
ᐃᖃᓗᐃᑦ, ᓄᓇᕗᑦ 
ᐊᐃᐱᖅ, ᐄᐳᕈ 26, 2005 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᓯᑏᕝ ᒪᑉᓴᓚᒃ, ᐸᑎᖅ ᓇᑦᑎᖅ, 
ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑎ ᓯᒪᐃᓚᒃ, 
ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐊᐱᕆᔪᒪᓪᓗᒍ ᑰᓕ ᑐᒃᓯᐊᓂᒃᑯᑦ ᒪᑐᐃᖅᓯᓂᖃᕈᓐᓇᕐᒪᖔᖅ. 
 
>>ᑐᒃᓯᐊᕐᓂᖅ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦᓯ ᐊᒻᒪᓗ ᐅᓐᓄᓴᒃᑯᑦ. ᖃᐃᑕᐅᓚᐅᕋᒪ ᐆᒥᖓ ᑎᑎᖅᑲᒥᒃ ᐅᖃᖅᑎ ᔫᐱ ᓄᑕᕋᕐᒧᑦ 
ᑐᕌᖅᑐᒥᒃ: “ᑐᓴᖅᑎᑦᑎᔪᒪᕗᖓ ᐊᑐᖁᔨᓪᓗᖓ ᒪᓕᒐᓕᐅᖅᑎᖏᓐᓂᒃ ᓄᓇᕗᒻᒥ ᐊᑐᖅᑕᐅᓂᐊᖅᑐᒥᒃ ᐅᑯᐊ 
ᒪᓕᒐᒃᓴᐃᑦ ᐊᐃᑉᐸᕆᔭᖓᓂ ᒪᓕᒐᓕᐅᖅᑏᑦ ᑲᑎᒪᓂᖃᑦᑎᓪᓗᒋᑦ: ᒪᓕᒐᒃᓴᖅ 16, ᐃᓚᒋᐊᕈᑎᑦ ᑮᓇᐅᔭᐃᑦ 
ᐊᖏᖅᑕᐅᓯᒪᔪᓄᑦ (ᐊᑭᑐᔫᑎᓄᑦ) ᒪᓕᒐᖅ, 2005-2006; ᒪᓕᒐᒃᓴᖅ 17, ᐃᓚᒋᐊᕈᑎᑦ ᑮᓇᐅᔭᐃᑦ 
ᐊᖏᖅᑕᐅᓯᒪᔪᓄᑦ ᐊᐅᓚᔾᔪᑎᓄᑦ ᐊᒻᒪᓗ ᒪᑭᒪᐅᑎᓄᑦ ᒪᓕᒐᖅ, 2005-2006. 
 
ᖁᔭᓐᓇᒦᒃ. ᐊᑎᓕᐅᖅᑐᖅ ᐋᓐ ᒥᑭᔾᔪᒃ ᕼᐋᓐᓴᓐ, ᑲᒥᓴᓇᖓ ᓄᓇᕗᒧᑦ.” 
 
ᐅᑎᕐᓗᑕ ᑲᑎᒪᔾᔪᑎᒃᓴᓄᑦ ᐅᓪᓗᒥ. ᑲᑎᒪᔾᔪᑎᒃᓴᖅ 2, ᐊᖓᔪᖅᑳᑦ ᐅᖃᐅᓯᖏᑦ. ᐊᒡᓗᒃᑲᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 100-2(2): ᐊᖓᔪᖅᑳᖅ ᕿᓚᕝᕙᖅ ᐅᐸᒃᓯᒪᖏᑦᑐᖅ ᑲᑎᒪᕕᒻᒧᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᐄᓚᒋᐊᕈᑎᑦ ᐊᒻᒪᓗ ᑐᙵᓱᒋᑦᓯ ᐃᓘᓇᓯ. 
ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᓂᒃ ᕿᓚᕝᕙᖅ ᐅᓪᓗᒥ ᐅᐸᒃᓯᒪᔾᔮᖏᒻᒪᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 101-2(2): ᐃᓕᓐᓂᐊᖅᑐᓕᕆᓂᐅᑉ ᐱᓇᓱᐊᕐᕈᓯᖓ 2005-ᒥ 
 
ᐊᖓᔪᖅᑳ ᐃᐊᑦ ᐱᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ, ᐊᒻᒪ ᑐᖓᓱᒋᑦᓯ ᐃᓘᓐᓇᓯ. (ᑐᓵᔨ ᓄᖅᑲᖅᐳᖅ) 
ᐅᖃᖅᑎᑦᑎᔨ, ᖁᕕᐊᑐᖓ ᐅᖃᐅᓯᖃᕈᓐᓇᕋᒪ ᐃᓕᓐᓂᐊᕐᓂᓕᕆᔨᒃᑯᑦ ᖁᕕᐊᓲᑎᖃᕐᓂᐊᕐᒪᑕ 
ᐃᓕᓐᓂᐊᕐᑐᓕᕆᓂᕐᒥ ᑕᕝᕙᓂ ᐱᓇᓱᐊᕈᓯᕐᒥ, ᑕᓪᓕᒥᕐᒧᓄᑦ 29. ᑕᐃᔭᐅᔪᖅ ᐊᕐᕌᒍᑦᑎᓐᓂ "ᐃᓕᓐᓂᐊᕐᓂᖅ 
ᓯᕗᓂᒃᓴᕆᕙᕗᑦ". 

ᓄᓇᕗᒻᒥᐅᑦ ᐅᑭᐅᑭᓐᓂᖅᓴᐃᑦ ᐊᒻᒪᓗ ᐃᓐᓇᐅᓂᖅᓴᐃᑦ; ᓚᐃᓴᓐᓯᓕᒻᒥ ᐸᐃᕆᕕᒻᒦᒃᑲᓗᐊᕈᑎ ᐅᕝᕙᓘᓐᓃᑦ 
ᐃᓕᓐᓂᐊᕕᒻᒥ ᐅᕝᕙᓘᓐᓃᑦ ᓄᓇᒥ ᐅᕝᕙᓘᓐᓃᑦ ᐊᖏᕋᒥ. ᐅᖃᖅᑎᑦᑎᔨ, ᐱᓕᒻᒪᓴᖅᑕᐅᓯᒪᔪᑦ 
ᐃᓕᓐᓂᐊᑎᑦᑎᔨᑑᖏᑦᑐᑦ ᐃᓕᓴᕆᔭᐅᓂᐊᕐᑐᑦ ᑕᕝᕙᓂ ᐱᓇᓱᐊᕈᓯᕐᒥ; ᓇᔭᒋᔭᐅᔪᑦ, ᐊᓂᒋᔭᐅᔪᑦ, ᐊᑖᑕᒋᔭᐅᔪᑦ, 
ᐊᒻᒪ ᐊᓈᓇᒋᔭᐅᔪᑦ ᐃᓕᓐᓂᐊᑎᑦᓯᔨᐅᖃᑕᐅᒻᒪᑕ ᐃᓅᓯᕐᒥ. 
 
ᐅᖃᖅᑎᑦᑎᔨ, ᐃᓕᓐᓂᐊᖅᑐᓕᕆᔨᕐᑯᑦ ᐃᖅᑲᓇᐃᔭᖃᑎᖃᕐᑐᑦ ᑲᑐᔾᔨᖃᑎᒋᕙᑦᑕᑎᓐᓂ ᐃᓕᑉᐸᓪᓕᐊᖃᑎᒌᓐᓂᕐᒧ 
ᐋᖅᑭᒃᓱᐃᓂᕐᒧ ᐊᕙᑎᒥ ᐊᑐᐃᓐᓇᐅᑎᑦᓯᔪᒥ ᐊᒻᒪ ᑐᑭᖃᑦᓯᐊᖅᑐᓂ ᐃᓕᓐᓂᐊᕐᑎᓄᑦ ᖃᑦᓯᑐᐃᓐᓇᕐᓂ ᐅᑭᐅᓕᓐᓄ. 
ᑲᔪᖏᖅᓱᐃᒍᒪᒐᑦᑕ ᐃᓕᓐᓂᐊᖅᑎᓂ ᐊᒻᒪ ᐃᓕᓐᓂᐊᑎᑦᓯᔨᓂᒃ ᐊᔾᔨᒌᓂᑦ. ᐃᓕᓐᓂᐊᕐᓂᖅ ᐊᐅᓚᔪᑕᐅᒻᒪᑦ 
ᑮᓇᐅᔭᓕᕆᓂᕐᒧ, ᓴᖅᑭᔮᖅᑎᑦᑎᓂᖅ ᓇᒻᒥᓂᖅ ᐊᒻᒪ ᓄᓇᓕᒻᒥ ᖃᓄᐃᓐᓂᖓᓂ. ᓯᕗᓪᓕᐸᐅᔭᐅᒍᒪᓯᒪᒻᒪᑦ 
ᒐᕙᒪᒋᔭᑦᑎᓐᓄ, ᐅᖃᖅᑎᑦᑎᔨ. 
 
ᑐᖓᕕᑦᑎᓐᓂ ᐊᓯᔾᔩᕙᓪᓕᐊᓕᖅᑐᒍ ᑭᓱᑐᐃᓐᓇᕐᓂ ᐃᓕᓐᓂᐊᖅᑐᓕᕆᓂᕐᒧ ᓄᓇᕗᒻᒥ. ᐊᒻᒪᓗ ᑕᒪᓐᓇ 
ᐊᓯᔾᔨᐸᓪᓕᐊᓂᖅ ᐱᒋᐊᓚᐅᕐᑐᖅ ᑕᖅᑭᐅᓚᐅᖅᑐᒥ ᑮᓇᐅᔭᑦ ᐊᑐᖅᑐᒃᓴᐃᑦ ᐊᑐᓕᕐᑎᓪᓗᒋ. 
 
ᐅᖃᖅᑎᑦᑎᔨ, ᐃᓅᓯᓕᒫᒥ ᐃᓕᑉᐸᓪᓕᐊᖏᓐᓇᕐᓂᖅ ᐱᒋᐊᖃᑦᑕᕐᒪᑦ ᐊᖏᕋᒥ; ᐃᖅᑲᓇᐃᔭᕐᕕᒻᒥ ᐊᒻᒪ ᐱᙳᐊᓂᕐᒥ. 
 
ᑕᕙᓂ ᐱᓇᓱᐊᕈᓯᕐᒥ ᐃᓇᑦᑕᒃᓯ ᖁᕕᐊᓱᒍᑎᖃᕐᓗᑕ ᐃᓕᓐᓂᐊᕐᑐᓕᕆᓂᕐᒥ ᓄᓇᕗᓕᒫᒥ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑉ ᐅᖃᐅᓯᒃᓴᖏᑦ. ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 102-2(2): ᐆᒪᔪᓕᕆᓂᕐᒧᑦ ᒪᓕᒐᖅ ᒪᓕᑦᑕᐅᔭᕆᐊᓖᑦ 
 
ᐊᖓᔪᖅᑳ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᕕᐊᑦᑐᖓ ᐅᑎᕈᓐᓇᕋᒪ ᒪᓕᒐᓕᐅᕐᕕᒻᒧ, 
ᐊᒻᒪ ᐃᓕᓴᕆᔪᒪᒻᒥᔭᒃᑲ ᓄᓇᓖᑦ ᑭᙵᐃᑦ ᐊᒻᒪ ᑭᒻᒥᕈᑦ. 
 
ᐅᖃᖅᑎᑦᑎᔨ, ᑭᖑᓪᓕᕐᐹᒥ ᒪᓕᒐᓕᐅᖅᑏᑦ ᑲᑎᒪᓂᖃᖅᑎᓪᓗᒋᑦ, ᖁᕕᐊᑦᑐᖓ ᐅᖃᐅᓯᖃᕈᓐᓇᕋᒪ ᓄᓇᕗᒻᒥ 
ᐅᔭᕋᓐᓂᐊᓂᕐᒧᑦ ᐱᓕᕆᐊᖅ ᑲᔪᓯᒃᑲᓂᕐᓂᐊᕐᑐᖅ ᐊᕐᕌᒍᓄ ᑕᓪᓕᒪᓄ. (ᑐᓵᔨ ᓄᖅᑲᖅᐳᖅ) ᓄᓇᕗᒻᒥ 
ᐆᒪᔪᓕᕆᓂᕐᒧᑦ ᐱᖁᔭᓕᕆᓂᕐᒧᑦ ᐱᔭᕆᐊᑭᓪᓕᑦᑎᕆᔩᑦ ᐃᖅᑲᓇᐃᔮᖃᖅᓯᒪᔪᑦ ᑖᒃᑯᓂᖓ ᓄᑖᖅ ᐆᒪᔪᓕᕆᓂᕐᒧᑦ 
ᐱᖁᔭᕐᔪᐊᖅ ᑲᔪᓯᑎᑕᐅᓚᐅᖅᓯᒪᒻᒪᓂᑦ ᑎᓯᐱᕆ 2003. 
 
ᕿᒡᒐᖅᑐᐃᔩᑦ ᓄᓇᕗᑦ ᑐᙵᕕᒃᑯᓐᓂ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐊᒻᒪ ᓄᓇᕗᑦ ᒐᕙᒪᒃᑯᖏᓐᓂ 
ᐃᖅᑲᓇᐃᔮᖃᖅᓯᒪᔪᑦ ᐊᐅᓚᑦᑎᔩᑦ ᑲᑎᒪᔨᕋᓛᖏᓐᓂ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᑦ ᑲᑐᔾᔨᖃᑎᒌᖏᓐᓂᒃ 
ᓴᖅᑭᑕᐅᕙᓪᓕᐊᒍᓐᓇᖁᓪᓗᒋᑦ ᓯᕗᓪᓕᐹᖅᓯᐅᑏᑦ ᒪᓕᒐᕋᓛᑦ ᕿᒥᕈᔭᐅᒋᐊᕈᓐᓇᖅᓯᖁᓪᓗᒋᑦ. 
 
ᑖᒃᑯᐊ ᒪᓕᒐᕋᓛᑦ ᐋᖅᑭᓱᖅᑕᐅᓯᒪᔪᑦ ᑐᕌᖓᓂᖃᑦᓯᐊᖁᓪᓗᒋ ᐃᔭᕆᐊᓕᖏᓐᓄ ᐃᓄᐃᑦ ᐊᖑᓇᓲᑦᑏᑦ ᐊᒻᒪᓗ 
ᓄᓇᕗᒻᒥᐅᓕᒫᑦ, ᐊᒻᒪᓗ ᒪᓕᓐᓂᖃᑦᓯᐊᕐᑐᑦ ᐱᔾᔪᑎᖏᓐᓂᒃ ᐊᒻᒪᓗ ᑐᕌᒐᖏᓐᓂᒃ ᓄᓇᕗᒻᒥ ᓄᓇᑖᕈᒻᒥ 
ᐊᖏᖃᑎᒌᒍᑎᖏᓐᓂ. ᓱᓕᔪᖅᓴᕐᑐᖓ ᐱᔨᑦᓯᕋᐅᑎᐊᖅᑎᐊᓂᐊᕐᓂᖏᓐᓂᒃ ᓴᖅᑭᔮᕐᑎᑦᑎᓂᖅ ᐊᑯᓂᐅᔪᒧᑦ 
ᑮᓇᐅᔭᓕᐅᕈᓐᓇᓂᕐᒧᑦ, ᐃᓅᓯᓕᕆᓂᒃᑯᑦ ᐊᒻᒪᓗ ᐃᓕᖅᑯᓯᓕᕆᓂᒃᑯᑦ ᐱᓯᒪᒋᐊᓕᖏᓐᓂ ᐃᓄᐃᑦ ᐊᖑᓇᓱᒃᑏᑦ, 
ᐊᒻᒪᓗ ᐊᕝᕕᐊᕈᑕᐅᑦᑕᐃᓕᓂᐊᖅᑐᑎ ᐊᑑᑎᖃᕐᑎᓪᓗᒋ ᐃᓄᐃᑦ ᐱᔪᓐᓇᐅᑎᖏᓐᓂᒃ ᐊᖑᓇᓱᒍᓐᓇᓂᕐᒧᑦ 
ᓂᕐᔪᑎᓂᑦ. ᐊᑕᐅᓯᒃᑯᑦ, ᑖᒃᑯᐊ ᒪᓕᒐᕋᓛᑦ ᓇᓗᓇᐃᖅᓯᓯᒪᓂᐊᕐᑐᑦ ᓇᓕᒧᒌᑦᑎᒃᓯᓂᕐᒥ 
ᐱᓕᕆᒃᔪᓯᖃᕐᓂᐊᕐᓂᖏᓐᓂ ᓂᕐᔪᑎᕗᑦ ᐊᐅᓚᑕᐅᒐᓱᐊᕈᓐᓇᖁᓗᒋᑦ ᓄᖑᓗᐊᖅᑕᐃᓕᒪᑎᑕᐅᓗᑎ. 
 
ᖁᔭᓐᓇᒦᕈᒪᔭᒃᑲ ᐱᔭᕆᐸᑭᓪᓕᑦᑎᕆᔨᐅᓚᐅᕐᑐᑦ ᐊᑦᓱᕉᑎᖃᑦᑎᐊᖅᓯᒪᓂᖏᓐᓄ ᐊᒻᒪᓗ ᐃᑲᕋᕋᓵᓄᓐᓂ 
ᐱᓕᕆᐊᖃᖅᓯᒪᓂᖏᓐᓄ ᐋᖅᑭᒃᓱᐃᕙᓪᓕᐊᓪᓗᑎ ᓯᕗᓪᓕᐹᖅᓯᐅᑎᓂ ᒪᓕᒐᕋᓛᓂᑦ. ᓱᓕ, ᐱᔭᕆᐊᑭᓪᓕᑎᑦᑎᓯᒪᔪᑦ  



ᐊᐃᐱᖅ, ᐄᐳᕈ 26, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑐᓂᓯᓯᒪᔪᑦ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒥ ᓄᓇᕗᒻᒥ, ᐊᒻᒪ ᐅᐱᒋᑦᑎᐊᑕᒃᑲ ᐊᑦᓱᕈᖅᓯᒪᓂᖏᓐᓄ. 
 
ᑐᓴᕆᐊᕐᕕᖃᕆᐊᓛᕐᑐᑦ ᓄᓇᓕᓐᓂ ᐊᒻᒪᓗ ᐊᕕᒃᑐᖅᓯᒪᔪᓂ ᐱᒻᒪᕆᐅᓂᐊᕐᑐᖅ ᑭᖑᓪᓕᕐᒥ ᐱᓕᕆᐊᖑᓂᐊᕐᓂᖏᑦ 
ᐋᖅᑭᑦᑕᐅᕙᓪᓕᐊᑎᓪᓗᒋ ᐱᖁᔭᓕᕆᓂᒃᒨᖓᔪᑦ. ᑖᒃᑯᐊ ᑐᓴᕆᐊᕐᕕᖃᕐᓂᐅᔪᖅ ᐋᖅᑭᑦᑕᐅᓂᐊᕐᑐᑦ 
ᐃᓄᑦᑎᑑᓕᖅᑎᑕᐅᓯᒪᔪᑦ ᑎᑎᕋᖅᑕᐅᓯᒪᔪᑦ ᐱᔭᕇᑐᐊᖅᑲᑕ ᐊᒻᒪᓗ ᑐᓂᔭᐅᓯᒪᓕᕐᐸᑕ ᐃᓚᐅᖃᑕᐅᔪᓄᑦ 
ᑎᒥᐅᔪᓄᑦ. 
 
ᐊᔭᐅᖅᑐᕆᐊᖅᑕᒃᑲ ᒪᓕᒐᓕᐅᖅᑏᑦ ᐃᓚᐅᖃᑕᐅᖃᑦᑕᖁᓗᒋᑦ ᑐᓴᕆᐊᕐᕕᖃᖅᑐᓄ ᐊᒻᒪᓗ 
ᐃᖅᑲᓇᐃᔭᖃᑎᖃᕈᓐᓇᖁᓪᓗᒋ ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂ ᑐᓂᓯᖃᑦᑕᓂᐊᕐᓗᑎ ᐅᖃᐅᓯᒃᓴᖏᓐᓂᒃ 
ᐅᕝᕙᓘᓐᓃᑦ ᐃᓱᒫᓘᑎᒋᔭᖏᓐᓂᒃ ᑐᓂᓯᒋᐊᖃᓕᖅᑲᑕ. 
 
ᐅᖃᖅᑎᑦᑎᔨ, ᐆᒪᔪᓕᕆᓂᕐᒧ ᒪᓕᒐᖅ ᓄᑖᖑᓇᕐᐹᖑᔪᖅ ᐆᒪᔪᓕᕆᓂᕐᒧ ᒪᓕᒐᕐᓂᑦ ᑲᓇᑕᒥ; ᐊᔾᔨᐅᖏᑦᑐᖅ, 
ᐅᐱᓐᓇᕋᓂ ᐃᓕᓴᕆᔭᐅᓯᒪᓂᖓᓄᑦ ᐊᐅᓚᑦᑎᔨᐅᖃᑎᒌᓐᓂᕐᒧᑦ ᐊᒻᒪ ᑐᑭᖏᓐᓂ ᒐᕙᒪᒃᑯᑦ ᐊᐅᓚᓂᕆᕙᒻᒪᒍ. 
ᓄᓇᕗᑦ ᒐᕙᒪᒃᑯᖏ ᒪᓕᑦᑎᐊᓂᐊᕐᑐᑦ ᐊᖏᕈᑎᒋᓯᒪᔭᑦᑎᓐᓂ ᐊᑐᓕᖅᑎᑦᑎᓂᕐᒧ ᓄᑖᒥ ᐋᒪᔪᓕᕆᓂᕐᒧ ᒪᓕᒐᕐᒥᑦ 
ᔪᓚᐃ 9, 2005. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᑉ ᐅᖃᐅᓯᒃᓴᖏᑦ. ᓯᒪᐃᓚᒃ. 
 
ᐊᖓᔪᖅᑳᑉ ᐅᖃᐅᓯᖓ 103-2(2): ᓄᓇᕗᒻᒥ ᐅᔭᕋᕐᓂᐊᕋᑦᓴᖅᓯᐅᕐᓂᕐᒧᑦ ᐱᓕᒻᒪᑦᓴᐃᓂᖅ 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᓪᓚᕆᑦᑐᖓ ᐅᖃᐅᓯᕆᔪᓐᓇᕋᒃᑯᑦ ᓄᓇᕗᒻᒥ 
ᐅᔭᕋᕐᓂᐊᕋᑦᓴᖅᓯᐅᕐᓂᕐᒧᑦ ᐱᓕᒻᒪᑦᓴᐅᑎ ᓄᑖᕐᖑᕆᐊᖅᑕᐅᓯᒪᓂᖓᓂᒃ ᐊᕐᕌᒍᓂᒃ ᑕᓪᓕᒪᒃᑲᓂᕐᓂᒃ. ᑖᓐᓇ 
ᐱᓕᒻᒪᒃᓴᐃᒍᑎ ᓇᓗᓇᐃᖅᓯᒃᑲᓐᓂᕈᑕᐅᔪᖅ ᐊᖏᕈᑎᖃᖅᓯᒪᓂᑦᑎᓐᓂᒃ ᐱᕙᓪᓕᐊᑎᑦᓯᓂᕐᒧᑦ ᓴᙱᔪᒥᒃ ᐊᒻᒪᓗ 
ᒪᑭᑕᑦᓯᐊᖅᑐᒥᒃ ᐅᔭᕋᕐᓂᐊᖅᑐᓕᕆᓂᕐᒥᒃ ᓄᓇᕗᒻᒥ ᐱᖃᓯᐅᑎᓪᓗᒋᑦ ᐃᓕᓐᓂᐊᖅᑎᑦᓯᓂᕐᒧᑦ 
ᐱᔪᓐᓇᕐᓂᖅᑖᖅᑎᑦᓯᕙᓪᓕᐊᓂᖅ ᓄᓇᕗᒻᒥᐅᓂᒃ ᐊᑑᑎᖃᑦᓯᐊᖅᑐᒥᒃ ᐊᒻᒪᓗ ᐃᓚᐅᖃᑕᐅᓂᖃᑦᓯᐊᕈᓐᓇᖁᓪᓗᒋᑦ 
ᐅᔭᕋᕐᓂᐊᖅᑐᓕᕆᓂᕐᒧᑦ.  
 
ᐱᑦᔪᑎᖓ ᐱᓕᒻᒪᑦᓴᐃᒍᑎᐅᑉ ᐃᓕᓐᓂᐊᖅᑎᑕᐅᒍᓐᓇᖁᓪᓗᒋᑦ ᓄᓇᕗᒻᒥᐅᑦ ᐱᔪᓐᓇᑦᓯᐊᕐᓗᑎᒃ 
ᐅᔭᕋᕐᓂᐊᕋᑦᓴᖅᓯᐅᖅᑎᐅᓂᕐᒧᑦ ᐊᒻᒪᓗ ᐱᒻᒪᕆᐅᔪᓂᒃ ᑮᓇᐅᔭᖅᑎᒍᑦ ᐃᑲᔪᕐᓂᖃᕈᓐᓇᓕᖁᓪᓗᒋᑦ 
ᐱᓕᕆᐊᖑᒋᐊᓕᓐᓂᒃ ᐅᔭᕋᕐᓂᐊᕋᑦᓴᖅᓯᐅᕐᓂᕐᒧᑦ. ᐃᒻᒥᒃᑰᖅᑐᑦ ᓄᓇᓕᓐᓂ ᐅᔭᕋᕐᓂᐊᕋᑦᓴᖅᓯᐅᖅᑏᑦ 
ᐱᒻᒪᕆᐅᓪᓗᑎᒃ ᑐᑦᑕᕐᕕᐅᒍᓐᓇᖅᑐᑦ ᒪᑭᑎᑦᓯᕙᓪᓕᐊᓂᕐᒧᑦ ᓴᙱᔪᒥᒃ ᐊᒻᒪᓗ ᒪᑭᑕᑦᓯᐊᖅᑐᒥᒃ 
ᐅᔭᕋᕐᓂᐊᖅᑐᓕᕆᓂᕐᒧᑦ.  
 
ᐊᕐᕌᒎᓯᒪᔪᓂᒃ ᑕᓪᓕᒪᓂᒃ ᓄᓇᕗᒻᒥ ᐅᔭᕋᕐᓂᐊᕋᑦᓴᖅᓯᐅᕐᓂᕐᒧᑦ ᐱᓕᒻᒪᑦᓴᐃᒍᑎ, ᐱᓕᕆᕕᕗᑦ ᐊᐅᓚᑦᓯᓯᒪᔪᑦ 
"ᓯᕗᓪᓕᖅᐹᖅᓯᐅᑦ ᐅᔭᕋᕐᓂᐊᕋᑦᓴᖅᓯᐅᕐᓂᕐᒧᑦ ᐃᓕᓐᓂᐊᕈᑎᒥᒃ" ᐃᓘᓐᓇᖏᓐᓂ ᓄᓇᓕᓐᓂ ᓄᓇᕗᒻᒥ 
ᑲᑎᓕᒫᖅᑐᒋᑦ 400 ᐅᖓᑖᓃᑦᑐᑦ ᐱᔭᕇᖃᑕᐅᓯᒪᓪᓗᑎᒃ. ᐊᐅᔭᐅᓚᐅᖅᑐᒥ, ᐃᓕᓐᓂᐊᕈᑎᑦ 
ᐊᑐᐃᓐᓇᐅᑎᑕᐅᓚᐅᖅᑐᑦ 8-ᓂ ᓄᓇᓕᓐᓂ ᑲᑎᓕᒫᖅᑐᒋᑦ 53-ᖑᓪᓗᑎᒃ ᐱᔭᕇᖃᑕᐅᔪᑦ.  
 
ᐃᓚᐅᖃᑕᐅᔪᓐᓇᖅᑐᑦ ᑮᓇᐅᔭᖅᑎᒍᑦ ᐃᑲᔫᑎᓄᑦ ᓄᓇᕗᒻᒥ ᐅᔭᕋᕐᓂᐊᕋᑦᓴᖅᓯᐅᕐᓂᕐᒧᑦ ᐱᓕᕆᐊᑎᒍᑦ 
ᐃᒪᐃᑦᑑᒋᐊᓖᑦ, ᓄᓇᕗᒻᒥᐅᑕᐅᒋᐊᓕᒃ, ᐃᓱᓕᑦᓯᒪᙱᑦᑐᒥᒃ ᐅᔭᕋᕐᓂᐊᕋᑦᓴᖅᓯᐅᕈᓐᓇᓂᕐᒧᑦ ᓚᐃᓴᓐᓯᖃᕆᐊᓕᒃ, 
ᖃᐅᔨᒪᑦᓯᐊᕐᕆᐊᓕᒃ ᐅᔭᕋᕐᓂᐊᕋᑦᓴᖅᓯᐅᖅᑎᐅᓂᕐᒧᑦ ᐅᕝᕙᓘᓐᓃᑦ ᐱᔭᕇᖅᓯᓗᓂ "ᓯᕗᓪᓕᖅᐹᖅᓯᐅᑦ 
ᐅᔭᕋᕐᓂᐊᕋᑦᓴᖅᓯᐅᕐᓂᕐᒧᑦ ᐃᓕᓐᓂᐊᕈᑎᒥᒃ" ᐊᑐᐃᓐᓇᐅᑎᑕᐅᕙᒃᑐᒥᒃ ᐱᓕᕆᕕᑦᑎᓐᓂ.  
 
ᖄᒃᑲᓐᓂᖓᒍᑦ ᓄᑖᕐᖑᕆᐊᖅᑕᐅᓂᖓᓄᑦ ᐱᓕᕆᐊᖅ, ᖁᕕᐊᑦᑐᖓ ᐅᖃᐅᓯᖃᕈᓐᓇᕐᕋᒪ ᐃᓱᓕᒃᑕᕐᕕᖓ 
ᑮᓇᐅᔭᖃᖅᑎᑕᐅᒍᓐᓇᕐᓂᖏᓐᓄᑦ ᐊᒥᓱᕐᖑᕆᐊᖅᑕᐅᓯᒪᔪᑦ $5,000-ᒥᒃ $8,000-ᒧᑦ ᐊᕐᕌᒍᑕᒫᑦ 
ᑐᕌᖓᑦᓯᐊᕐᓂᖅᓴᐅᖁᓪᓗᒋᑦ ᐊᑭᖏᓐᓄᑦ ᓄᓇᕗᒻᒥ ᐅᔭᕋᕐᓂᐊᕋᑦᓴᖅᓯᐅᖃᑦᑕᕐᓂᕐᒧᑦ.  

ᐊᕐᕌᒎᓯᒪᔪᒥ, 24 ᐅᔭᕋᕐᓂᐊᕋᑦᓴᖅᓯᐅᖅᑏᑦ ᑮᓇᐅᔭᖅᑎᒍᑦ ᐃᑲᔪᖅᑕᐅᓯᒪᔪᑦ ᑲᑎᓪᓗᒋᑦ 25-ᓄᑦ ᐱᓕᕆᐊᓄᑦ.  
ᖄᒃᑲᓐᓂᖓᒍᑦ, ᐊᑕᐅᓯᖅ ᐅᔭᕋᕐᓂᐊᕋᑦᓴᖅᓯᐅᖅᑎ ᖄᒃᑲᓐᓂᖓᒍᑦ ᑮᓇᐅᔭᖃᖅᑎᑕᐅᓚᐅᖅᑐᖅ ᓇᓂᓯᓯᒪᓂᖓᓄᑦ 
ᐱᒻᒪᕆᐅᔪᓂᒃ.  
 
ᑲᔪᓯᑎᑕᐅᑎᓪᓗᒍ ᑖᓐᓇ ᐱᓕᒻᒪᑦᓴᐃᒍᑎ, ᓂᕆᐅᓂᖃᑦᓯᐊᕈᓐᓇᓂᐊᖅᑐᒍᑦ ᐊᒥᓲᓂᖅᓴᓂᒃ 
ᐃᓚᐅᖃᑕᐅᒍᓐᓇᕐᓂᖏᓐᓂᒃ ᓄᓇᕗᒻᒥᐅᑦ ᐅᔭᕋᕐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔮᑦᓴᓂ ᑲᔪᓯᓂᖃᑦᓯᐊᖅᐸᓪᓕᐊᓗᓂ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 104-2(2): ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᒋᐊᖅᑎᐅᑉ ᑐᒡᓕᐊ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᖑᓪᓕᖅᐹᒥ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ 
ᖃᐅᔨᒃᑲᐃᓚᐅᕐᕋᒪ ᐃᖅᑲᓇᐃᔭᖅᑏᑦ ᐋᓐᓂᖅᑎᓪᓗᒋᑦ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑦ, ᑐᓴᖅᓯᒪᒐᒥᒃ 
ᐃᓱᓘᑎᒋᓯᒪᔭᑦᑎᓐᓂᒃ, ᓴᓂᕐᕙᐃᓯᒪᓂᖏᓐᓂᒃ ᐱᓕᕆᔾᔪᑎᑦᓴᓂᒃ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ 
ᐅᖃᐅᔾᔨᒋᐊᖅᑎᐅᑉ ᑐᒡᓕᑦᓴᖓᓄᑦ. 
 
ᑐᒃᓯᕋᐅᒻᒥᒃ ᑐᒃᓯᕋᐅᑎᓕᐅᖁᔨᓂᕐᒧᑦ ᓴᖅᑭᖅᑕᐅᔪᖃᓚᐅᖅᑐᖅ ᕕᕝᕗᐊᓕ 28 ᐊᒻᒪᓗ ᒪᑐᓪᓗᓂ 
ᑐᓂᓯᔪᖃᓚᐅᖅᑎᓐᓇᒍ, ᑕᐃᒪᐃᒻᒪᑦ, ᑐᒃᓯᕋᐅᒻᒥᒃ ᑐᒃᓯᕋᐅᑎᓕᐅᖁᔨᓂᕐᒧᑦ ᓴᖅᑭᖅᑕᐅᔪᖃᒃᑲᓐᓂᖅᓯᒪᔪᖅ 
ᒪᑐᕕᑦᓴᖃᖅᑐᓂ ᐃᐳᓗ 29. ᑐᒃᓯᕋᐅᑦ ᑐᒃᓯᕋᐅᑎᓕᐅᖁᔨᓂᕐᒧᑦ, ᓇᐃᓈᕐᓗᒍ, ᑐᒃᓯᕋᕈᑕᐅᔪᖅ ᐃᖅᑲᓇᐃᔭᖅᑎᓄᑦ 
ᐅᖃᐅᔾᔨᒋᐊᖅᑎᐅᑉ ᑐᒡᓕᐊ ᓄᓇᕗᒻᒥᐅᑕᐅᒋᐊᖃᕐᓂᖓᓂᒃ ᐊᒻᒪᓗ ᐅᖃᕈᓐᓇᕆᐊᖃᖅᑐᓂ ᐃᓄᒃᑎᑐᑦ 
ᓄᓇᕗᒻᒥᐅᓄᑦ ᐱᔨᑦᓯᕋᕈᓐᓇᖁᓪᓗᒍ.  
 
ᐅᖃᒃᑲᓐᓂᕐᓗᖓ, ᐊᔭᐅᖅᑐᕆᐊᖅᑕᒃᑲ ᓄᓇᕗᒻᒥ ᐱᒐᓱᐊᖁᓪᓗᒋᑦ ᑖᑦᓱᒥᖓ ᐃᖅᑲᓇᐃᔮᒃᓴᒥᒃ.  
 
ᐱᔭᐅᒐᓱᐊᕐᓂᖓᓂ, ᐊᑭᖃᙱᑦᑐᒥᒃ ᐅᖄᓚᕕᑦᓴᒥᒃ ᓴᖅᑭᖅᑕᐅᔪᖃᖅᓯᒪᔪᖅ ᓄᓇᕗᒻᒥ ᐃᖅᑲᓇᐃᔭᖅᑎᑦᑎᓐᓄᑦ 
ᐃᑲᔪᖅᑕᐅᒋᐊᓕᓐᓄᑦ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᒋᐊᖅᑎᒧᑦ. ᑖᓐᓴ ᐅᖄᓚᕕᑦᓴᖅ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ 
ᓂᐱᓕᐅᕐᕕᐅᒍᓐᓇᖅᑐᖅ ᐃᓄᒃᑎᑐᑦ ᐊᔪᕐᓇᖏᓐᓂᖅᓴᐅᖁᓪᓗᒍ ᓯᕗᓪᓕᖅᐹᒥ ᖃᓄᐃᓕᒋᐊᕈᑎᖃᕆᐊᖃᕐᓂᖏᑦ. 
ᑎᑎᕋᖅᑕᐅᓂᐊᕐᖓᑦ, ᐊᑭᖃᙱᑦᑐᒃᑯᑦ ᐅᖄᓚᕕᒃᓴᖅ 1-800-727-3830. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᐅᑎᕐᓗᑕ ᐅᓪᓗᒥ ᑲᑎᒪᔾᔪᑎᒃᓴᓄᑦ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᑐᑐ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 271-2(2): ᐊᓐᓂᑭᑦᑐᐊᕐᔪᓐᓂᖅ ᐊᖅᓴᕐᓂᖅᑎᓪᓗᒍ ᐅᓐᓄᒃᑯᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑐᙵᓱᒋᑦᓯ ᐊᖏᔪᖅᑳᖃᕝᕕᑦᑎᐊᕚᓗᒃᑎᓐᓄᑦ ᒪᓕᒐᓕᐅᖅᑎᓕᒫᑦ. ᐅᓪᓗᒥ 
ᓇᖏᖅᓯᕗᖓ ᐅᐱᒋᔪᒪᓪᓗᒋᑦ ᐃᖃᓗᒻᒥᐅᑕᐅᔪᑦ ᐋᖅᑭᒃᓱᐃᓚᐅᖅᑐᑦ ᒫᓐᓇᒫᕈᓗᒃ "ᐊᓐᓂᑭᑦᑐᐊᕐᔪᓐᓂᖅ 
ᐊᖅᓴᕐᓂᖅᑎᓪᓗᒍ'.  
 
ᑖᓐᓇ ᐊᑐᖅᑕᐅᓚᐅᖅᑐᖅ ᐱᐅᔪᒻᒪᕆᐊᓗᒃ ᐊᔪᓐᓇᖏᑎᑕᐅᓚᐅᖅᑐᓂ ᑖᒃᑯᓇᙵᑦ ᐃᖃᓗᐃᑦ 
ᐊᓐᓂᑭᑦᑐᐊᔾᔪᒃᑎᖏᓐᓂᒃ ᐊᒻᒪᓗ ᑕᒫᓃᓚᐅᖅᑐᑎᒃ ᐃᖃᓗᓐᓂ ᑕᒫᓂ ᑕᖅᑭᑎᓐᓂ. ᑕᐃᒃᑯᐊ 
ᑕᑯᓐᓇᕆᐊᖅᓯᒪᓚᐅᖅᑐᑦ ᑖᔅᓱᒥᖓ ᐊᓐᓂᑭᑦᑐᐊᔪᒃᑎᓪᓗᒋᑦ ᐊᓕᐊᓇᐃᒍᓱᒃᑐᒥᓂᐅᔪᒃᓴᐅᒐᓗᐊᖅᐳᑦ ᐅᕙᖓᑎᑐᑦ. 

ᐃᑲᔪᖅᑎᐅᔪᑦ ᐊᓐᓂᑭᑦᑐᐊᔪᕐᓂᕐᒧᑦ ᐅᑯᐊᖑᓚᐅᖅᑐᑦ ᔨᐊᓂᐳ ᐱᓛᑦ, ᑭᒻ ᓱᑳᑦ, ᕋᐃᓕᓐ ᐹᑐᓴᓐ, ᓂᑭ ᓯᒥᑦ, ᒪᕆᐊ 
ᐅᕼᐆᓐ, ᓅᑕᕋᒃ ᐅᕼᐆᓐ, ᐊᐃᒥ ᐅᐊᑦ ᐊᒻᒪᓗ ᐋᒻᐳᕐ ᔮᒃᓴᓐ. 
 
ᐃᑲᔪᖅᑎᐅᓚᐅᖅᑐᑦ ᐅᑯᐊᖑᓪᓗᑎᒃ, ᓯᐅᕆ ᒪᒃᓂᐅᔾ-ᒧᓚᒃ, ᓗᐊᕆ ᕼᐊᕝ, ᓕᓐᑕ ᒧᐊᕐ, ᓖ ᒋᐊᓐ, ᑭᐅᕆ ᐅᐊᕋᐃᑦ, 
ᔨᐊᓂᐳᕐ ᐊᒻᒪᓗ ᐋᓪ ᕼᐊᐃᕗᑦ, ᐃᐅᕆᒃ ᑳᓐ, ᓗᐊᕋ ᕼᐃᐊᑉᑎᒃ, ᒫᒃ ᑖᒻᓴᓐ, ᐳᕌᑦ ᓱᑳᑦ, ᐃᓚᐃᓐ ᕙᐃᐊᑦ ᐊᒻᒪᓗ 
ᕼᐃᐊᑐᕐ ᐅᒥᓪᒍᐃᑦᑐᖅ. 
 
ᐅᖃᖅᑎᑦᑎᔩ, ᐊᓐᓂᑭᑦᑐᐊᔪᒃᑏᑦ ᐅᑯᐊᖑᓪᓗᑎᒃ ᑯᕆᔅᑎ ᕙᐃᐊᑦ, ᒧᕌᓐᑕ ᑯᒃ, ᐋᓐᑐᕆᐊ ᐅᒥᓪᒍᐃᑦᑐᖅ, ᐃᑕᓐ ᑐᑐ 
ᐊᒻᒪᓗ ᓯᐅᕋ ᐋᓕ ᐃᓄᑑᓪᓗᑎᒃ ᐊᓐᓂᑭᑦᑐᐊᔪᑦᑎᐊᑐᒻᒪᕆᐊᓘᓚᐅᖅᑐᑦ. ᐊᒻᒪᓗ, ᑕᒪᕐᒥᒃ ᐊᓐᓂᑭᑦᑐᐊᔪᒃᑏᑦ 
ᐱᔪᓐᓇᑐᐃᓐᓇᑦᑎᐊᖑᓪᓗᑎᒃ, ᐊᒻᒪᓗ ᐅᐱᕆᒋᔭᕆᐊᖃᑦᑎᐊᖅᑐᑦ ᐃᒻᒥᓂᒃ. ᑎᓕᐅᖅᐸᒃᑲ ᐱᓇᓱᐊᖏᓐᓇᖁᓪᓗᒋᑦ 
ᑕᒪᑐᒥᖓ ᐱᙳᐊᕐᓂᕐᒥᒃ. 
 
ᐅᖃᖅᑎᑦᑎᔩ, ᑕᑯᓐᓇᖃᑦᑕᖅᓯᒪᒻᒥᒐᒪ ᐃᓚᖏᓐᓂᒃ ᑖᒃᑯᐊ ᓱᕈᓰᑦ, ᓄᑲᑦᑎᖅᐹᖑᔪᑦ ᐊᕐᕌᒍᖃᑦᑐᑦ ᑎᓴᒪᓂᒃ 
ᑎᑭᐅᑎᔪᑦ 13-ᓄᑦ. ᖁᕕᐊᓇᓪᓚᕆᑦᑐᑦ ᑕᑯᓪᓗᒋᑦ ᐱᔪᓐᓇᖅᓯᕙᓪᓕᐊᓯᒪᓂᖏᑦ ᐊᕐᕌᒎᔪᓂ. ᐅᐱᒋᔭᐅᑦᑎᐊᖅᐳᑦ 
ᐱᓇᓱᐊᕐᓂᕆᔭᖏᓐᓄᑦ ᐊᒻᒪᓗ ᐃᑲᔪᖅᑕᐅᓂᖏᓐᓄᑦ ᐃᑲᔪᖅᑎᓄᑦ ᐊᓐᓂᑭᑦᔪᐊᖅᔪᒋᐅᒃᓴᓂᕐᒧᑦ. 
 
ᐊᒻᒪᑕᐅᖅ ᖁᔭᓐᓇᒦᕈᒪᒋᓪᓗᖓ ᐃᑲᔪᖅᑎᐅᔪᓄᑦ ᐊᑭᓖᓯᒪᔪᓄᑦ ᐊᔪᓐᓇᖏᑦᑎᑦᑎᖃᑦᑕᖅᑐᓄᑦ ᑕᒪᒃᑯᓂᖓ, 
ᓂᐅᕕᖅᕕᒃᑯᑦ, ᕚᓐᑕᓯ ᐹᓕᔅ ᐊᒻᒪᓗ ᑕᖅᕆᔭᖅᕕᒃᑯᑦ. 
 
ᐅᖃᖅᑎᑦᑎᔩ, ᒪᓕᒐᓕᐅᖅᑎᓕᒫᑦ ᐃᓚᐅᖃᑎᒋᔪᒪᕙᒃᑲᑦ ᖁᔭᓐᓇᒦᖅᑎᓪᓗᖓ ᑖᒃᑯᓂᖓ ᐃᓄᓐᓂᒃ 
ᐊᔪᓐᓇᖏᑦᑎᑦᑎᓚᐅᖅᑐᓂᒃ ᐊᓐᓂᑭᑦᔪᐊᕐᓂᕐᒧᑦ, ᐊᒻᒪᓗ ᑖᒃᑯᐊ ᐃᓅᓱᒃᑐᑯᓗᐃᑦ ᐊᓐᓂᑭᑦᑐᐊᔪᒃᑏᑦ 
ᐱᖃᑕᐅᓚᐅᖅᑐᑦᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 272-2(2): ᓄᓇᕗᒥ ᓯᓚᑦᑐᓴᕐᕕᒃᑯᑦ ᕿᑎᕐᒥᐅᓂ ᐱᔭᕇᖅᓯᔪᐃᑦ 
 
ᐲᑕᓴᓐ: ᖁᐊᓇᖅ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᓕᐊᓇᐃᒍᓱᑉᐳᖓ ᐅᓪᓗᒥ ᓇᖏᖅᓯᒋᐊᒃᓴᖅ ᑐᓴᖅᑎᑦᑎᓗᖓ 
ᒪᓕᒐᓕᐅᖅᕕᒻᒥᒃ ᓄᓇᕗᑦ ᓯᓚᑦᑐᖅᓴᖅᕕᒃᑯᑦ ᕿᑎᕐᒥᐅᓂᑦ ᐃᓕᓴᕕᖓ ᐱᐊᓂᓐᓂᕆᓚᐅᖅᑕᖏᓐᓂᒃ ᐊᒻᒪᓗ 
ᐃᓕᓐᓂᐊᖅᑎᓂᒃ ᐃᓕᑕᖅᓯᓂᖃᑦᑎᓪᓗᒋᑦ ᐃᖃᓗᒃᑑᑦᑎᐊᕐᒥ ᐃᐳᕈ 12-ᖑᑎᓪᓗᒍ, 2005. 
 
ᐅᖃᖅᑎᑦᑎᔩ, ᐱᐊᓂᒃᑐᖃᑦᑎᓪᓗᒍ ᐊᓕᐊᓇᐃᖃᑦᑕᕐᒪᑦ ᑕᒪᒃᑯᐊᓗ ᐃᓚᒌᑦ ᐊᒻᒪᓗ ᐱᖃᕐᓂᕆᔭᐅᔪᖅ 
ᐃᓚᐅᖃᑕᐅᒍᓐᓇᖅᑐᑎᒃ ᑕᑯᓐᓇᕆᐊᖅᑐᑎᒃ ᐱᐊᓂᒃᑐᓂᒃ ᑐᓂᔭᐅᑎᓪᓗᒋᑦ ᐸᐃᖅᐹᖅᑖᖏᓐᓂᒃ ᐊᒻᒪᓗ 
ᑐᓂᕐᕈᑎᓂᒃ. ᐊᒥᓱᓂᒃ ᖁᕕᐊᓱᒃᑐᑎᒃ ᖁᕝᕕᐅᖅᑐᓂᒃ ᑕᑯᓚᐅᖅᐳᖓ. 
 
ᐅᐱᓇᖃᑦᑕᖅᑐᖅ ᐊᒻᒪᓗ ᐊᔪᙱᑎᑕᐅᓇᖃᑦᑕᖅᑐᓂ ᒪᓕᒐᓕᐅᖅᑎᐅᓪᓗᓂ ᖃᐃᖁᔭᐅᓯᒪᓪᓗᓂ ᓂᓪᓕᐊᖁᔭᐅᓗᓂ 
ᐱᐊᓂᒃᑐᓄᑦ ᑭᒡᒐᑐᕐᓗᒋᑦ ᒪᓕᒐᓕᐅᖅᑏᑦ ᐊᒻᒪᓗ ᐃᓚᒋᔭᐅᑎᑕᐅᓪᓗᓂ ᓯᕗᓕᖅᑎᖏᓐᓄᑦ ᓄᓇᒋᔭᑦᑕ. 
 
28-ᖑᓚᐅᖅᑐᑦ ᐱᐊᓂᒃᑐᑦ ᐃᖅᑲᓇᐃᔭᖅᑐᓕᕆᓂᕐᒧᑦ I ᓇᓗᓇᐃᒃᑯᑎᑖᕐᓂᕐᒧᑦ; ᐃᖅᑲᓇᐃᔭᖅᑐᓕᕆᓂᕐᒧᑦ II 
ᐸᐃᑉᐹᖅᑖᕐᓂᕐᒧᑦ ᐃᓕᓐᓂᐊᕐᓂᕐᒥᒃ; ᐃᓄᐃᓐᓇᖅᑐᓐ ᐅᖃᐅᓯᖅ ᐊᒻᒪᓗ ᐃᓕᖅᑯᓯᕐᒧᑦ ᓇᓗᓇᐃᒃᑯᑎᑖᓂᕐᒧᑦ 
ᐃᓕᓐᓂᐊᕐᓂᖅ; ᐊᒻᒪᓗ ᐃᓐᓇᕐᓄᑦ ᐃᓕᓐᓂᐊᕐᓂᖅ. 

ᐅᖃᖅᑎᑦᑎᔩ, ᐱᔭᕇᖅᓯᔪᑦ ᐅᖃᐅᓯᖏᑦ ᐃᓕᓐᓂᐊᖅᑏᑦ ᐃᑉᐱᓇᓪᓚᕆᓚᐅᖅᑐᑦ ᐊᒻᒪᓗ ᐊᒃᑐᖅᑕᐅᓇᖅᑐᑎᒃ. 
ᖁᔭᓐᓇᒦᖅᓯᓪᓗᑎᒃ ᐃᓕᓴᐃᔨᒥᓂᒃ ᐃᓕᓴᐃᓂᖏᓐᓄᑦ ᐊᒻᒪᓗ ᐃᑲᔪᖅᑐᐃᓂᖏᓐᓄᑦ; ᐅᖃᐅᓯᖃᓚᐅᖅᑐᑦ  
ᐃᑲᔪᖅᑐᖅᑕᐅᖃᑦᑕᕐᓂᕐᒥᓄᑦ ᐃᓚᒥᓄᑦ ᐊᒻᒪᓗ ᓄᓇᓕᖏᓐᓄᑦ; ᐊᒻᒪᓗ ᐅᖃᐅᓯᖃᑦᑐᑎᒃ ᓯᕗᓂᒃᓴᒥᓂ 
ᐱᓕᕆᐊᕐᕆᔪᒪᔭᒥᓂᒃ.  
 
ᐱᐊᓂᒃᑎᓪᓗᒋᑦ ᖁᕕᐊᓇᓗᐊᕐᖑᐊᕈᑎᖃᓚᐅᕐᒥᔪᑦ ᑐᓂᔭᐅᓂᖏᓐᓄᑦ ᐃᓕᓐᓂᐊᖅᑏᑦ ᐊᑐᓂᒃ ᐃᓕᓐᓂᐊᕐᕈᑎᑎᒍᑦ 
ᐱᐊᓂᒃᑕᖏᓐᓄᑦ ᐊᒻᒪᓗ ᐃᓕᓐᓂᐊᖅᑎᐅᑦᑎᐊᓂᖅᐹᒧᑦ. 
 
ᐅᖃᖅᑎᑦᑎᔩ, ᐱᒡᒐᓇᓚᐅᖅᑐᔅᓴᐅᔪᖅ ᓂᕈᐊᕋᓱᒃᑐᓂ. 
 
ᓄᓇᕗᒻᒥ ᓯᓚᑦᑐᓴᖅᕕᒃᑯᑦ ᐱᒻᒪᕆᐊᓘᒻᒪᑦ ᐃᓕᓐᓂᐊᖅᕕᐅᓪᓗᑎᒃ ᐃᓄᓐᓄᑦ ᐊᒻᒪᓗ ᓄᓇᓕᖏᓐᓂᒃ ᓄᓇᕗᒻᒥ, 
ᑕᑯᒃᓴᐅᑎᑦᑎᖃᑦᑕᖅᑐᑎᒍᑦ ᓇᒻᒥᓂᖅ ᐱᐊᓂᒃᑕᐅᒍᓐᓇᖃᑦᑕᖅᑐᓄᑦ ᐃᓕᓐᓂᐊᕐᓂᖏᑎᒍᑦ 2005-ᒥ ᕿᑎᕐᒥᐅᑦ 
ᐃᓕᓴᕕᖓᓂ ᐱᐊᓂᒃᑐᓄᑦ. 
 
ᐱᓕᕆᐊᕐᖏᑦ ᑲᑎᒪᔨᕋᓛᖑᐃᓐᓇᖅᑐᑦ ᖃᐃᕙᓪᓕᐅᔪᒥᒃ ᐅᖃᖃᑎᒌᓐᓂᐅᓂᐊᖅᑐᒧᑦ ᑕᒪᑐᒧᖓ ᓄᓇᕗᒻᒥ 
ᓯᓚᑦᑐᕐᓴᖅᕕᒻᒧᑦ ᐱᑕᖃᑦᑎᑦᑎᓂᐊᖅᑐᖅ ᒪᓕᒐᓕᐅᖅᑎᓂᒃ ᐱᒻᒪᕆᐅᔪᓂᒃ ᐃᓄᓐᓂᒃ ᐃᑲᔪᖅᑕᐅᓂᖃᕐᓗᑎᒃ 
ᐊᔪᕈᓐᓃᑎᑦᑎᓂᐊᖅᑐᑎᒃ ᐅᕙᑦᑎᓐᓂᒃ ᐃᓱᒪᓕᐅᕈᑎᓕᐅᕐᓂᒃᑯᑦ ᓴᙵᖅᑎᕆᓂᑦᑎᒍᑦ ᓯᓚᒃᑐᓴᖅᕕᒻᒥᒃ 
ᐃᓕᓐᓂᐊᖅᕆᐊᖅᕕᐅᑲᓐᓂᖃᑦᑕᕐᓂᖓᓄᑦ. 
 
ᐅᖃᖅᑎᑦᑎᔩ, ᒫᓐᓇᐅᔪᕐᓗ ᐃᓇᑦᑎᒍᒪᕗᖓ ᑲᑎᒪᔨᕋᓛᖑᐃᓐᓇᖅᑐᓂᒃ ᑎᑭᖁᓪᓗᒋᑦ ᐃᖃᓗᒃᑑᑎᐊᕐᒧᑦ ᐃᓄᓐᓂᒃ 
ᑲᑎᒪᑎᑦᑎᔭᖅᑐᕐᓗᑎᒃ ᓄᓇᑦᑎᓐᓂ. ᖁᐊᓇᖅ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 273-2(2): ᒪᑐᐃᖅᑕᐅᓂᖓ ᖁᓪᓗᖅᑑᒥ ᐃᓚᕗᑦ ᒪᒥᓴᕐᕕᒃ 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᕗᖓ ᐅᖃᐅᔾᔨᒍᒪᓪᓗᖓ 
ᑲᔪᓯᑦᑎᐊᕐᓂᕆᓚᐅᖅᑕᖓᓂᒃ ᒪᑐᐃᖅᓯᓂᖃᑦᑎᓪᓗᑕ ᖁᓪᓗᖅᑑᑉ ᐃᓚᕗᑦ ᒪᒥᓴᖅᕕᒃᓴᖓᓂᒃ ᐱᒋᐊᓕᕋᑖᖅᑎᓪᓗᒍ 
ᑕᖅᑭᖅ. 
 
ᒪᑐᐃᖅᓯᓂᐅᔪᖅ ᐃᓚᕗᑦ ᒪᒥᓴᕐᕕᒻᒥᒃ ᖁᕕᐊᓲᑕᐅᓚᐅᖅᐳᖅ. ᐊᒥᓱᓄᑦ ᐊᕐᕌᒍᓄᑦ, ᓄᓇᖃᑦᑎᐅᔪᖅ ᖁᓪᓗᖅᑑᒥ 
ᐱᔪᒪᖃᑦᑕᖅᓯᒪᔪᑦ ᐃᓪᓗᒥᒃ ᓄᓇᒋᔭᑦᑎᓐᓂ. 
 
(ᑐᓵᔨᒃᑯᑦ ᐃᓱᓕᑉᐳᖅ) ᐃᓪᓗᒥᒃ ᒪᒥᓴᖅᕕᐅᒍᓐᓇᖅᑐᓂᒃ ᐱᕋᔭᖃᑦᑕᖅᓯᒪᔪᓄᑦ, ᖃᓂᒃᑐᒧᑦ ᐊᖏᕐᕋᒧᑦ, ᐊᒻᒪᓗ 
ᐅᐸᓗᖓᐃᖅᓯᒪᓗᑎᒃ ᐃᓚᒋᔭᐅᑦᑎᐊᕐᕈᓐᓇᕐᓂᖏᓐᓄᑦ ᓄᓇᓕᓐᓄᑦ. 
 
ᒪᓕᒐᓕᐅᖅᑎᐅᓪᓗᖓ ᖁᓪᓗᖅᑑᒧᑦ, ᓂᐱᖃᕈᑎᖃᖃᑦᑕᖅᓯᒪᒐᒪ ᐃᑲᔪᖅᑐᐃᓂᕐᓂᒃ ᑖᒃᓱᒧᖓ ᐃᓪᓗᒧᑦ. 
 
ᐅᖃᖅᑎᑦᑎᔩ, 100-ᐸᓗᐃᑦ ᓄᓇᖃᑦᑎᐅᔪᑦ ᐃᓚᒋᔭᐅᓚᐅᖅᑐᑦ ᒪᑐᐃᖅᓯᓂᖃᑦᑎᓪᓗᑕ ᐊᒻᒪᓗ 
ᖁᕕᐊᓱᒍᑎᖃᑦᑎᓪᓗᑕ. ᐊᒃᓱᐊᓗᒃ ᐊᓕᐊᓇᐃᒍᓱᓚᐅᖅᑐᒍᑦ ᓯᕗᓕᖅᑎ ᐊᒻᒪᓗ ᐊᖓᔪᖅᑳᖓ 
ᐃᖅᑲᑦᑐᐃᕕᓕᕆᔨᒃᑯᑦ ᐃᓚᐅᖃᑕᐅᒍᓐᓇᕐᒪᑦ ᐅᕙᑦᑎᓐᓄᑦ. 
 
ᖁᔭᓐᓇᒦᕈᒪᓪᓗᖓᑦᑕᐅᖅ ᒐᕙᒪᒃᑯᓐᓂᑦ ᐃᓱᒫᓘᑎᒋᔭᐅᔪᓂᒃ ᐃᑉᐱᒍᓱᒃᓯᒪᓂᖏᓐᓄᑦ ᓄᓇᓖᑦ ᑕᒪᑐᒧᖓ ᐃᓄᓐᓄᑦ 
ᐊᑦᑕᓇᐃᖅᓯᒪᒋᐊᖃᕐᓂᕐᒧᑦ. 

ᐅᖃᖅᑎᑦᑎᔩ, ᐊᒥᓱᑦ ᐱᕋᔭᒃᓯᒪᔪᑦ ᓅᑕᐅᓯᒪᓕᕇᖅᑐᑦ ᑕᐃᑯᖓ ᐃᓪᓗᒧᑦ. ᐊᒥᓱᓪᓗ ᖁᓪᓗᖅᑑᒥᐅᑦ  
ᐱᓕᕆᓂᐊᖅᑐᑦ ᑕᐃᑲᓂ ᒪᒥᓴᖅᕕᒻᒥ. ᖃᐅᔨᒪᓪᓗᖓ ᕼᐃᐊᓚᓐ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐊᖏᖅᓯᒪᑦᑎᐊᕐᒪᑕ 
ᐃᖅᑲᓇᐃᔮᕆᓂᐊᖅᑕᒥᓄᑦ, ᐊᒻᒪᓗ ᓇᓗᓇᐃᖅᓯᕕᒋᔪᒪᓪᓗᒋᑦ ᐃᑲᔪᖅᑐᐃᓂᕐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐊᒡᓘᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 274-2(2): ᓇᑦᑎᓕᒻᒥᐅᑦ ᐱᐊᓂᒃᑐᐃᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕙᖓᑦᑕᐅᖅ, ᐃᓕᑕᖅᓯᔪᒪᓪᓗᖓ ᐱᐊᓂᒃᑐᓂᒃ 
ᓇᑦᑎᓕᒻᒥᐅᑕᓂᒃ ᐅᓪᓗᒥ. ᐊᕐᕌᒍᑦ ᐱᖓᓱᑦ ᐱᐊᓂᒃᑎᓪᓗᒋᒃ, ᓇᓗᖏᓚᖓ ᐃᐳᕈᖑᓚᐅᖅᓯᒪᔪᖅ 19; 
ᐱᕕᖃᑦᑎᑕᐅᓚᐅᖅᓯᒪᒐᒪ ᐊᒻᒪᓗ ᐊᓕᐊᓇᐃᒍᓱᒃᑐᖓ ᐃᓚᐅᑎᑕᐅᓂᕐᓄᑦ ᐱᐊᓂᒃᑎᓪᓗᒋᑦ ᐃᓕᓐᓂᐊᖅᑏᑦ 
ᓇᓗᓇᐃᒃᑯᑎᑖᕐᓂᕐᒧᑦ ᐃᓕᓐᓂᐊᖅᑕᒥᓄᑦ ᐃᓄᐃᑦ ᐸᐃᕆᕕᓕᕆᔨᐅᓂᕐᒧᑦ, ᐃᓕᓐᓂᐊᖅᑕᐅᓚᐅᖅᓯᒪᔪᖅ 
ᑕᓗᕐᔪᐊᕐᓂ. 
 
ᐅᖃᖃᑦᑕᖅᓯᒪᒐᑦᑕ, ᐅᖃᖅᑎᑦᑎᔩ, ᐃᓕᓐᓂᐊᕐᖏᓐᓇᕐᓂᖅ ᐊᒻᒪᓗ ᐱᕙᓪᓕᐊᑎᑦᑎᓂᖅ ᐱᔪᓐᓇᑕᑦᑎᓐᓂᒃ 
ᐱᒻᒪᕆᐅᒻᒪᑦ ᐃᖅᑲᓇᐃᔮᖅᑖᐸᓪᓕᐊᓂᕐᒧᑦ ᓄᓇᕗᒻᒥᐅᓄᑦ ᐊᒻᒪᓗ ᓄᓇᑦᑎᓐᓄᑦ ᐃᑲᔫᑎᖃᑦᑐᓂ. 
 
ᖁᕕᐊᒋᔪᒪᓪᓗᒋᑦ ᐅᑯᐊ ᒫᑕ ᐸᐅᓗᓯ, ᔨᐊᓂᐳᕐ ᑲᕉ, ᐊᒻᒪᓗ ᓕᓐ ᑖᙳᐊᖅ ᑕᓗᕐᔪᐊᕐᒥᒃ; ᐊᒻᒪᓗ ᒫᒋ ᐃᑯᔪᐃᑦᑐᖅ 
ᐊᒻᒪᓗ ᓰᓚ ᐊᕐᓇᐃᑦᑐᖅ ᑰᒑᕉᒻᒥᒃ ᐱᐊᓂᖃᑕᐅᔪᑦ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᑳᕐᒪᓐ ᓵᓐᒑᒃ ᐃᓕᓴᐃᓂᖓᓄᑦ 
ᑕᓗᕐᔪᐊᕐᒥ ᐊᒻᒪᓗ ᑕᐃᓐᓇ ᐃᓕᓐᓂᐊᕐᑎᑦᑎᒍᓐᓇᓚᐅᕐᒥᒪᑦᑕᐅᖅ ᐅᖅᓱᖅᑑᒥ ᐊᒻᒪᓗ ᐊᓯᖏᓐᓂᒃ ᓄᓇᓕᓐᓂ 
ᕿᒪᑦᑕᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᑎᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 275-2(2): ᓴᓪᓕᓂ ᐊᑐᕆᐊᖓ ᒥᑦᑕᕕᒻᒧᑦ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᐃᓱᒫᓘᑎᒻᒪᕆᐅᔪᒥᒃ ᓴᓪᓕᓂ. 
ᐱᒋᐊᓕᕋᑖᖅᑎᓪᓗᒍ ᐊᕐᕌᒍ, ᓇᖏᖅᓯᓚᐅᖅᓯᒪᔪᖓ ᑲᑎᒪᕕᒻᒥ ᐅᐱᒍᓲᑎᖃᑦᑐᖓ ᐱᓕᕆᐊᖓᓂᒃ ᐃᑲᔪᖅᑎᐅᔪᑦ 
ᑐᐊᕕᓐᓇᖅᑐᒃᑯᑦ ᐊᐃᖅᓯᕆᐊᖃᑦᑐᖃᑦᑎᓪᓗᒍ ᖃᖓᑕᓲᒥᒃ ᒥᒍᓐᓇᖁᓪᓗᒍ. 
 
ᐅᖃᖅᑎᑦᑎᔩ, ᖃᐅᔨᒪᒻᒪᑕ ᒪᓕᒐᓕᐅᖅᑏᑦ, ᐊᑐᕆᐊᖓ ᓴᓪᓕᓂ ᒥᑦᑕᖅᕕᖓᓄᑦ ᑕᑭᔫᓂᖅᐹᖑᖃᑕᐅᕙᓪᓚᐃᒻᒪᑦ, 
ᑕᑭᔫᓂᖅᐹᖑᖏᒃᑯᓂ, ᓄᓇᕗᓕᒫᒥ. ᑕᑭᓂᖓ ᐊᑐᕆᐊᑉ ᑕᒪᒃᑯᐊᓗ ᓄᓇᓯᐅᑎᑦ ᐊᐳᑕᐃᔭᐃᔪᑦ ᐊᒻᒪᓗ 
ᐊᐱᕙᓪᓕᐊᓂᖓᓄᑦ ᐊᑲᐅᖏᓕᐅᕈᑎᒋᓯᒪᒻᒪᕆᒻᒪᑕ. 
 
ᐅᖃᖅᑎᑦᑎᔩ, ᕼᐋᒻᓚᒃᑯᑦ ᐱᓕᕆᔾᔪᐊᖅᓯᒪᕗᑦ ᐊᐳᑕᐃᔭᐃᓪᓗᑎᒃ ᐊᑐᕆᐊᕐᒥᒃ ᐊᒻᒪᓗ ᐊᐳᑕᐃᔭᐃᓂᕐᒧᑦ ᑮᓇᐅᔭᖓ 
ᓈᒻᒪᓚᐅᖏᑦᑐᓂ ᐊᐳᑕᐃᔭᐃᔭᕆᐊᖃᕐᓂᕐᒧᑦ. ᕼᐋᒻᓚᒃᑯᑦ, ᐃᑲᔪᖅᑕᐅᓯᒪᔪᑦ ᐱᓕᕆᕕᐊᓂᒃ ᐱᕙᓪᓕᐊᔪᓕᕆᔨᒃᑯᑦ 
ᐊᒻᒪᓗ ᐃᖏᕐᕋᔪᓕᕆᔨᒃᑯᑦ. ᑖᓐᓇᓗ ᐃᑲᔪᖅᑕᐅᓂᐅᔪᖅ ᓈᒻᒪᖏᑦᑐᓂ. 

ᐅᖃᖅᑎᑦᑎᔩ, ᐃᐳᕈ 6-ᖑᑎᓪᓗᒍ, ᐊᓯᒃᑲᓐᓂᐊᓂᒃ ᐅᓗᕆᐊᓇᖅᑐᒥᒃ ᐱᑕᖃᓚᐅᕐᒥᔪᖅ; ᐋᓐᓂᐊᔪᖅ ᑐᐊᕕᓐᓇᑐᒃᑯᑦ 
ᐊᐃᔭᐅᔭᕆᐊᖃᑦᑐᖅ ᒪᕐᕉᓐᓂᒃ ᐃᑲᕐᕌᓐᓂᒃ ᐅᓯᔭᐅᓚᐅᖅᑐᖅ ᐅᓗᕆᐊᓇᕐᓂᖓᓄᑦ ᐊᑐᕆᐊᑉ. ᐃᖏᕐᕋᓗᓂ 
ᒥᑦᑕᕕᒻᒧᑦ ᐊᑯᓂᐅᓂᖃᖃᑦᑕᖅᑐᖅ ᑕᐃᒪᖓᑕᒫᑦ ᑐᖔᓂ 20-ᒥᓂᔅ. 
 
ᐃᑉᐸᒃᓴᖅ ᑎᑭᒃᑲᒪ ᐃᖃᓗᓐᓄᑦ, ᐃᓱᒪᓚᐅᖅᑐᖓ ᖃᓄᕐᓕ ᐃᓄᐃᑦ ᐃᑲᔪᖅᑕᐅᑎᐊᕐᓂᖏᓐᓄᑦ ᐃᖃᓗᓐᓄᑦ 
ᑎᑭᒐᐃᒻᒪᑕ; ᖃᖓᑕᓲᒃᑯᕕᖓ ᐱᓱᒐᒃᓴᐅᓪᓗᓂ ᓄᓇᓕᓐᓂᑦ. ᒪᕐᕉᒃ ᐊᕐᕙᖓᓗ ᒥᓂᔅᒥᒃ ᓂᐅᓪᓗᓂ ᖃᖓᑕᓲᒥᒃ, 
ᑎᒻ ᕼᐅᐊᑕ ᑳᐱᑐᖅᕕᖓᓃᓕᕈᓐᓇᖅᑐᑎᑦ, ᒪᒥᐊᓇᖅ, ᑳᐱᖅᕕᒻᒥ. 
 
ᐅᖃᖅᑎᑦᑎᔩᑦ, ᑎᑎᕋᖅᓯᒪᔪᖓ ᒪᕐᕉᓐᓂᒃ ᑎᑎᖅᑳᓐᓂᒃ ᐊᖓᔪᖅᑳᒧᑦ ᑲᒪᒋᔭᖃᑦᑐᒧᑦ ᑕᒧᑐᒥᖓ ᐱᑦᔪᑎᓐᓂᒃ, 
ᐊᒻᒪᓗ ᐅᓪᓗᒥᒧᑦ, ᑭᐅᔭᐅᓚᐅᖅᓯᒪᖏᑦᑐᖓ. ᐊᖓᔪᖅᑳᖅ ᓯᒪᐃᓚᒃ ᐅᖃᐅᑎᖅᑲᐅᒑᖓ ᒥᓚᐅᕐᕋᒥ ᓴᓪᓕᓄᑦ 
ᐃᑉᐸᒃᓴᖅ, ᑕᑯᓚᐅᖅᑐᓂᓗ ᐊᐳᑎᖃᕐᓂᖓᓂᒃ ᑕᐃᑲᓂ, ᐊᒻᒪᓗ ᖃᐅᔨᒪᔪᖅ ᐅᖃᐅᓯᕆᖃᑦᑕᖅᓯᒪᔭᑦᑎᓐᓂᒃ 
ᐅᕝᕙᓘᓐᓃᑦ ᐅᖃᐅᓯᕆᓯᒪᔭᑦᑎᓐᓂᒃ. ᐃᒻᒪᖃ, ᐅᖃᖅᑎᑦᑎᔩ, ᑭᐅᓂᐊᕐᓕᖅᑐᖅ ᐅᕙᖓ ᑎᑎᖅᑲᖏᓐᓂᒃ. 
 
ᐊᐱᖅᑯᑎᖃᕐᓂᐊᖅᑐᖓ ᑖᔅᓱᒥᖓ ᐊᖓᔪᖅᑳᖓᓄᑦ ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᑦ ᓴᖅᑭᑉᐸᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 276-2(2): ᐊᖑᑕᐃᓐᓇᐃᑦ/ᐊᕐᓇᐃᓐᓇᐃᑦ ᑲᑎᑎᑕᐅᔪᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑎ. ᓯᕗᓪᓕᖅᐹᒥ, ᐅᖃᕈᒪᓪᓗᖓ ᐃᓱᒪᒋᑦᑎᐊᐸᒃᑲ ᓇᓪᓕᒋᓪᓗᒋᓪᓗ 
ᐸᖕᓂᑑᕐᒥᐅᑦ ᒪᕐᕉᓐᓂᒃ ᐃᓐᓇᑐᖄᕐᓂᒃ ᐃᓅᒍᓐᓃᖅᑐᖁᑎᖃᒻᒪᑕ. ᖁᔭᓐᓇᒦᕈᒪᓪᓗᒍ ᕿᓚᕝᕙᖅ, 
ᐃᑉᐱᒍᓱᑦᑎᐊᕐᓚᐅᕐᒪᑦ ᑕᐃᑲᓃᑎᓪᓗᖓ. 
 
ᐅᓪᓗᒥ ᓇᖏᖅᓯᕗᖓ ᐃᓕᑕᖅᓯᔪᒪᓪᓗᖓ ᐊᒥᓱᑦ ᓄᓇᖃᑦᑎᐅᔪᑦ ᖁᐊᖅᓵᓚᐅᖅᑐᑦ ᒪᓕᒐᓕᐅᖅᑎᔾᔪᐊᕆᔭᑦᑎᓐᓂᒃ 
ᓂᕆᐊᖅᓯᓂᕆᓚᐅᖅᑕᖓᓄᑦ ᐃᑲᔪᖅᑐᐃᓪᓗᓂ ᐊᖑᑏᓐᓇᐃᑦ/ᐊᕐᓇᐃᓐᓇᐃᑦ ᑲᑎᑎᑕᐅᒍᓐᓇᕐᓂᖏᓐᓂᒃ. ᐊᒥᓱᑦ 
ᐃᓄᐃᑦ ᖁᐊᖅᓵᓚᐅᖅᑐᑦ ᐊᒻᒪᓗ ᐊᒥᓲᓯᒪᓪᓗᑎᒃ ᐅᖃᐅᓯᐅᔪᑦ ᓈᓚᐅᑎᒃᑯᑦ; ᐊᒻᒪᓗ ᐊᑕᐅᓯᐅᖏᑦᑐᒥᑦ 
ᐊᑎᓕᐅᕈᑕᐅᓯᒪᔪᖃᑦᑐᓂ. 
 
ᓲᖃᐃᒻᒪ, ᖃᖏᖅᖠᓂᕐᒥ, ᐅᖓᑖᓃᓚᐅᖅᑐᑦ 100 ᐊᑎᓕᐅᖅᓯᒪᔪᑦ ᐊᑎᓕᐅᕈᑕᐅᓯᒪᔪᒥ. ᑲᑎᑎᑕᐅᓂᖏᑦ ᐊᕐᓇᐅᑉ 
ᐊᖑᑎᐅᓪᓗ. 
 
ᐅᖃᖅᑏ, ᐊᒥᓲᕗᑦ ᓄᓇᕗᒻᒥᐅᑕᐃᑦ ᑲᓇᑕᒥ ᐊᖓᔪᖅᑳᒻᒪᕆᑦᑕ ᐃᑲᔪᖅᑐᖅᑕᖏᑦ ᑕᒪᑐᒧᖓ ᓈᒻᒪᖏᑦᑐᒧᑦ 
ᐅᕙᑦᑎᓐᓄᑦ ᐱᑦᔪᑎᒋᓪᓗᒍ ᐱᖅᑯᓯᑐᖃᑦᑎᒍᑦ ᑲᑎᑎᑕᐅᓂᖅ ᓇᓗᓇᐃᖅᑕᐅᒋᐊᖃᒻᒪᑦ. 
ᐊᑦᔨᓯᐅᖅᑕᐅᔭᕆᐊᖃᖏᑦᑐᖅ ᐊᓯᖏᓐᓄᑦ ᑲᑎᑎᑕᐅᖃᑦᑕᖅᑐᓄᑦ. 
 
ᐱᑕᖃᖏᑎᓪᓗᒍ ᒐᕙᒪᐅᖁᔨᒍᓐᓂᖅᑐᒥᒃ ᐋᑐᕚᒥ ᑕᐃᒪᓕ ᓂᕈᐊᕆᐊᖃᓛᖅᑐᔅᓴᐅᔪᒍᑦ ᒫᓐᓇᕈᓗᒃ. ᑭᓇᓕ 
ᐃᑲᔪᖅᑐᓂᐊᖅᐸ ᑲᑎᑎᑦᑎᖃᑦᑕᓂᕐᒥᑦ ᐊᖑᒻᒥᒃ ᐊᕐᓇᒥᓪᓗ. ᑕᒪᓐᓇ ᑕᒪᔾᔭ ᓂᕆᐅᒋᔭᕗᑦ. ᑕᐃᒪᓕ, ᐃᓇᒃᑎᕗᖓ 
ᒪᓕᒐᓕᐅᖅᑎᓕᒫᓂᒃ ᐃᑲᔪᖅᑐᐃᖁᓪᓗᒋᑦ ᓄᑖᒥᒃ ᒐᕙᒪᒥᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐋᕆᐊᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 277-2(2): ᐸᓖᓯᒃᑯᑦ ᑐᐊᕕᓐᓇᖅᑐᓕᕆᓂᖏᑦ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᓚᐅᖏᓂᓐᓂ, ᖁᕕᐊᒋᔪᒪᓪᓗᒍ ᓄᑖᖅ ᑲᒥᓴᓇ, ᐋᓐ ᒥᑭᔾᔪᒃ-
ᕼᐋᓐᓴᓐ. ᖁᕕᐊᒋᑦᑎᐊᖅᐸᕋ ᓄᑖᒧᑦ ᐃᓂᒋᓕᖅᑕᖓᓄᑦ ᑲᒥᓴᓇᐅᓂᕐᒧᑦ. 
 
>>ᐸᑦᑕᑐᖅᑐᑦ 
 
ᐅᓪᓗᒥ ᓇᖏᖅᓯᕗᖓ ᐱᑦᔪᑎᖃᑦᑐᖓ ᐸᓖᓯᒃᑯᑦ ᑐᐊᕕᓐᓇᖅᑐᓕᕆᖃᑦᑕᕐᓂᖏᓐᓄᑦ. ᑐᐊᕕᓐᓇᑐᖃᑦᑎᓪᓗᒍ 
ᓄᓇᓕᓐᓂ, ᒥᑭᔫᑕᐅᓂᖅᓴᐃᑦ ᓄᓇᓖᑦ ᐱᓗᐊᖅᑐᒥᒃ, ᐱᓗᐊᖅᑐᒥᒃ ᐊᓯᖏᑦ, ᐅᖄᓚᓂᐊᖅᑐᑦ ᑭᓯᐊᓂ 
ᑐᐊᕕᓐᓇᖅᑐᖅᑕᖃᓪᓚᕆᒃᑎᓪᓗᒍ ᐃᓗᐊᓂ ᓄᓇᓖᑦ. ᐅᖄᓚᒍᑎᒃ ᓇᒻᒪᖓᓄᑦ, ᐊᑯᓂᐊᓗᒃ ᑭᐅᔭᐅᓇᓱᖃᑦᑕᖅᑐᑦ. 
ᐅᖃᓚᒋᐊᓖᑦ ᑕᒪᐅᖓ ᐃᖃᓗᓐᓄᑦ, ᐊᒻᒪᓗ ᐅᖄᓚᒍᑎᒃ ᐃᖃᓗᓐᓄᑦ, ᑭᓇᑐᐃᓐᓇᖅ ᑭᐅᔪᖅ 
ᐃᓄᒃᑎᑑᕈᓐᓇᖏᑦᑐᓂ. ᑕᒪᓐᓇ ᓈᒻᒪᖏᒻᒪᑦ ᐃᓄᖏᓐᓄᑦ ᓄᓇᕗᑦ. 
 
ᐋᖅᑭᒋᐊᕆᐊᖃᑦᑎᐊᖅᑐᖅ ᐱᑦᔪᑎᒋᓪᓗᒍ ᑐᓴᖃᑦᑕᕋᑦᑕ ᑖᒃᑯᐊ ᐸᓖᓯᒃᑯᑦ ᐱᓕᕆᖃᑎᖃᕈᒪᒋᐊᖏᓐᓂᒃ 
ᓄᓇᕗᒻᒥᐅᓂᒃ ᐊᒻᒪᓗ ᐱᓕᕆᖃᑎᖃᑦᑎᐊᓂᖅᓴᐅᔭᕆᐊᓖᑦ ᐊᒻᒪᓗ ᐃᑲᔪᕈᓐᓇᕆᐊᖃᑦᑐᑎᒃ ᓄᓇᓕᓐᓂᑦ 
ᐅᕝᕙᓘᓐᓃᑦ ᐃᓄᖏᓐᓂᒃ.  
 
ᐱᑕᖃᕐᓂᖅᐸᑦ ᐱᒻᒪᕆᑦᑐᓂᒃ ᑐᖁᔪᖃᑉᐸᓘᓐᓃᑦ, ᑭᐅᑐᐃᓐᓇᕆᐊᓖᑦ ᐃᓅᒍᓐᓃᕋᔭᓚᐅᕐᓂᖓᓂᒃ ᒫᓐᓇᐅᔪᖅ 
ᐊᑐᓕᖅᑕᑎᓐᓄᑦ ᑕᐃᒪᓕ ᑎᓕᐅᕆᕗᖓ ᒪᓕᒐᓕᐅᖅᑎᓂᒃ ᐊᒻᒪᓗ ᓄᓇᓕᓐᓂᑦ ᐊᑐᕈᓐᓇᕐᓗᑎᒃ ᑕᕝᕗᖓᑦᑕᐅᑎᒋᑦ 
ᓄᓇᓖᑦ ᐸᓖᓯᒃᑯᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 278-2(2): ᐸᑲᓪᓚᓐᓂᖅ ᑲᖏᖅᖠᓂᕐᒥ 
 
ᐊᖓᔪᖅᑳ ᓕᕖᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᙵᓱᒋᑦᓯ ᐃᓘᓇᓯ. ᐊᓕᐊᓇᐃᑉᐳᖅ 
ᑕᑯᓪᓗᓯ. ᑐᓱᒋᕙᒃᑲ ᖃᑯᐃᓕᓯᒪᔪᑦ. ᐃᖃᓪᓕᐊᓚᐅᖅᓯᒪᖏᓐᓇᒪ ᖃᑯᐃᓕᓯᒪᖏᓚᖓ. ᖃᖏᖅᖠᓂᕐᒥ 
ᐱᕕᖃᑦᑎᑕᐅᓲᖑᒻᒥᒻᒪᑕ ᕼᐋᒻᓚᒃᑯᑦ ᐅᓪᓗᕆᔭᖏᓐᓂ, ᐸᑲᓪᓚᒃ, ᑕᐃᒫᒃ ᐊᑦᑎᖅᑕᐅᓯᒪᔪᖅ, ᑎᐊᐱ ᐱᓚᑲᑉᓯ 
ᐊᑦᑏᓚᐅᖅᓯᒪᔪᖅ. ᐊᑎᖓᓗ ᓈᒻᒪᑎᐊᖅᑐᓂ ᐊᒻᒪᓗ ᖁᕕᐊᓱᖁᑦᑎᐊᕐᐸᒃᑲ.  
 
ᓇᓗᖏᓚᖓ ᐊᒥᓲᒋᐊᖏᓂᒃ ᑎᑭᓯᒪᔪᑦ ᓄᓇᓕᓐᓄᑦ. ᑐᓱᒋᕙᒃᑲ ᑕᐃᑲᓃᑦᑐᑦ. ᐅᒡᒍᐊᓇᖅᑑᒐᓗᐊᖅ, 
ᑕᐃᑲᓃᒍᓐᓇᖏᓐᓇᒪ ᑲᑎᒪᓂᒃᑎᓐᓄᑦ. ᒪᐃᔭᖓ ᐊᒻᒪᓗ ᑲᑎᒪᔩ ᐊᓕᐊᓇᐃᒍᓱᖁᑦᑎᐊᐸᒃᑲ 
ᐅᓪᓗᖃᑦᑎᑦᑎᒍᓐᓇᕐᓂᖏᓐᓄᑦ ᖁᕕᐊᓲᑕᐅᓗᓂ ᑕᒪᓐᓇ ᐊᑐᖅᑕᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑯ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 279-2(2): ᑑᓂᖅ ᑕᐃᒻ ᓱᓕᕆᐊᔅᓴᕈᓘᔭᐃᑦ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔩ, ᑐᓂᖅ ᑕᐃᒻ ᐱᒋᐊᖅᑕᐅᓚᐅᖅᓯᒪᔪᖅ ᐊᕐᕌᒍᐃᑦ 40 
ᐊᓂᒍᓕᖅᑐᓂ. ᑖᓐᓇ ᐊᕐᕌᒍᑕᒫᑦ ᖁᕕᐊᓱᓐᓂᐅᔪᖅ ᖃᐅᔨᒪᔭᐅᓕᖅᑐᓂ ᑲᓇᑕᓗᒃᑖᒥ ᐊᒻᒪᓗ ᓄᓇᕐᔪᐊᕐᒥ. ᑕᒫᓂ 
ᐊᕐᕌᒍᒥ ᐱᓕᕆᐊᖑᔪᑦ ᐅᐸᑦᑕᐅᑎᐊᕐᓂᖅᐹᖑᔪᑦ. ᒪᑐᐃᖅᑕᐅᓂᖃᑦᑎᓪᓗᒍ, ᐃᙱᖃᑦᑕᖅᑐᑎᒃ ᐃᓄᒃ 
ᐃᙱᖅᑎᐅᔪᖅ ᐊᒻᒪᓗ Juno ᑐᓂᕐᕈᑎᑖᓚᐅᖅᑐᖅ, ᐃᓕᓴᐱ ᐊᐃᓴᒃ, ᓇᖏᖅᑐᑎᒃ ᑭᓯᐊᓂᐅᓚᐅᖅᑐᑦ ᐃᓪᓗᕈᓯᕐᒥ, 
ᑐᓴᕐᓂᑎᐊᖅᑐᓂ ᐃᙱᖅᑐᖅ ᐃᓄᒃᑎᑐᑦ, ᖃᓪᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ. 
 
ᐃᖃᓗᖕᓂ ᐱᙳᐊᕈᑕᐅᔪᖅ ᓯᕘᕋᑦᑕᐃᓕᒋᐊᖃᖅᑐᓂ ᐱᓂᐊᕈᑕᐅᓚᐅᕐᒥᔪᖅ ᑕᑕᑦᑎᐊᖅᑐᒥᑦᑕᐅᖅ. 
ᐱᙳᐊᕈᓯᑐᖃᐃᑦ, ᓱᕈᓯᕐᓄᓪᓗ ᑐᕌᖅᑐᑦ ᐊᒻᒪᓗ ᕕᓐᖒᕕᔾᔪᐊᕐᓂᖅ ᖁᕕᐊᒋᔭᐅᓚᐅᕐᒥᔪᐃᑦᑕᐅᖅ. ᐊᒥᓱᓄᑦ 
ᐊᖏᓛᖑᖃᑕᐅᓚᐅᕐᒥᔪᖅ ᐊᕐᕌᒍᑕᒫᑦ ᕼᐋᑭᕐᓂᕆᕙᑦᑐᖅ ᐃᓐᓇᕐᓄᑦ ᐊᖑᑎᓄᑦ, ᐅᐸᔾᔪᑕᐅᕙᑦᑐᓂ ᐱᙳᐊᖅᑎᓄᑦ 
ᓄᓇᕘᓗᑦᑖᒥ ᓄᓇᕕᒻᒥᓗ. ᐱᙳᐊᖅᑎᓪᓗᒋᑦ ᑕᑕᐃᓐᓇᑦᓯᐊᖅᐸᓚᐅᖅᑐᑦ, ᐱᙳᐊᕐᓂᑕᒫᑲᓴᒃ. ᓵᓚᖃᐅᓯᐊᕋᓱᑦᑐᑦ, 
ᑲᖏᖅᖠᓂᕐᒥᐅᑦ ᑰᔾᔪᐊᒻᒥᐅᓪᓗ, ᑕᑕᑦᓯᐊᒻᒪᕆᓚᐅᕆᓪᓗᓂ. ᑕᑉᐱᖅᓱᓚᐅᖅᑐᖓ ᓇᓗᓇᐃᕈᑎᓕᒻᒧᑦ 6ᒧᑦ. 
 
ᑐᓂᒃ ᑕᐃᒻ ᓴᖅᑭᑕᐅᓚᕿᓚᐅᖅᑐᖅ ᐊᒥᓱᓄᑦ ᐊᑭᓕᖅᓱᖅᑕᐅᒐᑎᒃ ᐃᑲᔪᖅᐸᑦᑐᓄᑦ. ᒫᓐᓇ ᐱᕕᖃᕈᒪᕗᖓ 
ᖁᔭᓐᓇᒦᕈᒪᓪᓗᒋᑦ ᐃᖃᓗᐃᑦ ᓄᓇᓕᐸᐅᔭᒃᑯᖏᑦ, ᓇᒻᒥᓂᖁᑎᓕᓪᓗ, ᐊᑭᓕᖅᓱᑕᐅᒐᑎᒃ ᐃᑲᔪᖅᐸᓚᐅᖅᑐᓂᓪᓗ 
ᐊᒻᒪᓗ ᐃᖃᓗᐃᑦ ᐃᓄᖁᑎᖏᓐᓂᒃ ᐊᕐᕌᒍᒧᑦ ᑲᔪᓯᑦᑎᐊᒃᑲᓂᕐᓂᐅᔪᒧᑦ ᑐᓂᒃ ᑕᐃᒻᒥ. 
 
ᐅᖃᒃᑲᓐᓂᕈᒪᒻᒥᔪᖓ ᐅᖃᖅᑲᐅᙱᑯᒃᑯ ᐊᓇᓯᕙᑦᑐᑎᒃ ᐴᖅᓯᓕᐅᑎᓂᐅᓚᐅᖅᑐᒥᒃ, ᐱᕕᐊᕆᔭᐅᖃᑕᐅᕙᒻᒥᔪᒥᒃ 
ᑐᓂᒃ ᑕᐃᒻᑕᒫᑦ ᐊᕐᕌᒍᑕᒫᑦ. ᐴᖅᓯᓕᐅᖃᑕᐅᓚᐅᕐᒥᔪᑦ ᒪᐃᔭ ᓯᐅᑎᐊᐱᒃ, ᓯᕗᓕᖅᑎ ᐅᑲᓕᖅ, ᑐᑐ ᐊᒻᒪᓗ ᐅᕙᖓ, 
ᓵᓚᖃᕋᓱᖃᑕᐅᒃᑲᓐᓂᓚᐅᕐᒥᔪᖓ ᐊᕐᕌᒍᒋᔭᑦᑎᓐᓂ. ᑕᕐᕆᔭᐅᓯᐅᖅᑎᓄᑦ ᒪᓕᑲᑕᒃᑕᐅᓚᐅᕐᒥᔪᒍᑦ ᓯᑯᒥ. 
ᐴᖅᓯᕆᐊᕐᓂᕆᔭᕋ ᑕᓪᓕᒪᖓᓐᓂ ᐴᕐᕕᒻᒥ ᑕᐸᐃᕈᑕᐅᓚᐳᕆᓪᓗ;ᓂ ᑕᕐᕆᔭᐅᓯᐅᖅᑎᓄᑦ ᐃᓐᒋᓕᓐᒥᑦ, ᓯᓯᒥᒃ 
ᐅᑲᓕᕐᒥᓗ ᓇᖏᖅᓯᕈᑕᐅᓪᓗᓂ ᐸᑦᑕᕈᑕᐅᓪᓗᓂ. 
 
ᑐᓂ ᑕᐃᒻ ᐊᔾᔨᐅᖏᑦᑐᒥᒃ ᓇᓪᓕᐅᓂᖅᓯᐅᕐᓂᐅᒻᒪᑦ. ᓂᕆᐅᑦᓯᐊᖅᑐᒍᑦ ᑐᓂᒃ ᑕᐃᒻᓂᐅᓛᖅᑐᒧᑦᑕᐅᖅ 2006ᒥ. 
ᒫᓐᓇᑦᑕᐅᖅ ᐱᕕᖃᕈᒪᒋᕗᖓ ᖁᔭᓐᓇᒦᕈᒪᓪᓗᒍ ᑐᓂᕆᔭᐅᓚᐅᖅᑐᖅ ᐊᕐᕌᒍᑦᑎᓐᓂ, ᑎᒃ ᓯᒥᑎ. ᑖᓐᓇ ᐊᑯᓂ 
ᐃᓕᓴᐃᔨᐅᓕᖅᓯᒪᔪᖅ ᐃᑲᔪᖅᐸᓲᖑᓪᓗᓂᓗ ᐊᑭᓕᖅᓱᖅᑕᐅᒐᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 280-2(2): ᓴᓂᑭᓗᐊᕐᒥ ᑯᕕᐊᓲᑕᐅᔪᑦ 
 
ᑲᑦᑐᒃ (ᑐᓵᔨᒃᑯᑦ):. ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᐅᓯᕆᓯᒪᖅᑰᙱᑕᕋ ᐅᓇ ᒪᓕᒐᓕᐅᕐᕕᖕᒥ ᐅᖃᖅᑲᐅᔭᖓ 
ᐋᕆᐊᒃ, ᐃᑲᔪᖅᑐᑦᓯᐊᕋᒃᑯ ᐅᖃᐅᓯᕆᖅᑲᐅᔭᖓ. ᑕᐃᒪᐃᒐᒥᑦᑕᐅᖅ ᓄᓇᓕᓐᓂ. ᓄᓇᖃᖅᑐᓄᑦ ᓴᓂᑭᓗᐊᕐᒥ 
ᐊᒥᓱᐃᖅᑐᓂ ᐱᙳᖅᑎᑦ ᖃᐃᖅᑯᔭᐅᓲᖑᒐᓗᐊᕐᒪᑕ ᐊᓯᖏᓐᓄᑦ ᓄᓇᓕᓐᓄᑦ ᐳᕕᖕᓂᖅᑐᒨᖁᓪᓗᒋᑦ ᒫᑦᓯ 23ᒥ, 
ᖃᐃᖅᑯᔭᐅᓚᐅᖅᑐᑎᒃ ᑕᐃᑯᖓ, ᒫᑦᑎ 28 ᑎᑭᒐᓱᓐᓂᖓᓄᑦ. ᓵᓚᒃᓴᓚᐅᖅᑐᑦ ᐱᙳᐊᕐᓂᖃᖅᑎᓪᓗᒋᑦ. 
 
ᓴᓇᙳᐊᕐᓂᖃᖅᑎᓪᓗᒍ ᒪᕐᕉᒃ ᓵᓚᑦᓴᓚᐅᖅᑑᒃ. ᒎᓕᑖᖅᑐᑎᒃ. 7 ᒪᐃᓪᓕᒥ ᐅᓪᓚᐅᑦᑐᓂ, ᐅᐃ ᐊᕋᒍᑕᐃᓐᓇᖅ, 
ᐱᖓᔪᒋᔭᐅᓚᐅᕆᓪᓗᓂ. ᐃᕕᐅᔭᓕᐅᑦᑐᓂ, ᓄᓇᖃᖅᑐᑦ ᐃᕕᐅᔭᓕᐅᓲᖑᒻᒪᑕ, ᐋᓂ ᐃᒥᖅᑯᑕᐃᓚᒃ, 
ᑐᒡᓕᕆᔭᐅᓚᐅᖅᑐᖅ ᐊᒻᒪᓗ ᐋᓂ ᐃᒥᖅᑯᑕᐃᓚᒃ ᐱᖓᔪᒋᔭᐅᓪᓗᓂ. ᒪᕐᕉᓐᓂᒥᒃ ᓵᓚᖃᓚᐅᖅᑐᖅ. ᓴᓇᙳᐊᖅᑐᓂ,  

ᔨᒥ ᐃᖃᓗᒃ, ᑐᒡᓕᕆᔭᐅᓚᐅᖅᑐᖅ ᐊᒻᒪ ᐱᖓᔪᒋᔭᐅᓪᓗᓂ ᔨᒥ ᐃᖃᓗᒃ. ᓂᓚᒻᒥᒃ ᓴᓇᙳᐊᖅᑐᓂ, ᔫ ᓴᓂᑭ 
ᐃᒥᖅᑯᑕᐃᓚᒃ, $100ᒥᒃ ᐱᒃᑲᐅᓯᐊᖅᑐᓂ. ᑏᒥᒃ ᑎᑎᖅᑎᓯᖅᑳᓕᐅᑎᓲᖑᒻᒥᒻᒪᑕ ᐊᖑᑎᓄᑦ, ᕼᐃᐅᕆ ᓵᓚ 
ᓯᕗᓪᓕᖅᐹᖑᓚᐅᖅᑐᖅ ᐊᒻᒪᓗ ᐊᕐᓇᓂᒃ ᑐᒡᓕᖃᖅᑐᑎᒃ, ᑲᐅᕈᓚᐃᓐ ᑐᑲᓗᒃ ᔫᓐᓂᐊᒥᒃ. 
 
ᕼᐋᑭᓕᐅᑎᔪᖃᓚᐅᕐᒥᔪᖅ ᑰᔾᔪᐊᕌᐱᖕᒥ ᐅᑭᐅᖃᖅᑐᓄᑦ 30 ᐅᖓᑖᓄᑦ. ᓴᓂᑭᓗᐊᕐᒥᐅᑦ ᐱᙳᐊᖅᑎᖏᑦ 
ᑐᒡᓕᕆᔭᐅᓚᐅᖅᑐᑦ, ᐱᐅᔪᒻᒪᕆᐊᓘᓚᐅᖅᑐᓂ. ᓯᐅᓪᕗᑖᓚᐅᖅᑐᑦ. 
 
ᐅᖃᖅᑎᑦᑎᔨ, ᐃᓘᓐᓇᓯᓐᓄᑦ ᐊᖏᖅᑕᐅᑎᑦᓯᓇᓱᑦᑐᖓ ᓄᖅᑲᐅᓯᕈᓐᓇᖁᓪᓗᒋᑦ ᒪᓕᒐᓕᐅᖅᑎᓄᑦ 
ᐅᖃᐅᓯᒃᓴᐅᔪᓂ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᐊᖏᖅᑕᐅᑎᑦᓯᓇᓱᒻᒪᑦ ᑕᒪᐃᓐᓄᑦ ᓄᖅᑲᐅᓯᖁᓪᓗᒍ 
ᐅᖃᐅᓯᒃᓴᒥᓂᒃ. ᐋᒡᒑᖅᑐᖃᖅᐹ. ᐋᒡᒑᖅᑐᖃᖏᑦᑐᖅ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ. ᓴᓂᑭᓗᐊᕐᒥᐅᑦ ᕼᐋᑭᒃᑎᖏᑦ ᑐᖏᓕᕆᔭᐅᓚᐅᖅᑐᑦ 
ᕼᐋᑭᓐᓂᖃᑦᑎᓪᓗᒋᑦ. ᐃᓪᓗᒥᑦᑕᐅᖅ ᕼᐋᑭᑐᖃᓚᐅᕐᒥᔪᖅ ᐊᒻᒪᓗ ᐊᔅᓴᖅᑐᖃᑦᑐᓂ, ᓵᓚᖃᑦᑐᐃᓐᓇᐅᓚᐅᖅᑐᑦ 
ᓯᕗᓪᓕᖅᐹᖑᓪᓗᑎᒃ ᑖᑯᓇᓂ ᐊᕕᑦᑐᖅᑕᐅᓯᒪᔪᓂ. ᑕᐃᒪᓐᓇᐃᓚᐅᖅᐳᑦ ᑕᖅᑭᐅᓚᐅᖅᑐᒥ ᐱᙳᐊᓂᖃᑦᑎᓪᓗᒋᑦ. 
ᐱᑦᑎᐊᑐᒻᒪᕆᐊᓘᓚᐅᖅᑐᑦ ᐊᓯᐊᓃᑲᓗᐊᕐᕋᒥ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑕᐹᕐᔪᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 281-2(2): ᓄᓇᕗᒻᒥ ᕿᒧᔅᓯᐅᔾᔪᐊᕐᓂᖅ 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᑕᖅᓯᔪᒪᓪᓗᖓ ᓄᓇᕗᒻᒥ ᐊᑦᔨᒌᖏᑦᑐᓂᒃ 
ᕿᒻᒥᖃᕋᑦᑕ. ᐊᕐᕌᒍᑕᒫᑦ ᐱᑕᖃᖃᑦᑕᕐᒪᑦ ᕿᒧᔅᓯᔾᔪᐊᖅᑐᓂᒃ ᓄᓇᕗᒻᒥ, ᑕᐃᔭᐅᔪᒥᒃ ᓄᓇᕗᒻᒥ ᕿᒧᔅᓯᔾᔪᐊᕐᓂᖅ. 
ᐱᑕᖃᓚᐅᕐᒪᑦ ᒥᑦᑎᒪᑕᓕᒃᒥᑦ ᓴᓂᕋᔭᒻᒧᑦ. ᓂᕈᐊᖅᑕᐅᕕᒋᓯᒪᔭᓐᓂᒃ, ᐱᖃᑕᐅᓚᐅᖅᑐᖅ ᑲᓈᑦᓯᐊᖅ, ᑎᒻ ᐊᕕᙵᖅ, 
ᑐᒡᓕᕆᔭᐅᓪᓗᓂ, ᓯᑖᓐ ᐊᖑᐃᓕᐊᓄᒃ, ᓴᓂᕋᔭᒻᒥᐅᖅ ᐱᖓᔪᒋᔭᐅᓪᓗᓂ. ᐊᑐᖅᑐᑎᒃ ᐱᖅᑯᓯᑐᖃᑦᑎᒍᑦ 
ᕿᒧᔅᓯᐅᔾᔪᐊᖅᑐᑦ, ᖃᐅᔨᒪᔭᐅᕚᓕᑎᑦᑎᓯᒪᔪᖅ ᕿᒧᔅᓯᐅᔾᔪᐊᕐᓂᕐᒥᒃ ᐊᒻᒪᓗ ᐊᑑᑎᖃᑦᑐᒻᒪᕆᐅᓚᐅᖅᑐᓂᒃ 
ᕿᒧᔅᓯᐅᔾᔪᐊᕐᓂᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᓪᓗᒥ ᑲᑎᒪᔾᔪᑎᒃᓴᐃᑦ. ᑲᑎᒪᔾᔪᑎᒃᓴᖅ 4. ᐅᑎᕐᓗᓂ 
ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐋᕆᐊᒃ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᒍᓱᑉᐳᖓ ᐃᓕᑕᖅᓯᔭᕆᐊᔅᓴᖅ ᔭᐃᓴᓐ ᐸᓪᓗᖅᒥᒃ 
ᑲᖏᖅᑐᒑᐱᒻᒥᐅᖅ, ᐱᖃᑕᐅᓚᐅᕐᒥᔪᖅ ᕿᒧᔅᓯᔪᐊᖅᑐᓂ ᐃᒃᐱᐊᕐᔪᒻᒥᒃ ᖃᓂᒋᔭᖓᓄᑦ ᓄᓇᑦᑕ. 
ᐅᖓᓯᑦᑐᒦᖔᖅᑐᓂᒃ ᐃᒃᐱᐊᕐᔪᒻᒥᒃ. ᐃᑲᔪᖅᑎᒐ, ᒋᐅᕆ ᐊᐃᐱᓕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᑦᑎᐊᕐᕆᑦ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. 
ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᕗᖓ ᐃᓕᑕᖅᓯᔪᒪᓪᓗᖓ ᓵᓐᑎ ᑯᓱᒐᕐᒥᒃ. 
ᑐᙵᓱᒃᑎᒍᒪᓪᓗᒍ. ᖃᐅᔨᒪᓪᓗᖓ ᐱᓕᕆᐊᖃᖅᓯᒪᔪᑎᑦ ᓄᓇᕗᒻᒥ ᓂᕈᐊᕐᓂᕐᒧᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᒪᓕᒃᑐᒍ ᑲᑎᒪᔾᔪᑎᒃᓴᕗᑦ ᐅᓪᓗᒥᒧᑦ. 
ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎᖓ ᐃᖃᓗᐃᑦ ᕿᑎᐊᓄᑦ, ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 349-2(2): ᓈᒻᒪᓴᖏᓐᓂᐅᔪᖅ ᐃᖅᑲᓇᐃᔭᖅᕕᐅᔪᓂ 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ ᐊᖓᔪᖅᑳᒧᑦ ᑲᒪᒋᔭᖃᑦᑐᒧᑦ ᐃᖅᑲᓇᐃᔭᖅᑐᓕᕆᓂᕐᒥᒃ. ᖃᐅᔨᒪᒐᑦᑕ 
ᑕᐃᒪᖓᑕᒫᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓂᑦ ᐅᑦᔨᕈᓱᓕᓲᑦ ᐱᑦᑎᐊᓂᐅᖏᑦᑐᒥᒃ 
ᐃᖅᑲᓇᐃᔭᖅᕕᒻᒥ. ᖃᐅᔨᒪᔪᐃᓐᓇᐅᒐᑦᑕ ᐱᔭᕆᐊᑭᑦᑑᖏᒻᒪᑦ ᐃᖅᑲᓇᐃᔭᖅᑎᓄᑦ ᑲᒪᒋᔭᖃᕆᐊᔅᓴᖅ 
ᑕᐃᒪᐃᑦᑐᖃᑦᑎᓪᓗᒍ, ᐱᓗᐊᖅᑐᒥᒃ ᐱᑦᑎᐊᖏᑦᑐᖃᑦᑎᓪᓗᒍ ᑲᒪᔨᒋᔭᐅᔪᒥᒃ, ᐊᖓᔪᖅᑳᖑᔪᒥᒃ, ᐃᓚᒋᔭᐅᔪᒥᒃ, 
ᒥᑭᔪᕈᓘᒻᒪᑦ ᓄᓇᕗᑦ ᐊᒻᒪᓗ ᑭᒃᑯᓕᒫᑦ ᖃᐅᔨᒪᖃᑦᑕᐅᑎᓪᓗᑎᒃ.  
 
ᐊᐱᕆᔪᒪᓪᓗᖓ ᐊᖓᔪᖅᑳᒥᒃ ᓇᓗᓇᐃᖅᓯᒍᓐᓇᕐᒪᖔᖅ ᒪᓕᒐᓕᐅᖅᕕᒻᒥ ᖃᓄᐃᓕᐅᕈᓐᓇᕐᒪᖔᖅ ᓄᓇᕗᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖓ, ᖃᐅᔨᒪᓕᕈᓂ ᐱᑦᑎᐊᖏᑦᑐᖃᑦᑐᖅ ᐃᖅᑲᓇᐃᔭᖅᕕᒻᒥ, ᐊᒻᒪᓗ ᖃᓄᐃᑦᑐᓂᒃ 
ᐊᑐᐊᒐᕐᓂᒃ ᓴᐳᔾᔨᕙᑦ ᖃᐅᔨᒃᑲᐃᔪᓂᒃ ᑲᒪᒋᔭᐅᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑲᒪᒋᔭᖃᑦᑐᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ, ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᒪᑐᒧᖓᓕ ᐊᐱᖅᑯᑎᖓᓄᑦ ᒪᓕᒐᓕᐅᖅᑎᐅᑉ 
ᐱᑦᑎᐊᖏᑦᑐᖃᑦᑎᓪᓗᒍ, ᐊᑐᐊᒐᖁᑎᖃᑦᑐᒍᑦ ᐊᑐᖅᑕᐅᔪᒥᒃ ᓇᓗᓇᐃᖅᓯᓯᒪᑦᑎᐊᖅᑐᒥᒃ 
ᐱᓕᕆᖃᑎᒌᒋᐊᖃᕐᓂᖏᓐᓄᑦ ᐃᖅᑲᓇᐃᔭᖅᑏᑦ. 
 
ᐱᓕᕆᕕᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᖃᑎᖃᑉᐸᒻᒪᑕ ᐊᑦᔨᒌᖏᑦᑐᓂᒃ ᐱᓕᕆᕕᐅᔪᓂᒃ ᐊᑐᐊᒐᕐᒧᑦ, 
ᐊᒻᒪᑕᐅᖅ ᑖᒃᑯᐊᓗ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᒃ. ᐃᖅᑲᓇᐃᔭᖃᑎᖃᑉᐸᑦᑐᒍᑦ ᑖᒃᑯᓂᖓ 
ᑲᑐᔾᔨᖃᑎᒌᓂᒃ ᐱᓕᕆᐊᖃᓕᕋᐃᒐᑦᑕ ᐃᖅᑲᓇᐃᔭᖅᕕᒻᒨᖓᔪᓂᒃ. ᕿᒥᕐᕈᓲᖑᔪᒍᑦ ᑭᒃᑯᑦ ᐱᑦᑎᐊᖏᑦᑐᒥᓂᐅᒻᒪᖔᑕ 
ᐊᒻᒪᓗ ᖃᐅᔨᓴᖅᑐᑕ ᐃᖅᑲᓇᐃᔭᖅᑎᓂᒃ. 
 
ᒫᓐᓇᐅᔪᖅ ᓱᓕ ᖃᐅᔨᓴᖅᑐᒍᑦ ᕿᒥᕐᕈᓪᓗᑕ ᐊᑐᐊᒐᕐᒥᒃ, ᖃᓄᖅ ᐊᑲᐅᓂᖅᓴᒃᑯᑦ ᐊᑐᖅᑕᐅᒍᓐᓇᕐᒪᖔᖅ 
ᐃᖅᑲᓇᐃᔭᖅᕕᐅᔪᓂᒃ ᐱᓕᕆᕕᓐᓂ, ᐊᒻᒪᓗ ᖃᓄᐃᑦᑐᓂᒃ ᐊᑲᐅᖏᓕᐅᕈᑎᖃᑉᐸᒻᒪᖔᑕ ᐃᖅᑲᓇᐃᔭᖅᑏᑦ ᓄᓇᕗᑦ 
ᒐᕙᒪᒃᑯᓐᓂ. ᐊᒻᒪᑕᐅᖅ, ᑕᑯᓇᒻᒥᔪᒍᑦ ᖃᓄᖅ ᐋᖅᑭᒋᐊᖅᓯᒍᓐᓇᕐᒪᖔᑕ ᐊᑲᐅᖏᓕᐅᕈᑎᐅᔪᓂᒃ ᑐᕌᖓᔪᓂᒃ 
ᐊᑐᐊᒐᕐᓄᑦ, ᒪᓕᒐᕐᓄᑦ ᐊᒻᒪᓗ ᒪᓕᒐᕋᓛᓄᑦ ᐃᓗᐊᓂ ᐱᓕᕆᕕᑦᑕ. 

ᖃᓄᖅᑑᕈᑎᖃᕋᓱᐊᖅᑐᒍᑦ ᐋᖅᑭᒋᐊᕈᑎᒃᓴᓂᒃ ᐊᒻᒪᓗ ᖃᓄᕐᓗ ᐊᔪᐃᓐᓇᕆᐊᖃᓂᕐᒥᒃ ᐅᕝᕙᓘᓐᓃᑦ 
ᐅᖃᐅᓯᖃᕐᓗᑕ ᐊᑲᐅᒋᖏᑕᑦᑎᓐᓂᒃ ᑕᒪᑐᒧᖓ. ᑭᓯᐊᓂᑦᑕᐅᖅ, ᐅᖃᖅᑎᑦᑎᔩ, ᐊᑦᔨᒌᖏᑦᑐᓂᒃ ᐱᑕᖃᑉᐸᒥᒻᒪᑦ 
ᐅᕚᓘᓐᓃᑦ ᐊᑦᔨᒌᖏᑦᑐᑦ ᐅᖃᐱᓗᓐᓂᐅᔪᑦ. ᕿᒥᕐᕈᓲᖑᔪᒍᑦ ᐊᑐᓂᒃ ᐃᓛᒃᑯᑦ, ᐊᑕᐅᓯᖅ ᐊᑦᔨᒌᑦᑑᖏᑦᑐᖅ 
ᐅᕚᓘᓐᓃᑦ ᐊᑲᐅᖏᓕᐅᕈᑎᐅᓯᒪᔪᑦ ᐃᖅᑲᓇᐃᔭᖅᑎᑎᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑎ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᓪᓗᖓ ᐱᓕᕆᓂᕐᒧᑦ ᐸᕐᓇᒍᑎᒥ ᐅᖃᐅᓯᖃᒻᒪᑦ ᕿᒥᕐᕈᖃᑦᑕᓂᕐᒥᒃ 
ᐊᑐᐊᒐᕐᒥᒃ, ᐊᖓᔪᖅᑳᖅ ᐅᖃᕋᑖᕐᒪᑦ ᐊᒻᒪᓗ ᓇᓂᓯᒐᓱᐊᖅᑐᑎᒃ ᐋᖅᑭᒋᐊᕈᑎᒃᓴᓂᒃ. 
 
ᑭᓯᐊᓂᓕ, ᐊᑐᐊᒐᖅ ᐊᑐᖅᑕᐅᔪᖅ ᒫᓐᓇᐅᔪᖅ, ᐃᖅᑲᓇᐃᔭᖅᑎ ᐃᖅᑲᓇᐃᔭᖅᑐᖅ ᐱᓕᕆᕕᒻᒥ ᐊᐅᓚᑦᑎᔨᑎᒍᑦ 
ᐅᕝᕙᓘᓐᓃᑦ ᑲᒪᔨᐅᓂᒃᑯᑦ, ᑭᓇᑐᐃᓐᓇᓘᓐᓃᑦ, ᖃᐅᔨᒍᓂ ᑭᓱᑐᐃᓐᓇᕐᒥᒃ ᐃᓱᒪᒋᔭᒥᓂᒃ ᐱᑦᑎᐊᖏᓐᓂᐅᒋᐊᖓᓂᒃ 
ᐃᖅᑲᓇᐃᔭᖅᕕᒻᒥ, ᐃᒻᒥᓄᑦ ᐊᑲᐅᖏᓕᐅᕈᑎᐅᒍᓂ, ᐃᖅᑲᓇᐃᔭᖅᕕᒻᒥ ᕿᓄᖓᓵᖅᕕᐅᒍᓂ ᐅᕝᕙᓘᓐᓃᑦ 
ᐅᓗᕆᐊᓵᖅᑕᐅᒍᓂ ᖃᓄᑐᐃᓐᓇᖅ ᑕᐃᒪᓐᓇᕈᔪᒃ. 
 
ᖃᓄᐃᓕᐅᖅᑐᖃᓲᖑᕙᓂ ᐊᑐᖅᑕᐅᔭᕆᐊᓕᒻᒥᒃ, ᑭᒃᑯᓐᓄᑦ ᐅᖃᐅᓯᖃᕆᐊᖃᑉᐸᑦ, ᐊᒻᒪᓗ ᐊᐅᓚᑦᑎᔨᐅᔪᖅ 
ᖃᐅᔨᒪᓕᕈᓂ ᖃᓄᐃᑦᑐᖃᕆᐊᖓᓂᒃ, ᑭᓱᑐᐃᓐᓇᕐᒥᒃ, ᒪᓕᒐᖃᑉᐹᑦ ᑲᒪᔭᕆᐊᖃᕐᓂᕐᒥᒃ ᐅᖃᐅᓯᐅᔪᒥᒃ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐱᖓᓲᔪᑦ ᐊᑲᐅᖏᓕᐅᕈᑎᐅᒍᓐᓇᖅᑐᑦ. ᓲᕐᓗ, ᑭᓱᑐᐃᓐᓇᕐᒥᒃ 
ᓴᖅᑭᖅᑐᖃᑉᐸᑦ ᐊᑐᐊᒐᕐᒥᒃ ᐊᒻᒪᓗ ᐃᖅᑲᓇᐃᔭᖅᑎ ᐊᑲᐅᖏᓕᐅᕈᑎᖃᓕᖅᐸᑦ, ᕿᒥᕐᕈᔭᐅᒍᓐᓇᖅᑐᖅ. 
ᐅᕝᕙᓘᓐᓃᑦ, ᐊᐅᓚᑦᑎᔨᓂᒃ ᐊᑲᐅᖏᓕᐅᕈᑎᑕᖃᓕᕐᓂᖅᐸᑦ, ᑕᐃᔭᕗᑦ ᑲᑎᙵᔪᑎᒍᑦ ᖁᕕᐊᓱᙱᓐᓂᐅᔪᖅ 
ᐊᒥᓲᓂᖅᓴᐃᑦ ᐃᖅᑲᓇᐃᔭᖅᑏᑦ ᐊᑲᐅᖏᓕᐅᕈᑎᖃᑦᑎᓪᓗᒋᑦ ᑖᔅᓱᒥᖓᑦᓴᐃᓐᓇᖅ, ᑕᒪᓐᓇᓕ ᕿᒥᕐᕈᒍᓐᓇᖅᑕᕗᑦ. 
 
ᑭᓯᐊᓂᓕ, ᐊᑲᐅᖏᓕᐅᕈᑎᑕᖃᑉᐸᑦ ᐃᖅᑲᓇᐃᔭᖅᑎᑎᒍᑦ, ᐊᒻᒪᓗ ᐊᑦᔨᒌᖏᑦᑐᓂᒃ ᐱᑦᔪᑎᖃᑉᓗᑎᒃ, 
ᐊᑐᐊᖅᓯᔾᔪᑎᑕᖃᑦᑐᖅ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓄᑦ. 
ᑕᐃᒪᓐᓇᐃᑦᑑᑎᓪᓗᒍ, ᐃᖅᑲᓇᐃᔭᖅᑎ ᖁᕕᐊᓱᙱᓂᕐᒥᓂᒃ ᑐᓴᖅᑎᑦᑎᒐᔭᖅᑐᖅ ᓯᕗᓪᓕᖅᐹᒥ ᐊᖓᔪᖅᑳᒥᓄᑦ. 
ᑕᐃᓐᓇ ᑭᓇᑐᐃᓐᓇᖅ ᐱᔪᓐᓇᕐᓂᖃᖏᑉᐸᑦ ᑕᐃᒪᓕ ᓂᔭᐅᓲᖑᔪᖅ ᐱᓕᕆᕕᓐᓄᑦ. ᕿᒥᕐᕈᔭᐅᒍᓐᓇᕆᓪᓗᑎᒃᑕᐅᖅ. 
 
ᐊᑐᖅᑐᐃᓐᓇᐃᑦ ᑕᒪᕐᒥᒃ ᑭᓯᐊᓂᓕ ᐱᕕᖃᑦᑎᑕᐅᓗᐊᖏᒻᒥᒐᑦᑕ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ 
ᑲᑐᔾᔨᖃᑎᒌᒃᑯᓐᓂᑦ, ᐃᖅᑲᓇᐃᔭᖅᑎᓄᑦ ᐊᖏᖃᑎᒋᒍᑎ ᐊᑐᓕᖅᑎᑕᐅᓚᐅᖅᑐᖅ. ᐊᖏᖃᑎᒌᒍᑎᒋᓯᒪᔭᕗᑦ, 
ᒪᓕᒋᐊᖃᕋᑦᑎᒍᑦ ᑲᑐᔾᔨᖃᑎᒌᑦ ᐃᖅᑲᓇᐃᔭᖅᑎᖏᓐᓄᑦ ᐱᑦᔪᑎᖃᑦᑐᑦ ᒪᓕᒐᖏᓐᓂᒃ ᐊᒻᒪᓗ ᐊᑐᐊᒐᖏᓐᓂᒃ 
ᑖᒃᑯᑎᒎᓇ ᐃᖅᑲᓇᐃᔭᖅᑎᓄᑦ ᐊᖏᖃᑎᒋᒍᑎᑎᒍᑦ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓇᒋᐊᕈᑎᕕᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᓪᓗ ᐊᖓᔪᖅᑳᖅ ᓇᓗᓇᐃᖅᓯᖃᐅᒻᒪᑦ ᕿᒥᕐᕈᖃᑦᑕᕋᒥᒃ ᐊᒻᒪᓗ 
ᖃᐅᔨᓴᖅᐸᑦᑐᑎᒃ ᑖᒃᑯᓂᖓ ᐊᒻᒪᓗ ᐅᖃᐅᓯᐅᕙᑦᑐᓂ ᐊᖓᔪᖅᑳᓄᑦ/ᑲᒪᔨᖏᓐᓄᑦ. ᑕᐃᒪᓕ ᑖᒃᑯᐊᖑᓐᓂᖅᐸᑕ 
ᐊᖓᔪᖅᑳᕆᔭᐅᔪᑦ ᐅᕝᕙᓘᓐᓃᑦ ᑲᒪᔨᒋᔭᐅᔪᑦ, ᐅᕝᕙᓘᓐᓃᑦ ᑭᓇᑭᐊᖅ ᖁᑦᑎᓂᖅᓴᒥ ᐃᖅᑲᓇᐃᔭᖅᑐᖅ 
ᑕᑯᓐᓇᖃᑦᑕᖅᑑᑉ, ᐅᕝᕙᓘᓐᓃᑦ ᐅᖃᐅᓯᖃᕈᒪᔪᖅ ᐊᑲᐅᖏᖏᑕᒥᓂᒃ, ᐃᓚᐅᖃᑕᐅᓂᕈᓂ. ᑭᓇᒨᕋᔭᖅᐸᓪᓕ? 
ᓇᒧᓪᓕ ᓵᒃᑲᔭᖅᐸᑦ? 

ᐃᓚᖏᑎᒍᑦ ᐱᖃᓯᐅᔾᔭᐅᖏᑦᑐᑦ ᐃᖅᑲᓇᐃᔭᖅᑏᑦ ᐃᓚᒋᔭᐅᖏᑦᑐᑦ ᑲᑐᔾᔨᖃᑎᒌᓄ. ᑭᓇᒨᖃᑦᑕᐸᓪᓕ ᑖᒃᑯᐊ 
ᐃᓱᒪᒋᔭᖃᕈᑎᒃ ᑭᓱᑐᐃᓐᓇᕐᒥᒃ, ᐱᑦᑎᐊᖏᑦᑐᖃᑦᑎᓪᓗᒍ ᐅᕝᕙᓘᓐᓃᑦ ᑭᓱᒥᒃᑭᐊᖅ ᖃᓄᐃᓕᐅᖅᑐᖃᑦᑎᓪᓗᒍ 
ᐃᓗᐊᓂ ᐱᓕᕆᕕᐅᑉ ᖃᐅᔨᒪᔭᖓᓂᒃ? ᑭᓇᒧᑦ ᐅᖃᕋᔭᖅᐸᑦ? ᐊᖓᔪᖅᑳᕆᔭᐅᔪᖅ ᐱᓕᕆᔭᕆᐊᖃᑉᐹ 
ᖃᐅᔨᒋᐊᕐᓗᓂ ᐅᖃᐅᓯᐅᔪᒥᒃ ᐊᑲᐅᖏᓕᐅᕈᑎᒧᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᓗᓇᐃᖅᑕᐅᓯᒪᑦᑎᐊᖅᑐᖅ ᐊᒻᒪᓗ ᐊᑐᓂᒃ 
ᓇᓗᓇᐃᖅᑕᐅᓯᒪᓪᓗᑎᒃ ᐱᓕᕆᕕᐅᔪᑎᒍᑦ; ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ; ᐃᓕᓐᓂᐊᖅᑐᓕᕆᔨᒃᑯᑦ; 
ᐊᕙᑎᓕᕆᔨᒃᑯᑦ; ᐱᓕᕆᐊᖃᓲᖑᔪᑦ ᐊᑲᐅᖏᓕᐅᕈᑎᓂᒃ ᑖᒃᑯᓂᑎᒎᓇ ᐃᖅᑲᓇᐃᔭᖅᑐᓕᕆᔨᒃᑯᑦ. 
ᐱᓕᕆᐊᖃᑉᐳᒍᓪᓕ ᐃᑲᔪᖅᑐᐃᓪᓗᑕ ᑖᒃᑯᓂᖓ, ᐊᑐᕋᓗᐊᕐᕈᑎᒃ ᐊᔪᐃᓐᓇᕆᐊᑲᓂᕐᓂᕐᒥᒃ, 
ᓇᓗᓇᐃᖅᑕᐅᓯᒪᑦᑎᐊᖃᑦᑕᖅᑐᑦ ᐊᑐᐊᖅᓯᔾᔪᑎᒥ. ᐊᖓᔪᖅᑳᖑᒐᓗᐊᕐᕈᓂ, ᐊᖓᔪᖅᑳᖅ ᑐᒡᓕᖃᒻᒥᒻᒪᑦ, ᑐᒡᓕᐊᓗ 
ᐃᑲᔪᖅᑎᖃᕆᓪᓗᓂ. 
 
ᑕᐃᒪᓐᓇᐃᓕᖓᔪᖅ ᑕᐅᓄᖓ ᐱᕙᓪᓕᐊᓯᒪᔪᖅ. ᒪᓕᓐᓂᐊᕐᓂᕈᕕᑦ ᑖᒃᑯᓂᖓᓕᒫᖅ ᐃᖅᑲᓇᐃᔭᖅᑏᑦ 
ᐋᖅᑭᒃᓯᒪᓂᖏᓐᓂᒃ ᒪᓕᒋᐊᖃᕋᕕᒋᑦ. ᑕᑉᐸᐅᖓᖔᕈᓐᓇᕋᔭᖅᑐᑎᑦ ᐊᖓᔪᖅᑳᒧᑦ ᐅᕝᕙᓘᓐᓃᑦ ᑲᒪᔨ ᐊᔪᖅᐸᑦ. 
ᐊᑐᓂᒃ ᐱᓕᕆᕕᐅᔪᓂ ᐅᖃᐅᓯᖃᑦᑐᖃᑉᐸᑦ ᐊᑲᐅᒃᓴᖏᑦᑐᒥᒃ, ᐅᕝᕙᓘᓐᓃᑦ ᐊᑲᐅᖏᓕᐅᕈᑎᐅᔪᒥᒃ ᓴᖅᑭᖅᑐᒥᒃ 
ᐃᖅᑲᓇᐃᔭᖅᑎᓂᒃ, ᐱᓕᕆᐊᖃᕆᐊᖃᑉᐳᒍᓪᓕ ᐃᑲᔪᖅᑐᑎᐊᕐᓗᒋᑦ. ᑎᑎᕋᖅᓯᒪᔪᖅ ᑖᓐᓇ ᐊᖓᔪᖅᑳᖅ 
ᐅᕝᕙᓘᓐᓃᑦ ᑲᒪᔨ ᓇᓗᓇᐃᖅᓯᒪᔭᐅᑦᑎᐊᖅᑐᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᖅᓯᔾᔪᑎᖏᓐᓂ ᐊᒻᒪᓗ 
ᐊᑐᐊᒐᖁᑎᖏᓐᓂ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᖓᔪᖅᑳᖅ ᐅᖃᕋᑖᕐᒪᑦ ᓇᓗᓇᐃᖅᑕᐅᓯᒪᑦᑎᐊᕐᓂᕋᖅᑐᓂᐅᒃ ᐃᓗᐊᓂ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖁᑎᖓᓂ. ᐅᖃᖅᓯᒪᕚ ᑕᐃᑲᓂ ᖃᐅᔨᒃᑲᐃᒋᐊᖃᕐᓂᕐᓂᒃ ᑭᓇᒥᒃ? ᐊᒻᒪᑕᐅᖅ 
ᐊᖓᔪᖅᑳᖅ ᐅᖃᖅᑲᐅᒥᒻᒪᑦ ᐅᐊᑦᑎᐊᕈ, ᐅᖃᖅᑲᐅᒐᒪᑦᑕᐅᖅ, ᖃᐅᔨᒪᒐᑦᑕ ᐱᓕᕆᓂᕐᒧᑦ ᐸᕐᓇᒍᑎᖏᓐᓂ ᑖᒃᑯᐊ 
ᐱᓕᕆᕕᒃᑯᑦ ᐱᓕᕆᐊᖃᑦᑐᑦ ᐋᖅᑭᓱᐃᓪᓗᑎᒃ ᐅᕝᕙᓘᓐᓃᑦ ᐋᖅᑭᒋᐊᖅᑎᕆᓪᓗᑎᒃ ᐊᒥᓱᓂᒃ ᐊᑐᐊᒐᕐᓂᒃ, 
ᐱᖃᓯᐅᑎᓪᓗᒍ ᐊᑐᐊᒐᐃᑦ ᐊᑲᐅᖏᓕᐅᕈᑎᔪᓄᑦ, ᐊᑭᕋᖅᑐᖅᑐᓄᑦ, ᐱᓕᕆᒋᐊᖃᕐᓂᕐᒧᑦ ᓇᓗᓇᐃᖅᑕᐅᓯᒪᔪᑦ 
ᐊᒻᒪᓗ ᐅᖃᐅᓯᕐᒧᑦ ᐱᒋᐊᕈᑕᐅᔭᕆᐊᓕᒃᒧᑦ ᐊᑐᐊᒐᖅ. 
 
ᐊᐱᖅᑯᑎᒐ ᐃᒫᒃ; ᖃᖓᓕ ᐱᓕᕆᕕᒃᑯᑦ ᓇᓗᓇᐃᖅᓯᒪᑦᑎᐊᖅᑐᒥᒃ ᐊᑐᐊᒐᕐᒥᒃ ᓴᖅᑮᓛᖅᐸᑦ ᓴᐳᔾᔨᓂᐊᖅᑐᒥᒃ 
ᐱᓕᕆᕕᒃᑯᑎᒍᑦ ᖃᐅᔨᒃᑲᐃᖃᑦᑕᖅᑐᓂ, ᐱᓇᓱᖃᑦᑕᖅᑐᑦ ᐊᒻᒪᓗ ᐅᖃᐅᓯᖃᕋᓱᑉᐸᑦᑐᑎᒃ ᐱᑦᑎᐊᖏᑦᑐᖃᑦᑎᓪᓗᒍ 
ᐊᒻᒪᓗ ᑕᒪᓐᓇᓗ ᓱᓕᓂᖃᕆᐊᖃᑦᑐᑎᒃ ᐃᖅᑲᓇᐃᔮᖏᑎᒍᑦ ᑭᒃᑯᑐᐃᓐᓇᐃᑦ ᑕᑎᒋᔭᐅᓂᖏᓐᓄᑦ 
ᑲᒪᒋᔭᖃᑦᑎᓪᓗᒋᑦ ᑭᒃᑯᑐᐃᓐᓇᐃᑦ ᑮᓇᐅᔭᖁᑎᖏᓐᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᐅᑎᒍᓐᓇᙱᑭᒃᑭᑦ ᒫᓐᓇ ᖃᖓᓪᓚᑦᑖᖅ 
ᐱᔭᕇᖅᑕᐅᒐᔭᕐᒪᖔᑕ ᑭᓯᐊᓂᓕ ᑕᒪᒃᑯᐊ ᐊᑐᐊᒐᖏ ᕿᒥᕐᕈᑲᓚᐅᕋᑦᑎᒍ. ᖃᐅᔨᒪᙱᑦᑐᖓ ᖃᓄᖅ ᐃᓄᒃᑎᑐᑦ 
ᖃᐅᔨᒃᑲᐃᔨ ᐃᓄᒃᑎᑐᑦ ᑕᐃᔭᐅᔪᓐᓇᕐᒪᖔᖅ. ᐊᑐᐊᒐᑦ ᕿᒥᕐᕈᒐᑦᑎᒍ ᑭᓯᐊᓂᓕ ᑕᒪᒃᑯᐊ 
ᐃᓱᒪᒃᓴᖅᓯᐅᕈᑎᒋᒋᐊᖃᕋᑦᑎᒍ ᑭᓱᓕᒫᑦ ᐊᑦᑐᖅᑕᐅᒐᔭᖅᑐᑦ. ᑕᒪᓐᓇ ᓄᓇᕘᒥ ᓴᓇᔭᐅᔭᕆᐊᖃᕐᒪᑦ 
ᑐᕌᖓᓂᖃᑦᑎᐊᕐᓗᓂ ᐊᑐᐊᒐᕐᓂᒃ ᐱᓕᕆᐊᖃᕋᑦᑕ ᐃᓄᓐᓄᑦ ᑐᕌᖓᒐᔭᖅᑐᓄᑦ ᓄᓇᕘᒥᐅᑕᓄᑦ. 
 
ᐅᖃᖅᑎᑦᑎᔨ, ᖃᖓᓪᓚᑦᑕᖅ ᑕᒪᒃᑯᐊ ᕿᒥᕐᕈᔭᐅᒐᔭᕐᒪᖔᑕ ᐅᖃᐅᑎᔪᓐᓇᙱᓚᒋᑦ ᖃᐅᔨᓴᙱᓐᓇᒪ. ᖃᖓᓗ 
ᑕᒪᒃᑯᐊ ᐊᑐᓕᖅᑎᑕᐅᒐᔭᕐᒪᖔᑕ. ᑕᒪᒃᑯᐊ ᐋᖅᑭᒃᓱᓚᐅᕐᓗᑎᒍᑦ ᐊᒻᒪᓗ ᐱᔭᕇᓚᐅᕐᓗᒋᑦ, ᑐᓴᖅᑎᒃᑲᔭᕆᔅᓯᒃ 
ᑐᑭᓯᑎᓪᓗᓯᓘᓐᓃᑦ. ᑲᑎᒪᒌᕈᑦᑕᐅᒐᔭᙳᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔨ.  

ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᑦᑑᑦᓯᐊᕐᒧᑦ. 
 
ᐊᐱᖅᑯᑦ 350-2(2): ᐃᖃᓗᑦᑑᑦᓯᐊᕐᒥᒃ ᐋᓐᓂᐊᕐᕕᒃ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᐱᖅᑯᑎᒐ ᒥᓂᔅᑕᒧᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑐᕌᖓᔪᖅ. 
ᒫᓐᓇᐅᔪᖅ ᓄᓇᓕᓐᓂ ᐋᓐᓂᐊᕐᕕᒋᔭᐅᔪᖅ ᐃᖃᓗᑦᑑᑦᓯᐊᕐᒥ ᐃᓄᖃᕆᐊᖃᕈᓐᓃᖅᑎᑕᐅᓯᒪᓕᕐᒪᑦ 
ᒪᕐᕈᐊᖅᑎᒻᒪᕆᑦᑐᓂ ᑕᒫᓂ ᐊᕐᕌᒍᑦᑎᓐᓂᒃ, ᑭᖑᓪᓕᖅᐹᖑᔪᔪᑦ ᒫᓐᓇᕈᓘᔪᔪᖅ ᐱᓇᓱᐊᕈᓰᒃ ᒪᕐᕉᙱᒻᒪᕆᑦᑑᒃ. 
ᐃᖃᓗᒃᑑᑦᓯᐊᕐᒥᐅᑕᓄᑦ ᐊᐱᖅᓱᖅᑕᐅᕙᓕᕋᒪ, ᒪᓕᒐᓕᐅᖅᑎᐅᖃᑕᐅᓪᓗᖓ ᑕᕝᕙᓂ ᒪᓕᒐᓕᐅᕐᕕᒻᒥ, ᖃᖓ ᓄᑖᑦ 
ᕿᑎᕐᒥᐅᓂ ᐋᓐᓂᐊᕐᕕᐅᔪᖅ ᒪᑐᐃᖅᑕᐅᓛᕐᒪᖔᖅ. ᓄᑖᖅ ᐋᓐᓂᐊᕐᕕᐅᔪᖅ ᐃᓄᓐᓄᑦ ᒃᒃᑯᑐᐃᓐᓇᕐᓄᑦ 
ᐋᓐᓂᐊᕐᕕᐅᒐᔭᖅᑐᓂ. 
 
ᐊᐱᖅᑯᑎᒐᓕ ᒥᓂᔅᑕᐅᔪᒧᑦ ᖃᖓᓪᓚᕆᒃ ᐅᓪᓗᕐᒥᒃ ᒪᑐᐃᖅᓯᔪᖃᓛᓕᕐᒪᖔᖅ ᓄᑖᕐᒥᒃ ᐋᓐᓂᐊᕐᕕᒻᒥ 
ᓂᕈᐊᖅᑎᖁᑎᓐᓄᑦ ᑭᐅᔪᓐᓇᓪᓚᕆᒃᑲᔭᕋᒪ. ᖁᔭᓐᓇᒦᒃ, ᐅᖃᖅᑎᑦᑎᔨ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᐸᕋᐅᓐ. 
 
ᐊᖓᔪᖅᑳ ᓚᕕᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᕈᒪᒋᕙᕋ ᒪᓕᒐᓕᐅᖅᑎᐅᖃᑕᐅᔪᖅ 
ᑕᒪᓐᓇ ᐅᖃᐅᓯᕆᒻᒪᒍ. ᑐᓴᖅᑎᑕᐅᓯᒪᒐᒪ ᐃᖃᓗᒃᑑᑦᓯᐊᕐᒥ ᐋᓐᓂᐊᕐᕕᒃᓴᐅᔪᖅ ᓄᑖᖅ ᒪᑐᐃᕋᔭᕐᒪᑦ ᐊᒻᒪᓗ 
ᐊᐅᓚᓕᕈᓐᓇᕋᔭᖅᑐᓂ ᐊᐅᔭᖅ 2005-ᖑᓕᖅᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔨ.  
 
ᐅᖃᖅᑎ (ᑐᓵᔨᒃᑯᑦ):  ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᖅᐸᕋ ᒥᓂᔅᑕᐅᔪᖅ ᑭᐅᔾᔪᑎᒋᕋᑖᖅᑕᖓᓄᑦ. ᑐᓴᑦᑕᓚᐅᕐᒥᒐᒪ ᔪᓚᐃᒥ 
ᐋᒡᒌᓯᒥᓗᑭᐊᖅ ᒪᓕᕋᔭᕐᒪᑦ, ᑐᑭᓯᓪᓚᕆᙱᑦᑐᖓ ᖃᖓᓪᓚᑦᑖᖅ ᑕᒫᓂ ᐊᐅᔭᑦᑎᓐᓂ ᒪᑐᐃᕋᔭᕐᒪᖔᖅ. ᑕᒪᓐᓇ 
ᑐᑭᓯᒋᐊᕈᑎᒋᒃᑲᓐᓂᕐᓂᐊᖅᐸᕋ. 
 
ᐊᔾᔨᒌᙱᑦᑐᓂᑦ ᐅᖃᖅᓯᒪᔪᖃᓕᕐᒪᑦ ᑕᐃᓐᓇ ᓄᑖᖅ ᐋᓐᓂᐊᕐᕕᒃᓴᐅᔪᖅ ᐊᐅᓚᓕᕈᓐᓇᕋᔭᕐᒪᑦ ᑎᓴᒪᐅᔪᖅᑐᑦ 
ᐊᑕᐅᓯᕐᓗ ᑕᖅᑮᑦ ᐊᓂᒍᖅᐸᑕ ᐊᒻᒪᓗ ᐊᓯᖏᑦ ᐅᖃᖃᑦᑕᕆᓪᓗᑎᑦ ᐱᖓᓱᑦ ᐅᑭᐅᑦ ᐊᓂᒍᓚᐅᖅᑎᓪᓗᒋᑦ ᑭᓯᐊᓂ 
ᐊᐅᓚᓂᖃᑦᑎᐊᓕᕋᔭᕐᒪᒡᒎᖅ. ᒥᓂᔅᑕᐅᔫᑉ ᐅᖃᐅᑎᔪᓐᓇᖅᐹᖓ ᑕᐃᓐᓇ ᓄᑖᖅ ᐋᓐᓂᐊᕐᕕᒃᓴᐅᔪᖅ 
ᐊᐅᓚᓂᖃᑦᑎᐊᓕᕋᔭᕐᒪᖔᖅ ᖃᖓ ᐊᒻᒪᓗ ᐱᓕᕆᐊᖏᑦ ᐱᔨᑦᑎᕐᓂᖏᓪᓗ ᐊᑐᐃᓐᓇᐅᓕᕋᔭᕐᓗᑎᑦ? ᖁᔭᓐᓇᒦᒃ, 
ᐅᖃᖅᑎᑦᑎᔨ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕕᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᐃᓐᓇ ᓄᑖᖅ ᐋᓐᓂᐊᕐᕕᒃᓴᐅᔪᖅ, ᓄᑖᖅ 
ᐋᓐᓂᐊᕐᕕᐅᔪᖅ ᒪᑐᐃᕋᔭᖅᑐᖅ ᐊᐅᔭᖅ 2005-ᒥ. ᐊᐱᖅᑯᑎᒋᕋᑖᕐᒪᒍ ᖃᖓ ᐊᐅᓚᓂᖃᑦᑎᐊᓕᕋᔭᕐᒪᖔᖅ. 
ᑐᑭᓯᔭᕋᓗᐊᕋ ᐊᐱᖅᑯᑎᖓᑦ ᑭᓯᐊᓂᓕ ᑐᓴᖅᑕᒥᓂᒃᑲ ᒪᓕᓪᓗᒋᑦ ᐊᐅᓚᓂᖏᑕ ᐊᑐᖅᑕᐅᕙᓪᓕᐊᓂᕆᔭᖏᑦ 
ᐊᕕᑦᑐᖅᓯᒪᓂᖃᕐᓂᐊᖅᑐᑦ ᐊᑕᐅᓯᕐᒥᒃ ᐊᕐᕌᒍᒥᒃ ᐊᒻᒪᓗ ᐊᕐᕌᒍᑉ ᑭᖑᓂᐊᓂ ᐱᕙᓪᓕᐊᓂᖃᕐᓗᑎᑦ, ᑖᓐᓇᖃᐃ 
ᒪᑐᐃᖅᑕᐅᒐᔭᖅᑐᖅ ᐃᕐᓂᔭᖅᑐᕐᕕᒃ. ᑐᑭᓯᒋᐊᕈᑎᓕᔭᙱᑦᑎᐊᕋᒪ ᑎᑎᖅᑲᓂᒃ ᓵᓐᓂ ᑭᓯᐊᓂᓕ ᑕᒪᒃᑯᐊ 
ᐊᐅᓚᓂᖏᑦ ᓴᖅᑭᐸᓪᓕᐊᓂᖃᙳᓱᑦᑐᑦ. ᓲᕐᓗᖃᐃ ᒪᕐᕉᒃ ᐱᖓᓱᓪᓘᓐᓃᑦ ᐊᕐᕌᒍ ᐊᓂᒍᖅᐸᑕ 
ᐊᐅᓚᓂᖃᑦᑎᐊᓕᑕᐃᓐᓇᕋᔭᖅᑐᖅ. ᐃᕐᓂᓱᒃᓰᕕᑕᖃᕋᔭᖅᑐᖅ ᐊᒻᒪᓗ ᐊᐃᑉᐸᖏᑦ ᓴᖅᑭᐸᓪᓕᐊᒐᔭᖅᑐᑦ 
ᐱᒋᐊᕐᕕᖃᕐᓗᑎᑦ ᒪᑐᐃᖅᐅᓂᖓᓂᒃ ᐋᓐᓂᐊᕐᕕᑉ. ᖁᔭᓐᓇᒦᒃ, ᐅᖃᖅᑎᑦᑎᔨ  
 
ᐅᖃᖅᑎ (ᑐᓵᔨᒃᑯᑦ): ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᖅᐸᕋ ᒥᓂᔅᑕᑉ ᑭᐅᕋᑖᕐᒪᑦ. ᒥᓂᔅᑕᑉ ᑭᐅᔾᔪᑎᒋᕋᑖᖅᑕᖓ 
ᐱᔾᔪᑎᒋᓕᖅᑐᒍ, ᖃᐅᔨᔪᒪᓕᕐᒥᔪᖓ ᒥᓂᔅᑕᐅᔪᑉ ᐃᖅᑲᓇᐃᔭᖅᑎᖏᑦ, ᐊᖓᔪᖅᑳᖃᕐᕕᒻᒥ 
ᐃᖅᑲᓇᐃᔭᖅᑎᒋᒐᓗᐊᕈᓂᒋᓪᓘᓐᓃᑦ, ᐅᕝᕙᓘᓐᓃᑦ ᐊᕕᑦᑐᖅᓯᒪᔪᓂᒃ ᐃᖅᑲᓇᐃᔭᖅᑎᒋᒐᓗᐊᕈᓂᒋᓪᓘᓐᓃᑦ, 
ᐊᕕᑦᑐᖅᓯᒪᔪᓄᑦ ᓂᐅᕐᕈᔪᖃᕋᔭᕐᓗᓂ ᕿᒥᕐᕈᒋᐊᖅᑐᕐᓗᑎᑦ, ᑲᑎᖃᑎᖃᕆᐊᖅᑐᕐᓗᑎᑦ Hᐊᒻᒪᓚᒃᑯᑦ ᑲᑎᒪᔨᖏᓐᓂᒃ 
ᐊᒻᒪᓗ ᐃᓄᓐᓂᒃ ᑐᑭᓯᒋᐊᖅᑎᑕᐅᒋᐊᖅᑐᕐᓗᑎᑦ ᓄᑖᑉ ᐋᓐᓂᐊᕐᕕᒃᓴᐅᔪᑉ ᒥᒃᓵᓄᑦ ᐊᒻᒪᓗ ᑭᐅᖃᑦᑕᕋᔭᕐᓗᓂ 
ᐊᐱᖅᑯᑎᖏᓐᓂᒃ ᑕᒪᒃᑯᓄᖓ ᐱᓕᕆᐊᓂᒃ ᐱᔨᑦᑎᕋᕈᑎᓂᓪᓗ. ᖃᓄᕐᓗ ᑕᒪᒃᑯᐊ ᐊᑐᓕᖅᑎᑕᐅᕙᓪᓕᐊᒐᔭᕐᒪᖔᑕ. 
ᔭᓗᓇᐃᑉ-ᒨᕆᐊᖃᖃᑦᑕᕋᔭᕐᒪᖔᑕᓘᓐᓃᑦ ᓱᓕ ᐊᒻᒪᓗ ᑐᐊᕕᕐᓇᖅᑐᒃᑰᕈᑎᒥᒃ ᐱᑕᖃᓕᕋᔭᕐᒪᖔᖅ, ᐊᒻᒪᓗ ᐊᓯᖏᑦ 
ᑭᓱᑐᐃᓐᓇᐃᑦ ᐱᔾᔪᑎᒋᔭᐅᕙᒐᔭᖅᑐᑦ ᐊᑦᑐᐃᓂᖃᓲᖑᔪᑦ ᐃᓄᓐᓂᒃ ᕿᑎᕐᒥᐅᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐸᕋᐅᓐ. 
 
ᐊᖓᔪᖅᑳ ᓚᕕᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᕕᑦ ᐊᐱᖅᑯᑎᖓᓄᑦ ᑎᓕᔪᓐᓇᖅᑕᒃᑲ 
ᐃᖅᑲᓇᐃᔭᖅᑎᒋᔭᒃᑲ. ᑕᐃᒃᑯᐊᓗ ᐊᑐᕈᓐᓇᕐᒥᔭᕗᑦ ᐃᖅᑲᓇᐃᔭᖅᑎᒋᔭᕗᑦ ᓄᓇᓕᓐᓂ ᐃᖅᑲᓇᐃᔭᖅᑐᑦ 
ᑐᓂᓯᖁᓗᒋᑦ ᑐᑭᓯᒋᐊᕈᑎᒃᓴᐅᔪ ᐱᔾᔪᑎᖃᖅᑐᓄᑦ ᐊᒥᓱᓂᖏᓐᓄᑦ ᐃᓪᓕᐅᔪᑦ ᐊᑐᐃᓐᓇᐅᔪᓐᓇᕐᓂᐊᖅᑐᑦ. 
ᓂᕿᓕᐅᕐᕕᖃᓛᖅᑐᑦ, ᖃᐅᔨᓴᕐᕕᐅᔪᖅ, ᐊᔾᔨᓕᐅᕆᕕᐅᔪᖅ ᐊᒻᒪ ᐃᕐᓂᓱᒃᓰᕕᐅᔪᖅ. ᐊᑐᐃᓐᓇᖅᑕᖃᓛᕐᒥᔪᖅ 
ᐊᔪᓕᕐᓯᒪᔪᓄᑦ ᐃᑲᔪᖅᑕᐅᕕᐅᔪᓐᓇᖅᑐᓂᒃ ᑕᐃᑲᓂ. 
 
ᑕᐃᒃᑯᐊ ᐃᖅᑲᓇᐃᔭᖅᑎᒃᑲ ᑎᓕᔪᓐᓇᖅᑕᒃᑲ ᑲᑎᒪᕕᔾᔪᐊᑎᑦᑎᖁᓗᒋᑦ ᐃᖃᓗᑦᑑᑦᑎᐊᕐᒥ ᐊᒻᒪ ᕿᑎᒥᐅᕐᓂ. 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐊᐱᖅᑯᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᓱᓕᒃᑲᓐᓂᖅ ᖁᔭᓐᓇᒦᕐᓗᒍ ᐊᖓᔪᖅᑳᖑᔪᖅ ᐅᖃᐅᓯᑦᑎᐊᕙᓗᖏᓐᓄᑦ. 
ᖃᐅᔨᒪᔪᖓ ᑕᒪᓐᓇ ᐃᑲᔪᕐᓂᖃᒻᒪᕆᓐᓂᐊᕐᒪᑦ ᕿᑎᕐᒥᐅᓄᑦ, ᑭᓯᐊᓂᓕ ᐃᓄᓐᓄᑦ ᖃᐅᔨᒪᔭᐅᔪᒪᒻᒪᑦ. 
ᐅᖃᖃᑎᖃᕈᒪᓲᖑᒻᒪᑕ ᐊᖓᔪᖅᑲᐅᑕᐅᔪᒧᑦ ᑐᑭᓯᔭᐅᑦᑎᐊᕐᓂᐊᕐᒪᑕ. 
 
ᑭᖑᓪᓕᖅᐹᒥᒃ ᐃᓚᒋᐊᕈᑎᒐ ᐊᐱᕆᔪᒪᓪᓗᒍ ᐊᖓᔪᖅᑳᖑᔪᖅ ᖃᓄᐃᑦᑐᓂᒃ ᐸᕐᓇᒃᓯᒪᒻᒪᖔᖅ, ᖃᓄᐃᑦᑐᓂᒃ 
ᐸᕐᓇᒃᓯᒪᒻᒪᖔᑕ ᑕᐃᒃᓱᒧᖓ ᐃᓪᓗᒧᑦ ᐋᓐᓂᐊᕐᕕᒥᓂᐅᔪᒧᑦ? ᐊᐱᕆᓚᕿᔪᖓ ᑕᐃᒃᑯᐊ ᕼᐊᒻᓚᒃᑯᑦ 
ᐃᖃᓗᑦᑑᑦᑎᐊᕐᒥ ᐊᐱᖅᑯᑎᖃᕐᓯᒪᒐᓗᐊᕐᒪᑕ ᑕᐃᒃᓱᒥᖓ ᐃᓪᓗᒥᒃ. ᖁᔭᓐᓇᒦᒃ. ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐸᕋᐅᓐ. 
 
ᐊᖓᔪᖅᑳ ᓚᕖᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᖃᐅᔨᔪᒪᔪᐃᓐᓇᐅᒐᓗᐊᖅᑐᒍ ᑕᐃᓐᓇ 
ᖃᓄᐃᓕᔭᐅᓛᕐᒪᖔᖅ ᐃᓪᓘᔪᖅ ᑕᖅᑲᒃᑯᐊᓗ ᐃᓄᐃᑦ ᖃᐅᔨᔪᒪᓂᐊᕆᓪᓗᑎᒃ ᑕᐃᓐᓇ ᖃᓄᐃᓐᓂᐊᕐᒪᖔᖅ 
ᐃᓪᓗᑐᖃᐅᔪᖅ ᖃᓄᐃᑦᑐᓪᓗ ᐱᔨᑦᑎᕈᑕᐅᔪᑦ ᐱᓕᕆᐊᖑᔪᑦ ᐊᑐᐃᓐᓇᐅᓂᐊᕐᒪᖔᑕ ᓄᑖᒥ ᐃᓪᓗᒥ. ᐃᓛᒃ 
ᐃᓚᖏᑦ ᐋᓐᓂᐊᖅᑐᑦ ᓱᓕ ᐊᐅᓪᓚᕆᐊᖃᖃᑦᑕᓛᕐᒥᔪᑦ ᔭᓗᓇᐃᕝᒧᑦ ᐃᐊᑦᒪᓐᑕᓐᒧᓪᓗ. 
 
ᑕᐃᒃᑯᐊ ᐱᔨᑦᑎᕈᑕᐅᔪᑦ ᐊᑐᐃᓐᓇᐅᓂᐊᖅᑐᑦ ᑭᓯᐊᓂᓕ ᑕᐃᓐᓇ ᐃᓪᓘᔪᖅ ᐃᑲᔪᖅᐸᓪᓕᐅᑎᓂᐊᖅᑐᖅ, 
ᐃᖃᓗᑦᑐᑦᑎᐊᕐᒥᐅᑕᐅᑐᐃᓐᓇᐅᖏᑦᑐᓄᑦ ᑭᓯᐊᓂᓕ ᕿᑎᕐᒥᐅᑕᓕᒫᓄᑦ. ᐊᒃᓱᐊᓗᒃ ᑕᒪᓐᓇ ᐱᕙᓪᓕᑦᑎᐊᓚᖅᑐᖅ 
ᐊᒻᒪ ᐃᖅᑲᓇᐃᔮᒃᓴᓂᒃ ᓴᖅᑭᑎᑦᑎᑲᓐᓂᕐᓂᐊᖅᑐᓂᒃ ᐊᑐᐃᓐᓇᐅᓂᐊᖅᑐᓂᒃ ᕿᑎᕐᒥᐅᓂᒃ. 

ᑭᐅᓗᒍ ᐊᐱᖅᑯᑎᒋᔭᐃᑦ, ᑕᐃᓐᓇ ᐃᓪᓗ ᐊᑐᖅᑕᐅᓂᐊᙱᑉᐸᑦ ᐋᓐᓂᐊᖅᑐᓕᕆᔨᒃᑯᓐᓂᑦ, ᑐᓂᔭᐅᓂᐊᖅᑐᖅ 
ᓄᓇᕗᑦ ᒐᕙᒪᒃᑯᖏᓐᓄᑦ ᑕᐃᓐᓇ ᓄᓇᕗᑦ ᒐᕙᒪᒃᑯᖏᑕ ᐃᓪᓗᖁᑎᒋᒻᒪᔾᔪᒃ. ᖁᔭᓐᓇᒦᒃ. ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᐋᕆᐊᒃ. 
 
ᐊᐱᖅᑯᑦ 351-2(2): ᐆᒪᓕᕆᓂᕐᒧᑦ ᒪᓕᒐᕐᒧᑦ ᐊᑐᐊᒐᐅᔪᑦ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᐱᖅᑯᑎᒃᓴᖃᖅᑐᖓ ᐊᖓᔪᖅᑳᒧᑦ ᐊᕙᑎᓕᕆᓂᕐᒧᑦ. ᐊᖓᔪᖅᑳᑉ 
ᐅᖃᖅᑲᐅᓕᒪᑦ ᑎᑎᕋᖅᐸᓪᓕᐊᓂᐊᕐᒪᑦ ᐊᑐᐊᒐᒃᓴᐅᔪᓂᒃ ᓄᑖᒧᑦ ᐆᒪᔪᓕᕆᓂᕐᒧᑦ ᒪᓕᒐᕐᒧᑦ. ᑕᐃᒃᑯᐊ 
ᐃᓄᒃᑎᑑᓕᖅᑕᐅᓯᒪᔪᑦ ᖃᖓ ᐊᑐᐃᓐᓇᐅᓕᓛᖅᐸᑦ? 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐊᕙᑎᓕᕆᔨᒃᑯᓐᓄᑦ, ᐊᖓᔪᖅᑳᖅ ᐊᑭᓱᒃ. 
 
ᐊᖓᔪᖅᑳ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᓄᒃᑎᑐᖓᔪᑦ ᐱᔭᕇᖅᑕᐅᓂᐊᖅᑐᑦ ᑕᒫᓂ 
ᐱᓇᓱᐊᕈᓯᕐᒥ. ᑕᐃᒃᑯᐊ ᐱᔭᕇᖅᑕᐅᓯᒪᓕᖅᐸᑕ ᐊᑐᐃᓐᓇᐅᑎᓛᖅᑕᕗᑦ. ᒫᓐᓇᐅᔪᖅ ᐱᔭᕇᖅᑕᐅᔭᕆᐊᑭᓪᓕᔪᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᖓᔪᖅᑳᖑᔪᖅ ᐅᖃᖅᑲᐅᒻᒪᑦ ᑕᐃᒃᑯᐊ ᐃᓄᒃᑎᑑᖓᔪᖏ 
ᐱᔭᕇᖅᑕᐅᓂᐊᕐᒪᑕ ᑕᒫᓂ ᐱᓇᓱᐊᕈᓯᕐᒥ. ᑕᖅᑮᒃ ᒪᕐᕈᐃᓐᓇᐅᓕᖅᑐᒃ ᑕᐃᒃᑯᐊ ᐊᑐᓕᖅᑎᑕᐅᒋᐊᓚᐅᙱᓐᓂᖏᓂ. 
ᐱᕕᖃᑦᑎᐊᕐᓂᐊᕋᓗᐊᕐᒪᑕ ᓄᓇᓕᐅᔪᑦ ᑲᑎᒪᖃᑎᒋᔭᐅᖃᑦᑕᕐᓗᑎᒃ ᐊᒻᒪ ᑕᐃᒃᑯᐊ ᐊᒃᑐᖅᑕᐅᓂᖃᕐᓂᐊᖅᑐᑦ? 
ᖁᔭᓐᓇᒦᒃ. ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐊᑭᓱᒃ. 
 
ᐊᖓᔪᖅᑳ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐱᓕᕆᓂᐊᖅᐳᒍᑦ ᐱᔪᓐᓇᖅᑕᓕᒫᑦᑎᒍᑦ 
ᐱᐊᓂᒃᓯᓇᓱᐊᕐᓗᑕ ᒪᓕᒐᕋᓛᓂᒃ ᐊᒻᒪᓗ ᖃᐅᔨᒋᐊᕐᓗᑕ ᐃᓄᓐᓂᒃ ᓄᓇᕗᒻᒥ ᖃᓄᕐᓕ ᐃᓱᒪᖃᒻᒪᖔᑕ ᐊᒻᒪᓗ 
ᐃᓱᒫᓘᑎᖏᓐᓂᒃ ᐱᖁᔭᐅᑉ ᒥᒃᓵᓄᑦ. ᐱᕕᒃᓴᖃᑦᑐᒍᑦ ᑕᐃᑯᖓ ᔪᓚᐃ 9 ᐱᐊᓂᒐᓱᐊᖅᓯᓗᑕ ᐃᓘᓇᖓᓂᒃ. 
 
ᐱᓕᕆᖃᑎᖃᕐᓂᐊᕐᕆᕗᒍᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ, ᓄᓇᕗᑦ ᑐᙵᕕᒃᑯᓐᓂᑦ, ᐊᒻᒪᓗ 
ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑲᑎᒪᔨᖏᓐᓂᒃ ᐊᒻᒪᓗ ᐊᓯᖏᓐᓂᒃ ᑎᒍᒥᐊᖅᑎᐅᖃᑕᐅᔪᓂᒃ. 
ᐱᓕᕆᓇᓱᐊᕐᓂᐊᖅᑯᒍᑦ ᖃᓄᓕᒫᖅ ᐃᓄᖏᓐᓂᒃ ᓄᓇᕗᑦ ᐅᖃᖃᑎᖃᕋᓱᐊᕐᓗᑕᓗ. ᐅᖃᕈᓐᓇᖏᑦᑐᖓ ᒪᕐᕉᒃ 
ᑕᖅᑮᒃ ᓈᒻᒪᓂᐊᕐᒪᖔᑎᒃ, ᑭᓯᐊᓂᓕ ᐱᓕᕆᓂᐅᔪᖅ ᑲᔪᓯᑦᑎᐊᖅᑐᖅ ᐊᒻᒪᓗ ᖃᐅᔨᒪᒋᐊᕐᓂᐊᖅᐳᒍ ᑐᑭᓯᐅᒪᔾᔪᑎ 
ᑕᖅᑲᐅᖓᕋᓗᐊᕐᒪᖔᖅ. 
 
ᐱᕕᒃᓴᖃᖏᓗᐊᕐᕈᑦᑕ, ᐱᐊᓂᒃᓯᓇᓱᐊᕐᓂᐊᖅᐳᒍᑦ ᐊᔪᖏᑕᓕᒫᑦᑎᒍᑦ ᐃᓘᓇᖓᓂᒃ ᔪᓚᐃ 9-ᒧᑦ ᑎᑭᓪᓗᒍ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᐋᕆᐊᖅ. 
 
ᐋᕆᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇᑦᑕᐅᑎᒋ ᐅᖃᐅᑎᒍᓐᓇᕆᒃᑭᑦ ᒪᕐᕉᒃ ᑕᖅᑮᒃ ᓈᒻᒪᔾᔮᖏᑦᑑᒃ 
ᐱᐊᓂᒃᓯᓇᓱᓐᓂᐊᕐᕈᑦᓯ ᐃᓘᓇᖓᓂᒃ ᐅᖃᖃᑎᒌᒋᐊᖃᕐᓂᐅᑉ. 

ᑐᑭᓕᐅᖅᑕᐅᓂᖏᑦ ᐱᐊᓂᒃᑕᐅᓕᕐᒪᑕ, ᖃᓄᐃᒻᒪᑦ ᐊᑯᓂᓕᖅᐸ ᐊᒻᒪᓗ ᐃᓄᓐᓂᒃ ᐅᖃᖃᑎᖃᕆᐊᖃᕐᓂᕗᑦ 
ᓇᐃᑦᑐᒻᒪᕆᐊᓘᓪᓗᓂ? ᐊᔪᓐᓇᖏᓛᖅ ᑭᖑᕙᕆᐊᕐᓂᐊᕐᓗᒍ ᐱᐊᓂᒃᑕᐅᕕᒃᓴᖓ ᖃᐅᔨᒪᑦᑎᐊᕐᓂᐊᕐᕋᑕ ᐃᓄᖏᑦ 
ᓄᓇᕗᒻᒥ ᖃᐅᔨᒪᑦᑎᐊᕐᕋᓗᐊᕐᒪᖔᑕ ᑖᒃᑯᓂᖓ ᒪᓕᒐᕋᓛᒃᓴᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎᑦ (ᑐᓵᔨᒃᑯᑦ): ᐊᖓᔪᖅᑳᖅ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑲᐅᒐᒪᐃᓛᒃ, ᐃᒻᒪᖃ 
ᑐᑭᓯᓇᖏᓗᐊᖅᑲᐅᒐᒪ, ᐱᐊᓂᒃᓯᒍᓐᓇᖏᒃᑯᑦ ᐅᖃᖃᑎᒌᖃᑦᑕᓂᕐᒥᒃ ᐃᓄᖏᓪᓗ ᓄᓇᕗᓯ, ᐊᑦᑐᖅᑕᐅᔪᑦ ᐊᒻᒪᓗ 
ᑯᐊᐳᕇᓴᖃᑦᑎᓪᓗᐊᑕᐅᔪᑦ, ᑕᐃᒪᓕ ᐋᖅᑭᒃᓯᓂᐊᖅᐳᒍᑦ ᑕᐃᑲᓂ ᐅᖓᕙᕆᐊᖅᓯᔭᕆᐊᖃᒻᒪᖔᑦᑕ 
ᐅᖃᖃᑎᒌᓐᓂᒃᓴᒥᒃ. ᐱᐊᓂᒃᓯᒍᒪᓪᓗᑕ ᐃᓘᓇᖓᓂᒃ ᐱᓕᕆᐊᖑᔪᒥᒃ ᐊᒻᒪᓗ ᑐᑭᓯᐅᒪᔾᔪᑎᑦ 
ᑕᖅᑲᐅᖓᑦᑎᐊᖁᓪᓗᒋᑦ ᐃᓄᓐᓄᑦ ᖃᐅᔨᒋᐊᖅᑕᐅᓚᐅᖅᑳᖅᑎᓐᓇᒋᑦ. ᐱᔭᕆᐊᖃᕈᑦᑕ, ᐋᖅᑭᒋᐊᕐᓂᐊᖅᐸᕗᑦ 
ᐸᕐᓇᐅᑎᒃ ᑕᒪᑐᒥᖓ ᐱᓕᕆᔪᓐᓇᑦᑎᐊᖁᓪᓗᑕ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᓇᓄᓕᒃᒧᑦ, ᓇᑦᑎᖅ. 
 
ᐊᐱᖅᑯᑦ 352-2(2): ᐃᓪᓗᓕᒑᕐᔪᒥ ᑐᓚᒃᑕᖅᕕᒃ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᒐᕙᒪᒃᑯᑦ ᒪᓕᒐᕋᓛᒃᓴᓕᐅᓕᕈᑎᒃ, ᖃᐅᔨᒪᒋᐊᖃᕐᒪᑕ 
ᓈᒻᒪᑦᑐᒥᒃ ᐱᕕᒃᓴᖃᕆᐊᖃᕐᓂᕐᒥᓂᒃ ᐅᖃᖃᑎᖃᑦᑎᐊᕐᕈᓐᓇᖁᓪᓗᒋᑦ ᐃᓄᓐᓂᒃ ᓄᓇᕗᒻᒥ. ᐊᖏᖃᑎᒌᓪᓗᒍ 
ᒪᓕᒐᓕᐅᖅᑎᐅᖃᑎᒐ. ᐅᖃᐅᑎᒍᓐᓇᕆᒃᑭᑦᑕᐅᖅ ᔪᓚᐃ 9-ᒧᑦ ᖃᓂᓗᐊᖅᑐᒻᒪᕆᐅᒻᒪᑦ. 
 
ᐊᐱᖅᑯᑎᒐ ᐊᖓᔪᖅᑳᖓᓄᑦ ᐃᖏᕐᕋᔪᓕᕆᔨᒃᑯᑦ. ᒫᑦᓯᒥ ᑲᑎᒪᓂᖃᑦᑎᓪᓗᑕ ᐊᐱᖅᑯᑎᒋᓚᐅᖅᓯᒪᔭᕋ 
ᐃᓪᓗᓕᒑᕐᔪᒻᒥᐅᑦ ᒥᒃᓵᓄᑦ ᐊᒻᒪᓗ ᖃᓄᖅ ᑐᒃᓯᕋᐅᑎᖃᕐᒪᖔᑕ ᑐᓚᒃᑕᖅᕕᒃᑖᕈᒪᓪᓗᑎᒃ. ᑐᓴᖅᑎᑕᐅᒍᒪᔪᒍᑦ 
ᖃᓄᐃᓕᖓᓕᕐᒪᖔᖅ ᑕᒪᓐᓇ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖓ ᐃᖏᕐᕋᔪᓕᕆᔨᒃᑯᑦ, ᐊᖓᔪᖅᑳᖅ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᐅᔭᐅᓚᐅᖅᓯᒪᖏᑦᑐᖓ ᓱᓕ 
ᐃᒪᕐᒥᐅᑕᓕᕆᔨᒃᑯᓐᓂᑦ ᑕᒪᑐᒧᖓ ᑮᓇᐅᔭᐃᑦ ᒥᒃᓵᓄᑦ ᑐᒃᓯᕋᐅᑎᒋᓯᒪᔭᒃᑲᓄᑦ. ᑲᑎᒪᖃᑎᖃᕐᓂᐊᖅᑐᖓ 
ᐊᖓᔪᖅᑳᖓᓂᒃ ᐊᒻᒪᓗ ᐊᐱᖅᑯᑎᒋᒃᑲᓂᕐᓂᐊᖅᐸᕋ ᑖᓐᓇ ᑕᐃᒃᑯᖓ. ᑐᑭᓯᐅᒪᓕᕐᓂᐊᖅᑐᖓᖃᐃ ᖃᐅᑉᐸᑦ 
ᑐᓴᖅᑎᓂᐊᖅᐸᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑏᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᖃᑕᐅᒍᓐᓇᖅᑯᖓ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᕿᐱᓗᒋᐊᖃᕐᓂᐊᖅᑕᕋ ᐊᐱᖅᑯᑎᒋᔭᐃᑦ 
ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᓇᑦᑎᖅ. 

ᓇᑦᑎᖅ (ᑐᓵᔨᒃᑯᑦ): ᖃᓂᒋᐊᕐᓂᐊᖅᐳᖓ ᑲᑎᒪᖃᑎᖃᓕᕈᕕᑦ, ᖃᐅᔨᒪᒍᒪᑦᑎᐊᕐᕋᒪ ᕿᓚᒥᒃᑯᑦ 
ᑮᓇᐅᔭᖅᑕᖃᕐᓂᐊᖅᐸᑦ ᐊᑐᐃᓐᓇᐅᔪᓂᒃ ᐃᓪᓗᓕᒑᕐᔪᒻᒧᑦ ᑐᓚᒃᑕᕕᒃᓴᖓᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᐱᖅᑯᑎᒥᒃ ᑐᓴᙱᓐᓇᒪ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᐅᐊᓐᓇᖓᓄᑦ, ᑰᓕ. 
 
ᐊᐱᖅᑯᑦ 353-2(2): ᑕᑯᒥᓇᖅᑎᑦᑎᓂᕐᒧᑦ ᐱᓚᒃᑐᐃᓂᖅ ᐱᓚᒃᑐᐃᔨᓄᑦ 
 
ᑰᓕ (ᑐᓵᔨᒃᑯᑦ):ᕖ ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᓪᓗᖓ. ᐊᒥᓱᕈᑉᐸᓪᓕᐊᒻᒪᑕ ᐃᓄᐃᑦ ᕿᕙᓪᓕᕐᒥ 
ᑎᑭᐅᑎᕙᓪᓕᐊᔪᑦ ᐊᕐᕌᒍᖏᑎᒍᑦ, ᐃᓚᖏᑦ ᓱᓕ ᑎᑭᐅᑎᙱᒃᑲᓗᐊᖅᑎᓪᓗᒋᑦ ᓱᓕ. 
 
ᐊᒥᓱᑦ ᐱᓚᒃᑕᐅᔭᕆᐊᖃᖃᑦᑕᖅᑐᑦ ᐊᒡᒐᖏᑎᒍᑦ. ᖃᓪᓗᓈᓂ, ᑕᐃᒪᐃᑦᑑᑎᓪᓗᒋᑦ ᐃᓱᒪᒋᔭᐅᔪᑦ 
ᓇᕿᑦᑕᖃᑦᑕᓗᐊᕐᓂᑯᖏᓐᓄᑦ ᑕᐃᒪᐃᓕᓂᖏᓐᓄᑦ, ᑭᓯᐊᓂᓕ ᐃᓄᐃᑦ ᓄᓇᖓᓂ, ᐃᓄᐃᑦ ᒥᖅᓱᑎᒻᒪᕆᐊᓘᒻᒪᑕ, 
ᐊᒻᒪᓗ ᐊᑲᐅᖏᓕᐅᕈᑎᖃᓕᕋᐃᒻᒪᑕ ᐊᒡᒐᒥᒍᑦ, ᐱᓚᒃᑕᐅᔭᕆᐊᖃᓕᖃᑦᑕᖅᑐᑦ. 
 
ᒪᕐᕉᓯᒪᔫᒃ ᐊᑭᓕᖅᑕᐅᓂᑰᑦ ᑭᕙᓪᓕᕐᒥᒃ ᐅᑭᐅᖑᓚᐅᖅᑐᒥ ᑰᔾᔪᐊᕌᓗᒻᒧᑦ. ᐱᓚᐅᒃᑕᐅᖃᑦᑕᖅᑐᑦ ᐱᓚᐅᒃᑕᐅᓲᖑᔪᑦ 
ᑕᒪᒃᑯᓇᙵᑦ ᐱᐅᓯᑎᑦᑎᓇᓱᑐᐃᓐᓇᓂᕐᒧᑦ ᐱᓚᒃᑐᐃᔨᓄᑦ. ᐃᒻᒪᖃ ᐊᖓᔪᖅᑳᖅ ᖃᐅᔨᓴᕈᓐᓇᖅᑐᑎ ᑕᒪᑐᒥᖓ. 
ᐃᓚᖏᑦ ᐊᒡᒐᒥᓂᒃ ᑎᒍᓯᒍᓐᓇᖏᑦᑐᓘᓐᓃᑦ ᐃᑉᐱᓂᐊᔾᔪᑎᖏᑦ ᐱᓚᒃᑐᐊᖑᓚᐅᖅᑎᓪᓗᒋᑦ. ᐊᒥᓲᖏᑦᑐᑦ 
ᐊᕐᕌᒍᖃᑦᑐᑦ 30-ᖏᓐᓂ. 
 
ᐊᖓᔪᖅᑳᖅ ᖃᐅᔨᒋᐊᕈᓐᓇᖅᐸ ᑕᒪᒃᑯᐊ ᐱᓚᒃᑐᐃᔩᑦ ᐱᓚᒃᑐᐃᒍᓐᓇᕐᓂᖏᓐᓄᑦ ᐊᓂᒍᐃᔾᔪᑎᖏᑦ 
ᓈᒻᒪᒃᑲᓗᐊᕐᒪᖔᑕ ᐊᒃᑐᐃᓂᖃᑦᑎᓪᓗᒋᑦ ᐃᑉᐱᓂᐊᔾᔪᑎᖏᓐᓂᒃ ᐋᓐᓂᐊᔫᑉ ᐊᒡᒐᖏᑕ? ᐊᓕᐊᓇᐃᒍᓱᒃᑲᔭᖅᐳᖓ 
ᑐᓴᖅᑎᑕᐅᒍᒪ ᐊᖓᔪᖅᑳᒧᑦ ᑕᒪᑐᒧᖓ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑲᒪᒋᔭᖃᑦᑐᖅ ᐋᓐᓂᐊᖅᑐᓕᕆᓂᕐᒥᒃ, ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᑦᑕᐅᖅ, ᒪᓕᒐᓕᐅᖅᑎᐅᖃᑎᒐᑦ 
ᐅᖃᐅᓯᖃᕐᓂᖓᓄᑦ ᑕᒪᑐᒥᖓ. 
 
ᐅᖃᖃᑎᖃᕈᓐᓇᖅᑐᖓ ᐊᖓᔪᖅᑳᖓᓐᓂᒃ ᓘᑖᑦ ᑕᒫᓃᑦᑐᖅ ᐊᒻᒪᓗ ᐅᓂᒃᑳᑎᓪᓗᒍ ᑕᒪᑐᒧᖓ 
ᐱᔪᓐᓇᕐᓂᕆᔭᐅᒋᐊᓕᓐᓄᑦ ᓘᑖᓄᑦ ᐊᐱᖅᑯᑎᐅᔪᓄᑦ. ᐅᑎᕐᓂᐊᖅᐳᖓ ᒪᓕᒐᓕᐅᖅᑎᒧᑦ ᑐᑭᓯᔾᔪᑎᓂᒃ ᐱᓯᒪᓕᕈᒪ 
ᐊᐱᖅᓱᕈᑎᒋᔭᖓᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑏᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᒃᑲᓐᓂᕈᒪᑐᐃᓐᓇᖅᑐᖓ ᑖᒃᑯᐊ ᐊᒥᓱᑦ ᐋᓐᓂᐊᔪᑦ 
ᐋᓐᓂᐊᔪᒻᒪᕆᐊᓘᕙᒻᒪᑕ ᐊᒻᒪᓗ ᐃᑉᐱᓐᓂᐊᒍᓐᓃᖅᑎᑕᐅᓯᒪᕙᑦᑐᑎᒃ ᖁᐊᖅᑎᑕᐅᓪᓗᑎᒃ ᐱᓚᒃᑕᐅᓂᐊᖅᑐᖅ. 
ᑕᐃᒪᓗ ᐱᓚᒃᑐᐊᖑᓕᖅᑐᑎᒃ ᐋᓐᓂᐊᔪᐊᓘᓪᓗᑎᒃ. 
 
ᐅᖃᐅᑎᒍᒪᓪᓗᒍ ᐊᖓᔪᖅᑳᖅ ᑕᒪᒃᑯᐊ ᐱᓚᒃᑐᐃᔩᑦ ᕿᒥᕐᕈᔭᐅᓚᐅᖅᑎᓪᓗᒋᑦ, ᓱᓕᒍᒪ ᐊᒥᓱᑦ ᐋᓐᓂᐊᔪᑦ 
ᐊᐅᓚᖅᑎᑕᐅᖃᑦᑕᕐᒪᑕ ᖃᓪᓗᓈᓄᑦ ᑕᒫᓂ ᑕᖅᑭᑎᓐᓂ, ᐃᐳᕈ 29-ᒥ. ᐅᖃᐅᔾᔭᐅᓯᒪᔪᖓ ᐊᑕᐅᓯᐊᖏᑦᑐᒧᑦ  

ᐃᓄᒃᒧᑦ, ᐊᒻᒪᑦᑕᐅᖅ ᑎᑎᖅᑲᑎᒍᑦ, ᑕᐃᒪᐃᒻᒪᑦ ᐃᓇᒃᑎᒍᒪᕗᖓ ᐊᖓᔪᖅᑳᒥᒃ ᖃᐅᔨᒋᐊᖁᓪᓗᒋᑦ ᑕᒪᑐᒥᖓ 
ᐊᔪᓐᓇᕈᓐᓃᑐᐊᖅᐸᑦ. ᐊᒥᓲᔪᑦ ᑖᒃᑯᐊ ᐃᓄᐃᑦ ᑲᑉᐱᐊᓱᖃᑦᑕᖅᑐᑦ ᐱᓚᒃᑕᐅᒋᐊᒃᓴᖅ ᐊᒻᒪᓗ ᐊᒥᓯᑦ ᐃᓱᒪᓪᓗᑎᒃ 
ᐊᓯᐊᓂᒃ ᐊᑐᐃᓐᓇᖅᑕᖃᖏᒋᐊᖓᓂᒃ ᐃᑲᔫᑎᒃᓴᒥᒃ, ᐊᒥᓱᐃᑦ ᑭᕙᓪᓕᕐᒥ ᐊᖓᔪᖅᑳᒧᑦ ᓵᖓᖃᑦᑕᖅᑐᑦ 
ᐃᑲᔪᖅᑕᐅᔪᒪᓪᓗᑎᒃ. 
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ ᖁᔭᓐᓇᒦᖅᑐᒍ 
ᒪᓕᒐᓕᐅᖅᑎᐅᖃᑎᒐ ᐅᖃᐅᓯᖃᕐᓂᖓᓄᑦ ᐃᓱᒫᓘᑎᒥᓂᒃ. ᖃᐅᔨᒋᐊᖅᑕᐅᑎᒋᓂᐊᖅᐳᖓ ᑕᒪᑐᒥᖓ ᐊᒻᒪᓗ 
ᐅᖄᓚᖃᑦᑕᕐᓗᖓ ᐅᓪᓗᖏᑦ ᐋᓐᓂᐊᕕᓕᐊᕐᓂᐊᖅᑐᑦ ᐊᐅᓚᖅᕕᒋᓂᐊᖅᑕᖏᑦ ᖃᓂᓪᓕᓕᖅᑎᓪᓗᒋᑦ. ᑕᒪᑐᒥᖓ 
ᖃᐅᔨᒋᐊᖅᑕᐅᑎᒋᓇᓱᓐᓂᐊᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎᑦ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᑕᓯᐅᔭᒧᑦ, ᑲᑦᑐᒃ. 
 
ᐊᐱᖅᑯᑦ 354-2(2): ᐸᓖᓯᒃᑯᑦ ᑭᐅᖃᑦᑕᕐᓂᖏᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᓪᓗᖓ ᐸᓖᓯᒃᑯᑦ ᒥᒃᓵᓄᑦ ᒪᓕᒐᓕᐅᖅᑎᐅᖃᑎᒻᒪ 
ᐅᖃᐅᓯᕆᖅᑲᐅᔭᖓᓄᑦ ᐅᐊᑦᑎᐊᕉᖅᑲᐅᔪᖅ ᐊᖓᔪᖅᑳᖓᓐᓄᑦ ᐃᖅᑲᑦᑐᐃᕕᓕᕆᔨᒃᑯᑦ. 
 
ᑕᒪᓐᓇ ᐅᖃᐅᓯᐅᔪᖅ ᐅᖃᐅᓯᐅᒐᔪᒻᒪᑦ ᓂᕈᐊᖅᑕᐅᕕᒋᓯᒪᔭᓐᓂ. ᐃᓄᐃᑦ ᐅᖃᐅᓯᖃᖃᑦᑕᕐᒪᑕ ᐱᐅᖏᓪᓚᕆᑦᑐᒥᒃ 
ᖃᓄᐃᑦᑐᖃᑦᑐᒥᓂᐅᑎᓪᓗᒍ ᑐᖁᑕᐅᒍᓐᓇᖅᑐᑎᓪᓘᓐᓃᑦ ᐃᑲᔪᖅᑕᐅᓚᐅᖏᑎᓪᓗᒋᑦ ᓱᓕ. ᐸᓖᓯᒃᑯᑦ 
ᑭᐅᖃᑦᑕᕐᓂᕆᔭᖏᑦ ᐃᑲᔪᖅᑕᐅᔪᒪᔪᓂᑦ ᐊᑯᓂᐅᓗᐊᖃᑦᑕᕐᒪᑕ ᐊᒻᒪᓗ ᐊᐱᖅᑯᑎᒋᓯᒪᒻᒥᔭᕋ ᑖᓐᓇ ᐊᐱᖅᑯᑎᐅᔪᖅ 
ᐊᒥᓱᐊᖅᑎ, ᖃᓄᐃᒻᒪᑦ ᐊᑯᓂᐅᓗᐊᖃᑦᑕᕐᒪᖔᑕ ᑭᐅᓇᓱᐊᖅᑐᑎᒃ ᑐᐊᕕᓐᓇᖅᑐᖃᑦᑎᓪᓗᒍ? ᑭᓱᒥᑦ 
ᐱᔾᔪᑎᖃᖅᑐᑎᑦ ᐱᓂᐅᔾᔨᓲᖑᕙᑦ? ᖁᔭᓐᓇᒦᒃ, ᐅᖃᖅᑎᑦᑎᔨ  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᑭᒃᑯᓕᒫᑦ ᑐᙵᓱᑦᑎᔪᒪᕙᒃᑲ. ᓂᕈᐊᖅᑎᖁᑎᒃᑲ, 
ᖃᐅᔨᒃᑲᖅᑕᐅᑐᐊᕋᐃᒻᒪᑕ, ᑭᐅᑦᑕᐅᑎᒋᒋᐊᖃᓲᖑᒻᒪᑕ ᐅᖃᐅᔾᔭᐅᓯᒪᒐᒪ ᒪᕐᕌᓐᓂᒃ ᐅᖃᐅᓯᓕᒻᒥᒃ 
ᑭᐅᔨᖃᕆᐊᖃᕐᒪᑕᒎᖅ. ᒪᕐᕉᓐᓂᒃ ᐅᖃᐅᓯᓕᒻᒥᒃ ᐅᖃᕈᓐᓇᙱᑦᑐᖃᕈᓂ, ᑕᐃᒪᓕ ᑐᓴᖅᑎᑕᐅᖃᑦᑕᕈᒪᓯᒪᕗᖓ. 
 
ᖁᔭᒋᒐᔭᕆᒃᑭᑦ ᑐᓴᖅᑎᒍᓐᓇᕋᔭᕈᕕᙵ ᐱᓕᕆᒋᐊᓕᒻᒥᓂᒃ ᒪᓕᙱᑦᑐᖃᖅᑐᒥᓂᐅᑉᐸᑦ. ᑕᐃᒪᐃᓕᐅᕈᒪᔪᒍᑦ 
ᑭᓇᑐᐃᓐᓇᖅ ᐊᑦᑕᓇᖅᑐᒦᖁᙱᓐᓇᑦᑎᒍ. ᖃᐅᔨᓴᕆᐊᖃᕐᒪᑕ ᐊᒻᒪᓗ �ᐊᒻᒪᓚᒃᑯᑦ ᑲᑎᒪᔨᖏᑦ ᓄᓇᓕᓐᓂ, 
ᑕᒪᒃᑯᓐᓂᖓ ᐱᕚᓪᓕᖅᑎᑦᑎᓇᓱᐊᖅᓯᒪᒋᓪᓗᑎᑦ. ᐅᖃᐅᔾᔭᐅᒋᐊᒃᑲᓐᓂᕈᒪᕗᖓ ᖃᓄᖅᑑᕈᓐᓇᕐᒪᖔᑦᑎᒍ ᑕᒪᓐᓇ. 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᕙᒍᓪᓕ ᐃᓐᓇᐅᓂᖅᓴᐅᔪᒍᑦ, ᖃᐅᔨᒪᒐᑦᑕ 
ᐱᓕᕆᖃᑎᒌᑦᑎᐊᕋᓱᐊᕆᐊᖃᕋᑦᑎᒍᑦ ᓄᓇᖅᑲᑎᕗᑦ, ᑭᓯᐊᓂᓕ ᓄᓇᓕᓐᓅᖅᐸᑦᑐᐃᑦ ᑕᐃᒃᑯᐊ ᓂᐅᕐᕈᔪᓪᓗ 
ᐊᖏᖃᑎᒌᑉᐸᙱᒻᒪᑕ. 

ᒥᓂᔅᑕᐅᔪᖅ ᐅᖃᕋᑖᖅᑐᖅ ᐃᓱᒫᓘᑎᑦᑎᓐᓂ ᑐᓴᕈᒪᓂᕋᖅᑐᓂ. ᓄᓇᕗᑦ ᒪᓕᒐᓕᐅᕐᕕᐅᔪᖅ ᐱᙳᓚᐅᖅᓯᒪᒻᒪᓂᒃ, 
ᑕᒪᓐᓇ ᐅᖃᐅᑕᐅᙱᓐᓇᖃᑦᑕᖅᑐᖅ ᐊᒥᓱᐊᖅᑎᖅᑐᓂ. ᖃᓄᒃᑲᓐᓂᖅ ᐅᖃᐅᓯᕆᒃᑲᓐᓂᕆᐊᖓ 
ᓇᓗᓕᖅᓯᒪᓕᖅᑐᒍᑦ. 
 
ᒥᓂᔅᑕᐅᔪᖅ ᐊᐱᕆᔪᒪᕙᕋ ᐸᓖᓯᒃᑯᑦ ᐊᑐᐊᒐᖏᑕ ᐃᓗᐊᓂ, ᖃᐅᔨᔪᒪᔪᖓ ᒥᓂᔅᑕᐅᔪᖅ ᓴᖅᑮᒍᓐᓇᕋᔭᕐᒪᖔᖅ 
ᖃᓄᐃᑦᑑᒻᒪᖔᑕ ᐊᐅᓚᓂᖏᑦ ᐸᓖᓯᒃᑯᓐᓂᒃ ᑐᑭᓯᒐᔭᕋᑦᑕ ᖃᓄᐃᑦᑑᒻᒪᖔᖅ ᐊᐅᓚᓂᖏᑦ ᒪᓕᒋᐊᓕᖏᑦ 
ᐸᓖᓯᒃᑯᑦ ᐅᖄᓚᕕᐅᔪᒥᓂᐅᓚᐅᖅᑎᓪᓗᒋᑦ ᐱᒋᐊᕐᓗᒍ ᓄᓇᓕᓐᓂ? ᖃᓄᐃᑦᑑᕙᑦ ᐊᑐᐊᒐᖏᑦ ᐅᕝᕙᓘᓐᓃᑦ 
ᐊᐅᓚᓂᖏᑦ ᐸᓖᓯᒃᑯᑦ? ᑕᐃᒃᑯᐊ ᐊᑐᐊᒐᖏᑦ ᐅᕝᕙᓘᓐᓃᑦ ᐊᐅᓚᓂᖏᑦ ᑕᑯᔪᒪᒐᒃᑭᑦ ᓂᕈᐊᖅᑎᖁᑎᒋᓯᒪᔭᒃᑲ 
ᑭᐅᓚᐅᙱᓐᓂᓐᓂ, ᐱᓗᐊᖅᑐᒥᒃ ᑕᐃᒃᑯᓄᖓ ᐃᓄᓐᓄᑦ ᑐᑭᓯᒍᓐᓇᑦᑎᐊᙱᑦᑐᑦ ᖃᓪᓗᓈᑎᑐᑦ. ᐃᓄᒃᑎᑐᑦ 
ᐅᖃᕋᓗᐊᕋᐃᒻᒪᑕ ᑭᐅᔭᐅᑐᐃᓐᓇᖅᐸᒻᒪᑕ ᖃᓪᓗᓈᑎᑐᑦ. 
 
ᑕᐃᒪᐃᒻᒪᑦ ᐊᐱᕆᕙᕋ ᒥᓂᔅᑕᐅᔪᖅ ᓴᖅᑮᒍᓐᓇᕋᔭᕐᒪᖔᖅ ᐊᑐᐊᒐᕐᓂᒃ ᐊᐅᓚᓂᖏᓐᓂᓪᓘᓐᓃᑦ 
ᓇᓗᓇᐃᔭᖅᓯᒪᔪᓂᒃ ᐸᓖᓯᒃᑯᑦ ᒪᓕᒋᐊᖃᓲᖏᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᐅᓚᓂᖏᑦ ᐊᒻᒪᓗ ᐊᑐᐊᒐᖏᑦ 
ᒪᓕᒋᐊᖃᖅᐸᑦᑕᖏᑦ, ᓴᖅᑭᖅᑎᒍᓐᓇᕋᔭᖅᑕᒃᑲ ᐊᑐᐃᓐᓇᐅᑐᐊᖅᐸᑕ. ᐄ’, ᓴᖅᑭᖅᑎᒃᑲᔭᖅᐸᒃᑲ ᑕᕝᕙᓂ 
ᒪᓕᒐᓕᐅᕐᕕᒻᒥ. ᐄ’, ᐃᓱᒫᓘᑎᒋᔭᐅᓕᕐᒪᑦ ᑕᒪᓐᓇ ᐊᑯᓂᐅᓕᖅᑐᖅ. ᖃᐅᔨᒪᔭᒃᑯᓪᓕ ᐅᑉᐱᕈᓱᒃᑲᒪ ᑎᓴᒪᐅᒻᒪᑕ 
ᐃᓄᐃᑦ ᐃᓄᒃᑎᑑᕈᓐᓇᖅᑐᑦ ᐊᒻᒪᓗ ᐅᖄᓚᐅᑎᒃᑯᑦ ᑭᐅᖏᓐᓇᓲᖑᓪᓗᑎᑦ ᐃᖅᑲᓇᐃᔭᖅᓯᒪᓕᖅᑐᑎᑦ ᐅᑭᐅᓂᒃ 
ᖃᑦᑎᑲᓪᓚᓂᒃᑭᐊᖅ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ. ᑐᑐ. 
 
ᐊᐱᖅᑯᑦ 355-2(2): ᓱᕈᓐᓇᖅᑐᖃᑦᑐᖅ ᓯᐅᕋᖅᑕᖅᕕᒃ ᐃᖃᓗᓐᓂ 
 
ᑐᑐ: ᐅᖃᖅᑏ, ᐊᐱᖅᑯᑎᑲ ᐊᖓᔪᖅᑳᒧᑦ ᑲᒪᒋᔭᖃᑦᑐᒧᑦ ᐊᕙᑎᓕᕆᓂᕐᒥᒃ. ᑕᒫᓂ ᐊᕐᕌᒍᒥ ᐱᒋᐊᓕᕋᑖᖅᑎᓪᓗᒍ, 
ᐊᐱᕆᓚᐅᖅᓯᒪᒐᒪ ᐊᖓᔪᖅᑳᖓᓐᓂᒃ ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᓪᓗ ᑕᒪᑐᒧᖓ ᓯᐅᕋᖅᑕᖅᕕᖓᓄᑦ 
ᐃᖃᓗᐃᑦ. ᑳᑦᑐᓛᑦᑎᐅᔪᑦ ᐃᓱᒫᓘᑎᖃᓚᐅᖅᓯᒪᒻᒪᑕ ᓯᐅᕋᖅᑕᕈᓐᓇᕋᔭᖏᒋᐊᒃᓴᒥᓂᒃ ᑕᐃᑲᖓᑦ ᓱᕈᖅᑕᐅᓯᒪᔪᒥᒃ 
ᓯᐅᕋᖅᑕᕐᕕᒻᒥᒃ. 
 
ᑐᑭᓯᔪᖓ ᒫᓐᓇᕋᑖᖑᓚᐅᖅᑐᖅ, ᓄᓇᓕᐸᐅᔭᒃᑯᑦ ᓄᐃᑦᑎᓚᐅᕐᒪᑕ ᑎᑎᖅᑲᓂᒃ ᐱᓕᕆᕕᐅᔪᓄᑦ, ᑳᑦᑐᓛᑦᑎᐅᔪᑦ, 
ᑕᒪᑐᒧᖓ, ᐊᒻᒪᓗ ᑕᐃᒪᙵᓂᒃ, ᑲᑎᒪᓯᒪᓪᓗᑎᒃ ᑐᑭᓯᐅᒪᔭᒃᑯᓪᓗ ᐊᖓᔪᖅᑳᑉ ᐃᖅᑲᓇᐃᔭᖅᑎᖏᑦ 
ᐱᖃᑕᐅᓚᐅᕐᕆᐊᖏᓐᓂᒃ. ᐊᖏᕈᑎᓕᐅᖅᑐᖃᓚᐅᖅᑐᓂᓗ ᓄᓇᓕᐸᐅᔭᒃᑯᓐᓄᑦ ᐃᒫᒃ, ᑕᒫᓂ ᐊᕐᕌᒍᒥ, 
ᓯᐅᕋᖅᑕᕈᓐᓇᕋᔭᕆᐊᖏᓐᓂᒃ ᐊᒻᒪᓗ ᓯᐅᕋᖅᑕᖅᕕᐅᖃᑦᑕᕐᓗᓂ ᐊᒻᒪᓗ ᐱᑕᖃᕋᓂ ᑕᒫᓂ ᐊᕐᕌᒍᒥ. ᑭᓯᐊᓂᓕ 
ᑐᑭᓯᔭᒃᑯᑦ ᐊᖏᕈᑎᑐᐃᓐᓇᐅᓯᒪᒻᒪᑦ. 
 
ᐅᖃᖃᑎᖃᑦᑐᖓ ᑳᑦᑐᓛᑦᑎᐅᔪᓂᒃ ᓄᓇᓕᐸᐅᔭᒥ, ᑲᔪᓯᓂᐊᖏᑉᐸᑕ ᐱᓕᕆᐊᒃᓴᐅᔪᑦ, ᐊᒥᓱᑦ ᑳᑦᑐᓛᒃᑏᑦ 
ᑮᓇᐅᔭᓕᐅᕈᑎᖃᕆᐊᖃᒻᒪᑕ ᑭᓱᒐᓚᖏᑎᒍᑦ ᐊᒻᒪᓗ ᑎᑭᑎᑦᑎᔭᕆᐊᖃᑦᑐᑎᒃ ᐅᒥᐊᔾᔪᐊᒃᑯᑦ 
ᐱᓕᕆᐊᕆᓂᐊᖅᑕᒥᓐᓄᑦ, ᐊᒻᒪᓗ ᑲᔪᓯᓂᐊᖏᑉᐸᑕ, ᑭᓱᓕᒫᖏᑦ ᕿᑲᑐᐃᓐᓇᕐᓂᐊᕐᒪᑕ ᐊᕐᕌᒍᒥᒃ. 

ᐊᖓᔪᖅᑳᖅ ᑐᓴᖅᑎᑦᑎᒋᐊᕈᓐᓇᖅᐸ ᖃᓄᐃᓕᖓᓕᕐᒪᖔᑕ ᐱᓕᕆᕕᒃᑯᖏᑦ ᑕᒪᑐᒧᖓ, ᐊᒻᒪᓗ ᓄᓇᓕᐸᐅᔭᒃᑯᑦ 
ᑎᑎᕋᖅᓯᒪᔪᒃᑯᑦ ᐊᖏᖅᑕᐅᓯᒪᓂᐊᖅᐸᑦ, ᑲᑐᔾᔨᓂᒃᑯᑦ ᐊᖏᖃᑎᒌᒍᑎᐅᓂᐊᕐᒪᖔᖅ ᑖᒃᑯᑎᒎᓇ ᐃᓄᓕᕆᔨᑐᖃᒃᑯᑦ 
ᐊᒻᒪᓗ ᐱᓕᕆᕕᐊ ᐊᕙᑎᓕᕆᔨᒃᑯᑦ, ᐱᕕᖃᑦᑎᑕᐅᓗᑎᒃ ᓯᐅᕋᖅᑕᓂᕐᒥᒃ ᑕᐃᑲᖓᑦ ᑕᒫᓂ ᐊᕐᕌᒍᒥ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐊᕙᑎᓕᕆᓂᕐᒧᑦ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐱᒋᐊᖅᓯᒪᓕᖅᑐᒍᑦ ᑕᒪᑐᒥᖓ ᓄᓇᕗᑦ 
ᒐᕙᒪᒃᑯᑎᒍᑦ ᑖᒃᑯᐊᓗ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓄᑦ ᓇᓪᓕᐅᒃᑯᒫᓕᕆᔩᑦ ᐊᒻᒪᓗ ᐃᓄᓕᕆᔨᑐᖃᒃᑯᑦ ᐊᒻᒪᓗ 
ᐊᕙᑎᓕᕆᔨᒃᑯᑦ. ᑭᐅᒍᓐᓇᖅᑕᕋ ᒪᓕᒐᓕᐅᖅᑎ ᖃᓄᐃᓕᖓᓕᕐᒪᖔᑕ ᒫᓐᓇᐅᔪᖅ, ᐱᒍᒃᑭᑦ ᑐᑭᓯᒋᐊᕈᑎᓕᒫᑦ. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᖓᔪᖅᑳᖅ ᓇᓗᓇᐃᖅᓯᒍᓐᓇᖅᑲ ᐊᖏᕈᑎᑕᖃᓚᐅᕐᓂᖓᓂᒃ ᑖᒃᑯᓇᙵᑦ 
ᐱᓕᕆᕕᒃᑯᑎᒍᑦ ᐱᓕᕆᔨᐅᔪᓂᒃ ᓄᓇᓕᐸᐅᔭᒃᑯᓐᓄᑦ ᐊᔪᙱᑎᑕᐅᓪᓗᑎᒃ ᓯᐅᕋᖅᑕᕈᓐᓇᖅᑎᑕᐅᓪᓗᑎᒃ ᑕᒫᓂ 
ᐊᕐᕌᒎᒥ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᒫᓐᓇᓕᓴᐃᑦ ᑐᑭᓯᒋᐊᕈᑎᑦ ᐱᒍᒃᑭᑦ, ᖃᐅᔨᒪᑎᓐᓂᐊᖅᐸᕋ ᒪᓕᒐᓕᐅᖅᑎ ᐃᖃᓗᐃᑦ 
ᕿᑎᐊᓄᑦ ᐊᖏᕈᑎᑕᖃᓚᐅᕐᒪᖔᖅ ᐱᑕᖃᓚᐅᖏᒻᒪᖔᕐᓘᓐᓃᑦ. ᖃᐅᔨᑎᓐᓂᐊᖅᐸᕋ ᐱᑐᐊᕈᒃᑭᑦ 
ᑐᑭᓯᒋᐊᕈᑎᓕᒫᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒻᒪᖃ ᐊᖓᔪᖅᑳᑦ ᐃᖅᑲᓇᐃᔭᖅᑎᖏᑦ ᑕᑯᓇᒃᑎᓪᓗᒋᑦ ᑕᒪᑐᒥᖓ, 
ᑐᑭᓯᐅᒪᒻᒥᔪᖓᑦᑕᐅᖅ ᑖᒃᑯᐊ ᓄᓇᓕᐸᐅᔭᐃᑦ ᖃᐅᔨᒪᓗᑎᒃ ᑖᒃᑯᑑᖏᒋᐊᖏᓐᓂᒃ ᓄᓇᕗᑦ ᒐᕙᒪᒃᑯᑦ 
ᑲᒪᒋᔭᖃᑦᑎᓪᓗᒋᑦ; ᑖᒃᑯᐊᑕᐅᖅ ᒐᕙᒪᑐᖃᒃᑯᑦ ᑲᒪᒋᔭᕆᔭᖓ, ᑕᐃᒪᐃᒻᒪᑦ ᑖᒃᑯᐊ ᐃᓄᓕᕆᔨᑐᖃᒃᑯᑦ 
ᐱᖃᓯᐅᔾᔭᐅᓯᒪᕗᑦ. 
 
ᑐᑭᓯᐅᒪᓂᖃᓚᐅᖅᑐᑦ ᐱᖓᓲᓕᖓᔪᑦᑎᒍᑦ ᖃᐅᔨᒪᖃᑎᒌᓂᐊᖅᑐᑦ ᖃᓄᖅᑑᕈᑎᓄᑦ ᐋᖅᑭᒍᑎᒃᓴᓄᑦ ᑕᒪᑐᒥᖓ 
ᑕᒪᒃᑯᐊ ᐱᓕᕆᐊᒃᓴᐃᑦ ᓄᖅᑲᖓᑎᑕᐅᓂᐊᖏᒻᒪᑕ ᐊᒻᒪᓗ ᓯᐅᕋᖅᑕᕈᓐᓇᕐᓂᐊᕐᒪᑕ ᑕᒫᓂ ᐊᕐᕌᒍᒥ. 
 
ᐊᖓᔪᖅᑳᖅ ᐊᐱᕆᔪᓐᓇᕆᕙ ᐃᖅᑲᓇᐃᔭᖅᑎᒥᓂᒃ ᑕᑯᓇᖁᓗᓂᒋᑦ ᑕᒪᑐᒥᖓ ᐅᕝᕙᓘᓐᓃᑦ ᐅᕙᑦᑎᓐᓂᒃ 
ᖃᐅᔨᒪᑎᑦᑎᓗᑎᒃ ᖃᑦᑎᐊᖅᑎ ᑲᑎᒪᖃᑦᑕᖅᓯᒪᕙᑦ ᑖᒃᑯᐊ ᐱᖓᓱᑦ ᐃᓘᓇᑎᒃ ᐱᖃᑕᐅᓪᓗᑎᒃ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐄ, ᑕᒪᓐᓇ ᖃᐅᔨᒋᐊᕐᓂᐊᖅᐸᕋ. 
ᖃᐅᔨᒋᐊᕐᓂᐊᖅᐳᖓ ᖃᓄᐃᓕᐅᖅᐸᓪᓕᐊᓕᕐᒪᖔᑕ ᐊᒻᒪᓗ ᑲᑎᒪᖃᑎᒌᓚᐅᖅᓯᒪᒻᒪᖔᑕ ᑖᒃᑯᐊ ᐱᖓᓱᑦ 
ᑎᒥᐅᔪᑦ. ᐅᖃᖅᑲᐅᒐᑦᑕ, ᓄᓇᕗᑦ ᒐᕙᒪᒃᑯᖏᑦ ᐱᓕᕆᐊᖃᖅᑐᑑᙱᒻᒪᑕ, ᐃᓄᓕᕆᔨᑐᖃᒃᑰᒻᒥᒻᒪᑕ. ᐄ, 
ᑐᓴᐅᒪᑎᖃᑦᑕᕐᓂᐊᖅᑕᕋ ᒪᓕᒐᓕᐅᖅᑎ ᖃᓄᐃᓕᐅᖅᓯᒪᓕᖅᑐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᑭᐅᓪᓕᖅᐹᒥᒃ ᐃᓚᒋᐊᕈᑏᑦ, ᑐᑐ.  

ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖃᐅᔨᒪᔪᖓ ᓄᓇᓕᐸᐅᔭᐃᑦ ᑲᑎᒪᔨᖏᑦ ᐃᓕᓴᖅᓯᓯᒪᒻᒪᑕ ᓱᕈᖅᓯᒪᔪᑦ ᑕᒪᒃᑯᐊ 
ᐊᑲᐅᙱᓕᐅᕈᑕᐅᓕᓲᖑᒻᒪᑕ, ᐊᑦᓯᕕᒥᓂᐅᓪᓗᓂ, ᑕᐃᓗᒍ ᐊᓯᐊᒍᑦ ᐃᓱᒪᒃᓴᖅᓯᐅᕋᓱᐊᕋᓗᐊᖅᑐᖓ, ᑭᓯᐊᓂᓕ 
ᐊᑦᓯᕕᑐᐃᓐᓇᐅᒻᒪᑦ. 
 
ᐅᖃᖅᑎᑦᑎᔨ, ᑕᐃᒃᑯᐊ ᐊᐃᕙᐅᑎᓚᐅᖅᓯᒪᔪᑦ ᒐᕙᒪᑐᖃᒃᑯᑦ ᐊᐃᕙᐅᑎᖃᓚᐅᖅᓯᒪᒻᒪᑕ ᒥᐊᓕᒐᒃᑯᓐᓂᒃ 
ᐅᓇᑕᖅᑐᖁᑎᖏᑦ ᑕᒫᓃᑎᓪᓗᒋᑦ ᐊᒻᒪᓗ ᒐᕙᒪᑐᖃᒃᑯᑦ ᐊᐃᕙᐅᑎᔾᔪᑕᐅᓚᐅᖅᓯᒪᔪᖅ ᐊᑦᓯᕕᖓᑦ. ᑕᑯᔪᓐᓇᕋᑦᑎᒍ, 
ᐅᓇᑕᖅᑐᖃᖅᑎᓪᓗᒍ ᐅᐊᑦᑎᕕᐅᕙᑦᑐᒥᓂᒃ ᖃᐅᔨᓴᕐᕕᐅᕙᑦᑐᒥᓃᑦ ᐊᒻᒪᓗ ᑕᒪᒃᑯᐊ ᓱᕈᐃᔭᖅᑕᐅᓕᕐᓂᖏᑦ ᒫᓐᓇ 
ᐊᒻᒪᓗ ᒐᕙᒪᑐᖃᒃᑰᕗᑦ ᑮᓇᐅᔭᐃᖅᐸᓪᓕᐊᔪᑦ ᑕᒪᒃᑯᓂᖓ ᓴᓗᒻᒪᖅᓴᖅᑕᐅᓂᖏᓐᓂᒃ ᓱᕈᖅᓯᒪᔪᑦ 
ᖃᐅᔨᓴᕐᕕᒥᓂᕐᓂᒃ. 
 
ᑕᒫᓂᓕ, ᓄᓇᓕᐸᐅᔭᒃᑯᑦ ᑕᐅᑦᑐᖃᕐᒪᑕ, ᑮᓇᐅᔭᖁᑎᖏᓐᓂᒃ ᐊᑐᕈᒪᙱᒻᒪᑕ ᓄᓇᓕᐸᐅᔭᓂᒃ ᐃᖃᓗᓐᓂ 
ᑖᒃᓰᔭᕈᑕᐅᕙᑦᑐᑦ ᑮᓇᐅᔭᖏᓐᓂᒃ ᑕᒪᒃᑯᐊ ᐃᖃᓗᒻᒥᐅᖑᔪᑦ ᐊᑭᓕᕈᑎᒋᕙᑦᑕᖏᓐᓂᒃ ᓄᓇᓕᐸᐅᔭᒃᑯᓐᓄᑦ 
ᐊᑐᕈᒪᒐᔭᙱᒻᒪᑕ ᓴᓗᒻᒪᒃᓴᖅᑕᐅᓂᖓᓂᒃ ᐊᓯᖏᓐᓄᑦ ᓱᕈᖅᑕᒥᓂᐅᔪᓄᑦ. ᑕᐃᒪᐃᑦᑎᓪᓗᒋᑦ, ᒥᓂᔅᑕᐅᔪᖅ 
ᖃᐅᔨᒪᓇᖅᑎᑦᑎᑦᑎᐊᕈᓐᓇᖅᐸ ᓄᓇᓕᐸᐅᔭᒃᑯᑦ ᑖᒃᓰᔭᐃᕙᑦᑐᑦ ᑮᓇᐅᔭᖏᓐᓂᒃ ᐊᑐᖅᑕᐅᔾᔮᙱᒻᒪᑕ 
ᓱᕈᐃᔭᖅᑕᐅᓕᕈᑎᑦ ᒐᕙᒪᑐᖃᒃᑯᓐᓄᑦ ᐊᒻᒪᓗ ᐊᓯᖏᓐᓄᑦ ᐃᓄᓐᓄᑦ ᓱᕈᖅᑕᒥᓂᖏᓐᓂᒃ ᓄᓇᓕᐸᐃᔭᓂᒃ 
ᐃᖃᓗᐃᑦ ᓯᓚᑖᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐄ’, ᑕᒪᓐᓇ ᖃᐅᔨᒋᐊᕐᕕᒋᓂᐊᖅᐸᕋ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᐋᕆᐊᒃ. 
 
ᐊᐱᖅᑯᑦ 356-2(2): ᐊᓯᔾᔨᖅᑕᐅᓂᖓᑦ ᕿᑭᖅᑕᕐᔪᐊᒥ ᖃᖓᑕᓲᒃᑯᕕᖓᑦ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᒥᓂᔅᑕᐅᔪᖅ ᐊᐱᕆᔪᒪᕙᕋ ᐃᖏᕐᕋᔾᔪᑎᓕᕆᔨᒃᑯᓐᓄᑦ. ᑕᒪᓐᓇ 
ᐊᐱᖅᑯᑎᒋᓚᐅᖅᓯᒪᒐᓗᐊᕐᒥᔭᕋ. ᕿᑭᖅᑕᕐᔪᐊᑉ ᓄᓇᖓᑦ ᒥᕐᖑᐃᓯᕐᕕᒻᒧᑦ ᖃᓂᑦᑐᑯᓘᒻᒪᑦ ᐊᒻᒪᓗ ᑕᐃᓐᓇ 
ᖃᖓᑕᓲᒃᑯᕕᖓᑦ ᒥᑭᓗᐊᓪᓚᕆᒻᒪᑦ ᓄᓇᖅᑲᑎᒌᓄᑦ. ᐊᖏᓂᖓᑦ ᖃᖓᑕᓲᒃᑯᕕᑉ 8 X 16-ᑐᐃᓐᓇᐅᒻᒪᑦ, 
ᖃᖓᑕᓲᒃᑯᕕᒃ. ᑕᐃᓐᓇ ᐱᕕᑭᑦᑐᑯᓗᐊᐱᒃ ᖃᑦᑎᕆᔨᒃᑯᑦ ᐊᖓᔪᖅᑳᖓᓐᓄᑦ 
ᐊᑐᖅᑕᐅᔭᕆᐊᖃᕈᓐᓃᖅᑎᑕᐅᒐᔭᖅᑐᖃᐃ, ᐱᓗᐊᖅᑐᒥᒃ ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᐅᐸᑦᑕᐅᓲᖑᑉᐸᑦ. ᖃᖓᓕ 
ᖃᖓᑕᓲᒃᑯᕕᑦᑖᕋᔭᕐᒪᑕ ᐊᓯᐊᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐃᖏᕐᕋᔾᔪᑎᓕᕆᔨᒃᑯᓐᓄᑦ, ᓯᒪᐃᓚᒃ. 
 
ᐊᖏᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᒫᓐᓇᐅᔪᖅ, ᒐᕙᒪᑐᖃᒃᑯᑦ 
ᓇᓗᓇᐃᖅᓯᓯᒪᔪᑦ ᐱᖓᓲᔪᑦ ᖃᖓᑕᓲᒃᑯᕖᑦ ᓴᓇᔭᐅᕙᓪᓕᐊᔪᑦ ᐱᔭᕇᖅᑕᐅᓕᕐᒪᑕ, ᒥᑦᑎᒪᑕᓕᒻᒥ, ᓴᓪᓕᓂ, ᐊᒻᒪᓗ 
ᐅᖅᓱᖅᑑᕐᒥ. ᑕᐃᒃᑯᐊ ᐱᔭᕇᖅᑕᐅᓚᐅᖅᑎᓪᓗᒋᑦ ᐊᓯᐊᓂᒃ ᕿᒥᕐᕈᒃᑲᓐᓂᕈᒪᙱᒻᒪᑕ, ᑭᓯᐊᓂᓕ ᑕᒪᒃᑯᐊ 
ᐱᔭᕇᖅᑕᐅᓚᐅᖅᑎᓪᓗᒋᑦ ᑐᒃᓯᕋᒃᑲᓐᓂᕋᔭᖅᑐᒍᑦ ᑮᓇᐅᔭᓂᒃ ᐊᓯᖏᓐᓄᑦ ᓄᓇᓕᐅᔪᓄᑦ ᖃᖓᑕᓲᒃᑯᕕᖏᑦ 
ᐃᓇᖏᖅᑕᐅᒐᔭᕐᒪᑕ ᐊᓯᖏᓐᓂᒃ ᓴᓇᔪᖃᕐᓗᓂ. ᑕᐃᒃᑯᐊ ᐱᔭᕇᖅᑕᐅᒍᑎᑦ, ᒐᕙᒪᑐᖃᒃᑯᑦ 
ᑐᒃᓯᕋᕐᕕᒋᒃᑲᓐᓂᓛᖅᑕᕗᑦ ᑮᓇᐅᔭᓂᒃ. ᒫᓐᓇᐅᔪᖅ, ᐅᖃᕈᓐᓇᙱᑲᓚᐅᖅᑐᒍᑦ ᖃᖓᐅᒐᔭᕐᒪᖔᖅ. ᓯᕗᓪᓕᖅᐹᒥᒃ, 
ᑐᒃᓯᕋᒃᑲᓐᓂᕆᐊᖃᕋᑦᑕ ᑮᓇᐅᔭᓂᒃ ᑕᒪᒃᑯᐊ ᓴᓇᔭᐅᔪᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, ᑰᓕ. 

ᐊᐱᖅᑯᑦ 357-2(2): ᐊᐅᓪᓛᖅᑕᐅᓂᖓᑦ ᐊᖓᔪᖅᑳᑉ ᐊᓪᓚᕝᕕᖓᑦ ᐃᖃᓗᓐᓄᑦ  
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᒥᓂᔅᑕᐅᔪᖅ ᐃᐊᑦ ᐱᑯ ᐊᐱᕆᔪᒪᕙᕋ. ᐅᖃᖅᑎᑦᑎᔨ, ᒪᒥᐊᑉᐳᖓ 
ᑐᓴᖅᑎᑦᑎᓯᒪᔮᖅᓯᒪᙱᓐᓇᒪ. ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒃ ᐱᔾᔪᑎᐅᔪᖅ ᓄᑖᖑᙱᒻᒪᑦ, ᑕᐃᒪᐃᒻᒪᑦ ᑕᒪᓐᓇ 
ᖃᐅᔨᒪᔮᕆᓂᐊᖅᑕᒃᓴᕆᕙᑦ. ᑖᒃᑯᐊ ᑐᒦᑦ ᐅᓂᒃᑳᓕᐊᖑᓯᒪᔪᖅ ᐊᑐᓕᖁᔨᓚᐅᖅᑐᑦ ᑕᐃᒃᑯᐊ ᐅᑭᐅᖅᑕᖅᑐᒥ 
ᓯᓚᑦᓴᕐᕕᐅᔪᑦ ᐊᖓᔪᖅᑲᐅᑎᖏᑦ ᐊᒻᒪ ᐊᖓᔪᖅᑳᒻᒪᕆᖓᑦ ᐊᕐᕕᐊᓃᒻᒪᑕ. ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍ, 
ᑎᑭᓚᐅᖅᑎᓐᓇᒍ 1999 ᑕᐃᒃᑯᐊ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ ᐊᖓᔪᖅᑲᐅᑎᖏᑦ ᑲᖏᖅᖠᓂᕐᒥᑎᓪᓗᒋᑦ. 
ᑕᐃᓐᓇ ᐊᑐᓕᖁᔭᔪᖅ ᐊᖏᖅᑕᐅᓯᒪᓕᖅᑎᓪᓗᒍ ᓯᕗᓪᓕᐅᓚᐅᖅᑐᓂᒃ ᒪᓕᒐᓕᐅᖅᑎᐅᔪᓂᒃ, ᓯᓚᑦᑐᓴᕐᕕᐅᔪᖅ 
ᓅᑕᐅᓚᐅᕐᒪᑦ ᐊᕐᕕᐊᓄᑦ. 
 
ᑕᐃᒪᓕ, ᐅᖃᖅᑎ, ᐊᐱᖅᑯᑎᒋᔭᕋ ᐊᖓᔪᖅᑳᒧᑦ: ᖃᓄᐃᒻᒪᑦ ᐊᖓᔪᖅᑳᖑᔪᖅ ᓄᒃᑎᕐᓯᔪᒪᓚᐅᖅᐸ ᐊᖓᔪᖅᑳᖓ 
ᐊᓪᓚᕝᕕᖓᓂᒃ ᐃᖃᓗᓐᓄᑦ? 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑲᒪᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ. ᐅᖃᖅᑎᑦᑎᔨ. ᒪᓕᒐᓕᐅᖅᑎᐅᔪᖅ ᖃᐅᔨᒪᔪᖅ. ᑕᒪᓐᓇ ᖃᐅᔨᒪᔭᐅᕙᓪᓚᐃᔪᖅ, 
ᐅᖃᐅᑕᐅᖃᑦᑕᕐᓯᒪᓪᓗᓂᓗ ᒪᓕᒐᓕᐅᕐᕕᒻᒥ. ᐅᖃᖅᑎᑦᑎᔨ, ᐱᔾᔪᑎᖃᓚᐅᕐᒪᑕ, ᐊᓪᓚᕝᕕᒻᒥ ᑲᒪᔾᔪᑕᐅᔪᑦ, 
ᑮᓇᐅᔭᓕᕆᓂᕐᒧᓪᓗ ᓄᓇᕗᒻᒥ ᓯᓚᑦᑐᓴᕐᕕᒻᒥ, ᐊᒻᒪ ᐅᒃᐱᕈᓱᒃᑲᑦᑕ ᑕᐃᒃᓱᒪᓂᐅᑎᓪᓗᒍ 
ᐊᑲᐅᓂᕐᓴᐅᓇᓱᒋᔭᐅᓚᐅᕐᒪᑦ ᒐᕙᒃᑯᓐᓂᑦ ᑕᐃᓐᓇ ᐊᔪᖅᑳᖓ ᓯᓚᑦᑐᓴᕐᕕᐅᑉ ᐃᖃᓗᓐᓅᖅᑕᐅᓗᓂ. 
 
ᐅᒃᐱᕈᓱᒃᑲᒪ, ᐅᖃᖅᑎᑦᑎᔨ, ᑕᐃᒃᓱᒪᓂᐅᑎᓪᓗᒍ, ᑕᖅᑮᑦ ᖁᓕᐅᓚᐅᕐᒪᑕ ᐊᖏᕐᓂᐊᕐᓗᑎᒃᕐ 
ᖃᓄᐃᓕᐅᕆᐊᖃᕐᒪᖔᑕ. ᑕᒪᓐᓇ ᒪᓕᓪᓗᓂ ᐅᓂᒃᑳᒥᒃ ᐱᔭᕇᖅᑕᐅᕋᑖᓚᐅᖅᑐᒧᑦ ᓴᖅᑭᑕᐅᓚᐅᖅᑐᒧᑦ 
ᒪᓕᒐᓕᐅᕐᕕᒻᒥ; ᐊᑐᓕᖁᔭᐅᔪᑦ ᓴᖅᑭᑕᐅᓯᒪᔪᑦ ᖃᖓᑐᐃᓐᓇᖅᑐᓂᒃ ᖃᐅᔨᓴᖅᑎᐅᔪᓂ ᕿᒥᕐᕈᔭᐅᓂᖏᓐᓄᑦ 
ᓯᓚᑦᑐᓴᕐᕕᐅᔪᖅ. 
 
ᑕᒪᔾᔭ ᐱᔾᔪᑎᒋᔭᖏᑦ ᒫᓐᓇᐅᔪᖅ ᐃᓂᒋᑲᐃᓐᓇᖅᑕᖓᓄᑦ ᐊᖓᔪᖅᑳᖑᔪᖅ ᐊᓪᓚᕝᕕᖓᑕ ᐃᖃᓗᓐᓂ,. ᖁᔭᓐᓇᒦᒃ. 
ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᑰᓕ. 
 
ᑰᓕ: ᖁᔭᓐᓇᒦᒃ. ᐅᖃᖅᑎᑦᑎᔨ. ᖃᐅᔨᒪᑦᑎᐊᖅᑐᒍᑦ ᑲᒪᒋᔭᐅᓂᖓᓄᑦ ᐅᓂᒃᑳᖑᔪᒥᓂᒃ ᓴᓇᔭᐅᓚᐅᖅᑐᒥᒃ 
ᖃᐅᔨᓴᓚᐅᖅᑐᓄᑦ, ᑭᓯᐊᓂᓕ ᐊᒥᓱᑦ ᖁᕕᐊᓱᙱᒻᒪᑕ ᑐᓂᔭᐅᓯᒪᙱᒻᒪᑕ ᑲᑎᒪᔨᖏᓐᓄᑦ. 
 
ᐊᒐᔪᖅᑳᖑᔪᖅ ᐅᖃᐅᔾᔨᔪᓐᓇᖅᐸ ᐊᖓᔪᖅᑳᖓᓂᒃ ᓯᓚᑦᑐᓴᕐᕕᒻᒧᑦ ᑐᓂᐅᖅᑲᐃᓂᐊᕐᓗᑎᒃ ᐅᓂᒃᑳᖑᔪᓂᑦ 
ᐊᐅᓚᑦᓯᔨᐅᔪᓄᑦ ᐱᓯᒪᔭᐅᓕᙱᑉᐸᑕ; ᐱᓯᒪᔭᐅᙱᑉᐸᑕ, ᐊᐱᖅᑯᑎᒋᔭᕋ: ᖃᓄᐃᒻᒪᑦ ᑕᐃᓐᓇ ᐊᖓᔪᖅᑳᖓᑦ 
ᐅᓂᒃᑳᖑᔪᓂ ᑐᓂᓯᓯᒪᙱᓪᓚᖅ ᑲᑎᒪᔨᖏᓐᓄᑦ, ᐱᖃᓯᐅᔾᔭᐅᓪᓗᓂ ᐃᒃᓯᕙᐅᑕᖓᑦ ᑲᑎᒪᔨᖏᑕ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ. ᐅᖃᖅᑎᑦᑎᔨ. ᐅᓂᒃᑳᖑᔪᖅ ᑮᓇᐅᔭᖃᖅᑎᓚᐅᖅᑕᕗᑦ ᐊᒻᒪ ᐃᒃᓯᕙᐅᑕᖓᑕ 
ᑲᑎᒪᔨᖏᑕ ᓯᓚᑦᑐᓴᕐᕕᐅᑉ, ᓕᐊᓄᑦ, ᐊᒻᒪ ᓱᓕᔪᖅ, ᐅᖃᖅᑎ, ᓕᐊᓄᑦ ᑐᓂᔭᐅᓯᒪᔪᖅ ᐊᔾᔨᖓᓂᒃ ᐅᓂᒃᑳᖑᔪᑦ 
ᐅᕙᖓ ᑕᒻᒥᓂᖅ ᑐᓂᓯᓚᐅᕋᒃᑯᑦ ᐊᔾᔨᖏᓐᓂᒃ.  

ᐊᑕᐅᓯᑯᓪᓗ, ᐃᓚᒋᓪᓗᓂᔾᔪᑦ ᕿᒥᕐᕈᓂᐅᔪᑦ, ᑲᑎᒪᔨᕋᓛᖑᔪᑦ ᐃᓚᐅᖃᑕᐅᓚᐅᕐᒥᔪᑦ ᖃᐅᔨᓴᕐᓂᕐᒧᑦ, 
ᐱᖃᓯᐅᔾᔨᓪᓗᑎᒃ ᐊᖓᔪᖅᑲᐅᑕᐅᔪᓂᒃ ᐃᓕᓐᓂᐊᖅᑐᓕᕆᔨᒃᑯᓐᓂᑦ, ᐊᒻᒪᓗ ᓄᓇᕗᒻᒥ ᑐᙵᕕᒃᑯᑦ ᑎᒥᖁᑎᖓᓂᒃ 
ᑕᐃᒃᑯᐊ ᐃᓚᒋᔭᐅᖃᑕᐅᓚᐅᖅᑐᑦ. ᐊᑐᓕᖁᔭᐅᔪᑦ ᐅᓂᒃᑳᒥ ᑐᓂᔭᐅᓚᐅᖅᑐᑦ ᑲᑎᒪᔨᖏᓐᓄᑦ ᓯᓚᑦᓴᕐᕕᐅᔪᑉ; 
ᐊᖏᖅᑕᐅᓯᒪᓪᓗᑎᒃ ᐊᒻᒪ ᐊᑐᓕᖅᑎᑕᐅᒋᐊᓕᖅᑐᑎᒃ. ᖁᔭᓐᓇᒦᒃ. ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᒃᐸᖓ ᐃᓚᒋᐊᕈᑦ, ᑰᓕ. 
 
ᑰᓕ: ᐅᖃᖅᑎᑦᑎᔨ, ᐊᐃᒃᐸᖓ ᐊᐱᖅᑯᑎᒋᔪᒪᔭᕋ: ᑕᐃᓐᓇ ᖃᐅᔨᓴᖅᑕᐅᓂᕐᒧᑦ ᐅᓂᒃᑳᖑᔪᖅ 
ᓇᓗᓇᐃᕐᓯᓯᒪᓚᐅᕐᒪᑦ ᑮᓇᐅᔭᑎᒍᑦ ᐊᑲᐅᙱᓕᐅᕈᑎᖃᓚᐅᕐᒪᑕ ᓯᓚᑦᑐᓴᕐᕕᒻᒥ, ᖃᓄᐃᒻᒪᓪᓕᑕᐃᒪ 
ᐊᖓᔪᖅᑳᕆᔭᖓ ᓯᓚᑦᑐᓴᕐᕕᐅᔪᑉ ᑐᔪᕐᒥᑎᑕᐅᔪᓐᓇᖅᐸ ᑐᔪᕐᒥᕕᐅᔪᒥᒃ ᑕᖅᑭᓄᑦ ᖁᓕᓄᑦ ᐊᑭᓕᕋᒃᓴᓂᒃ 
ᐊᒥᓱᕈᐃᕙᓪᓕᐊᓪᓗᓂ ᑕᐃᓐᓇ ᐊᖓᔪᖅᑳᖑᔪᖅ ᐊᒻᒪ ᐊᖓᔪᖅᑳᖑᓚᐅᖅᑐᑦ ᐱᐅᒃᓴᓂᕐᓴᐅᓚᐅᖅᑐᑎᒃ 
ᐃᓂᒋᒐᔭᖅᑕᖓᓂᒃ ᐊᕐᕕᐊᓂ ᑲᖏᖅᖠᓂᕐᒥᐅᖏᑦᑐᖅ. 
 
ᑕᐃᒪᓕ ᓇᓗᓇᐃᕐᓯᔪᓐᓇᖅᐸ ᖃᓄᖅ ᑮᓇᐅᔭᓂᒃ ᐊᑐᙱᖅᐸᓪᓕᓚᐅᕐᒪᖔᑕ ᑕᐃᓐᓇ ᐊᖓᔪᖅᑳᖓ 
ᑐᔪᕐᒥᕕᒻᒥᑐᐃᓐᓇᖅᑎᓪᓗᒍ ᑕᒫᓂ? 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒪᓕᒐᓕᐅᖅᑎᐅᔪᖅ ᓱᓕᙱᑦᑐᖅ; ᐊᖓᔪᖅᑳᖑᔪᖅ 
ᓯᓚᑦᑐᓴᕐᕕᒻᒧᑦ ᐃᖅᑲᓇᐃᔭᖅᑎᓄᑦ ᐃᓪᓗᒥ ᐊᑐᖅᑐᖅ. ᐅᖃᖅᑎ, ᑕᐃᑲᓂᑉᐸᓪᓚᐃᔪᖅ ᐃᓪᓗᒥ Governor 
ᐃᖃᓗᓐᓂ. 
 
ᑮᓇᐅᔭᓕᕆᓂᕐᒧᑦ ᓯᓚᑦᑐᓴᕐᕕᒻᒥ ᐱᖃᓯᐅᔾᔨᓚᐅᖅᑐᑦ $1.3 ᒥᓕᐊᓐ ᑐᓂᔭᐅᒃᑲᓐᓂᓚᐅᖅᑐᑦ, ᑐᓂᔭᐅᓚᐅᖅᑐᑦ 
ᑮᓇᐅᔭᓕᕆᓂᕐᒧᑦ ᑲᑎᒪᔨᓄᑦ ᒪᓕᒐᓕᐅᕐᕕᒧᓪᓗ, ᑲᔪᓯᓯᒪᓕᖅᑐᖅ. ᑕᐃᓐᓇᓗ ᑮᓇᐅᔭᓕᕆᔨᐅᑉ ᐃᓂᖓ 
ᑎᒃᑯᐊᖅᑕᐅᕕᐅᓯᒪᓕᖅᑐᖅ, ᑕᐃᓐᓇ ᐊᕐᕕᐊᓃᑦᑐᓂ ᐊᒃᓱᐊᓗᓪᓗ ᐱᓕᕆᑦᑎᐊᖅᑐᓂᒃ. ᐃᓚᒃᑲᓂᕐᓗᒍ. 
 
ᑕᐃᒪᓕ ᑕᒪᓐᓇ ᓇᓗᓇᐃᕐᓯᑲᓐᓂᖅᑐᒃᓴᐅᕗᖅ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ. ᖁᔭᓐᓇᒦᒃ. ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑦ. ᑰᓕ. 
 
ᑰᓕ: ᖁᔭᓐᓇᒦᒃ. ᐅᑭᐅᖅ ᑲᑎᒪᑎᓪᓗᑕ ᐊᖓᔪᖅᑳᖑᔪᖅ ᑐᔪᕐᒥᕕᒋᔭᑦᑕ ᐃᓚᖓᓂ ᑐᔪᕐᒥᖃᑦᑕᓚᐅᕐᒥᔪᖅ. 
 
ᑕᐃᒪᓕ ᐊᐱᖅᑯᖅᑎᒋᔭᕋ: ᐊᑲᐅᙱᓕᐅᕈᑎᖃᖅᐸᑕ ᐊᕐᕕᐊᓂ ᐊᓪᓚᕝᕕᖓᓂ ᐊᖓᔪᖅᑳᖓᑕ, ᑕᐃᓐᓇᓕᑭᐊ 
ᐃᓂᖓ ᓄᒃᑎᖅᑕᐅᖔᕐᓗᓂ ᑲᖏᖅᖠᓂᕐᒧᑦ ᐃᖃᓗᓐᓅᖏᑦᑐᖅ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑲᐅᒐᒪᐃᓛᒃ, ᐃᓘᓇᑎᒃ ᐱᓕᕆᓂᐅᔪᑦ 
ᐱᓕᕆᓂᐅᓂᐊᕐᓚᐅᖅᑐᖅ ᐃᓚᖏᓐᓂᒃ ᐱᓕᕆᔾᔪᑎᐅᔪᓂᒃ, ᐊᐅᓚᑦᑎᓂᕐᒧᑦᑕᐅᖅ ᐊᒻᒪᓗ ᑮᓇᐅᔭᓕᕆᓂᕐᒨᖓᔪᑦ 
ᓄᓇᕗᒻᒥ ᓯᓚᑦᑐᕐᓴᖅᕕᒃᑯᑦ. ᐅᑉᐱᕈᓱᒃᑲᑦᑕ ᐱᕕᖃᕈᓐᓇᓚᐅᖅᑐᑦ ᐊᖓᔪᖅᑳᖓ ᓯᓚᑦᑐᕐᓴᖅᕕᒃᑯᑦ 
ᖃᓂᕐᓂᖅᓴᐅᓗᓂ ᐊᖏᓂᖅᐹᕆᔭᖓᓄᑦ ᑎᒥᐅᔫᑉ, ᐊᒻᒪᓗ ᑕᐃᓐᓇ ᐊᖏᓂᖅᐹᕆᔭᖓ ᐃᓚᖓᑕ ᑎᒥᐅᔫᑉ 
ᓯᓚᑦᑐᕐᓴᖅᕕᒃᑯᑦ ᑖᓐᓇᐅᒻᒪᑦ ᓄᓇᑦᑕ ᐃᓕᓴᕕᖓ. 

ᐱᓕᕆᐊᖃᑦᑐᒍᑦ ᑕᒪᑐᒥᖓ ᒫᓐᓇᐅᔪᖅ. ᐊᖓᔪᖅᑳᖓ ᐊᓯᔾᔩᓯᒪᒻᒪᕆᑦᑐᖅ ᕿᒥᕐᕈᓂᖃᕐᓂᒃᑯᑦ ᐃᓚᖏᓐᓂᒃ ᑖᒃᑯᐊ 
ᐱᑦᔪᑎᐅᔪᑦ. ᐅᓂᒃᑳᖅ ᐱᓯᒪᔭᕗᑦ, ᐊᒻᒪᓗ ᐊᓯᖏᑦ. ᑕᖅᑭᐅᓂᐊᖅᑐᓂ ᕿᒥᕐᕈᓂᐊᖅᑐᒍᑦ ᐊᐅᓚᓂᖓᓂᒃ ᐊᒻᒪᓗ 
ᐱᑦᔪᑎᐅᔪᑦ ᐃᓂᒋᑲᐃᓐᓇᖅᑕᖓᓄᑦ ᐊᖓᔪᖅᑳᑉ ᐊᒻᒪᓗ ᑕᑯᓂᐊᕐᓗᑕ ᓇᒧᙵᐸᓪᓕᐊᓂᑦᑎᓐᓂᒃ ᑕᕝᕙᙵᑦ. 
ᓱᓖᓛᒃ ᓅᑕᐅᓂᐅᑲᐃᓐᓇᕐᓂᐅᓚᐅᕐᒪᑦ ᑐᙵᕕᖃᑦᑐᑎᒃ ᑲᔪᓯᓂᒃᑯᑦ ᐱᑦᔪᑎᐅᖃᑦᑕᖅᑐᓂᒃ ᐅᖃᕈᑎᐅᓯᒪᔪᑦ 
ᐃᓗᐊᓂ ᒪᓕᒐᓕᐅᖅᕕᐅᑉ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᒃᑑᑎᐊᕐᒧᑦ, ᐲᑕᓴᓐ. 
 
ᐊᐱᖅᑯᑦ 358-2(2): ᐃᖃᓗᑦᑑᑦᑎᐊᕐᒥ ᐃᓕᖅᑯᓯᖅᓱᖏᑦᑐᓄᑦ ᐱᔭᕆᐊᓖᑦ ᐊᒻᒪ ᐅᖃᖃᑎᖃᖅᑎᓂᑦ 

ᐃᖅᑲᓇᐃᔮᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ ᐊᖓᔪᖅᑳᖓᓄᑦ ᐃᓕᓐᓂᐊᖅᑐᓕᕆᔨᒃᑯᑦ. ᐅᐱᒋᔪᒪᓪᓗᒍ 
ᐅᖃᐅᓯᕆᖅᑲᐅᔭᖓᓄᑦ ᐅᐊᑦᑎᐊᕈᑦᑎᐊᖅ, ᐊᖓᔪᖅᑳᑦ ᐅᖃᐅᓯᖏᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᐱᓇᓱᐊᕈᓯᖅ 
2005-ᒥ ᐅᐱᒋᔭᖃᑦᑐᑦ ᐃᓘᓇᖏᓐᓂᒃ ᐃᓕᓴᐃᔨᐅᔪᓂᒃ ᓄᓇᕗᒻᒥ. ᐊᒃᓱᔾᔪᐊᕐᕌᓗᒃ ᐱᓕᕆᑦᑎᐊᖃᑦᑕᕐᒪᑕ 
ᐃᓅᓱᒃᑐᖁᑎᑦᑎᓐᓄᑦ ᐊᒻᒪᓗ ᐃᓚᖏᓐᓄᑦ ᐃᓄᐃᑦ ᐊᕐᕌᒍᖃᑎᑦᑎᓐᓄᑦ ᐃᒻᒪᖃᓗ ᐊᖏᔪᑦᑎᐅᓂᖅᓴᓄᑦ. 
ᖃᐅᔨᓯᒪᔪᖓ ᐃᓚᖓᑦ ᐊᖏᔪᑦᑎᐅᓂᖅᓴᐃᑦ ᐃᓕᓐᓂᐊᖅᑏᑦ ᓄᓇᕗᑦ ᓯᓚᑦᑐᕐᓴᖅᕕᒻᒥ ᐃᓕᓐᓂᐊᕐᒥᓂ 
ᑲᔪᓯᒃᑲᓂᖅᑐᓂᑦ. 
 
ᐊᐱᕆᔪᒪᓪᓗᖓ ᐊᖓᔪᖅᑳᒥᒃ ᐅᖃᐅᑎᒍᓐᓇᕐᒪᖔᕐᒪ, ᐱᑦᔪᑎᒋᓪᓗᒋᑦ ᓂᕈᐊᖅᑎᒋᓯᒪᔭᒃᑲ 
ᐅᖃᐅᓯᖃᐃᓐᓇᖃᑦᑕᖅᑐᑦ ᑖᔅᓱᒥᖓ ᐃᓱᒫᓘᑎᒥᒃ ᐅᕙᓐᓄᑦ, ᑖᓐᓇ ᐃᖃᓗᒃᑑᑦᑎᐊᖅ ᓄᑖᒥᒃ 
ᑮᓇᐅᔭᖅᑖᓂᐊᕐᒪᖔᖅ ᑕᒫᓂ ᐊᕐᕌᒍᒥ ᐅᓪᓗᓕᒫᖅ ᐃᓕᓐᓂᐊᖅᑎᓄᑦ ᐃᑲᔪᖅᑎᐅᔪᒧᑦ ᐊᒻᒪᓗ 
ᐃᑲᔪᖅᑕᐅᔭᕆᐊᓕᓐᓄᑦ ᐃᓕᓴᐃᔨᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐃᓕᓐᓂᐊᖅᑐᓕᕆᔨᒃᑯᑦ, ᐊᖓᔪᖅᑳᖅ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᓇᓱᐊᕈᓯᕆᔭᖓ ᐃᓕᓐᓂᐊᖅᑐᓕᕆᓂᐅᑉ ᐊᒻᒪᓗ 
ᓂᕆᐅᑉᐳᖓ ᐊᔪᕐᓂᐊᕐᖏᓪᓗᖓ ᑐᓴᖅᑎᑦᑎᔪᓐᓇᕐᓗᖓ ᑕᒪᑐᒧᖓ ᑐᓂᐅᖅᑲᐃᓂᕐᒧᑦ ᑮᓇᐅᔭᓂᒃ ᐊᒻᒪᓗ 
ᐃᖅᑲᓇᐃᔭᖅᑎᓂᒃ ᓄᓇᕗᓗᒃᑖᒥ. 
 
ᒫᓐᓇᐅᔪᖅ ᓇᓗᓇᐃᖅᓯᒍᓐᓇᖅᑐᖓ ᑕᓪᓕᒪᑦ ᓄᑖᑦ ᐃᖅᑲᓇᐃᔮᖑᔪᑦ ᑐᓂᔭᐅᓯᒪᔪᑦ ᐃᖃᓗᒃᑑᑎᐊᕐᒧᑦ. 
ᑐᙵᕕᖃᑦᑐᖅ ᓄᑖᒥᒃ ᑮᓇᐅᔭᐃᑦ ᐋᖅᑭᒃᓯᒪᔾᔪᑎᖓᓂᒃ ᐃᓕᓯᒪᔭᕗᑦ ᐊᑐᓕᖅᑎᑦᑐᒍ ᑕᒪᒃᑯᐊ ᐃᓄᐃᑦ/ᐃᓕᓴᐃᔩᑦ 
ᓈᓴᐅᑎᖏᑦ ᓄᓇᕗᒻᒥ, ᑲᑎᒪᔨᑎᒍᑦ, ᓇᓂᓯᓗᑕ ᐱᓪᓗᐊᑕᒥᒃ ᓅᒃᓯᓂᕐᒥᒃ ᑖᒃᑯᐊ ᒐᕙᒪᒃᑯᑦ ᐱᓕᕆᓂᖏᑎᒍᑦ 
ᐃᓕᓐᓂᐊᖅᑐᓕᕆᓂᒃᑯᑦ ᓄᓇᕗᒻᒥ, ᐊᑕᐅᓯᐅᓂᐊᖅᑐᖅ 20-ᓂ. ᓇᓗᓇᐃᖅᓯᒍᓐᓇᖅᑐᖓ ᑕᓪᓕᒪᐅᓂᐊᖅᑐᑦ ᓄᑖᑦ 
ᐃᖅᑲᓇᐃᔮᑦ ᐃᖃᓗᒃᑑᑎᐊᕐᒨᓂᐊᖅᑐᑦ, ᐱᖃᓯᐅᔾᔨᓪᓗᓂ ᑮᓇᐅᔭᖃᑦᑎᑕᐅᔪᖅ ᐃᑲᔪᖅᑎᐅᓂᕐᒧᑦ ᐃᖅᑲᓇᐃᔮᖅ 
ᐃᓕᓐᓂᐊᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓴᕈᒥᓇᕐᒪᕇᑉᐳᖅ ᑕᒪᓐᓇ ᓄᓇᓕᖓᓄᑦ ᐃᖃᓗᒃᑑᑦᑎᐊᑉ ᐊᒻᒪᓗ 
ᖁᑦᑎᓂᖅᓴᒧᑦ ᐃᓕᓐᓂᐊᖅᕕᖓᓄᑦ. ᖁᔭᓐᓇᒦᖅᐸᕋ ᐊᖓᔪᖅᑳᖅ ᑐᓴᕈᒥᓇᖅᑐᒥᒃ ᖃᐃᑦᑎᒻᒪᑦ. 
 
ᐃᓱᒪᓪᓗᖓᑦᑕᐅᖅ ᐱᑕᖃᕋᑦᑕ ᐃᑲᔪᖅᑕᐅᔭᕆᐊᓕᓐᓂᒃ ᐃᓕᓐᓂᐊᖅᑎᓂᒃ ᖁᑦᑎᓂᖅᓴᒥᒃ ᐃᓕᓐᓂᐊᖅᕕᖁᑎᑦᑎᓐᓂ 
ᐃᑲᔪᖅᑕᐅᔭᕆᐊᓕᓐᓂᑦᑕᐅᖅ. ᐃᓚᖓ ᑖᒃᑯᐊ ᑕᓪᓕᒪᑦ ᐃᖅᑲᓇᐃᔮᖑᔪᑦ ᐃᑲᔪᖅᑕᐅᔭᕆᐊᓕᓐᓄᑦ 
ᐃᓂᒋᔭᐅᓂᐊᖅᐸ? ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᓕᕆᐊᖃᑦᑐᖓ ᒫᓐᓇᐅᔪᖅ ᑎᑎᕋᖅᐸᓪᓕᐊᓪᓗᖓ ᐊᑐᓂᒃ 
ᐃᒃᓯᕙᐅᑕᖏᓐᓄᑦ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᓄᓇᓕᖏᑦ ᓄᓇᕗᒻᒥ, ᐱᖃᓯᐅᑎᓪᓗᒋᑦ 
ᑲᑎᒪᔨᖏᑦ ᐃᖃᓗᒃᑑᑦᑎᐊᕐᒥ, ᓇᓗᓇᐃᖅᓯᓪᓗᖓ ᓄᑖᓂᒃ ᐃᖅᑲᓇᐃᔮᓂᒃ. ᓱᓕ ᑐᓂᓯᔪᒍᑦ ᓄᓇᓖᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐱᕕᒃᓴᖃᕝᕕᐅᒍᓐᓇᖅᑐᒥᒃ ᑐᙵᕕᖃᑦᑐᒥᒃ ᓈᓴᐅᑎᖏᑦ ᑐᓂᔭᐅᔪᑦ ᐊᒻᒪᓗ 
ᐃᖅᑲᓇᐃᔮᖑᔪᑦ ᑐᓂᐅᖅᑲᑦᑕᐅᓕᖅᑭᓂᐊᖅᑐᑦ ᓄᓇᓕᓐᓂ, ᐱᕕᒃᓴᖃᖁᓪᓗᒋᑦ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ. 
 
ᓇᓗᓇᐃᖅᓯᒍᓐᓇᖅᑐᖓ ᒪᓕᒐᓕᐅᖅᑎᒧᑦ ᑖᒃᑯᐊ ᑕᓪᓕᒪᑦ ᐃᖅᑲᓇᐃᔮᖑᔪᑦ ᑐᓂᔭᐅᓯᒪᔪᑦ ᐃᖃᓗᒃᑑᑎᐊᕐᒧᑦ, 
ᐃᖅᑲᓇᔮᖑᔪᖅ ᐊᐱᖅᑯᑎᒋᔭᖓᓄᑦ ᐃᓚᒋᔭᐅᒻᒥᔪᖅ ᑖᒃᑯᐊ ᑕᓪᓕᒪᑦ ᐃᖅᑲᓇᐃᔮᖑᔪᓄᑦ ᓄᓇᓕᓐᓅᓂᐊᖅᑐᑦ. 
 
ᕿᑎᖅᑰᑕᐅᓕᖅᐸᑦ ᓇᓗᓇᐃᖅᓯᒍᓐᓇᕈᒪᔪᖓ ᐃᓘᓇᖓᑎᒍᑦ ᓇᓗᓇᐃᖅᓯᓗᖓ ᓄᓇᕗᒻᒥᐅᓕᒫᓄᑦ 
ᖃᓄᐃᑦᑑᓂᐊᕐᒪᖔᑕ ᐃᖅᑲᓇᐃᔮᖑᔪᑦ ᐊᒻᒪᓗ ᓇᒧᙵᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᓱᓕ ᐊᖓᔪᖅᑳᖅ ᐅᖃᐅᓯᕆᔭᖏᓐᓄᑦ, ᑐᓴᕈᒥᓇᖅᑐᑦ. ᐃᓚᖓ 
ᐃᓱᒫᓘᑎᐅᖏᓐᓇᖅᑐᖅ ᓄᓇᒋᔭᓐᓂ, ᓇᓗᖏᓚᖓ ᐊᑦᔨᑐᐃᓐᓇᕆᔭᖓ ᐊᓯᖏᓐᓂ ᓄᓇᓕᓐᓂ, ᑕᒪᓐᓇ 
ᐃᓪᓗᖃᕐᓂᖅ ᐊᒻᒪᓗ ᑐᓂᐅᖅᑲᑦᑕᐅᓂᖏᑦ ᐃᓪᓗᒃᓴᐃᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔮᖏᓐᓄᑦ, ᐱᖃᓯᐅᑎᓪᓗᒋᑦ 
ᐃᓕᓴᐃᔩᑦ. 
 
ᐃᓱᒪᑐᐃᓐᓇᖅᑐᖓ ᐊᖓᔪᖅᑳᖅ ᖃᐅᔨᑎᑦᑎᒍᓐᓇᕐᒪᖔᖅ ᐅᕙᑦᑎᓐᓂᒃ ᑕᒪᒃᑯᐊ ᐃᖅᑲᓇᐃᔮᖑᔪᑦ 
ᑐᓂᐅᖅᑲᑦᑕᐅᑎᓪᓗᒋᑦ ᑮᓇᐅᔭᖁᑎᑎᒍᑦ, ᓄᑖᖅ ᑮᓇᐃᔭᑦ ᐋᖅᑭᒃᓯᒪᓂᖓ ᐃᓪᓗᖃᑦᑎᑕᐅᓂᐊᖅᑐᑦ 
ᐃᖅᑲᓇᐃᔮᒃᓴᐃᑦ ᐅᕝᕙᓘᓐᓃᑦ ᐱᑦᔭᐃᖅᓯᒍᓐᓇᓂᐊᖅᑐᑦ ᐃᖅᑲᓇᐃᔮᓂᒃ ᐱᕕᒃᓴᖃᕈᓐᓇᕐᓂᐊᕐᕋᑦᑕ 
ᐃᖅᑲᓇᐃᔭᖅᑎᑖᕐᓗᑕ ᐃᓄᓐᓂᒃ ᐃᖅᑲᓇᐃᔭᕐᓂᐊᖅᑐᓂᒃ ᐃᓕᓐᓂᐊᕐᕕᓐᓂ ᐊᑐᑕᐃᓐᓇᐅᓕᖅᐸᑕ ᑖᒃᑯᐊ 
ᐃᖅᑲᓇᐃᔮᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᓪᓕᒪᑦ ᐃᖅᑲᓇᐃᔮᒃᓴᐅᔪᑦ ᐅᖃᐅᓯᕆᔭᕗᑦ, ᐊᒻᒪᓗ 
ᒪᓕᒐᓕᐅᖅᑎ ᐅᖃᐅᓯᖃᑦᑎᐊᖅᑐᓂ, ᐃᓱᒪᒐᔭᕋᑦᑕ ᑐᓂᐅᖅᑲᑦᑕᐅᓂᐅᔪᑦ ᐃᖅᑲᓇᐃᔮᒃᓴᐃᑦ, 
ᐃᓄᒃᑕᐅᓂᐊᕐᕆᐊᖏᓐᓂᒃ ᐃᓗᐊᓂ ᐃᖃᓗᒃᑑᑎᐊᑉ. ᐆᑦᑑᑎᒋᓗᒍ, ᐃᖅᑲᓇᐃᔮᖑᔪᖅ ᐃᑲᔪᖅᑎᐅᓂᕐᒧᑦ, 
ᓂᕆᐅᒃᑲᔭᖅᐳᖓ ᑖᓐᓇ ᐃᖅᑲᓇᐃᔮᖑᔪᖅ ᓄᓇᓕᓐᓂ ᐃᖅᑲᓇᐃᔭᖅᑎᑖᕋᔭᕆᐊᖓᓂᒃ ᐃᖃᓗᒃᑑᑎᐊᕐᒥ. 
 
ᐃᓚᒋᔭᖓ ᐱᓪᓗᐊᑕᐅᔪᖅ ᑐᓂᓯᐅᖅᑲᐃᓂᕐᒧᑦ ᐊᑐᓚᐅᖅᑕᕗᑦ ᐃᓄᐃᑦ/ᐃᓕᓴᐃᔩᑦ ᓈᓴᐅᑎᖏᑦ ᓄᓇᕗᓗᒃᑖᒥ 
ᐊᑕᐅᓯᕐᒧᑦ 20-ᖏᑕ, ᐊᑕᐅᓯᐅᔪᖅ ᐃᓕᓴᐃᔨ 20-ᓄᑦ ᐃᓕᓐᓂᐊᖅᑎᓄᑦ, ᑖᓐᓇ ᐱᖓᔪᒋᔭᖓ ᑖᒃᑯᐊ 
ᐊᑐᖅᑕᐅᕙᑦᑐᑦ ᐅᖃᓪᓚᐅᑎᒋᓯᒪᔭᑦᑕ. ᐊᒻᒪᑕᐅᖅ, ᑐᓂᐅᖅᑲᐃᓂᖏᓐᓄᑦ ᐊᑐᖅᑕᐅᔪᒃᓴᓄᑦ, ᖃᐅᔨᒪᒍᒪᑦᑎᐊᖅᑐᑕ 
ᐃᖅᑲᓇᐃᔭᖅᑎᓄᑦ ᐃᓪᓗᖁᑎᒋᔭᐅᔪᑦ, ᐅᖃᓪᓚᐅᑎᒋᖅᑲᐅᔭᖓ ᒪᓕᒐᓕᐅᖅᑎᐅᑉ, ᐊᑐᖅᑕᐅᒻᒥᔪᖅ ᐊᒻᒪᓗ 
ᐃᓚᒋᓪᓗᓂᐅᒃ ᐅᖃᐅᓯᐅᔪᑦ. 
 
ᐃᓱᒪᓪᓗᖓᓗ ᑖᒃᑯᓇᓂ ᐃᖅᑲᓇᐃᔮᖑᔪᓂ ᐅᖃᐅᓯᕆᔭᑦᑎᓐᓄᑦ ᐃᖃᓗᒃᑑᑦᑎᐊᖅ, ᓄᓇᓕᖓᓂ 
ᐃᖅᑲᓇᐃᔭᖅᑎᑖᕈᓐᓇᕋᔭᖅᑐᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ, ᒪᓕᒐᓕᐅᖅᑎ ᑕᓯᐅᔭᒧᑦ, ᑲᑦᑐᒃ. ᒪᒥᐊᓇᖅ, 
ᐃᓵᖓᓱᒋᕋᑖᕋᒃᑭᑦ. ᐅᖃᐅᓯᒃᑯᑦ ᐊᐱᖅᑯᑎᑦ, ᑐᑐ. 
 
ᐊᐱᖅᑯᑦ 359-2(2): ᐊᑭᑦᑐᕆᐊᖅᑎᑦᑎᓂᖅ ᐃᓕᓐᓂᐊᕐᓂᕐᒧᑦ ᐊᑭᒋᔭᓂᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐᑦᑕᐅᖅ ᑖᒃᓱᒧᖓ ᐊᖓᔪᖅᑳᒧᑦ ᑲᒪᒋᔭᖃᑦᑐᒧᑦ 
ᐃᓕᓐᓂᐊᖅᑐᓕᕆᓂᕐᒥᒃ. ᐊᐱᕆᓚᐅᖏᓂᓐᓂ, ᓇᓗᓇᐃᖅᓯᒍᒪᑐᐃᓐᓇᖅᑐᖓ ᐊᖓᔪᖅᑳᒧᑦ, ᓯᕗᓂᐊᒍᑦ 
ᐅᖃᖅᑲᐅᒻᒪᑦ ᓴᖅᑮᓚᐅᕐᓂᕋᖅᑐᓂ ᐅᓂᒃᑳᒥᒃ ᓯᓚᑦᑐᕐᓴᖅᕕᒃᑯᑦ ᒥᒃᓵᓄᑦ ᒪᓕᒐᓕᐅᖅᕕᒻᒥ. ᓴᖅᑮᓚᐅᖏᑦᑐᖅ 
ᐅᓂᒃᑳᒥᒃ, ᓴᖅᑮᓯᒪᔪᖅ ᐊᐅᓚᑦᑎᔩᑦ ᓇᐃᓕᒋᐊᖅᓯᒪᔭᖓᓂᒃ ᐊᒻᒪᓗ ᓴᖅᑮᖁᓪᓗᒍ ᐅᓂᒃᑳᒥᒃ, ᓇᓗᖏᓚᖓ 
ᐅᖃᓕᒫᕈᒥᓇᕋᔭᕐᒪᑦ. ᖃᐅᔨᒪᖏᑦᑐᖓ ᑕᒪᓐᓇ ᓇᓗᓇᐃᖅᓯᓂᐅᒻᒪᖔᖅ ᐸᕐᓇᒋᐊᒃᓴᖓᓂᒃ ᓴᖅᑮᓯᓂᐊᕐᓗᓂ 
ᑖᔅᓱᒥᖓ. 
 
ᐅᖃᖅᑎᑦᑎᔩ, ᐊᓯᐊᑦᑕᐅᖅ ᐊᑐᓕᖁᔭᐅᓯᒪᔪᖅ ᐅᓂᒃᑳᒥ, ᐊᒻᒪᓗ ᐊᐱᕆᓚᐅᖅᑕᕋ ᐊᖓᔪᖅᑳᖅ ᒫᑦᓯ 16-ᖑᑎᓪᓗᒍ 
ᐅᓄᖅᓯᒋᐊᕈᑎᐅᔪᖅ ᐃᓕᓐᓂᐊᕐᕈᑎᓄᑦ. ᑕᐃᒃᓱᒪᓂ ᓇᓗᓇᐃᖅᓯᓚᐅᖅᑐᖅ ᐃᓱᒪᒋᔭᐅᓂᒃᑰᑐᐃᓐᓇᕋᔭᕐᓂᖓᓂᒃ 
ᓇᓗᓇᐃᖅᑎᕆᔪᓐᓇᖏᓐᓂᖓᓄᑦ ᑮᓇᐅᔭᖁᑎᖏᑦ ᐊᖏᖅᑕᐅᓂᐊᕐᒪᖔᑕ ᐅᕝᕙᓘᓐᓃᑦ ᐊᖏᖅᑕᐅᓂᐊᖏᒻᒪᖔᑕ. 
 
ᒫᓐᓇᕋᑖᕐᓕ, ᑎᑎᕋᖅᓯᒪᔪᖃᓚᐅᕐᒪᑦ ᐅᑭᐅᖅᑕᖅᑐᒥ ᑐᓴᕋᔅᓴᓕᕆᔨᑎᒍᑦ ᓇᓗᓇᐃᖅᑎᕆᔪᒥᒃ ᑕᒪᑐᒧᖓᑦᓴᐃᓐᓇᖅ 
ᐃᓕᓐᓂᐊᕐᕈᑎᓄᑦ ᐅᓄᖅᓯᒋᐊᕈᑎᓂᒃ. ᐊᐱᕆᔪᒪᓪᓗᖓ ᐊᖓᔪᖅᑳᒥᒃ ᓇᓗᓇᐃᖅᓯᒍᓐᓇᕐᒪᖔᖅ ᑮᓇᐅᔭᑦ 
ᐊᖏᖅᑕᐅᓯᒪᒻᒪᖔᑕ ᐊᒻᒪᓗ ᓈᒻᒪᒋᔭᐅᓯᒪᒻᒪᖔᑕ ᑲᑎᒪᔨᖏᓐᓄᑦ ᐅᓄᖅᓯᒋᐊᕈᑕᐅᒐᔭᖅᑐᑦ ᐃᓕᓐᓂᐊᕈᑎᓄᑦ 
ᐊᑭᖏᓐᓂᒃ ᓯᓚᑦᑐᕐᓴᖅᕕᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐃᓕᓐᓂᐊᖅᑐᓕᕆᔨᒃᑯᑦ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐋᖅᑭᒋᐊᖅᑕᐅᕗᖓ ᐊᑕᐅᓯᐅᖏᑦᑐᒃᑯᑦ. 
 
ᐅᖃᖅᑎᑦᑎᔩ, ᓯᕗᓪᓕᖅᐹᒥ ᑮᓇᐅᔭᖏᓐᓄᑦ ᓯᓚᑦᑐᕐᓴᖅᕕᒃᑯᑦ, ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ, 
ᐱᑦᔪᑎᖃᑦᑐᖅ ᓯᓚᑦᑐᕐᓴᖅᕕᒃᑯᑦ ᑮᓇᐅᔭᖁᑎᖏᓐᓂᒃ ᒪᓕᒐᓕᐅᖅᑎ ᖃᐅᔨᒪᒻᒪᑦ ᓴᖅᑭᖅᑕᐅᓯᒪᔪᖅ ᑮᓇᐅᔭᐃᓂᒃ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑎᒍᑦ ᕿᒥᕐᕈᓂᒃᑯᑦ ᓯᓚᑦᑐᕐᓴᖅᕕᒃᑯᑦ ᑮᓇᐅᔭᖏᓐᓂᒃ, ᑕᑯᓇᓪᓗᑎᒃ 
ᐱᑦᔪᑎᐅᔪᓂᒃ ᐊᑐᓗᐊᖅᓯᒪᓂᖏᓐᓄᑦ ᐃᓗᐊᓂ ᓯᓚᑦᑐᕐᓴᖅᕕᒃᑯᑦ. ᑕᒪᓐᓇ ᐱᓕᕆᐊᖑᓂᖓᓄᑦ 
ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖃᑦᑕᖅᑐᐃᑦ ᐊᑭᓕᕋᔅᓴᐅᑎᑕᐅᖃᑦᑕᕐᓂᑯᖏᓐᓄᑦ ᐊᒻᒪᓗ ᐊᓯᖏᑦ ᐊᒃᑐᐊᔪᑦ 
ᑮᓇᐅᔭᖅᑐᕈᑎᖏᑦ ᓯᓚᑦᑐᕐᓴᖅᕕᒃᑯᑦ. 
 
ᐃᓚᖓ ᐱᓕᕆᐊᕆᔭᐅᓯᒪᔪᖅ ᑲᑎᒪᔨᖏᓐᓄᑦ ᕿᒥᕐᕈᓂᖃᑦᑐᑎᒃ ᑮᓇᐅᔭᖁᑎᒥᓂᒃ ᐊᖏᖅᑕᐅᓯᒪᔪᓂᒃ 
ᒪᓕᒐᓕᐅᖅᑎᐅᑉ ᕿᒥᕐᕈᓯᒪᔭᖓ ᐊᒥᓱᐊᖅᑎ ᐅᓂᖅᓯᒋᐊᕈᑎᓄᑦ ᑮᓇᐅᔭᖅᑖᕆᔭᐅᕙᓪᓕᐊᔭᖏᑎᒍᑦ 
ᓯᓚᑦᑐᕐᓴᖅᕕᒃᑯᑦ. ᐃᓚᒋᔭᖓ ᐊᑐᓕᖁᔭᐅᓯᒪᔪᑦ ᓴᖅᑭᑕᐅᓯᒪᔪᖅ ᑕᑯᓇᒃᑕᐅᓗᓂ ᐃᓕᓐᓂᐊᖅᑎᓄᑦ ᐊᒥᓲᓂᖓ, 
ᐅᓄᖅᓯᒋᐊᖅᑕᐅᒍᓐᓇᕐᒪᖔᖅ ᑮᓇᐅᔭᖅᑖᕆᕙᑦᑕᖏᑎᒍᑦ ᐋᖅᑭᒃᓯᒪᓂᖓ. 
 
ᓇᓗᓇᐃᖅᓯᓯᒪᔪᖃᖏᑦᑐᖅ ᑕᒪᑐᒧᖓ ᒫᓐᓇᐅᔪᖅ. ᐅᓄᖅᓯᒋᐊᕈᑎᐅᔪᑦ ᐃᓕᓴᐅᑎᓄᑦ ᐊᒃᑐᐃᓂᖃᖅᓯᒪᔪᑦ 
ᐃᓕᓐᓂᐊᖅᑏᑦ ᑮᓇᐅᔭᖅᑖᕆᕙᑦᑕᖏᑕ ᑮᓇᐅᔭᖏᓐᓂᒃ ᐱᑦᔪᑎᒋᓪᓗᒍ ᐊᒥᓲᓂᖅᓴᐃᑦ ᐃᓕᓐᓂᐊᖅᑏᑦ 
ᑮᓇᐅᔭᖅᑐᕈᑎᖏᑦ, ᑕᒪᒃᑯᐊ ᐃᓕᓴᐅᑎᖏᓐᓄᑦ, ᐃᓗᐊᓃᒻᒪᑕ ᐃᓕᓐᓂᐊᖅᑏᑦ ᑮᓇᐅᔭᖅᑖᕆᕙᑦᑕᖏᑎᒍᑦ, 
ᑕᐃᒪᓐᓇᓪᓗᐊᖅ ᐅᓄᖅᓯᒋᐊᕈᑎᑕᖃᕆᐊᖃᑦᑐᖅ ᐃᓕᓐᓂᐊᖅᑎᓄᑦ ᑮᓇᐅᔭᖅᑖᕆᔭᐅᕙᑦᑐᓂᒃ, 
ᐅᓄᖅᓯᒋᐊᖅᑕᐅᑉᐸᑕ ᐃᓕᓴᐅᑎᓅᖓᔪᑦ ᓯᓚᑦᑐᕐᓴᖅᕕᒻᒥ. 
 
ᑭᓯᐊᓂᓕᒃᑕᐅᖅ, ᓯᓚᑦᑐᕐᓴᖅᕕᒃᑯᑦ ᓯᕗᒧᐊᒋᐊᖅᓯᒪᒻᒪᑕ ᐆᑦᑑᑎᒋᓗᒍ, ᐅᓄᖅᓯᒋᐊᖅᓯᓯᒪᔪᖅ ᐊᐅᓚᑦᑎᓂᕐᒧᑦ 
ᐊᑭᓖᔾᔪᑎᓂᒃ ᓯᓚᑖᓃᑦᑐᓄᑦ ᐱᓕᕆᕕᐅᔪᓄᑦ ᐊᒻᒪᓗ ᐊᓯᖏᑎᒍᑦ, ᐊᑐᕋᐃᒐᑦᑕ ᓯᓚᑖᓃᑦᑐᓂᒃ ᐃᓕᓐᓂᐊᕐᕈᑎᓂᒃ,  

ᓱᓕᒍᒪ 10-ᐳᓴᓐᑯᑦ. ᐅᓄᖅᓯᒋᐊᖅᑎᑦᑎᒐᔭᖅᑐᖅ ᐃᓚᖏᓐᓂᒃ ᑮᓇᐅᔭᖅᑖᕆᔭᐅᕙᑦᑐᓂᒃ ᓯᓚᑦᑐᕐᓴᖅᕕᒃᑯᑦ 
ᑲᒪᒋᔭᐅᓂᐊᕐᓗᑎᒃ ᐃᓚᖏᑦ ᐱᑦᔪᑎᐅᔪᑦ ᐊᑭᓕᒃᓴᒧᑦ. ᐊᓯᖏᑦ ᐱᑦᔪᑎᐅᔪᑦ ᓱᓕ ᕿᒥᕐᕈᔭᐅᒋᐊᖃᑦᑐᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᕐᐹᖅ ᐅᖃᐅᓯᒃᓴᐃᑦ, ᑐᑑ. 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᖓᔪᖅᑳᖅ ᓇᓗᓇᐃᖅᓯᖃᐅᒻᒪᑦ, ᐅᖃᖅᑲᐅᒻᒪᑦ ᑮᓇᐅᔭᑦ ᐊᑐᖅᑐᒃᓴᐃᑦ 
ᐊᖏᖅᑕᐅᓯᒪᒻᒪᑦ ᐊᒻᒪ ᐅᖃᓕᕆᓪᓗᓂ ᖃᐅᔨᒪᖏᓐᓂᕋᖅᑐᓂ ᐊᖏᖅᑕᐅᓯᒪᒻᒪᖔᖅ ᑮᓇᐅᔭᐃᑦ ᐊᑐᖅᑐᒃᓴᐃᑦ 
ᐱᖃᓯᐅᔨᓯᒪᔪᑦ ᖁᕙᕆᐊᖅᑎᑦᑎᓂᕐᒥ ᐃᓕᓐᓂᐊᕈᑎᓄᑦ ᐊᑭᓕᕆᐊᓕᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐱᑯ. 
 
ᐊᖓᔪᖅᑳ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐋᒡᒐ, ᐅᖃᖅᑎᑦᑎᔨ, ᑕᐃᒫᒃ ᐅᖃᖅᑲᐅᖏᑦᑐᖓ. 
ᐅᖃᖅᑲᐅᔪᖓ ᑖᒃᑯᐊ ᑮᓇᐅᔭᑦ ᐊᑐᖅᑐᒃᓴᐃᑦ ᐊᖏᖅᑕᐅᓯᒪᒻᒪᑕ ᑲᑎᒪᔨᖏᓐᓄ ᓯᓚᑦᑐᓴᕐᕕᐅᑉ, ᐱᖃᓯᐅᔨᓯᒪᔪᑦ 
ᑮᓇᐅᔭᓕᐊᓂ ᖁᕙᕆᐊᕐᓂᖏᓐᓂ ᐅᕝᕙᓘᓐᓃᑦ ᑮᓇᐅᔭᐃᑦ ᐃᓯᕐᑐᑦ ᖁᕙᕆᐊᕐᑐᑦ ᐊᑐᕐᓂᐊᕐᑐᑦ ᐱᓕᕆᐊᓂᑦ 
ᑮᓇᐅᔭᖅᑐᓗᐊᕋᑎᓂ ᐃᓚᒋᔭᐅᔪᖅ, ᑲᑎᒪᔨᕋᓛᑦ, ᐊᒻᒪ ᒪᓕᒐᓕᐅᕐᕕᒃ ᖃᐅᔨᒪᔭᖏᑦ. 
 
ᐱᖃᓯᐅᔨᒻᒥᔪᖅᑕᐅᖅ, ᐅᖃᖅᑎᑦᑎᔨ, ᖁᕙᕆᐊᓂᖏ ᓯᓚᑖᓂ ᐊᑭᓕᕆᐊᓖᑦ ᐊᒻᒪ ᐋᖅᑭᑦᓯᒪᓂᖓ, ᐅᖃᖅᑲᐅᕗᖓ 
ᖁᕙᕆᐊᕐᓂᐅᔪᑦ ᐃᓕᓐᓂᐊᕈᑎᓄ ᐊᑭᓕᕆᐊᓖᑦ ᐱᖃᓯᐅᔾᔨᒋᐊᖃᕐᒥᒻᒪᑦ ᐊᑦᑐᖅᑕᐅᓂᖏ ᑮᓇᐅᔭᓂ ᐃᑲᔫᓯᐊᓂᑦ 
ᓄᓇᕗᒻᒥ ᐃᓕᓐᓂᐊᖅᑎᓄᑦ,. 
 
ᐆᑦᑑᑎᒋᓗᒍ, ᐅᖃᖅᑎᑦᑎᔨ, ᐊᑭᖓ ᐃᓕᓐᓂᐊᖅᑎᒧᑦ ᒥᑭᔫᒐᔭᕐᑐᖅ, ᓈᒻᒪᒃᑲᔭᖏᑦᑐᖅ ᐊᒻᒪ ᒥᑭᓪᓕᕚᓪᓕᕋᔭᕐᑐᖅ ᑦ 
ᐅᐱᓐᓇᕋᓂ ᖁᕙᕆᐊᓂᖅᖃᑦ ᐃᓕᓐᓂᐊᕈᑎᓄ ᐊᑭᓕᕆᐊᓖᑦ, ᑖᒃᑯᐊ ᐊᑭᖏᑦ ᐱᖃᓯᐅᑎᓯᒪᔪᑦ, ᐃᓚᒋᔭᐅᔪᖅ 
ᖃᐅᔨᒪᒻᒪᑦ, ᑮᓇᐅᔭᑎᒍᑦ ᐃᑲᔫᓯᐊᓂᑦ ᓄᓇᕗᒻᒥ ᐃᓕᓐᓂᐊᖅᑎᓄ. ᑕᑯᒋᐊᖃᖅᑕᕗᑦ ᑮᓇᐅᔭᑎᒍᑦ ᐃᑲᔫᓯᐊᓂᑦ 
ᓄᓇᕗᒻᒥ ᐃᓕᓐᓂᐊᖅᑎᓄ ᐊᓯᐊᒍᑦ ᐅᐱᓐᓇᕋᓂ ᖁᕙᕆᐊᕆᐊᖃᕐᒥᒐᑦᑎᒍ ᑮᓇᐅᔭᑦ ᐊᑐᖅᑐᒃᓴᐃᑦ. 
ᐊᖓᔪᖅᑳᖑᔪᖅ ᐅᖃᖅᑲᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐅᖃᐅᓯᒃᓴᕕᑦ, ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᕈᒪᔭᕋ ᐊᖓᔪᖅᑳᖅ ᓇᓗᓇᐃᖅᓯᓂᖓᓄ ᐅᖃᐅᓯᕆᖅᑲᐅᔭᖏᓐᓂ. 
ᐅᖃᖅᑲᐅᒻᒪᑦ ᕿᒥᕈᔭᐅᔭᕆᐊᖃᕐᒪᑦ; ᑭᓇ ᕿᒥᕈᓂᐊᖅᖁᔭᓐᓇᒦᒃ 
 
ᐃᓕᓐᓂᐊᕐᑐᓕᕆᔨᒃᑰᕙ ᐅᕝᕙᓘᓐᓃᑦ ᓯᓚᑦᑐᓴᕐᕕᒃ ᐊᒻᒪ ᐱᓕᕆᕕᒃ, ᐊᒻᒪ ᑮᓇᐅᔭᓕᕆᓂᕐᒧ ᑲᑎᒪᔨᖏ 
ᐊᖏᖅᑳᕆᐊᓖᑦ ᐃᓕᔭᐅᓚᐅᖅᑎᓐᓇᒍ. ᓇᓗᓇᐃᖅᓯᔪᓐᓇᕈᕕᑦ ᐱᕙᓪᓕᐊᓂᖓᓂ, ᑭᓇ ᕿᒥᕈᕙ, ᐊᒻᒪ ᖃᖓ 
ᕿᒥᕈᔭᕇᕐᓂᐊᖅᑐᒋᕙ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐱᑯ. 
 
ᐊᖓᔪᖅᑳ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑲᐅᒋᕗᖓ, ᖁᕙᕆᐊᖅᓯᒪᒐᑦᑎᒍ, ᐆᑦᑑᑎᒋᓗᒍ, 
ᐊᐅᓚᑕᐅᓂᖓᓄ ᐊᑭᓕᕆᐊᓖᑦ, ᐊᑐᓕᖅᑎᑕᐅᓯᒪᔪᑦ ᑕᕙᓂ ᑮᓇᐅᔭᓂ ᐊᑐᖅᑐᒃᓴᓂ. 
 
ᐊᓯᖏ ᐱᓕᕆᐊᖑᓂᐊᕐᑐᑦ, ᐅᖃᖅᑎᑦᑎᔨ, ᐊᒻᒪ ᐅᖃᐅᓯᕆᒪᐅᕐᒥᔭᕗᑦ ᑮᓇᐅᔭᓂ ᐊᑐᖅᑐᒃᓴᓂ ᑲᒪᑎᓪᓗᑕ 
ᓯᓚᑦᑐᓴᕐᕕᒻᒧ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᒻᓄ. ᐃᓕᓯᓂᐅᓴᔪᒍᑦ ᑮᓴᐅᔭᐃᑦ ᐃᓕᐅᖅᑲᖅᑕᐅᓂᖏᓐᓄ ᓯᓚᑦᑐᓴᕐᕕᒻᒧ. 

ᑖᓐᓇ ᒫᓐᓇ ᐃᖅᑲᓇᐃᔮᖑᕙᓪᓕᐊᖑᔪᖅ ᓯᓚᑦᑐᓴᕐᕕᑯᓐᓂ ᐊᒻᒪ ᐊᖏᔪᖅᑲᐅᑎᓂ ᐃᖅᑲᓴᐃᔭᖅᑎᓂᑦ; 
ᕿᒥᕈᔭᐅᕙᓪᓕᐊᔪᖅ ᐊᒻᒪ ᐅᖃᖃᑎᖃᖅᑐᑎ ᐃᓕᓐᓂᐊᖅᑐᓕᕆᔨᒃᑯᓐᓂ, ᐊᒻᒪ ᕿᓂᖅᑐᑎ ᓄᑖᓂ ᑮᓇᐅᔭᐃᑦ 
ᐃᓕᐅᖅᑲᖅᑕᐅᓂᖏᓐᓄ. 
 
ᐊᒻᒪ ᑕᐃᑲᓂᐅᓛᕐᑐᖅ, ᐅᖃᖅᑎᑦᑎᔨ, ᐊᑐᐃᓐᓇᐅᓂᐊᖅᑐᒃᓴᐅᕗᖓ ᐅᑭᐊᒃᓵᖅ ᑐᓂᔪᓐᓇᕐᓗᒋ. ᐊᒻᒪ 
ᖃᓄᐃᑦᑐᑐᐃᓐᓇᐃᑦ ᓄᑖᑦ ᐃᓕᐅᖅᑲᖅᑕᐅᓂᖏ ᑮᓇᐅᔭᐃᑦ ᐅᑦᑑᑎᒋᓗᒍ, ᑐᓂᔭᐅᔭᕆᐊᖃᕋᔭᕐᑐᑦ, 
ᒪᓕᒐᓕᐅᕐᕕᒻᒧᑑᖏᑦᑐᖅ, ᑭᓯᐊᓂᓕᑦᑕᐅᖅ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᓐᓄ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐅᖃᐅᓯᒃᓴᐃᑦ ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐄᑦᑎᐊᖅ, ᑐᑭᓯᔭᕋ ᐊᖓᔪᖅᑳᑉ ᐅᖃᖅᑕᖏ ᑮᓇᐅᔭᓕᕆᓂᕐᒧᑦ ᐱᔾᔪᑕᐅᔪᑦ 
ᑮᓇᐅᔭᓕᕆᓂᕐᒧᑦ ᑲᑎᒪᔨᖏᓐᓅᕆᐊᖃᕐᒪᑕ ᐊᖏᖅᑕᐅᓗᑎ. 
 
ᓱᓖᓛᒃ, ᓇᓗᓇᐃᖅᑐᒍ ᐊᐱᕆᖅᑲᐅᔪᖓ ᖁᕙᕆᐊᕐᓂᖏᓐᓂ ᐃᓕᓐᓂᐊᓂᕐᒧᑦ ᐊᑭᓕᕆᐊᓖᑦ ᐊᑦᑐᕐᓂᖃᕈᓐᓇᖅᑐᖅ 
ᑮᓇᐅᔭᑎᒍᑦ ᐃᑲᔫᓯᐊᓂᑦ ᓄᓇᕗᒻᒥ ᐃᓕᓐᓂᐊᖅᑎᓄ ᐊᑐᖅᑐᒃᓴᓂ ᐃᓕᓐᓂᐊᕐᑐᓕᕆᔨᒃᑯᓐᓂ. ᐊᖓᔪᖅᑳᖑᔪᖅ 
ᐅᖃᐅᓯᖃᖅᑲᐅᒥᒻᒪᑦ ᓄᑖᒥ ᑮᓇᐅᔭᐃᑦ ᐃᓕᐅᖅᑲᖅᑕᐅᓂᖏᓐᓄ ᖁᕙᕆᐊᖏᖔᕐᓗᒋᑦ ᐃᓕᓐᓂᐊᓂᕐᒧ 
ᐊᑭᓕᕆᐊᓖᑦ. 
 
ᑕᐃᒪᐃᓐᓂᖓᓄᖅᑲᐃ ᐊᐱᖅᑯᑎᒐ ᐊᖓᔪᖅᑳᒧᑦ: ᖁᕙᕆᐊᖏᖔᕐᓗᒋ ᐃᓕᓐᓂᐊᓂᕐᒧᑦ ᐊᑭᓕᕆᐊᓖᑦ, 
ᑮᓇᐅᔭᑎᒍᑦ ᐃᑲᔫᓯᐊᖓᓃᖔᓂᐊᕐᑐᑦ ᓄᓇᕗᒻᒥ ᐃᓕᓐᓂᐊᖅᑎᓄ, ᖁᕙᕆᐊᖅᑎᑦᑎᒐᔭᖅᑐᖅ ᑮᓇᐅᔭᑎᒍᑦ 
ᐃᑲᔫᓯᐊᓂᑦ ᓄᓇᕗᒻᒥ ᐃᓕᓐᓂᐊᖅᑎᓄ, ᑕᐃᒪᐃᒃᑲᔭᖅᑳᑦ, ᑕᐃᒪᐃᖏᖔᕐᓗᑎ, ᑲᒪᖏᖔᕐᓗᑎ ᓄᑖᒥ ᑮᓇᐅᔭᐃᑦ 
ᐃᓕᐅᖅᑲᖅᑕᐅᓂᖏ? 
 
ᐊᔪᕐᓇᖏᓐᓂᖅᓴᐅᒐᔭᖅᖄ ᖁᕙᕆᐊᖏᖔᕐᓗᒋ ᐃᓕᓐᓂᐊᓂᕐᒧ ᐊᑭᓕᕆᐊᓖᑦ ᐊᒻᒪ ᖁᕙᕆᐊᓕᕐᒥᓗᒋ 
ᑮᓇᐅᔭᑎᒍᑦ ᐃᑲᔫᓯᐊᑦ ᓄᓇᕗᒻᒥ ᐃᓕᓐᓂᐊᖅᑎᓄ ᐊᑐᖅᑐᒃᓴᐃᑦ ᑕᕗᖓᒃᓴᐃᓐᓇᒨᕐᓂᐊᑎᓪᓗᒋ ᑲᒪᒋᖏᖔᕐᓗᒍ 
ᐊᑐᐊᕋᒃᓴᓕᐅᖅᑕᐅᓯᒪᔪᖅ ᑕᐃᑲᓃᖏᓐᓇᕋᔭᕐᑐᖅ? ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐱᑯ. 
 
ᐊᖓᔪᖅᑳ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᕙ ᑕᐃᒪᐃᒐᓱᐊᕐᑐᒍᑦ ᓄᑖᒥ ᑮᓇᐅᔭᓂ ᐃᓕᐅᖅᑲᐃᓂᕐᒧ. 
ᐊᒻᒪ ᑕᐃᒪᐃᒍᓐᓇᕈᒪ, ᑐᐊᕕᕐᓗᖓ, ᐅᑎᑲᐃᓐᓇᕐᓗᑕ 1999, ᑮᓇᐅᔭᖃᖅᑎᑦᑎᒍᑎᐅᔪᖅ ᐃᓕᓯᒪᓚᐅᕐᑐᖅ 
ᓯᓚᑦᑐᓴᕐᕕᒻᒧ ᑲᔪᓯᓯᒪᒻᒪᑦ 2004-ᒧ. ᐊᑐᓚᐅᕐᒪᑕ ᓈᓴᐅᑎᑐᖃᕐᓂᑦ ᐃᓕᓯᒪᔭᐅᓚᐅᕐᑐᑦ ᓄᓇᑦᓯᐊᑉ ᒐᕙᒪᒃᑯᖏᓐᓄ 
ᑕᒪᒃᑭ ᓯᓚᑦᑐᓴᕐᕖᒃ ᐊᕕᒻᒪᑎ. ᒪᓕᙱᑦᑐᖅ ᐊᑭᒋᔭᐅᕙᓚᐅᖅᑐᓂᒃ ᐊᐅᓚᑦᑎᓂᐊᕐᓗᓂ 23-ᖑᔪᓂ ᐃᓐᓇᕐᓄᑦ 
ᐃᓕᓐᓂᐊᕐᕕᐅᔪᓂᒃ ᐊᒻᒪᓗ ᐱᖓᓱᓂ ᓯᓚᑦᑐᓴᕐᕕᐅᔪᓂᒃ. ᑕᒪᓐᓇ ᑮᓇᐅᔭᖃᖅᑎᑕᐅᓂᖓ ᒪᓕᒃᑕᐅᔪᒃᓴᐅᓪᓗᓂ 
ᐋᖅᑭᒃᓯᒪᔪᖅ. 
 
ᒪᓕᒐᓕᐅᖅᑎᐅᔪᑦ ᑕᒪᒃᑯᓇᓂ ᑲᑎᒪᔨᕋᓛᓂᒻᒪᑕ ᕿᒥᕐᕈᓚᐅᖅᑐᑦ ᑕᒻᒪᕐᓯᒪᔪᕐᓯᐅᑎᐅᔪᑦ ᐅᓂᒃᑳᖓᓂᒃ, ᐊᒻᒪ 
ᐅᖃᓚᐅᖅᑐᑎᒃ, "ᑕᒪᒃᑯᐊᖃᐃ ᑮᓇᐅᔭᓕᐅᒃᑲᓐᓂᕈᓐᓇᕐᓂᕐᒧᑦ ᕿᓂᖅᐳᑦ ᓯᓚᑖᒍᑦ ᒐᕙᒪᒃᑯᓐᓄᑐᐃᓐᓇᖅ 
ᓯᓚᑦᑐᓴᕐᕕᒻᒧᑦ?" ᑕᐃᒪᐃᓕᐅᕐᓯᒪᓕᖅᑐᒍ. ᐊᒥᓱᕈᕆᐊᕐᓯᒪᓕᖅᑕᕗᑦ ᐊᐅᓚᑕᐅᓂᖏᓐᓄᑦ ᐊᑭᓕᕆᐊᖃᖅᑐᑦ ᑕᒪᓐᓇ 
ᑕᐃᒪᐃᓕᐅᕐᓯᒪᓕᖅᑕᕋ. 
 
ᑭᓯᐊᓂᓕ, ᒪᓕᒐᓕᐅᖅᑎᐅᔪᖅ ᓱᓕᔪᖅ. ᓄᓇᕗᒻᒥ ᐱᑕᖃᕆᐊᖃᖅᑎᓪᓗᒍ, ᐊᓯᖏᓐᓂᓪᓕ ᑲᓇᑕᒥ ᐃᓕᓐᓂᐊᕐᕕᒻᒧᑦ 
ᐃᓯᕈᑕᐅᔪᖅ ᐊᒃᓱᐊᓗᒃ ᐱᕙᓪᓕᕈᑕᐅᖃᑦᑕᕐᒪᑕ ᓯᓚᑦᑐᓴᕐᕕᐅᔪᒧᑦ ᓯᓚᑦᑐᓴᕐᕕᔾᔪᐊᖑᔪᓄᑦ. ᑕᐃᒃᑯᐊ ᑮᓇᐅᔭᐃᑦ 
ᒐᕙᒪᒃᑯᓃᖔᕋᔪᙱᑦᑐᖅ. ᐅᕙᑎᓐᓂᓕ ᑕᐃᒪᐃᖃᑦᑕᖅᑐᖅ. ᑕᐃᒫᒃ ᐅᖃᖅᑲᐅᕗᖓ ᐃᒃᐱᓐᓇᕐᓂᖃᖅᑎᓪᓗᒋᑦ 
ᐊᑭᑦᑐᕆᐊᖅᑕᐅᓂᖏᑦ ᐃᓯᕈᑕᐅᕙᒃᑐᑦ ᐃᒃᐱᓐᓇᕐᓂᖃᕐᓂᐊᕆᕗᖅ ᐃᓕᓐᓂᐊᖅᑐᓄᑦ ᑮᓇᐅᔭᑎᒍᑦ 
ᐃᑲᔪᕈᑕᐅᕙᒃᑐᓄᑦ ᑕᒪᔾᔭ ᑕᐃᒫᒃ ᑕᒪᓐᓇ ᐅᑕᕿᕗᖅ. 
 



ᐊᐃᐱᖅ, ᐄᐳᕈ 26, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑮᓇᐅᔭᖃᖅᑎᑕᐅᓂᖏᓐᓄᑦ ᐋᖅᑭᒃᓯᒪᓂᖏᓐᓄᑦ, ᒪᓕᒐᓕᐅᖅᑎᐅᔪᖅ ᓱᓕᔪᖅ ᐅᖃᖅᑐᓂ ᑕᐃᒫᓪᓗ 
ᐅᖃᐅᑎᓇᓱᐊᖅᐸᕋ ᐋᖅᑭᒃᓯᒪᓚᖅᑐᒃᓴᐅᒻᒪᑦ ᐅᑭᐊᒃᓵᖅ ᐃᓚᓕᐅᔾᔭᐅᔪᓐᓇᕐᓗᓂ ᐋᖅᑭᒃᓯᒪᓂᖓᓄᑦ, ᑲᒪᒋᓚᕐᒥᔭᕗᑦ 
ᑕᒪᒃᑯᓇᓂ ᑮᓇᐅᔭᓕᕆᓂᕐᒥ ᑮᓇᐅᔭᓂᓪᓗ ᐃᓯᖅᑎᑦᑎᕙᓪᓕᐊᓂᕐᒧᑦ ᓯᓚᑦᑐᓴᕐᕕᐅᔪᒧᑦ. 
 
ᐅᖃᕈᓐᓇᖅᑐᖓ ᑕᐃᓐᓇ ᓄᑖᖑᔪᖅ ᑮᓇᐅᔭᓕᕆᔨᐅᓕᖅᑐᖅ ᓯᓚᑦᑐᓴᕐᕕᒻᒥ, ᑮᓇᐅᔭᓕᕆᔨ, ᐊᒃᓱᐊᓗᒃ 
ᐱᓕᕆᑦᑎᐊᕐᓯᒪᔪᒍ ᑲᑎᒪᖏᓐᒻᓄᑦ ᐊᒻᒪ ᑮᓇᐅᔭᓕᕆᔨ ᑕᒪᒃᑯᐊᓗ ᑲᒪᒋᔪᓐᓇᓂᕐᓴᕆᓪᓗᒋᑦ. ᖁᔭᓐᓇᒦᒃ. 
ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᐱᖅᓱᕐᓇᖅ ᐃᓱᓕᒻᒪᑦ. ᑲᑎᒪᔾᔪᑎᒃᓴᓄᑦ. ᓇᓴᐅᑎᖓ 7. ᓇᓴᐅᑎᖓ 8, 
ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 7: ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑦ ᑎᑎᖅᑲᑎᒍᑦ ᐊᐱᖅᑯᒧᑦ 025-2(2): ᐃᒥᐊᓗᒻᒧ ᐊᖓᔮᕐᓇᖅᑐᓄᑦ ᐊᔪᓕᕐᓯᒪᔪᓄᑦ ᐃᑲᔪᖅᑕᐅᓂᕐᒧᑦ 

ᐊᑭᖏᑦ 
ᑭᐅᔾᔪᑦ ᑎᑎᖅᑲᑎᒍᑦ ᐊᐱᖅᑯᒧᑦ 026-2(2): ᖃᓄᐃᓕᖓᓕᕐᓂᖓ ᐃᖅᑲᓇᐃᔮᓂᒃ ᓄᓇᓕᓐᓄᕐᓯᕙᓪᓕᐊᓂᕐᒧᑦ 
ᑭᐅᔾᔪᑦ ᑎᑎᖅᑲᑎᒍᑦ ᐊᐱᖅᑯᒧᑦ 027-2(2): ᐃᓐᓇᐃᑦ ᐃᓪᓗᖁᑎᖓᑕ ᓇᑎᖓ ᓴᓇᒋᐊᖅᑕᐅᓂᖓ 
ᑭᐅᔾᔪᑦ ᑎᑎᖅᑲᑎᒍᑦ ᐊᐱᖅᑯᒧᑦ 028-2(2): ᐃᖅᑲᓇᐃᔭᑦᑎᐊᕐᓂᖏᓐᓄᑦ ᐊᑭᕈᑕᐅᔪᑦ, 

ᐊᑭᓕᕆᐊᖃᓚᐅᖅᑕᖏᓄ ᐊᒻᒪ ᓄᖅᑲᖅᑎᓪᓗᒋᑦ ᐊᑭᓕᐅᑕᐅᔪᑦ 2003-2004 
ᑭᐅᔾᔪᑦ ᑎᑎᖅᑲᑎᒍᑦ ᐊᐱᖅᑯᒧᑦ 029-2(2): ᐱᓕᕆᕕᐅᔪᒥ ᐊᑭᓕᕆᐊᓖᑦ ᐊᔾᔨᖏᓐᓂᖏᓐᓄᓪᓗ 

ᐊᑭᓕᕆᐊᓖᑦ 
ᑭᐅᔾᔪᑦ ᑎᑎᖅᑲᑎᒍᑦ ᐊᐱᖅᑯᒧᑦ 030-2(2): ᓱᕈᓰᑦ ᑲᒪᒋᔭᐅᖃᑦᑕᕐᓂᖏᓐᓄᑦ ᓄᓇᕗᒻᒥ 
 
ᑎᑎᕋᖅᑎ: ᖁᔭᓐᓇᒦᒃ. ᐅᖃᖅᑎᑦᑎᔨ. ᓴᖅᑭᔪᖓ ᑭᐅᔾᔪᑕᐅᔪᒥᒃ ᑎᑎᖅᑲᑎᒍᑦ ᐊᐱᖅᑯᑎᒧᑦ 25, 26, 27, 28, 29 
ᐊᒻᒪ 30 ᓴᖅᑭᑕᐅᓚᐅᖅᑐᑦ ᑎᑎᖅᕋᖅᑎᐅᑉ ᐊᓪᓚᕝᕕᖓᓄᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. ᓇᓴᐅᑎᖓ 9. ᓇᓴᐅᑎᖓ 10. 
ᓇᓴᐅᑎᖓ 11. ᓇᓴᐅᑎᖓ 12, ᓇᓴᐅᑎᖓ 13, ᓴᖅᑭᑕᐅᓂᖏᑦ ᑎᑎᖅᑲᐃᑦ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᖅ 116-2(2): ᒪᓕᒐᑎᒍᑦ ᒪᓕᒃᑕᐅᔭᕆᐊᖃᖅᑐᑦ ᓴᖅᑮᓂᕐᒧᑦ ᐅᓂᒃᑳᓂᒃ ᐊᒻᒪ 

ᐊᓯᖏᓐᓂ ᒪᓕᒐᓕᐅᕐᕕᒻᒥ 
ᓴᖅᑭᑕᐅᔪᖅ ᑎᑎᖅᑲᖅ 117-2(2): ᐊᕐᕌᒍᑕᒫᑦ ᐅᓂᒃᑳᖏᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᐃᓱᓕᑦᑐᒍ ᒫᔾᔨ 

31, 2004. 
ᓴᖅᑭᑕᐅᔪᖅ ᑎᑎᖅᑲᖅ 118-2(2): ᐊᕐᕌᒍᑕᒫᑦ ᐅᓂᒃᑳᖏᑦ ᐃᓗᐃᑦᑑᑎᐊᕐᓂᕐᒧᑦ ᑲᒥᓯᓇᐅᑉ ᐃᓱᓕᑦᑐᒍ ᒫᔾᔨ 

31, 2004 
 
ᐅᖃᖅᑎ (ᑐᓵᔨᒃᑯᑦ): ᐅᓪᓗᒥ, ᓴᖅᑮᔪᒪᔪᖓ ᓇᓗᓇᐃᕐᓯᒪᔪᓂᒃ ᒪᓕᒐᑎᒍᑦ ᒪᓕᒃᑕᐅᔭᕆᐊᓕᓐᓂᒃ ᓴᖅᑮᓂᕐᒧᑦ. 
ᐅᑯᐊ ᑎᑎᕋᕐᒪᔪᑦ ᐅᓪᓗᒥᒧᑦ ᑎᐅᒪᑎᑦᑎᒋᐊᖅᐸᒃᑐᑦ ᒪᓕᒐᓕᐅᖅᑎᒃᑯᓐᓂᑦ, ᐊᒻᒪᓗ ᖃᐅᔨᒪᔾᔪᑕᐅᔪᓂᒃ ᒪᓕᒐᑎᒍᑦ 
ᒪᓕᒃᑕᐅᔭᕆᐊᖃᖅᑐᓂᒃ ᓴᖅᑮᓂᕐᒧᑦ ᒐᕙᒪᒃᑯᑦ ᐊᕐᕌᒍᑕᒫᑦ ᐅᓂᒃᑳᓕᐊᖏᓐᓂᒃ, ᑮᓇᐃᔭᑦ ᖃᓄᐃᓕᖓᓂᖏᓐᓂᒃ  

ᐊᓯᖏᓐᓂᓪᓗ ᑎᑎᖅᑲᐅᔪᓂᒃ. ᒫᓐᓇᐅᔪᖅ ᑎᑎᕋᕐᓯᒪᔪᑦ ᓇᓗᓇᐃᕐᓯᓯᒪᒻᒪᑕ ᖃᓄᐃᑦᑐᑦ ᑎᑎᖅᑲᐅᔪᑦ 
ᓴᖅᑭᑕᐅᓯᒪᓕᕐᒪᖔᑕ ᐱᒋᐊᖅᑐᒍ ᐄᐳᕈᓪ 26, 2005. 
 
ᑕᐃᒪᓕ ᐅᒃᐱᕈᓱᒃᐳᖓ ᒪᓕᒐᓕᐅᖅᑎᓕᒫᖑᔪᑦ ᖃᐅᔨᓂᐊᖅᐳᑦ ᑕᒪᓐᓇ ᐊᑑᑎᖃᕐᓂᐊᕐᓗᓂ ᓇᒻᒪᓇᕐᓗᒍ ᐊᒻᒪ 
ᓴᖅᑮᓂᕐᒧᑦ ᒪᓕᒐᑎᒍᑦ ᓴᖅᑭᑕᐅᔭᕆᐊᖃᖅᑐᓂᒃ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ. 
 
ᒪᓕᒐᓕᐅᖅᑏᑦ, ᓴᖅᑮᔪᒪᔪᖓ ᐊᕐᕌᒍᑕᒫᑦ ᐅᓂᒃᑳᖓᓂᒃ ᐃᓗᐃᑦᑑᑎᐊᕐᓂᕐᒧᑦ ᑲᒥᓯᓇᒧᑦ ᐃᓱᓕᑦᑐᖅ ᒫᔾᔨ 31, 
2004. 
 
ᒪᓕᒐᓕᐅᖅᑏᑦ, ᓴᖅᑮᔪᒪᔪᖓ ᐊᕐᕌᒍᑕᒫᑦ ᐅᓂᒃᑲᖓᓂ ᐅᖃᐅᓯᓕᕆᓂᕐᒧᑦ ᑲᒥᓯᓇᒧᑦ ᐃᓱᓕᑦᑐᖅ ᒫᔾᔨ 31, 2004. 
 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐸᕋᐅᓐ. 
 
ᓴᖅᑭᑕᐅᔪᑦ ᑎᑎᖅᑲᐃᑦ 119-2(2): ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 133-2(2): ᑮᓇᐅᔭᖃᖅᑎᑕᐅᓂᖏᑦ 

ᐃᓕᑕᕐᓯᕕᒃ ᑲᑐᔾᔨᖃᑎᒌᑦ 
 
ᓴᖅᑭᑕᐅᔪᑦ ᑎᑎᖅᑲᐃᑦ 120-2(2): ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 55-2(2): ᖃᓄᐃᓕᖓᓕᕐᓂᖏᑦ 

ᖁᕐᓗᖅᑐᒥ ᐊᕐᓇᓄᑦ ᕿᒫᕕᒻᒧᑦ 
 
ᐊᖓᔪᖅᑳ ᓚᕕᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᓴᖅᑮᔪᒪᔪᖓ ᐅᑯᓂᖓ ᑎᑎᕋᕐᓯᒪᔪᓂᒃ: 
ᐅᖃᐅᓯᒃᑯᑦ ᐊᐱᖅᑯᑦ 133-2(2) ᐊᒻᒪ ᐅᖃᐅᓯᒃᑯᑦ ᐊᐱᖅᑯᑦ 55-2(2). ᖁᔭᓐᓇᒦᒃ. ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᑕᐃᒃᑯᐊ ᑐᓂᖃᑦᑕᕐᓗᒋᑦ ᑎᑎᖅᑲᐅᔪᑦ ᑎᑎᕋᖅᑎᒧᑦ. ᓇᓴᐅᑎᓕᒃ 14. ᓇᓴᐅᑎᓕᒃ 15. 
ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓄᑦ ᓯᕗᓪᓕᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᐱᖁᔭᒃᓴᐃᑦ. ᐅᑲᓕᖅ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 018-2(2): ᕿᒪᒃᑲᑯᓂᑦ ᑲᒪᓂᕐᒧᑦ ᐊᐅᓚᑦᑎᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 
 
ᐊᖓᔪᖅᑳ ᐸᓪ ᐅᑲᓕᖅ: ᖁᔭᓐᓇᒦᒃ. ᐅᖃᖅᑎᑦᑎᔨ. ᖃᐅᔨᒃᑲᐃᕗᖓ ᑎᓴᒻᒥᐅᓕᖅᐸᑦ, ᐄᐳᕈ 28, 2005 
ᐱᖁᔭᒃᓴᖅ 18. ᕿᒪᒃᑲᑯᓂᑦ ᑲᒪᓂᕐᒧᑦ ᐊᐅᓚᑦᑎᓂᕐᒧᑦ ᒪᓕᒐᖅ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 
ᐅᖃᖅᑎᑦᑎᔨ. 
 
ᐅᖃᖅᑎᑦᑎᔨ (ᑐᓵᔨᒃᑯᑦ): ᖁᔭᓐᓇᒦᒃ. ᖃᐅᔨᒃᑲᐃᓂᖅ ᐱᖁᔨᕗᖓᕈᑎᒥᒃ ᓯᕗᓪᓕᖅᐹᒥᒃ ᐅᖃᐅᒫᖅᑕᐅᓂᖏᓐᓄᑦ 
ᐱᖁᔭᒃᓴᐃᑦ. ᓇᓴᐅᑎᖓ 16, ᓇᓴᐅᑎᖓ 17, ᓇᓴᐅᑎᖓ 18, ᓇᓴᐅᑎᖓ 29. ᐃᓱᒪᒋᔭᐅᓂᖏᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᐃᑦ ᐊᒻᒪ ᐊᓯᖏᑦ. ᓴᖅᑭᑕᐅᓂᖏᑦ ᑎᑎᖅᑲᐃᑦ 58-2(2), ᓴᖅᑭᑕᐅᓂᖏᑦ 
ᑎᑎᖅᑲᐃᑦ 100-2(2), ᓴᖅᑭᑕᐅᓂᖏᑦ ᑎᑎᖅᑲᐃᑦ 101-2(2). ᓇᑦᓯᖅ ᐃᒃᓯᕙᐅᑕᕆᔭᐅᓗᓂ. 
ᓄᖅᑲᑲᐃᓐᓇᕐᓂᐊᖅᐳᒍ. 20 ᒥᓂᑦᒥᒃ ᓄᖅᑲᑲᐃᓐᓇᕐᓂᐊᖅᐳᒍ ᐱᒋᐊᒃᑲᓐᓂᓚᐅᙱᓐᓂᑎᓐᓂ. ᖁᔭᓐᓇᒦᒃ. 
 
ᐃᖅᓱᒃᑎ. 
 
>>ᒪᓕᒐᓕᐅᖅᑏᑦ ᓄᖅᑲᖓᑲᐃᓐᓇᖅᑐᑦ 15:24-ᒥ ᐊᒻᒪᓗ ᐱᒋᐊᓕᖅᑭᑦᑐᑎᒃ 15:49-ᒨᖅᑎᓪᓗᒍ 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 

 
ᐃᒃᓯᕙᐅᑕᖅ (ᓇᑦᑎᖅ) (ᑐᓵᔨᒃᑯᑦ): ᖁᔭᓐᓇᒦᒃ. ᑲᔪᓯᓗᑕ ᓴᖅᑭᑕᐅᓯᒪᔪᑦ ᑎᑎᖅᑲᖅ 58-2(2), ᓴᖅᑭᑕᐅᓯᒪᔪᑦ 
ᑎᑎᖅᑲᖅ 100-2(2), ᓴᖅᑭᑕᐅᓯᒪᔪᑦ ᑎᑎᖅᑲᖅ 101-2(2), ᐊᒻᒪᓗ ᓴᖅᑭᑕᐅᓯᒪᔪᖅ ᑎᑎᖅᑲᖅ 102-2(2). 
ᑲᑎᒪᔨᕋᓛᑦ ᖃᓄᐃᓕᐅᕈᑎᖃᕈᒪᕙᑦ ᑕᒪᒃᑯᓂᖓᑦ? (ᑐᓵᔨᒃᑰᕈᓐᓃᖅᑐᖅ) ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᑲᒪᒋᖅᑳᕈᒪᔭᕗᑦ ᐸᐃᑉᐹᑦ ᑎᑎᕋᖅᑕᐅᓯᒪᔪᑦ ᓴᖅᑭᖅᑎᑕᒥᓃᑦ 58 - 
2(2): ᐅᓂᒃᑳᓕᐊᖓᑦ ᓂᕈᐊᖅᑐᓕᕆᔨᒃᑦ ᐊᖓᔪᖅᑳᖓᑕ; ᐊᒻᒪᓗ ᓵᓐᑎ ᑯᓱᒐᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ 
ᐊᐱᖅᓱᖅᑕᐅᕝᕕᒻᒥ ᐃᒃᓯᕙᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᑯᓱᒐᖅ, ᐊᐱᖅᓱᖅᑕᐅᕕᒻᒨᕆᑦ. ᖁᔭᓐᓇᒦᒃ, ᑐᙵᓱᒋᑦ, ᓵᓐᑎ ᑯᓱᒐᖅ. 
ᑎᑎᖅᑕᐅᖁᓪᓗᒍ, ᐃᖅᑲᓇᐃᔭᖅᑎᑎᑦ ᑭᓇᐅᒻᒪᖔᕐᒥᒃ ᐊᑎᖏᑦ ᐅᖃᑲᐃᓐᓇᒃᑭᑦ. 
 
ᑯᓱᒐᖅ: ᐅᓐᓄᓴᒃᑯᑦ, ᐃᒃᓯᕙᐅᑕᖅ. ᐅᓪᓗᒥ ᐅᕙᓃᖃᑎᒐ ᐹᑐᕆᒃ ᐅᐊᕐ, ᒪᓕᒐᓕᕆᔨᐅᔪᖅ ᓂᕈᐊᖅᑐᓕᕆᔨᒃᑯᓐᓄᑦ 
ᓄᓇᕘᒥ ᐊᒻᒪᓗ ᒪᓕᒐᒃᓴᓂᒃ ᑎᑎᕋᖅᑎᐅᓪᓗᓂ ᓄᓇᕘᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᙵᓱᒋᑦ, ᐹᑐᕆᒃ ᐅᐊᕐ. ᒪᓕᑦᑐᒍ ᒪᓕᒐᕋᓛᖅ 77910, 10-ᒥᓂᔅᓯᓂᒃ ᐊᑯᓂᐅᑎᒋᔪᖅ 
ᐅᖃᕈᓐᓇᕐᓂᐊᖅᑐᑎᑦ, ᑭᓯᐊᓂᓕ ᐊᑎᕐᓂᒃ ᐱᓯᒪᑦᑎᙱᓐᓇᒪ ᐅᖃᕈᒪᓯᒪᔪᓂᒃ ᒫᓐᓇᐅᔪᖅ. ᑲᔪᓯᔪᒪᕖᑦ, ᑯᓱᒐᖅ? 
 
ᑯᓱᒐᖅ: ᐅᐸᓗᖓᐃᖅᓯᒪᖅᑲᐅᒐᒪ ᐅᖃᐅᓯᕆᑐᐃᓐᓇᕐᓂᐊᕐᓗᒋᑦ ᒪᑐᐃᕆᐊᙵᕈᑎᒃᑲ ᖃᓄᐃᒃᓴᙱᒃᑯᕕᑦ. 
 
ᐃᒃᓯᕙᐅᑕᖅ: ᑲᔪᓯᒋᑦ. 
 
ᑯᓱᒐᖅ: ᐃᒃᓯᕙᐅᑕᖅ ᐊᒻᒪᓗ ᐊᖓᔪᖅᑳᑦ, ᖁᔭᓐᓇᒦᒃ ᑲᑎᖃᑎᒋᔪᓐᓇᖅᑲᐅᒐᔅᓯᙵ ᐅᓪᓗᒥ ᑖᒃᑯᐊ 
ᐅᓂᒃᑳᓕᐊᕆᓯᒪᔭᒃᑲ ᕿᒥᕐᕈᓂᐊᖅᑐᑎᒍᑦ. 
 
ᖃᐅᔨᒪᒋᐊᖃᖅᑐᒋᕙᔅᓯᒃ ᑕᒪᐅᙵᕈᒪᔪᒻᒪᕆᐊᓘᖅᑲᐅᒐᒪ ᑕᒪᒃᑯᐊ ᕿᒥᕐᕈᓗᒋᓪᓗ; ᑕᒪᐅᙵᕈᒪᔪᑯᓗᐊᐱᒃ 
ᒪᕐᕈᓕᕋᓛᕐᒧᑦ ᖃᖓᑕᓲᕐᒧᑦ ᐊᖓᔪᖅᑳᖑᔪᖅ ᒪᓕᒐᓕᐅᖅᑎ ᖃᒪᓂ'ᑐᐊᕐᒧᑦ ᐅᓂᐊᙱᑐᐃᓐᓇᓚᐅᖅᑕᕋ ᐃᑉᐸᔅᓴᖅ 
ᐊᒻᒪᓗ ᑕᓪᓕᒪᑦ ᐊᕝᕙᖓᓗ ᐃᑲᕐᕋᑉ ᐊᓂᒍᕐᒪᑕ ᑎᑭᑦᑕᖅᐳᒍᒃ. ᐅᖃᖅᑲᐅᒻᒪᑦ, ᓚᓐᑕᓐ, ᐃᓐᒐᓚᓐᒧᑦ 
ᑎᑭᔾᔫᒥᖔᑐᐃᓐᓇᕆᐊᖃᖅᑐᒍᒎᖅ ᖃᖓᑕᓲᒃᑯᑦ.  
 
ᑕᐃᒃᑯᓄᖓᓕ ᑭᒃᑯᑐᐃᓐᓇᕐᓄᑦ ᑲᔾᔮᖅᐸᑦᑐᓄᑦ ᐃᐊᑦᑎᐊᕈᕐᓂᓴᓂᒃ, ᑕᐃᒪᓕ ᒪᕐᕈᓕᕋᓛᒃᑰᖁᕙᔅᓯᒃ ᖃᖓᑕᓲᒃᑯᑦ 
ᐊᑯᓂᐊᓕᒃ ᖃᖓᑕᒐᔭᕐᓗᓯ ᐅᖅᓱᐊᓗᒃᓱᓐᓂᒥᒃ ᐊᒻᒪᓗ ᐊᐅᓚᐅᑎᕐᕙᓗᖏᑦ ᑲᔾᔮᕐᓂᕆᔭᓯ ᐊᑐᓕᕋᔭᖅᑕᓯ; 
ᖁᕕᐊᓱᑐᐃᓐᓇᖅᑕ ᐃᖏᕐᕋᔾᔪᑎᖃᕋᑦᑕ ᐊᑐᐃᓐᓇᕈᔪᑉᐸᒃᑲᑦᑕ ᓱᓕ ᑕᐃᒪᐃᑦᑐᓂᒃ. 
 
ᖃᕋᓴᐅᔭᖅᑎᒍᑦ ᐊᔾᔨᖏᓐᓂᒃ ᐊᐅᓪᓚᖅᑎᑦᑎᕕᒋᔪᕙᓯᒃ ᐅᓂᒃᑳᓕᐊᕐᒥᒃ ᐃᓚᓕᐅᑎᓪᓗᒋᑦ ᑕᐃᒃᑯᐊ ᐸᐃᑉᐹᕆᔭᖏᑦ 
ᐱᓯᒪᓚᐅᖅᓯᒪᔭᓯ. ᑭᒃᑯᓕᒫᑦ ᕿᕐᓕᖅᑐᒥᒃ ᖃᕋᓴᐅᔭᕐᒨᕆᐊᓕᒻᒥᒃ ᐱᓯᒪᑦᑎᔪᐃᓐᓇᐅᒻᒪᑕ ᐅᓪᓗᒥ. ᐃᓄᒃᑎᑐᑦ 
ᐅᓂᒃᑳᓕᐊᒥᒃ ᐱᓯᒪᑦᑎᒋᓪᓗᑕ, ᐅᐱᓐᓇᕋᓂ, ᐊᒻᒪᓗ ᖃᓪᓗᓈᑎᑦᑐᑦ ᑎᑎᕋᖅᓯᒪᔪᓂᒃ ᐊᔾᔨᖏᓐᓂᒃ ᐱᓯᒪᑦᑎᓕᕋᔅᓯᒃ 
ᑐᓂᖅᑲᐅᒐᑦᑎᒍ ᐅᓪᓗᒥ. ᐅᐃᕖᑎᑐᑦ ᑎᑎᕋᖅᓯᒪᔪᓂᒃ ᑐᒃᓯᕋᕐᕕᐅᔪᓐᓇᕆᓪᓗᑕ ᐊᒻᒪᓗ ᐅᑕᖅᑭᒐᑦᑕ, ᑕᒪᓐᓇ 
ᐅᒡᒍᕐᓇᖅᑑᒐᓗᐊᖅ, ᐃᓄᐃᓐᓇᖅᑐᑦ ᑎᑎᕋᖅᓯᒪᔪᓂᒃ ᐊᒻᒪᓗ ᑐᓴᖅᑎᑦᑎᒐᔭᕆᕙᓯ ᑕᐃᒃᑯᐊ ᐊᑐᐃᓐᓇᐅᓕᕈᑎᑦ 
ᐃᓄᐃᓐᓇᖅᑐᑦ ᑎᑎᕋᖅᓯᒪᔪᑦ. 
 
ᑭᖑᓪᓕᖅᐹᒥᒃ ᑲᑎᒪᖃᑎᒋᒐᒃᑭᑦ ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᓕᐅᖅᑎᓕᒫᑦ, ᐊᒥᓱᑦ ᒪᓕᒐᓕᐅᖅᑎᐅᖃᑕᐅᔪᑦ 
ᐃᖅᑲᐅᒪᔪᒃᓴᐅᕗᑦ, ᐊᒃᑑᕝᕙ 2002-ᖑᓚᐅᖅᓯᒪᒻᒪᑦ ᓄᓇᕘᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ 
ᑲᒪᒋᔭᐅᓇᓱᐊᓚᐅᖅᓯᒪᒻᒪᑦ ᐸᖕᓂᖅᑑᒥ. 

ᑕᐃᒪᙵᓂᓪᓕ, ᖁᓚᕐᓇᙱᓚᖅ, ᓂᕈᐊᖅᑎᑦᑎᓯᒪᓕᖅᑐᒍᑦ ᐊᒻᒪᓗ ᐅᓂᒃᑳᓕᐊᑦ ᐃᓕᔅᓯᓐᓄᑦ ᑐᓂᖅᑲᐅᕙᒃᑲ 
ᐅᓪᓗᒥ. ᓯᕗᓪᓕᖅᐹᓂᒃ ᓂᕈᐊᖅᑐᓕᕆᔨᒃᑯᓐᓄᑦ ᐊᖓᔪᖅᑳᖑᒐᒪ ᐊᒻᒪᓗ ᓯᕗᓪᓕᖅᐹᒥᒃ ᐅᓂᒃᑳᓕᐊᕆᓯᒪᒐᒃᑯ 
ᒪᓕᑦᑐᒍ ᓄᓇᕘᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ. 
 
ᐹᑐᕆᒃ ᐅᐊᕐ, ᒪᓕᒐᓕᕆᔨᕗᑦ ᒪᓕᒐᓕᕆᔨᒌᓐᓇᖅᑕᕗᑦ, ᑲᖏᖅᖠᓂᕐᒦᓚᐅᖅᓯᒪᒻᒪᑦ ᓂᕈᐊᖅᑐᖃᖅᑎᓪᓗᒍ, 
ᐱᓕᕆᖃᑕᐅᖃᑦᑕᖅᓯᒪᔪᖅ ᐋᖅᑭᒃᓱᖅᑕᐅᓂᖏᓐᓂᒃ ᐊᑐᓕᖅᑎᑕᐅᓂᕐᒧᑦ ᐊᐅᓚᓂᖏᓐᓂᒃ, ᐊᒻᒪᓗ ᖃᐅᑕᒫᑦ 
ᐅᖃᐅᔾᔨᒋᐊᖅᑎᒋᕙᑦᑐᑎᒍᑦ ᐱᓕᕆᐊᕆᓇᓱᐊᖅᑐᑎᒍᑦ ᑖᓐᓇ ᓄᑖᖅ ᓄᓇᕘᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ. 
 
ᐅᓪᓗᒥ, ᐅᔾᔨᖅᓱᖁᓂᐊᖅᐸᔅᓯᒃ ᐃᓚᖏᓐᓂᒃ ᐅᓂᒃᑳᓕᐊᕐᒦᑦᑐᓂᒃ. 
 
ᐅᓂᒃᑳᓕᐊᑉ ᐃᓗᓕᓪᓗᐊᖏᑦ ᒪᑉᐱᒐᖅ 2-ᒦᒻᒪᑕ 19-ᖑᓪᓗᑎᑦ ᒪᑉᐱᒐᖏᑦ ᖃᓪᓗᓈᑎᑑᖅᑐᖏᑦ ᐊᒻᒪᓗ 2-ᒥᒃ 21-
ᒧᑦ ᐃᓄᒃᑎᑑᖅᑐᖏᓐᓂᒃ, ᐊᒻᒪᓗ ᐅᖏᓕᕇᑦᑎᐊᖅᑐᑎᒃ ᑎᑎᕋᖅᓯᒪᕗᑦ ᖃᓄᐃᓕᐅᕐᓂᕆᓚᐅᖅᑕᑎᓐᓂᒃ ᑕᐃᓐᓇ 
ᐊᓪᓚᕝᕕᕗᑦ ᐋᖅᑭᒃᓱᖅᐸᓪᓕᐊᓂᕆᔭᕗᑦ ᒪᓕᑦᑐᒍ ᐊᒻᒪᓗ ᑕᐃᒃᑯᐊ ᓂᕈᐊᕐᓇᐅᑎᓪᓗᒍ ᖃᓄᐃᓕᐅᕐᓂᐅᓚᐅᖅᑐᑦ 
ᑎᑎᕋᖅᓯᒪᒋᓪᓗᑎ.ᑦ ᓇᓇᐃᖅᓯᓯᒪᒋᕗᑦ ᖃᓄᐃᑦᑑᓂᖓᓂᒃ ᐊᒻᒪᓗ ᐊᔾᔨᒌᙱᑦᑐᓂᒃ ᐱᓕᕆᐊᕆᖃᑦᑕᖅᓯᒪᔭᑦᑎᓐᓂᒃ 
ᐊᓪᓚᕝᕕᑦᑕ ᐃᓱᒫᓘᑎᖏᓐᓂᒃ. 
 
ᑭᓯᐊᓂᓕ ᐱᓗᐊᖅᑐᒥᒃ, ᒪᓕᒐᓕᐅᖅᑎᐅᖃᑕᐅᔪᑦ ᖃᐅᔨᒋᐊᑦᑎᐊᖁᕙᒃᑲ ᐊᕕᑦᑐᖅᓯᒪᓂᖏᓐᓂᒃ G, H, ᐊᒻᒪᓗ I 
ᐃᓚᒋᐊᕈᑎᖏᓐᓂᒃ ᑭᖑᓪᓕᖅᐹᖏᓐᓃᑦᑐᑦ. ᐃᓚᖓᑦ G ᐅᖃᐅᓯᖃᕐᒪᑦ ᐊᑐᐊᒐᕐᓂᒃ ᐊᒻᒪᓗ ᐊᓪᓚᒡᕕᑉ 
ᐊᐅᓚᓂᖓᑕ ᐱᔾᔪᑎᖏᓐᓂᒃ ᓂᕈᐊᖅᑎᐅᔪᑎᑦ, ᓂᕈᐊᕋᒃᓴᐅᔪᑦ ᐅᕝᕙᓘᓐᓃᑦ ᓂᕈᐊᖅᑐᓕᕆᔨᐅᔪᑦ ᐅᕙᓐᓄᑦ 
ᐅᖃᐅᓯᕆᔪᔭᖏᑦ ᐅᔾᔨᕐᓇᖅᑐᑦ ᐅᕝᕙᓘᓐᓃᑦ ᓇᓗᓇᑦᑕᐅᑎᒋᔪᙱᑦᑐᑦ ᓈᒻᒪᙱᓐᓂᖏᓐᓂᒃ ᓂᕈᐊᕐᓂᐅᔪᑦ 
ᑲᒪᒋᑎᓪᓗᑎᒍᑦ. 
 
ᐊᒥᓱᑲᓪᓚᐅᔪᑦ ᐃᓱᒪᓗᒍᑕᐅᔪᑦ ᐅᐃᒍᖏᓐᓂᒃ ᐱᔾᔪᑎᖃᖅᑐᑦ ᖃᖓᐅᓂᖓᓄᑦ ᓂᕈᐊᕐᓂᐅᓚᐅᖅᑐᑦ ᑭᖑᓪᓕᖅᐹᒥᒃ, 
ᐊᒻᒪ ᓂᕆᐅᒃᐳᖓ ᑕᒪᓐᓇ ᐃᓱᒪᒋᔭᐅᒋᐊᕈᓐᓇᕐᒪᖔᖅ ᑭᖑᓪᓕᕐᒥᒃ ᓂᕈᐊᖅᑐᖃᓕᖅᐸᑦ. ᐱᔾᔪᑎᖃᓚᐅᕋᑦᑕ ᓯᓚᐅᑉ 
ᖃᓄᐃᓐᓂᐊᕐᓂᖓᓄᑦ ᐅᑭᐅᓪᓗᐊᒃᑯᑦ ᓂᕈᐊᖅᑐᖃᖅᑎᓪᓗᒍ, ᑕᐃᒪᓕ ᐊᒃᓱᐊᓗᒃ ᖁᕕᐊᓇᓚᐅᖅᐳᖅ ᓯᓚᒥᒃ 
ᐊᕝᕕᐊᕈᑎᖃᓚᐅᙱᓐᓇᑦᑕ. ᑭᓯᐊᓂᓕ ᐅᑭᐅᖑᔪᖅ ᕿᒥᕐᕈᓪᓗᒍ ᓯᓚᐅᑉ ᖃᓄᐃᓐᓂᕆᓚᐅᖅᑕᖓ 
ᓂᕈᐊᕐᓇᐅᑎᓪᓗᒍ ᑕᐃᒪᐃᓐᓂᖅᐸᑦ, ᐊᒃᓱᐊᓗᒃ ᑕᒪᓐᓇ ᓂᕈᐊᖅᑐᓕᕆᓂᖅ ᐊᐅᓚᑕᕐᓂᕋᔭᓚᐅᙱᑦᑐᖅ, 
ᐃᓱᒪᒋᓪᓗᒋᑦ ᑕᐃᒃᑯᐊ ᐅᑭᐅᖑᔪᖅ ᐱᕐᓯᖃᑦᑕᕐᓂᐅᓚᐅᖅᑐᑦ. 
 
ᐊᒻᒪ ᓱᓕ ᖃᖓᒃᑯᓂᖓ ᑭᖑᓪᓕᖅᐹᒥᒃ ᓂᕈᐊᕐᓂᐅᓚᐅᖅᑐᒥᒃ ᑲᒪᒋᔭᐅᓂᖏᓐᓄᑦ ᐊᑲᐅᙱᓕᐅᕈᑎᖃᓚᐅᕐᒥᔪᖅ 
ᑕᐃᒃᑯᓄᖓ ᓄᓇᓕᓐᓂ ᓂᕈᐊᖅᑐᓕᕆᔨᐅᔪᓄᑦ ᐊᓪᓚᕝᕕᒻᒥᓂ ᐱᔭᕆᔭᕋᓱᐊᖅᑎᓪᓗᒋᑦ 
ᖁᕕᐊᓱᕝᕕᐅᒋᐊᑭᓪᓕᑎᓪᓗᒍ. ᐊᔪᕐᓇᕈᔪᓚᐅᖅᑐ ᐅᖄᓚᐅᓯᕆᔨᒃᑯᑦ ᐋᖅᑭᒃᓱᐃᑎᓐᓇᓱᐊᖅᑐᒋᑦ ᐅᖄᓚᐅᑎᓂᒃ 
ᓇᒻᒪᓇᕐᓯᒪᔪᒃᑯᑦ; ᓄᓇᓕᐅᔪᑦ ᐃᒃᐱᒍᓱᓗᐊᓚᐅᙱᒻᒪᑕ, ᑕᐃᒪᐃᓕᔪᓐᓇᕈᑦᑕ, ᖁᕕᐊᓱᕝᕕᕈᔪᓂᐅᓴᑎᓪᓗᒍ, 
ᐊᒃᓱᐊᓗᓪᓗ ᐊᕐᔪᕐᓇᓚᐅᕐᒪᑦ ᑐᓴᐅᒪᑎᑦᑎᑦᑎᐊᕆᐊᒃᓴᖅ ᓂᕈᐊᒐᒃᓴᓕᐅᕐᓂᕐᒧᑦ ᐊᓯᖏᓐᓂᓪᓗ, ᐊᓪᓚᑦ ᑕᐃᒃᑯᐊ 
ᐊᓪᓚᕝᕕᐅᔪᑦ ᒪᑐᐃᖅᑎᓐᓇᓱᐊᖅᑐᒋᑦ, ᐃᓛᓂᒃᑯᑦ ᐃᓄᐃᑦ ᕿᑲᕆᐊᕐᓯᒪᓪᓗᑎᒃ ᐊᓯᖏᓐᓂᓗᓐᓃᑦ 
ᐱᔭᒃᓴᖃᖅᑎᓪᓗᒋᑦ. 
 
ᐃᓚᖓ 8 ᐅᐃᒍᖏᓐᓂ ᐃᓗᓕᖃᖅᑐᖅ ᐋᖅᑭᒋᐊᕆᔾᔪᑕᐅᖁᔭᐅᓚᐅᖅᑐᓂᒃ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 
ᒪᓕᒐᕐᒧᑦ, ᑕᒪᓐᓇᓗ ᐱᑕᖃᕆᐊᖃᖅᑐᓂᒃ ᐅᓂᒃᑳᕆᔭᕐᓂᒃ; ᑕᒪᓐᓇ ᑲᒪᒋᔭᖃᖅᑐᖅ ᑭᓯᐊᓂ ᒪᓕᒐᑎᒍᑦ 
ᐋᖅᑭᒃᑕᐅᔪᓐᓇᖅᑐᓂᒃ. ᐃᓚᖏᑦ ᒥᑭᑦᑐᑎᑯᓗᒐᓗᐊᑦ ᐅᖃᐅᓯᖅᑕᖏᑦ ᐊᓯᔾᔨᑐᐃᓐᓇᕐᓗᒋᑦ ᑕᒻᒪᕐᓯᒪᓂᐊᙱᒻᒪᑕ, 
ᐃᓚᖏᑦ ᐱᔾᔪᑎᖃᖅᑐᑦ ᐋᖅᑭᒍᑕᐅᔪᓐᓇᖅᑐᓂᒃ ᑕᒪᒃᑯᓄᖓ ᓇᓗᓇᖃᑦᑕᓚᐅᙱᑦᑐᓄᑦ ᓂᕈᐊᕐᓇᐅᑎᓪᓗᒍ. 
 
ᐃᓚᖓ I ᑎᓴᒪᐅᓕᖅᑲᖓᒻᒪᑦ, ᑎᓴᒪᐅᔪᑦ ᐃᓚᒃᑯᑦ ᑎᑎᕋᕐᓯᒪᔪᑦ, ᑖᒃᑯᐊ ᐱᔾᔪᑎᖃᖅᑐᑦ ᑎᓴᒪᐅᔪᓂ 
ᐊᑐᓕᖁᔭᐅᔪᓂᒃ ᐊᔭᐅᖅᑎᒃᑯᑦ ᑲᑎᒪᔨᕋᓛᖏᓐᓂᒃ ᑭᖑᓪᓕᖅᐹᒥᒃ ᒪᓕᒐᓕᐅᖅᑎᐅᓚᐅᖅᑐᓂᒃ. 

ᐅᐸᓗᖓᐃᕐᓯᒪᔪᒍᑦ ᑕᒪᒃᑯᐊ ᐅᖃᐅᓯᕆᔪᓐᓇᕐᓗᒋᑦ ᐅᓪᓗᒥᐅᔪᖅ ᖃᓄᑐᐃᓐᓇᖅ ᐅᖃᐅᓯᕆᔭᐅᔪᒪᒃᐸᑕ 
ᒪᓕᒐᓕᐅᖅᑎᓂᒃ. 
 
ᐱᔭᒃᓴᕆᔭᕗᑦ ᓯᕗᓂᒃᓴᑎᓐᓂᒃ ᐱᖃᓯᐅᔾᔨᓂᐊᖅᑐᖅ ᖃᑭᑎᒋᐊᒃᑲᓂᕐᓗᒍ ᓄᓇᓕᓐᓂ ᓂᕈᐊᕐᓂᕐᒧᑦ 
ᖃᓄᐃᓕᖁᔨᓂᕐᒧᑦ ᒪᓕᒐᖅ, ᐊᒻᒪ ᐅᓪᓗᒥᒧᑦ ᑐᕌᖓᓕᖅᑎᒋᐊᕐᓗᒍ, ᐊᐅᓚᓂᖃᑦᑎᐊᕐᓂᐊᖅᑐᖅ ᓂᕈᐊᕐᓂᕐᒧᑦ. 
ᒫᓐᓇᐅᔪᕐᓕ ᐱᓯᒪᔭᑦᑎᓐᓄᑦ, ᐊᒻᒪᓗ ᐃᓱᒪᓪᓗᖓ ᑐᕌᖓᓪᓚᕆᒻᓐᒪᑦ ᐱᔾᔪᑎᒋᔭᖓᓄᑦ ᒪᓕᒐᓕᐅᕐᕕᐅᔪᕐ. 
 
ᐱᓕᕆᖃᑎᖃᕐᓂᐊᖅᑐᒍᑦ ᐃᑲᔪᖅᑐᖅᑕᐅᓗᑕ ᐱᓕᐊᕆᖏᓐᓂᒃ ᑭᓪᓕᒋᔭᕆᐊᖃᖅᑕᖏᓐᓂᒃ ᑲᑎᒪᔨᓄᑦ. 
ᐊᐅᓚᑕᐅᓂᖓᓄᑦ ᑭᓪᓕᓕᕆᓂᖓᓄᑦ ᑲᑎᒪᔨᓄᑦ ᐊᑖᓂᙱᒻᒪᑦ ᕿᒥᕐᕈᔭᐅᓂᖓᓄᑦ ᐊᓪᓚᕝᕕᑦᑕ, ᑭᓯᐊᓂᓕ 
ᐊᑐᐃᓐᓇᐅᑎᑦᑎᓚᐅᕋᓗᐊᖅᑐᒍ ᓄᓇᙳᐊᓂᒃ ᑭᓪᓕᓕᕆᓂᕐᒧᑦ ᑲᑎᒪᔨᓄᑦ, ᐊᓪᓚᕝᕕᖃᖅᑎᑦᑐᓐᓇᓚᕐᒥᔭᕗᑦ 
ᐊᓪᓚᕝᕕᑦᑎᓐᓂ ᐊᒻᒪ ᑎᑎᕋᕐᓂᐊᖅᑐᑕ ᐱᖁᔭᒃᓴᐅᔪᓂᒃ ᓴᖅᑭᓯᒪᔪᓂᒃ ᑭᓪᓕᓕᕆᓂᕐᒧᑦ ᑲᑎᒪᔨᐅᔪᓂᒃ 
ᑎᓕᔭᐅᓂᐊᖅᑐᓂᒃ. 
 
ᐊᒻᒪ ᓱᓕ, ᐅᖃᖃᑎᖃᖃᑦᑕᕐᓯᒪᒻᒥᔪᒍ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐱᔨᑦᑎᖅᑎᐅᔪᓄᑦ, ᐱᓕᕆᖃᑎᒋᓪᓗᒋᑦ 
ᐋᖅᑭᒋᐊᖅᑕᐅᓂᖓᓄᑦ ᓄᓇᓕᓐᓂ ᓂᕈᐊᖅᑐᓕᕆᓂᕐᒧᑦ ᒪᓕᒐᕐᒥ, ᑖᒃᑯᓄᖓ ᑐᕌᖅᑕᕐᕕᓪᓗᐊᖑᒐᔭᖅᑐᑕ 
ᓂᕈᐊᖅᑐᓕᕆᓂᕐᒧᑦ. ᑕᒪᓐᓇ ᓱᓕ ᑐᕌᖓᔪᖅ ᐊᔭᐅᖅᑎᒃᑯᑦ ᑲᑎᒪᔨᕋᓛᖏᓐᓄᑦ ᐊᑲᐅᓯᑎᒋᐊᕐᓗᒋᑦ 
ᓂᕈᐊᖅᑐᓕᕆᓂᐅᔪᖅ ᐊᔾᔨᒋᙱᑕᖓᓐᓂᒃ ᐱᑕᖃᙱᒋᐊᖃᓐᓂᖏᑦᑐᖅ. 
 
ᓴᖅᑮᓯᒪᒻᒥᔪᒍ ᐱᓕᕆᓂᐊᖅᑐᓂᒃ ᐃᓄᓐᓂᒃ ᓂᕈᐊᖅᑐᓕᕆᓂᕐᒧᑦ; ᑕᐃᒃᑯᐊ ᓄᓇᕗᑦ ᑐᙵᕕᒃᑯᓐᓂᒥᐅᑕᐅᔪᑦ, 
ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ, ᐊᕕᒃᑐᕐᓯᒪᔪᓂ ᑲᑐᔾᔨᖃᑎᒌᖑᔪᑦ ᐃᓚᐅᖃᑕᐅᔪᒪᔪᑦ ᖃᓄᖅ 
ᐱᓕᕆᖃᑎᒌᒍᓐᓇᕐᒪᖔᑦᑕ ᑭᒃᑯᓕᒫᓄᑦ ᐊᑲᐅᓂᕐᓴᐅᓂᐊᕐᓗᓂ. 
 
ᐊᑐᓕᖁᔨᔪᖃᓚᐅᕐᒥᒻᒪᑦ ᐊᔭᐅᖅᑎᒃᑯᑦ ᑲᑎᒪᔨᕋᓛᖏᓐᓂᒃ, ᑕᑯᔭᒃᓴᐅᔪᖅ ᐅᐃᒍᖓᓂ I, ᖃᐅᔨᓂᐊᖅᐳᒍ ᑕᐃᒃᑯᐊ 
ᐱᔨᑦᑎᕈᓐᓇᕐᓂᐊᕐᒪᖔᑦᑎᒍᑦ, ᐃᓕᓐᓂᐊᖅᑎᒃᑲᓐᓂᕈᓐᓇᖅᑕᕗᖅᑲᐃ, ᑖᒃᑯᓄᖓᖃᐃ ᖃᐅᔨᒪᔨᑕᕆᔭᐅᔪᓐᓇᖅᑐᒍ. 
 
ᑲᒪᔪᓐᓇᕐᓂᕗᑦ ᓂᕈᐊᕐᓂᐅᔪᑦ ᐊᑲᐅᙱᓕᐅᕈᑎᖃᑐᐃᓐᓇᕆᐊᖃᖅᐳᖅ ᖃᖓᒃᑯᓐᓂᖏᓐᓄᑦ ᓂᕈᐊᕐᓂᐅᔪᑦ ᐊᒻᒪ 
ᐊᓪᓚᕝᕕᕗᑦ ᖃᖓᒃᑯᑐᐃᓐᓇᖅ ᓂᕈᐊᕐᓂᕐᒧᑦ ᐅᐸᓗᖓᐃᕐᓯᒪᔭᕆᐊᖃᕐᓂᖏᓐᓄᑦ. ᐃᑲᔪᖅᑐᐃᔪᓐᓇᓂᑦᑎᓐᓂᒃ 
ᓄᓇᓕᐅᔪᓂ ᐊᒻᒪ ᓄᓇᕗᑦ ᑐᙵᕕᒃᑯᑦ ᓂᕈᐊᕐᓂᖏᓐᓄᑦ ᐊᐅᓚᑕᐅᖃᑦᑕᖅᑐᑦ ᑕᒪᒃᑯᓄᖓ.  
 
ᐋᖅᑭᒍᑎᒃᓴᐅᔪᖅ ᑕᒪᑐᒧᖓ ᐃᒻᒪᖃ ᐱᑕᖃᓕᕐᓗᓂ ᐋᖅᑭᒃᓯᒪᐃᓐᓇᖅᑐᒥᒃ ᐅᕝᕙᓘᓐᓃᑦ ᓱᕐᕋᓂᐊᖏᑦᑐᒥᒃ 
ᓂᕈᐊᕐᓂᐅᑉ ᐅᓪᓗᖓᓂᒃ. ᐃᒻᒪᖃ ᑕᒪᓐᓇ ᒪᓕᒐᓕᐅᖅᑎᓄᑦ ᐃᓱᒪᔅᓴᖅᓯᐅᕈᑕᐅᒍᓐᓇᖅᑐᖅ. ᐃᓚᖏᑦ ᓄᓇᓕᕐᔪᐊᑦ 
ᐊᕕᑦᑐᖅᓯᒪᔪᑦ ᑲᓇᑕᒥ ᑕᐃᒪᓐᓇᐃᓕᐅᖅᐸᓪᓕᐊᔪᑦ. ᓄᓇᑦᑎᐊᖅ ᐅᖃᖅᓯᒪᓕᕐᒥᔪᖅ 
ᑕᐃᒪᓐᓇᐃᓕᐅᕐᓂᐊᕐᕆᐊᔅᓴᒥᓂᒃ, ᐃᑲᔫᑎᓂᐊᖅᐸᑦ ᑕᒪᓐᓇ. 
 
ᐅᖃᖃᑎᖃᕈᓐᓇᑎᐊᖅᑐᖓ, ᐊᓪᓚᕕᒃᑎᓐᓂ ᑕᐃᒪᐃᑦᑐᒪᔪᖃᑉᐸᑦ ᒪᓕᒐᓕᐅᖅᑎᒥᒃ ᐊᒻᒪᑕᐅᖅ ᑐᑭᓯᒋᐊᕈᑎᑦ 
ᐃᓗᐊᓃᒻᒥᔪᑦ ᐅᓂᒃᑳᑉ. ᐅᖃᐅᓯᖃᑦᑎᓪᓗᑕ ᑭᓪᓕᒋᔭᐅᔪᓂᒃ ᐱᓕᕆᔨᐅᔪᓂᒃ, ᐃᓄᐃᑦ ᐊᐱᖅᑯᑎᖃᑉᐸᑕ, ᐹᑐᕆᒃ, 
ᒪᓕᒐᓕᕆᔨᕗᑦ ᑭᐅᖔᖁᒐᔭᖅᑕᕋ ᐃᓱᒪᒋᔭᐅᔪᒪᖏᓐᓇᒪ ᐊᒃᑐᐃᓂᖃᕐᕆᐊᔅᓴᖅ ᑕᒪᑐᒧᖓ. 
ᐃᓚᒋᔭᐅᖃᑕᐅᓚᐅᖅᓯᒪᓪᓗᖓ ᓯᕗᓪᓕᓄᑦ ᑭᓪᓕᒋᔭᐅᔪᓂᒃ ᐱᓕᕆᔨᐅᔪᓄᑦ, ᐃᓱᒪᒋᔭᖃᕐᓂᖅᓴᐅᑐᐃᓐᓇᕆᐊᖃᕋᒪ 
ᐅᖃᐅᓯᕆᔪᒪᖏᑕᓐᓂᒃ ᑕᒪᑐᒧᖓ. ᖁᔭᓐᓇᒦᒃ, ᐊᒃᓱᒻᒪᕆᐊᓗᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑯᓱᒐᖅ. ᐅᖃᐅᓯᑐᐃᓐᓇᖅᑕᖃᑉᐸ? 10-ᒥᓂᔅᒥᒃ ᐅᖃᐅᓯᖃᕈᓐᓇᖅᑯᑎᑦ.  



ᐊᐃᐱᖅ, ᐄᐳᕈ 26, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐊᑎᖁᑎᖃᕈᓐᓃᕐᕋᒪ ᑲᔪᓯᓂᐊᕐᓕᕋᑦᑕ ᐊᐱᖅᑯᑎᓄᑦ ᐊᐱᖅᑯᑎᒃᓴᖃᕈᑦᓯ. ᑐᙵᓱᒃᑎᑦᑎᔪᖅ ᐅᖃᐅᓯᑐᐃᓐᓇᕐᓂᒃ 
ᐊᒻᒪᓗ ᐊᑯᓂᐊᓗᒃ ᑕᒪᐅᖓ ᖃᖓᑕᓚᐅᕐᒪᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᓪᓗᖓ ᑯᓱᒐᖅ ᐊᑯᓂᐊᓗᒃ ᑕᒪᐅᖓᕋᓱᒻᒪᑦ. ᐃᓛᖃᐃ, ᐅᖃᖅᑲᐅᒐᕕᑦ 
ᐅᓪᓗᒥᒋᐊᖅ, ᐱᖃᑎᖃᕐᓂᕋᑦᑐᒍ ᐊᖓᔪᖅᑳᖓᓂᒃ ᐃᖏᕐᕋᔪᓕᕆᔨᒃᑯᑦ, ᖃᐅᔨᓚᐅᖅᑐᒥᒃ ᐊᑯᓂᐊᓗᒃ 
ᑕᒪᐅᖓᕋᓱᓐᓂᓯᓐᓄᑦ, ᐊᐳᑎᖓᓂᒃ ᓄᓇᑦᓯ. 
 
ᑐᙵᓱᒃᑎᒍᒪᓪᓗᒍ ᒥᔅ. ᑯᓱᒐᖅ ᐊᒻᒪᓗ ᒥᔅᑕ. ᐅᐊᕐ ᒪᓕᒐᓕᐅᖅᕕᒻᒧᑦ. ᖃᐅᔨᒪᓪᓗᖓ ᐃᖅᑲᓇᐃᔮᖏᑦ, 
ᐊᐅᓚᑦᑎᔨᒻᒪᕆᐅᑉ ᐃᖅᑲᓇᐃᔮᖓ, ᐱᓗᐊᖅᑐᒥᒃ ᓂᕈᐊᕐᓇᐅᑎᓪᓗᒍ, ᐊᓕᐊᓇᐃᖏᓐᓇᖏᒻᒪᑦ. ᐊᒻᒪᑕᐅᖅ 
ᖃᐅᔨᒪᒐᑦᑕ ᓂᕈᐊᖅᑕᐅᓯᒪᔪᑎᒍᑦ ᐱᑕᖃᐃᓐᓇᐅᔭᕐᒪᑦ ᑭᓇᑐᐃᓐᓇᕐᒥᒃ ᐅᖃᕐᓂᕐᓗᒍᒪᔪᒥᒃ ᑭᓱᑐᐃᓐᓇᕐᒧᑦ 
ᖃᖓᑐᐃᓐᓇᒃᑯᑦ. 
 
ᐅᐱᒋᑦᑎᐊᐹᒃᑲ ᒥᔅ. ᑯᓱᒐᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐱᓕᕆᑦᑎᐊᕐᓂᕆᔭᖏᓐᓄᑦ ᐊᑐᕈᓐᓇᖅᑕᒥᒍᑦ 
ᐊᑐᐃᓐᓇᕆᔭᖏᑎᒍᑦ. ᐱᓕᕆᑦᑎᐊᑐᒻᒪᕆᐊᓘᓚᐅᖅᑐᑦ. 
 
ᐃᓚᖓ ᑖᒃᓱᒪ ᐅᓂᒃᑳᑉ ᐅᕙᑦᑎᓐᓂᒃ ᑕᑯᑎᑦᑎᒍᓐᓇᖅᑐᖅ ᐊᓯᔾᔩᔪᐃᓐᓇᐅᖃᑦᑕᕋᑦᑕ ᐅᕝᕙᓘᓐᓃᑦ 
ᐃᓱᒪᓕᐅᕈᑎᖃᑉᐸᑦᑐᑕ, ᐅᕝᕙᓘᓐᓃᑦ ᒪᓕᒐᕋᓛᓕᐅᖅᐸᑦᑐᑕ ᐅᕝᕙᓘᓐᓃᑦ ᒪᓕᒐᕐᓂᒃ ᑐᙵᕕᖃᑦᑐᓂᒃ 
ᐃᓱᒪᒋᔭᐅᔪᓂᒃ, ᐅᕝᕙᓘᓐᓃᑦ ᖃᐅᔨᒪᔭᐅᔪᒃᑯᑦ ᐊᑲᐅᓂᖅᐹᖑᓱᖏᔭᐅᔪᓄᑦ ᑲᖐᓱᒍᑎᐅᔪᓄᑦ, ᐅᕝᕙᓘᓐᓃᑦ 
ᑐᓴᐅᒪᑦᑎᐊᓂᒃᑯᑦ ᐃᓱᒪᓕᐅᕈᑎᖃᑦᑐᑎᒃ ᑐᑭᓯᐅᒪᑎᑕᐅᓂᒃᑯᑦ. ᖃᐅᔨᒪᔪᖓ ᐊᒥᓲᓚᐅᖅᑐᑦ ᓄᑖᖅ 
ᐱᓕᕆᐊᖑᓇᓱᐊᖅᑐᑦ, ᐱᓗᐊᖅᑐᒥᒃ ᓂᕈᐊᖅᓯᓂᒃᑯᑦ ᒫᓐᓇᐅᔪᖅ. ᐅᓇ ᐅᓂᒃᑳᖅ ᐅᕙᑦᑎᓐᓂᒃ ᐊᒻᒪᓗ 
ᐊᐅᓚᑦᑎᔨᒻᒪᕆᒻᒥᒃ ᖃᐅᔨᓴᕈᓐᓇᖅᓯᓪᓗᑕ ᖃᓄᖅ ᑖᒃᑯᐊ ᐃᓱᒪᓕᐅᕈᑎᐅᓯᒪᔪᑦ, ᐱᐅᓚᐅᖅᐸᑕ ᐅᕝᕙᓘᓐᓃᑦ 
ᓇᓗᓇᐃᖅᓯᓂᖃᓚᐅᖅᐸᑕ ᐊᑲᐅᖏᓕᐅᕈᑕᐅᔪᓂᒃ ᐱᓕᕆᐊᖑᓂᖓᓄᑦ ᑕᒪᑐᒪ. ᐃᓱᒪᒋᓪᓗᒍ ᑕᒪᓐᓇ 
ᐊᑲᐅᓂᖅᐹᖑᒋᐊᖓᓂᒃ ᑕᑯᓇᓐᓂᒃᑯᑦ. 
 
ᓯᕗᓪᓕᖅ ᐊᐱᖅᑯᑎᒐ ᐱᑕᖃᓚᐅᕐᒪᑦ ᓄᑖᓂᒃ ᓂᕈᐊᕐᓂᕐᒧᑦ ᐱᓕᕆᐊᖑᓇᓱᐊᖅᑐᓂᒃ ᓴᖅᑭᑕᐅᓚᐅᖅᑐᓂᒃ. 
ᒪᓕᒐᓕᐅᖅᑎᐅᓪᓗᖓ ᑲᑎᒪᔨᕋᓛᓄᑦ ᓴᖅᑮᓂᐊᕐᓗᓂ ᐊᑐᓕᖁᔨᔾᔪᑎᓂᒃ ᑐᙵᕕᖃᑦᑐᑦ ᐅᖃᖃᑎᖃᕐᓂᒃᑯᑦ 
ᐊᑐᓚᐅᖅᑕᑎᓐᓂᒃ ᐊᒻᒪᓗ ᐃᓱᒫᓘᑎᐅᔪᑦ ᑐᓴᓚᐅᖅᑕᕗᑦ ᐃᓄᓐᓂᒃ ᓄᓇᕗᓗᒃᑖᒥᒃ. ᑕᐃᒪᓕ ᑕᒪᑐᒥᖓ 
ᐱᓕᕆᓯᒪᒐᑦᑕ ᐊᑐᓕᖅᓯᒪᔭᑦᑎᓐᓂᒃ ᐊᒻᒪᓗ ᐊᑐᖅᓯᒪᓕᖅᑐᒍᓗ. ᐊᐱᕆᔪᒪᓪᓗᖓ ᑲᔪᓯᑦᑎᐊᕐᓂᖃᓚᐅᕐᒪᖔᖅ. 
ᐊᓯᔾᔩᔪᒪᕙᑦ, ᐅᕝᕙᓘᓐᓃᑦ ᐃᓱᒫᓘᑎᑕᖃᑉᐸ ᑕᒪᑐᒧᖓ ᓄᑖᒧᑦ ᓂᕈᐊᕐᓂᕐᒧᑦ ᖃᓄᖅᑑᕈᑎᐅᔪᑦ ᐃᓕᔭᐅᓚᐅᖅᑐᑦ 
ᑭᖑᓪᓕᖅᐹᒥ ᓂᕈᐊᖅᑐᖃᑦᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᑯᓱᒐᖅ. 
 
ᑯᓱᒐᖅ: ᖃᐅᔨᓚᐅᖅᑐᒍᑦ ᓂᕈᐊᕐᓂᕐᒧᑦ ᑎᑎᕋᖅᑕᐅᓯᒪᔪᑦ, ᐊᒻᒪᓗ ᓱᓕ, ᐊᒥᓱᓃᖔᖅᑐᑦ. ᐃᓕᓯᒍᓐᓇᓚᐅᖅᑐᒍᑦ 
ᓄᓇᓕᓐᓂ ᐅᖃᖃᑎᒌᒍᑎᐅᓯᒪᔪᓂᒃ, ᑖᒃᑯᐊ ᐊᔭᐅᑏᑦ ᑲᑎᒪᔨᕋᓛᖏᑦ ᐅᖃᓪᓚᒍᑎᒋᓚᐅᖅᑕᖏᑦ ᐊᑐᓕᖁᔭᐅᓯᒪᔪᑦ 
ᑕᐃᕕᑦ ᕼᐋᒪᑕᓐᒧᑦ, ᐊᐅᓚᑦᑎᔨᒻᒪᕆᐅᓯᒪᔪᖅ, ᐊᒻᒪᓗ ᐅᖃᖃᑎᖃᕈᓐᓇᓚᐅᖅᑐᖓ ᐱᓕᕆᖃᑎᒋᔭᓐᓄᑦ ᑲᓇᑕᒥ 
ᐱᓕᕆᐊᖏᓐᓄᑦ ᐊᒻᒪᓗ ᐃᓱᒪᒋᔭᐅᔪᑦ ᐱᐅᓚᐅᖅᑐᑎᒃ, ᐊᒻᒪᓗ ᐃᓕᔭᐅᓪᓗᑎᒃ ᐱᖁᔭᒧᑦ. 
 
ᐃᑲᔪᕐᓂᖃᑦᑐᑦ ᐃᓘᓇᖏᓐᓄᑦ ᐃᓄᓐᓄᑦ ᓯᓚᑐᓂᖏᓐᓄᑦ. ᐊᒻᒪᓗ ᐃᑲᔪᖅᑕᐅᑦᑎᐊᖅᑐᒻᒪᕆᐅᓚᐅᖅᑐᑕ 
ᐱᓗᐊᖅᑐᒥᒃ ᑕᒪᑐᒧᖓ ᓂᕈᐊᖅᑎᑦᑎᖃᑦᑕᓂᕐᒥᒃ ᐊᖏᕐᕋᖏᓐᓂ. ᐃᓄᖁᑎᕗᑦ ᐊᖏᕐᕋᒥᓂ ᐊᓂᒍᓐᓇᖏᑦᑐᑦ 
ᐃᓪᓗᒥᓂ ᐊᒃᓱᒻᒪᕆᐊᓗᒃ ᖁᕕᐊᒋᔭᖃᓚᐅᖅᑐᑦ; ᐊᒥᓱᒻᒪᕆᓐᓂᒃ ᖁᕕᐊᒋᔭᐅᓂᖃᓚᐅᖅᑐᖅ. 

ᐃᖏᕐᕋᖃᑦᑕᓂᒃᑯᑦ ᓂᕈᐊᖅᑎᑦᑎᓂᖅ, ᑐᒡᓕᐊ ᓂᕈᐊᖅᑐᓕᕆᔨᐅᑉ ᐱᔪᓐᓇᖅᑕᖓ, ᒪᓕᓪᓗᓂ ᐋᖅᑭᒃᓯᒪᔪᒥᒃ, 
ᓂᕈᐊᕈᑎᓂᒃ ᐃᓪᓗᒋᔭᐅᔪᓄᑦ ᐋᑦᑎᖃᑦᑕᕐᓗᓂ ᐊᓂᒍᓐᓇᖏᑦᑐᓄᑦ ᓂᕈᐊᕆᐊᖅᑐᕐᓗᑎᒃ. ᐊᒻᒪᓗ ᑕᒪᓐᓇ 
ᖁᕕᐊᒋᔭᐅᑦᑎᐊᕐᓚᐅᖅᑐᓂ, ᑭᓯᐊᓂᓕ ᐊᑕᐅᓯᕐᒧᑦ ᐃᓄᒃᒧᑦ ᓂᕈᐊᕐᓂᖃᕈᒪᓚᐅᖅᑐᑦ ᐅᐸᒃᑕᐅᓗᑎᒃ 
ᒑᓯᖃᖏᓐᓇᒥᒃ ᐅᓪᓛᖓᓂ, ᐊᒻᒪᓗ ᐅᖃᓚᐅᖅᑐᖓ, "ᑕᒪᓐᓇᓕᖃᐃ ᐊᔪᖅᑕᕗᑦ." 
 
ᑭᓯᐊᓂᓕ ᓂᕈᐊᕈᑎᐅᔪᑦ ᐊᑐᖅᑕᐅᑎᐊᖅᑐᒻᒪᕆᐊᓘᓚᐅᖅᑐᑦ ᐃᓕᓐᓂᐊᖅᑎᖁᑎᑦᑎᓐᓄᑦ, ᐃᓄᓐᓄᑦ 
ᕿᑲᕆᐊᖅᓯᒪᔪᓄᑦ, ᐊᒻᒪᓗ ᐃᓄᓐᓄᑦ ᐊᓄᓪᓚᒃᓰᕕᒻᒦᑦᑐᓄᑦ. ᑖᒃᑯᐊᓗ ᑐᕌᖅᑕᐅᓗᐊᖑᐊᓚᐅᖅᑐᑎᒃ ᑖᒃᑯᓄᖓ 
ᓂᕈᐊᕈᑎᐅᔪᓄᑦ ᐊᓯᐊᑎᒍᑦ. 
 
ᐊᑐᕈᓐᓇᓚᐅᖅᑐᑕᓗ ᐃᓄᓐᓂᒃ ᑮᓇᐅᔭᖅᑖᕆᔭᐅᕙᑦᑐᑦᓄ ᓄᓇᕗᒻᒥ ᐃᓕᓐᓂᐊᖅᑎᖏᓐᓄᑦ ᖃᐅᔨᕚᓪᓕᑎᑦᑎᓗᑕ 
ᐱᓕᕆᐊᖑᓂᖓᓂᒃ ᐊᓯᐊᑎᒍᑦ ᓂᕈᐊᖅᓯᓂᕐᒥᒃ; ᑐᓂᔭᐅᓚᐅᖏᑎᐊᖅᑐᒍᑦ ᑐᕌᕈᑎᖏᓐᓂᒃ ᐃᓄᐃᑦ ᐅᕝᕙᓘᓐᓃᑦ 
ᖃᐅᔨᒃᑲᑦᑕᐅᓗᑎᒃ ᑖᑯᓄᖓᓪᓚᒃᑖᖅ, ᑭᓯᐊᓂᓕ ᐊᐅᓚᑎᑦᑎᓚᐅᖅᑐᒍᑦ ᑐᑭᓯᐅᒪᔾᔪᑎᑦᑎᓐᓂᒃ ᖃᕋᓴᐅᔭᖅᑎᒍᑦ 
ᐊᒻᒪᓗ ᐊᐅᓚᖅᑎᑕᐅᓪᓗᑎᒃ ᐃᓕᓐᓂᐊᖅᑎᓄᑦ ᑮᓇᐅᔭᖅᑎᒍᑦ ᐃᑲᔫᓯᐊᖃᑦᑕᖅᑐᓄᑦ. ᖃᐅᔨᒪᒍᓐᓇᖅᑐᑕ ᑖᒃᑯᓂᖓ 
ᖃᐅᔨᒪᖃᑎᒌᓐᓂᑎᓐᓂᒃ. ᐊᑦᔨᑐᐃᓐᓇᕆᓚᐅᖅᑕᖓ ᐃᓄᓐᓄᑦ ᐊᓄᓪᓚᒃᓰᕕᒻᒦᑦᑐᓄᑦ, ᖃᐅᔨᒪᕗᒍᑦ 
ᑐᑭᓯᑎᑕᐅᖃᑦᑕᖅᑐᑦ ᑖᒃᑯᐊ. 
 
ᐊᑕᐅᓯᖅ ᐊᑲᐅᖏᓕᐅᕈᑎᒋᓚᐅᖅᑕᕗᑦ ᑲᓇᑕᒥ ᑎᑎᖅᑲᓂᐊᖅᕕᒃᑯᑦ ᒪᓕᒐᖏᑎᒍᑦ ᐊᑐᓕᖅᑎᑕᐅᓯᒪᔪᖅ 
ᑕᐃᒪᖓᓂᒃ 9/11, ᑕᐃᒪᓐᓇ ᑕᐃᖃᑦᑕᕋᑦᑎᒍ. ᑲᓇᑕᒥ ᑎᑎᖅᑲᓕᕆᔩᑦ ᐊᑐᕆᐊᖃᑦᑎᑎᒻᒪᑕ ᐊᐅᓚᖅᑎᑕᐅᔪᑦ 
ᑎᑎᖅᑲᓂᐊᖅᕕᒻᒦᒋᐊᖃᕐᓂᖏᓐᓂᒃ ᐃᑲᕐᕋᓂᒃ 8-ᓂᑦ ᐊᒻᒪᓗ ᐊᑯᓂᐅᓂᕆᓂᐊᖅᑕᖓ ᖃᖓᑕᓂᖓᑕ. 
 
ᑕᐃᒪᓕ ᐱᓇᓱᐊᕈᓯᐅᑉ ᓄᙳᐊᓂ ᐋᖅᑭᒃᓱᐃᑎᓪᓗᑕ ᓂᕈᐊᕈᑎᒃᓴᓂᒃ ᐊᒻᒪᓗ ᐱᓕᕆᐊᕆᓪᓗᑎᒍ ᑎᑭᑦᑐᒍ 
ᐃᓱᐊᓄᑦ ᓲᖃᐃᒻᒪ ᓄᓇᕗᒻᒥ, ᓯᓚᑦᑎᓐᓄᑦ ᐊᒻᒪᓗ ᐃᖏᕐᕋᔾᔪᑎᓄᑦ, ᐊᓯᖏᓪᓗ.., ᓱᒃᑲᓕᐅᑎᔪᒪᓪᓗᒍ 
ᖃᐅᔨᒪᒍᒪᓪᓗᑕ ᓂᕈᐊᕈᑎᒃᓴᐃᑦ ᑎᑭᐅᑎᓂᖏᓐᓄᑦ ᓂᕈᐊᕐᓂᐊᖅᑐᒧᑦ ᐊᒻᒪᓗ ᐅᕙᑦᑎᓐᓄᑦ ᐅᑎᕈᓐᓇᖁᓪᓗᒋᑦ 
ᐱᕕᒃᓴᕆᔭᕆᐊᖃᑦᑕᖓᑎᒍᑦ. ᖃᐅᔨᓚᐅᖅᑐᒍᑦ ᐱᓯᒪᓕᕋᓗᐊᖅᑎᓪᓗᑎᒍᑦ ᑎᑎᖅᑲᓂᐊᖅᕕᒻᒥ ᓯᕗᓪᓕᖅᐹᑦᑎᐊᒥ 
ᓇᒡᒐᔾᔭᐅᒥ ᐅᓪᓛᒃᑯᑦ ᑕᐃᑲᓃᒋᐊᖃᕐᓂᐊᕐᓚᐅᕐᒪᑕ ᐱᖓᑦᑎᕈᕋᓱᐊᕐᓂᖓᓄᑦ ᐃᖃᓗᓐᓅᖅᑕᐅᓚᐅᖏᓐᓂᖏᓐᓂ 
ᐅᕝᕙᓘᓐᓃᑦ ᐅᐊᓕᓂᕐᒧᑦ. 
 
ᓂᕆᐅᑉᐳᖓᐅᒐᓗᐊᖅ ᐱᓕᕆᖃᑎᖃᕈᓐᓇᓂᐊᖅᑐᒍᑦ ᑎᑎᖅᑲᓂᐊᖅᕕᑯᓐᓂᒃ ᐊᓯᔾᔨᕋᓱᐊᕐᓗᒍ ᑕᒪᓐᓇ 
ᐱᑦᔪᑎᒋᓪᓗᒍ ᐱᔨᑦᑎᕈᑎᖃᕆᐊᖃᕋᑦᑕ ᑕᒪᑐᒥᖓ ᐃᓄᓐᓄᑦ, ᐱᑦᔪᑎᖃᑦᑎᐊᖅᑐᒥᒃ ᓂᕆᐅᓐᓂᖃᕆᐊᖃᑦᑐᒍᑦ 
ᐱᓕᕆᑦᑕᐅᑎᒋᑉᐸᑕ ᓂᕈᐊᕈᑎᖏᑦ ᐅᕙᑦᑎᓐᓅᕈᓐᓇᖅᑐᑦ ᖃᖓᒃᑯᑦ. 
 
ᐊᑕᐅᓯᐊᖏᑦᑐᖓ ᖃᐅᔨᒐᒪ ᑕᐃᒪᓐᓇ ᐊᑐᐊᒐᖃᑦᑐᑦ, ᓂᕈᐊᕈᑎᓂᒃ ᖃᖓᑕᓲᒃᑯᕕᓕᐊᕈᔾᔨᓚᐅᖅᑐᖓ, 
ᐊᐅᓚᑎᑦᑐᒋᑦ ᐊᒻᒪᓗ ᐅᓪᓗᓴᐃᓐᓇᖓᓂ ᑎᑭᐅᑎᓪᓗᑎᒃ. 
 
ᓇᓕᐊᒃᑯᑐᐃᓐᓇᖅ, ᐊᓯᔾᔩᔭᕆᐊᖃᕐᓂᐊᖅᑐᒍᑦ ᐊᑐᐊᖅᓯᔾᔪᑎᒥᒃ ᐅᕝᕙᓘᓐᓃᑦ ᐃᓱᒪᒋᔭᖃᕆᐊᖃᕐᓂᐊᖅᑐᒍᑦ 
ᐊᑲᐅᓂᖅᓴᐅᒻᒪᖔᖅ ᐊᑐᐃᓐᓇᖃᕈᑦᑕ ᐃᓄᓐᓄᑦ ᐱᔨᑦᑎᕈᑎᒥᒃ ᐃᓱᒪᒋᔭᖃᓂᐊᕐᕈᑦᑕ ᓂᕈᐊᕈᑎᐅᔪᑦ 
ᐅᑎᕈᓐᓇᔾᔮᖏᒋᐊᒃᓴᖏᓐᓂᒃ ᐅᐸᓗᖏᑐᒃᑯᑦ ᓈᓴᖅᑕᐅᔭᕆᐊᖃᕐᓂᖏᓐᓄᑦ ᐊᓯᔾᔨᓂᐊᖏᑯᑦᑕ ᐊᑐᐊᒐᖓᓂᒃ 
ᑲᓇᑕᒥ ᑎᑎᖅᑲᓂᐊᖅᕕᒃᑯᑦ ᐅᕝᕙᓘᓐᓃᑦ ᐱᑕᖃᕐᓗᓂ ᑐᓂᐅᖅᑲᑦᑕᐅᒍᓐᓇᕐᓂᖏᓐᓄᑦ ᓂᕈᐊᕈᑎᒥᓃᑦ ᓄᓇᕗᒻᒥ 
ᐊᐅᓚᖅᑎᑕᐅᓗᑎᒃ ᓂᕈᐊᕐᓇᐅᑎᓪᓗᒍ...ᖃᓄᑐᐃᓐᓇᖅ.. ᑕᒪᓐᓇ ᐱᓕᕆᐊᕆᔪᓐᓇᖅᑕᕗᑦ ᐱᖃᑎᒋᓗᒋᑦ ᑖᒃᑯᐊ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑯᓱᒐᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓴᕈᒥᓇᖅᑐᖅ ᐃᓚᖓ ᐱᓕᕆᐊᖑᔪᖅ ᑭᖑᓪᓕᖅᐹᒥ ᑲᑎᒪᔨᕋᓛᑦ ᐊᒻᒪᓗ 
ᑭᖑᓪᓕᖅᐹᒥ ᒪᓕᒐᓕᐅᖅᑏᑦ ᐱᓕᕆᐊᕆᓚᐅᖅᑕᖏᓐᓂᒃ, ᐊᒻᒪᓗ ᐃᑲᔪᖅᑕᐅᑎᐊᖅᑐᑎᒃ ᓄᓇᕗᒻᒥᐅᓂᒃ 
ᐃᓚᖏᑎᒍᑦ.  

ᐃᓱᒪᓪᓗᖓ ᐃᓚᖓ ᐱᒻᒪᕆᐅᔪᖅ ᐃᖅᑲᐅᒪᔭᕆᐊᓕᕗᑦ ᓂᕈᐊᕐᓂᕐᒧᑦ, ᐊᒥᓱᕈᖅᑎᑦᑎᓇᓱᒋᐊᖃᕋᑦᑕ ᐱᖃᑕᐅᔪᓂᒃ. 
ᖁᕕᐊᓇᕋᔭᖅᑐᖅ 100-ᐳᓴᓐᑎᒍᑦ ᐃᓚᙵᓪᓗᒍ ᑕᐃᓐᓇ ᐅᖅᓱᐃᖅᑐᒥᓂᖅ ᓯᑭᑑᖅᑐᓂ 
ᑕᒪᐅᙵᖅᐸᓪᓕᐊᒐᓱᐊᖅᑐᓂᒃ. ᑕᒪᓐᓇ ᐊᔪᕐᓇᕐᒪᑕ. 
 
ᐃᓄᓪᓕ ᐃᓕᓐᓂᐊᖅᑎᓪᓗᒋᑦ ᐊᒻᒪᓗ ᐱᒻᒪᕆᐅᓂᖓᓂᒃ ᓂᕈᐊᕆᐊᖅᑐᕐᓗᑎᑦ ᐱᐅᔪᐊᓘᕗᖅ. ᐃᓚᖓᓪᓗ ᐊᓯᐊ 
ᐊᑐᓕᖁᓯᒪᔭᕋ ᑲᑎᒪᑎᓪᓗᓯ ᑭᖑᓪᓕᖅᐹᖑᓚᐅᖅᑐᒥᒃ ᑕᒪᒃᑯᐊ ᐱᔾᔪᑎᐅᔪᑦ ᑲᒪᒋᓇᓱᐊᕐᓗᒋᑦ ᐊᑲᐅᙱᓕᐅᕈᑕᐅᔪᑦ 
ᖃᐅᔨᓴᖅᑕᐅᓂᖏᑦ ᑕᒪᒃᑯᐊ ᐲᔭᖅᑕᐅᖃᑦᑕᙱᓪᓗᑎᑦ ᓂᕈᐊᖅᑎᐅᔪᑦ ᑎᑎᖅᑐᖅᓯᒪᓂᖏᑦ. 
 
ᓲᕐᓗᖃᐃ ᐅᖃᐅᓯᒃᓴᓯᓐᓂᒃ ᑐᓴᑲᐃᓐᓇᕈᒪ ᐊᐅᓪᓛᖅᑕᐅᕙᓪᓕᐊᓂᖓᓂᒃ ᑕᒪᓐᓇ. ᓯᕗᓪᓕᖅᐹᕆᒐᑦᑎᒍ ᐊᑐᖅᑐᑎᒍ 
ᓂᕈᐊᖅᑎᐅᔪᑦ ᑎᑎᖅᑐᖅᓯᒪᓂᖏᑦ ᐊᑐᖅᑕᐅᖏᓐᓇᕐᓂᐊᖅᑐᑦ ᒪᓕᑦᑐᑎᒍ. ᖃᓄᖅ ᑕᒪᓐᓇ 
ᐊᐅᓚᓂᖃᑦᑎᐊᕐᓂᕐᒪᖔᖅ ᐊᒻᒪᓗ ᖃᓄᐃᑦᑐᑐᐃᓐᓇᐃᑦ ᑲᒪᒋᔭᕆᐊᓕᕗᑦ ᐋᖅᑭᑦᑎᐊᕈᓐᓇᖁᓪᓗᒍ 
ᐃᓱᒫᓘᑎᒋᔭᐅᔪᑦ ᐊᐅᓚᓂᕆᔭᖓᑦ ᐊᒻᒪᓗ ᖃᓄᖅ ᐊᑐᕋᑖᓚᐅᖅᑕᑎᓐᓂ ᐊᐅᓚᓂᖃᑦᑎᐊᕐᓂᕐᒪᖔᖅ 
ᖃᐅᔨᓴᕐᓗᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᑯᓱᒐᖅ. 
 
ᑯᓱᒐᖅ: ᑕᒪᐃᓐᓂ ᐃᓚᓕᐅᑎᓗᒋᑦ ᓇᒥᓕᒫᖅ ᓂᕈᐊᖅᑎᐅᔪᑦ ᑎᑎᖅᑐᖅᓯᒪᓂᖏᑦ ᐊᐅᓚᓂᖓᑦ 
ᑲᔪᓯᓂᖃᑦᑎᐊᕕᐅᑎᔪᔪᖅ. ᐃᓄᓐᓂᒃ ᐊᒥᓱᓂᒃ ᓂᕈᐊᖅᑎᐅᔪᑦ ᑐᑭᓯᒋᐊᕈᑎᖏᑦ ᑎᑎᕋᖅᓯᒪᔪᑦ ᐊᑐᖅᑕᐅᕙᑉᒪᑕ 
ᓂᕈᐊᕐᓂᕐᒧᑦ ᐊᑐᖅᑕᐅᓪᓗᑎᑦ ᐊᓯᐊᓅᙱᑦᑐᖅ, ᐃᓱᒪᖃᕐᒪᑕ ᑕᒪᒃᑯᐊ ᑎᑎᖅᑐᖅᑕᐅᓯᒪᓂᖏᑦ ᐊᑎᖏᑦ 
ᐃᖅᑲᖅᑐᐃᕕᒻᒥ ᓈᓚᒃᑎᓄᑦ ᐊᑐᖅᑕᐅᓲᖑᓱᒋᔭᐅᓪᓗᑎᑦ. ᖃᐅᔨᒪᙱᑦᑐᖓ ᖃᓄᒃᑲᓐᓂᖅ ᐃᓄᓐᓂᒃ 
ᐅᖃᐅᔾᔨᒃᑲᓐᓂᕆᐊᒃᓴᖅ ᓂᕈᐊᕆᐊᖅᑐᕈᓐᓇᕐᓂᕐᒧᑦ ᐊᑎᖏᑦ ᑎᑎᕋᖅᑕᐅᒃᑲᓐᓂᖅᑎᓇᓱᐊᕐᓗᒋᑦ. 
 
ᐊᑐᖃᑦᑕᖅᓯᒪᒐᓗᐊᕐᒥᔪᒍ ᓄᓇᓕᓐᓂ ᒐᕙᒪᒃᑯᓐᓄᑦ ᓂᕈᐊᕐᓂᐅᓴᓪᓗᑎᑦ ᐊᑎᖏᑦ ᓂᕈᐊᖅᑏᑦ ᓄᑖᙳᖅᑎᑦᑐᑎᒍ 
ᓂᕈᐊᖅᑎᖁᑎᑦᑕ ᑎᑎᖅᑐᖅᑕᐅᓯᒪᓂᖏᑦ. ᐋᖅᑭᖃᑦᑕᖅᓯᒪᔪᒍᑦ ᓵᖃᖅᑐᑕ ᓂᕈᐊᕆᐊᖅᑐᓕᕋᐃᒻᒪᑕ 
ᐊᓯᔾᔩᔭᕆᐊᖃᕈᑦᑕ ᑐᑭᓯᒋᐊᕈᑎᖏᓐᓂᒃ ᐊᓯᔾᔩᒐᔭᕋᑦᑕ ᐊᒻᒪᓗ ᓄᑖᕐᓂᒃ ᑎᑎᕋᖅᑕᐅᔪᖃᕆᐊᖃᖅᐸᑦ 
ᑎᑎᕋᖅᑕᐅᖃᑦᑕᓲᖑᓪᓗᑎᑦ. ᐊᒻᒪᓗᑦᑕᐅᖅ, ᖃᕋᓴᐅᔭᒃᑯᑦ ᖃᖓᑐᐃᓐᓇᖅ ᓂᕆᐅᒋᓕᕋᑦᑎᒍ ᓴᖅᑭᓛᓕᕐᒪᑦ, 
ᖃᖓᑐᐃᓐᓇᖅ ᐅᓪᓗᖅ, ᖃᖓᑐᐃᓐᓇᖅ ᐃᑲᕐᕋᖅ, ᓂᕈᐊᖅᑐᓕᕆᔨᕗᑦ ᖃᕋᔭᐅᔭᓂᒃ ᓇᒃᓴᕋᒃᓴᓂᒃ 
ᐊᑐᖃᑦᑕᓛᓕᕐᒪᑕ ᐃᖅᑲᓇᐃᔭᓕᕋᐃᒍᑎᑦ, ᑕᒪᒃᑯᐊ ᓂᕈᐊᖅᑎᐅᔪᑦ ᐊᑎᖏᑕ ᑎᑎᖅᑐᖅᓯᒪᓂᖏᑦ 
ᐊᓯᔾᔨᖅᑕᐅᖁᓪᓗᒋᑦ ᓂᕈᐊᖅᑎᖁᑎᖏᓐᓄᑦ ᖃᕋᓴᐅᔭᖅᑎᒍᑦ ᑎᑎᕋᖅᑕᐅᖃᑦᑕᕋᔭᖅᑐᑎᑦ. 
ᑕᐃᒪᐃᓕᐅᓚᐅᖅᓯᒪᙱᒻᒪᑕ. ᓇᕿᑦᑕᖃᑦᑕᓚᐅᖅᓯᒪᔭᕗᑦ ᐊᖓᔪᖅᑳᖃᕐᕕᒻᒥ ᑐᑭᓯᒋᐊᕈᑎᕗᑦ. 
 
ᖃᕋᓴᐅᔭᒃᑯᑦ ᑲᑐᔾᔨᖃᑎᒌᒍᓐᓇᕐᓂᐅᔪᖅ ᐊᑕᐅᑦᑎᒨᖅᑲᐃᓗᑕ ᐱᔪᓐᓇᖅᓯᑐᐊᖅᐸᑦ ᐃᓕᓐᓂᐊᖅᑎᒃᑲᔭᖅᑕᕗᑦ 
ᓂᕈᐊᖅᑐᓕᕆᔨᐅᔪᑦ ᐊᒻᒪᓗ ᖃᕋᔭᐅᔭᖅ ᐊᑐᖅᑕᐅᕙᓪᓕᐊᖃᑦᑕᕋᔭᖅᑐᓂ ᐃᖅᑲᓇᐃᔭᖅᑎᓪᓗᒋᑦ. 
ᐅᖃᐅᓯᕆᔭᐅᓚᐅᖅᑐᖅ ᓄᓇᓕᓐᓂ ᒐᕙᒪᐅᔪᓂ, ᐅᖃᖅᑲᐅᒐᑦᑕ, ᐅᖃᐅᓯᕆᔭᐅᓚᐅᖅᑐᖅ ᐱᓕᕆᖃᑎᒋᓗᒋᑦ 
ᑕᐃᒃᑯᐊ. ᐱᔪᓐᓇᖅᓯᒐᔭᕋᑦᑕ ᓄᓇᓕᓐᓂ ᒐᕙᒪᒃᑯᓐᓄᑦ ᓂᕈᐊᖅᑎᐅᔪᑦ ᐊᑎᖏᑕ ᑎᑎᖅᑐᖅᓯᒪᔪᖏᑦ 
ᑐᓂᒍᓐᓇᕋᔭᕋᑦᑎᒍ ᑕᐃᒃᑯᓄᖓ. ᒥᑭᓂᖅᓴᓂᓪᓕ ᓄᓇᓕᓐᓂᖃᐃ ᑕᒪᓐᓇ ᓄᓇᓕᓐᓂ ᒐᕙᒪᒃᑯᓐᓄᑦ 
ᐱᔾᔪᑕᐅᓗᐊᕋᔭᙱᑦᑐᖅ, ᑭᓯᐊᓂᓕ ᐊᖏᓂᖅᓴᓂ ᓄᓇᓕᐅᔪᓂᒃ ᑕᐃᒫᒃ ᑕᐅᖅᓰᖃᑎᒌᒍᓐᓇᕋᔭᕋᑦᑕ. 
 
ᖃᐅᔨᒪᔪᖓ ᓄᓇᓕᐸᐅᔭᐃᑦ ᐃᖃᓗᓐᓂ ᐱᓕᕆᖃᑎᒋᔪᒪᒻᒪᑎᒍᑦ ᑕᐃᒃᑯᐊ ᑎᑎᖅᑐᖅᓯᒪᔪᖏᑦ 
ᐋᖅᑭᒃᓱᖃᑦᑕᕋᔭᕋᑦᑎᒍ ᑕᐃᒃᑯᓄᖓ ᑐᓂᓗᒋᑦ. ᐸᐃᑉᐹᖏᓐᓂᒃ ᐋᖅᑮᒍᓐᓇᖃᑦᑕᕋᔭᕋᓗᐊᖅᑐᒍᓪᓗ ᐊᓯᖏᓐᓂᓪᓗ. 
ᑕᐃᒫᒃ ᑕᐅᖅᓰᖃᑎᒌᒃᑯᑦᑕ ᐱᓕᕆᐊᖃᕋᔭᙱᓐᓇᑦᑕ ᐊᔾᔨᒌᑐᐃᓐᓈᓐᓂᒃ ᐊᒻᒪᓗ 
ᐊᐅᓚᓂᖃᖅᑎᑦᑎᑦᑎᐊᕐᓂᖅᓴᐅᒐᔭᖅᑐᓂ ᐱᓕᕆᖃᑎᒌᓐᓂᕈᑦᑕ. 
 
ᑕᒪᒃᑯᑑᔮᖅᑐᑦ ᓂᕈᐊᖅᑐᓕᕆᔨᖁᑎᑦᑎᓐᓄᑦ ᐊᔾᔨᒋᙱᓚᐃᑦ ᐱᓕᕆᐊᖏᑦ ᖃᕋᓴᐅᔭᒃᑯᓪᓗ ᐊᐅᓚᓂᕗᑦ 
ᐊᑐᕐᓂᖅᓴᐅᖃᑦᑕᕐᓂᐊᓕᕋᑦᑎᒍ ᐃᓕᓐᓂᐊᕈᑎᒋᒐᔭᖅᑕᖓᑦ. ᑐᑭᓯᒋᐊᕈᓐᓇᕋᔭᕆᕗᒍᓪᓗ ᐊᖏᖃᑎᒌᓪᓗᑕ 
ᐃᖏᕐᕋᔪᓕᕆᔨᒃᑯᑦ ᑎᑎᕋᕐᕕᖓᓐᓂᒃ, ᐃᓄᐃᑦ ᓄᓇᒃᑰᕈᑎᖏᑕ ᓄᑖᑦ ᑎᑎᕋᖅᑕᐅᑎᒋᐊᖅᑐᓕᕋᐃᑉᐸᒋᑦ, 
ᐊᖁᑦᑐᖅᓯᐅᑎᖏᓪᓘᓐᓃᑦ, ᑎᑎᖅᓯᕕᒻᒥ ᑭᑉᐹᕆᒃᑐᒥᒃ ᐃᓚᓕᐅᔾᔨᓯᒪᖃᑦᑕᓛᕐᒥᔪᑦ ᑐᑭᓯᒋᐊᕈᑎᖏᑦ 
ᑐᓂᔭᐅᔪᓐᓇᕋᔭᕐᒪᖔᑕ ᐊᐱᕆᓯᒪᔪᒥᒃ ᓄᓇᕘᒥ ᓂᕈᐊᖅᑐᓕᕆᔨᒃᑯᓐᓄᑦ. 



ᐊᐃᐱᖅ, ᐄᐳᕈ 26, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐊᑕᐅᓯᖅ ᖃᐅᔨᔪᒥᓇᖅᑑᕗᖅ ᖃᓄᐃᓕᐅᖅᑕᐅᔪᖅ ᑲᓇᑕᒥ ᐊᕕᑦᑐᖅᓯᒪᔪᓂᒃ ᐱᑕᖃᕐᒪᑕ ᐊᑕᐅᓯᕐᒥᒃ 
ᓄᑖᙳᖅᑎᑦᑎᒋᐊᕐᕕᐅᔪᒥᒃ ᑐᑭᓯᒋᐊᕈᑎᖏᓐᓂᒃ ᖃᐃᔨᒋᐊᕐᕕᐅᔪᓐᓇᖃᑦᑕᕐᒪᖔᑕᓗ ᓇᒥ ᑐᑭᓯᒋᐊᕈᑎᓂᒃ 
ᑎᑎᕋᖅᑕᐅᕝᕕᒃᓴᖅᑕᖃᓕᕆᕗᑦ. ᑕᒪᓐᓇ ᖃᕋᓴᐅᔭᒃᑯᑦ ᐊᑐᖅᑕᐅᓂᖅᓴᐅᓪᓗᓂ, ᑭᓯᐊᓂᓕ ᑎᑎᖅᑲᓂᐊᕐᕕᒃᑯᑎᒍᑦ 
ᑕᒪᓐᓇ ᐊᑐᖅᑕᐅᔪᓐᓇᕆᓪᓗᓂ ᐱᑕᖃᕈᓂ ᑐᑭᓯᒋᐊᕈᑎᓂᒃ ᓄᑖᙳᖅᑎᑦᑎᕕᒻᒥ ᐅᕝᕙᓘᓐᓃᑦ ᓱᑲᑦᑐᒃᑯᑦ 
ᐊᐅᓪᓚᑎᑦᑎᕕᒃᓴᐅᒐᔭᖅᑐᒥᒃ ᑕᐃᒃᑯᓄᖓ ᐃᓄᓐᓄᑦ ᐊᑐᖅᑕᐅᒍᓐᓇᕋᔭᖅᑐᑎᑦ ᖃᕋᔭᐅᔭᒃᑯᑦ ᓄᑖᙳᖅᑎᓪᓗᒋᓪᓗ 
ᐋᓐᓂᐊᕐᕕᓕᐊᖅᑐᖅᓯᐅᑎᖏᑕ ᑐᑭᓯᒋᐊᕈᑎᖏᓐᓂᒃ, ᓄᑖᙳᖅᑎᑕᐅᓗᑎᑦ ᑐᑭᓯᒋᐊᕈᑎᖏ ᓄᓇᒃᑰᕈᑎᖏᓐᓂᒃ, 
ᐊᓯᖏᓐᓂᓪᓗ, ᑕᐃᒃᑯᐊ ᓄᑖᑦ ᑐᕌᕈᑎᒋᓕᖅᑕᖏᑦ ᐅᕝᕙᓘᓐᓃᑦ ᐊᑎᖏᑦ ᐊᓯᔾᔨᕐᓂᕈᑎᑦ ᐱᓕᕆᕝᕕᓄᑦ 
ᑐᓂᒍᓐᓇᖃᑦᑕᕋᔭᕐᒪᒋᑦ. ᓂᕈᐊᖃᑦᑕᕈᓐᓇᑦᑎᐊᖅᑐᑦ ᓇᓕᐊᓐᓅᕈᓐᓇᕐᒪᖔᕐᒥᒃ ᖃᓄᕐᓗ 
ᐊᐅᓪᓚᑎᑦᑎᒍᓐᓇᕋᔭᕐᒪᖔᕐᒥᒃ ᑐᑭᓯᒋᐊᕈᑎᖏᓐᓂᒃ ᓄᑖᕐᓂᒃ ᐊᓯᔾᔨᖅᓯᒪᔪᓂᓪᓘᓪᓃᑦ. 
 
ᓄᓇᕘᒥᐅᔪᒃᓴᐅᒐᔭᖅᐳᖅ ᐃᓄᐃᑦ ᐊᑎᖏᑦ ᐊᓯᔾᔨᕐᓂᕈᑎᑦ ᑐᓴᖅᑎᑦᑎᕕᐅᒐᔭᖅᑐᒥᒃ, ᐊᓯᖏᓐᓂᓪᓗ. ᑕᒪᓐᓇ 
ᐃᓱᒪᒃᓴᖅᓯᐅᕈᑎᒋᒐᔭᖅᑕᕗᑦ. ᓯᕗᓂᒃᓴᑦᑎᓐᓄᑦ ᑕᒪᓐᓇ ᕿᒥᕐᕈᒋᐊᖃᕋᔭᖅᑕᕗᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑯᓱᒐᖅ. ᑐᑐ. 
 
ᑐᑐ: ᖁᔭᓐᓇᒦᒃ. ᐃᒃᓯᕙᐅᑕᖅ. ᖃᐅᔨᒪᔪᖓ ᑯᓱᒐᐅᑉ ᑕᒪᓐᓇ ᐅᖃᐅᓯᕆᑲᐃᓐᓇᖃᐅᔭᖓ ᖃᐅᔨᒪᓪᓗᖓᓗ, 
ᑕᐃᒃᑯᐊ ᑲᑎᒪᔨᕋᓛᖑᔪᑦ, ᑭᖑᓪᓕᖅᐸᐅᓚᐅᖅᑐᒥ, ᐊᑐᓕᖁᔨᓚᐅᕐᒪᑕ, ᓂᕈᐊᖅᑐᓕᕆᓂᕐᒧᑐᐃᓐᓇᖏᑦᑐᖅ, ᐅᑭᐅᖅ 
ᑕᐃᒪᐃᓕᖅᑎᓪᓗᒍ ᓂᕈᐊᖅᑐᖃᖅᑎᓪᓗᒍ. 
 
ᖃᐅᔨᒪᓪᓗᖓᓗ ᐅᖃᐅᓯᕆᖅᑲᐅᒻᒥᔭᒐ ᐊᓯᖏᓐᓂ ᓄᓇᓕᐅᔪᓂ ᑲᓇᑕᒥ ᕿᒥᕐᕈᕙᓪᓕᐊᒻᒪ ᓱᓕ, ᐊᒻᒪᓗ 
ᖃᐅᔨᒪᓪᓗᖓ ᖃᐅᔨᒪᒻᒪᑕ, ᐳᕆᑎᔅ ᑲᓚᒻᐱᐊᒥ, ᑕᐃᓐᓇ ᖃᖓᒃᑯᑦ ᐅᓪᓗᖓ ᐋᖅᑭᒃᑕᐅᓯᒪᕙᓕᕐᒪᑦ 
ᓂᕈᐊᕐᕕᐅᔪᓐᓇᖅᑐᖅ ᒪᓕᒐᑎᒍᑦ ᑕᐃᒃᑯᐊᓗ ᐃᓄᖏᑦ ᖃᐅᔨᒪᓪᓗᑎᒃ ᓯᕗᓂᓪᓗᐊᕋᓗᐊᒍ ᖃᖓᒃᑯᑦ 
ᓂᕈᐊᕐᓂᖅᑕᖃᓛᕐᒪᖔᖅ. 
 
ᑕᐃᒪᓕᖃᐃᖅ ᐃᓕᓐᓂ ᑐᓴᕐᓗᑕ ᖃᓄᖅ ᐃᓱᒪᒻᒪᖔᖅᐱᑦ ᓂᕈᐊᖅᑐᓕᕆᔨᐅᓪᓗᑎᑦ, ᖃᓄᐃᑦᑐᑦ 
ᐊᑲᐅᔾᔪᑎᒋᒐᔭᖅᐸᐃᒃ ᐊᑲᐅᙱᔾᔪᑎᒋᒐᔭᖅᐸᐃᒃ ᑕᐃᒪᐃᑦᑐᒥᒃ ᐊᑐᓕᕐᓂᕈᑦᑕ ᓄᓇᕗᒻᒥ? ᖁᔭᓐᓇᒦᒃ. 
ᐅᖃᖅᑎᑦᑎᔨ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᑯᓱᒐᖅ. 
 
ᑯᓱᒐᖅ: ᑕᐃᒪᓕ, ᐊᐅᓚᑦᓯᔨᐅᓪᓗᖓ, ᑭᓯᐊᓂ ᑕᑯᔪᓐᓇᖅᑕᒃᑲ ᐊᑲᐅᔾᔪᑎᖏᑦ. ᐊᓯᖏᓐᓄ ᐊᑲᐅᙱᔾᔪᑎᓂᒃ 
ᐱᑕᖃᖅᑐᒃᓴᐅᒻᒥᔪᒐᓗᐊᖅ. 
 
ᖃᐅᔨᒪᔨᒋᔭᐅᖃᑦᑕᕐᓂᐊᕈᑦᑕ ᐃᑲᔪᕐᓗᒋᓪᓘᓐᓃᑦ ᓄᓇᕗᒻᒥ ᑐᙵᕕᒃᑯᑦ ᑎᒥᖁᑎᖏᑦ ᓄᓇᓕᐅᔪᓂᓘᓐᓃᑦ 
ᓂᕈᐊᖅᑐᖃᖅᑎᓪᓗᒍ, ᑕᐃᒃᑯᐊ ᐊᑕᐅᑦᑎᒃᑰᖏᓪᓗᑎᒃ ᐊᑲᐅᓂᕐᓴᐅᒐᔭᖅᐳᖅ; ᐊᖏᕐᓯᒪᑦᑎᐊᕆᐊᖃᕋᔭᕆᓪᓗᑎᓪᓗ 
ᖃᖓᒃᑯᑦ ᓂᕈᐊᕐᓂᖃᕈᒪᒻᒪᖔᑕ. 
 
ᐊᓪᓚᕝᕕᕗᑦ ᒥᑭᔫᒻᒪᑦ ᑕᒪᒃᑯᐊ ᐊᑕᐅᑦᑎᒃᑯᖅᑎᓐᓇᕈᓐᓇᖏᓐᓇᑦᑎᒍᑦ. ᐊᑯᓂᐊᓗᕈᓐᓇᕐᒪᑦ ᓂᕈᐊᖅᑐᓕᕆᓂᐊᕐᓗᓂ 
ᐊᓪᓚᑦ ᒥᑭᔪᑯᓗᓐᓂ ᓄᓇᓕᐅᔪᓂ ᐊᒻᒪ ᑭᖑᓂᐊᒍᑦ ᐱᔭᕇᔭᕋᓱᐊᕐᓗᓂ. 
 
ᖃᐅᔨᒪᒐᔭᖅᑐᒍᑦ, ᐆᒃᑑᑎᒋᓗᒍ, ᑕᒪᒃᑯᐊ ᓄᓇᓕᓐᓂ ᓂᕈᐊᖅᑐᓕᕆᔨᐅᔪᑦ ᐊᑐᐃᓐᓇᐅᔪᓐᓇᕐᒪᖔᑕ; ᑕᐃᒃᑯᐊ 
ᐃᖅᑲᓇᐃᔭᖅᑎᐅᔪᑦ ᐊᑐᖅᑕᐅᑲᐃᓐᓇᕆᐊᖃᖅᐸᑕ ᐊᓯᖏᓐᓂ ᐃᖅᑲᓇᐃᔮᖏᓐᓂᑦ, ᑕᐃᒪᐃᑦᑐᓂᒃ 
ᐅᐸᓗᖓᐃᔭᕈᓐᓇᖅᑐᒍ. ᑳᓐᑐᕌᓯᔪᓐᓇᖅᑐᒍ ᓄᓇᓕᐅᔪᓂᒃ ᑭᒃᑯᑐᐃᓐᓇᕐᓂᓪᓗᓐᓂ ᐊᓪᓚᕝᕕᖃᖅᑎᑦᑎᔪᓂᒃ 
ᓂᕈᐊᖅᑐᓕᕆᔨᐅᔪᓂᒃ; ᖃᐅᔨᒪᒐᔭᖅᑐᒍ ᖃᓄᑎᒋᐅᔭᕆᐊᖃᕐᒪᖔᖅ. ᑕᐃᒪᐃᒃᓴᐃᓐᓇᖅᑕᐅᖅ ᓂᕈᐊᕐᕕᐅᔪᓂ. 

ᑕᒪᒃᑯᐊ ᑎᑎᖅᑲᖁᑎᕗᑦ ᓯᕗᓂᓪᓗᐊᖓᒍᑦ ᐅᐸᓗᖓᐃᔭᕋᐸᔭᖅᑕᕗᑦᔭ ᐅᓪᓗᒥ ᑎᑎᕋᕐᓯᒪᓗᑎᒃ, 
ᑐᐊᕕᐊᕆᙱᓪᓗᒋᑦ ᑐᑭᓯᒋᐊᕈᑎᒃᓴᓂᒃ ᐱᕙᓪᓕᐊᓗᑕ. ᖃᐅᔨᒪᑦᑎᐊᕐᓂᕐᓴᐅᒐᔭᖅᑐᒍᑦ ᖃᖓᒃᑯᑦ 
ᐱᔭᒃᓴᖃᙱᓐᓂᕐᓴᐅᒐᔭᕐᒪᖔᑦᑕ ᐃᑲᔪᕈᓐᓇᕐᓗᑕ ᐊᓯᖏᓐᓂ ᑲᑐᔾᔨᖃᑎᒌᖑᔪᓂᒃ ᖃᓄᐃᑦᑐᓂᓗ ᑕᐃᒃᑯᓄᖓ 
ᐱᓕᕆᒐᔭᕐᒪᖔᑦᑕ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑯᓱᒐᖅ. ᑐᑐ.  
 
ᑐᑐ: ᐊᓯᖏᓐᓂᑦ ᐃᓚᓯᔪᒪᕙ? 
 
ᐃᒃᓯᕙᐅᑕᖅ: ᑯᓱᒐᖅ 
 
ᑯᓱᒐᖅ: ᒪᒥᐊᓇᖅ. ᐅᖃᕈᒪᑐᐃᓐᓇᑲᐃᓐᓇᖅᑐᖓ ᐅᐊ ᐅᖃᐅᓯᖃᕈᓐᓇᖅᑐᖅ ᒪᓕᒐᑎᒍᕐᓂᖏᓐᓂᒃ ᑕᒪᒃᓱᒧᖓ 
ᑕᐃᒪᐃᖁᒍᑦᓯᐅᒃ. 
 
ᐃᒃᓯᕙᐅᑕᖅ: ᐊᑏ, ᐅᐊ 
 
ᐅᐊ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᕐᕈᒻᒪᑎᒃ ᒪᓕᒐᑎᒍᑦ ᑕᑯᓐᓇᖅᑐᒍ. ᓯᕗᓪᓕᖅ ᐃᓚᖓ 17 ᓄᓇᕗᒻᒥ ᒪᓕᒐᕐᒥ 
ᐃᒪᐃᑦᑕᕆᐊᖃᖅᑎᑦᑎᒻᒪᑕ ᑲᒥᓯᓇᐅᔪᖅ ᓄᖅᑲᖅᑎᑦᑎᔪᓐᓇᕐᒪᑦ ᐅᖃᖃᑎᖃᓚᐅᕐᓗᓂ ᒪᓕᒐᓕᐅᖅᑐᓂᒃ 
ᐋᖅᑭᒃᓯᓯᒪᓗᑎᒃ ᐅᓪᓗᖓᓂᒃ ᒪᓕᒐᑎᒍᑦ ᐊᓯᑦᔨᖁᔨᑐᐃᓐᓇᕆᐊᖃᖅᐳᑦ ᓄᓇᕗᒻᒧ ᒪᓕᒐᕐᒧᑦ 
ᑕᐃᒪᐃᑦᑐᓐᓇᕐᓂᐊᕐᓗᓂ. 
 
ᐊᓯᐊᒍᑦᑕᐅᖅ ᑕᐃᒪᐃᑦᑐᓴᐃᓐᓇᐸᓗᒻᒥ ᐋᖅᑭᒃᓯᓗᓂ ᐊᐃᕙᔾᔪᑕᐅᑉᐸᑦ ᒪᓕᒐᓕᐅᕐᕕᒻᒥ ᐅᓪᓗᕐᒥ 
ᓂᕈᐊᕐᓯᒪᔭᕆᐊᖃᕐᓂᖏᓐᓂᒃ ᑎᑎᕋᕐᓯᒪᙱᒃᑲᓗᐊᕐᓗᒍ ᒪᓕᒐᑎᒍᑦ. 
 
ᐊᓯᐊᑦᑕᐅᖅ, ᐱᑕᖃᕐᒥᒻᒪᑦ ᓄᓇᕗᒻᒥ ᒪᓕᒐᕐᒥ ᑕᐃᒃᑯᐊ ᑮᓇᐅᔭᖃᖅᑎᑦᑎᓂᕐᒧᑦ ᑐᕌᖓᔪᑦ ᖃᐅᔨᒪᔭᐅᓕᕈᓂ 
ᓂᕈᐊᕐᓂᒃᓴᐅᔪᖅ, ᐱᒋᐊᓲᖑᒻᒪᑕ ᓂᕈᐊᖅᑐᖃᓚᐅᖅᑎᓐᓇᒍ ᑮᓇᐅᔭᑎᒍᑦ ᐊᐅᓚᔾᔭᒋᐊᕐᓗᑎᒃ. 
 
ᑕᒪᓐᓇ ᐱᕕᖃᖅᑎᒋᐊᖃᕋᔭᕐᒥᒐᑦᑎᒍᑦ ᐅᐱᓐᓇᕋᓂ ᖃᐅᔨᒪᓗᓂ ᐅᑭᐅᑦ ᑎᓴᒪᑦ ᓯᕗᓂᐊᒍᑦ ᖃᖓᐅᓂᐊᕐᒪᖔᖅ 
ᓂᕈᐊᕐᓂᒃᓴᐅᔪᖅ, ᓯᕗᓂᖃᕋᔭᕐᒪᑦ ᐅᑭᐅᓂᒃ ᑎᓴᒪᓂᒃ ᓂᕈᐊᕐᓇᓚᐅᖅᑎᓐᓴᒍ. ᑕᐃᒪᓕ ᑕᒪᓐᓇ 
ᐱᕕᖃᖅᑎᒋᐊᖃᕋᔭᕐᒥᔭᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᐊ. ᑐᑐ. 
 
ᑐᑐ: ᖁᔭᓐᓇᒦᒃ. ᐃᒃᓯᕙᐅᑕᖅ. ᐅᐊ, ᖁᔭᓐᓇᒦᖅᐸᕋ ᑕᒪᒃᓱᒧᖓ; ᑕᒪᓐᓇ ᑐᓴᓚᐅᕐᓯᒪᓐᓂᙱᑕᕋ ᓯᕗᓂᐊᒍᑦ 
ᓂᕈᐊᓚᐅᖅᑎᓐᓇᒋᑦ ᑮᓇᐅᔭᒥᒃ ᐊᑐᕐᓂᕐᒧᑦ ᖃᓄᖅ ᑕᒪᓐᓇ ᑲᒪᒋᓇᓱᐊᕈᓐᓇᕐᒪᖔᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᐊ. 
 
ᐅᐊ: ᖁᔭᓐᓇᒦᒃ. ᐃᓱᒪᒍᓐᓇᖅᑯᖓᓕ ᒪᕐᕉᓐᓂᒃ ᐊᑐᕈᓐᓇᑕᑦᑎᓐᓂ, ᓯᕗᓪᓕᖅᐹᒥ ᓂᕈᐊᕐᓂᕐᒥᑦ ᖃᖓᑐᐃᓐᓇᒃᑯᑦ 
ᐱᕕᖃᕐᓂᐅᔪᒥᑦ, ᐃᒻᒪᖃ ᑕᖅᑭᓂᑦ ᐱᖓᓲᔪᖅᑐᓂᑦ ᓯᕗᓂᐊᓂ ᓂᕈᐊᕐᓇᐅᒐᔭᖅᑐᒥᑦ ᐅᓘᔪᒥᑦ, ᓯᕗᓂᖓᒍᑦ 
ᓂᕈᐊᕐᓂᕐᒧᑦ ᑮᓇᐅᔭᓂᑦ ᐊᑐᕐᓂᐅᔪᖅ ᐊᐅᓚᓂᖓ ᐊᒻᒪᓗ ᐋᖅᑭᒋᐊᕐᓂᐅᔪᒥᑦ ᖃᑦᑎᐅᓂᖏᓐᓂ ᑮᓇᐅᔭᐃᑦ 
ᓯᕗᓂᖓᒍᑦ ᓂᕈᐊᖅᑕᐅᓂᐅᔪᒥᑦ ᑮᓇᐅᔭᓂᑦ ᐊᑐᖅᑕᐅᔪᓂᑦ ᐱᔭᐅᔭᕆᐊᖃᕐᑐᓂᑦ. 

ᐊᐃᑉᐸᖓᓗ ᑕᒪᓐᓇᓕᒫᖅ ᓂᕈᐊᕐᓂᐅᑉ ᓯᕗᓂᖓᒍᑦ ᑮᓇᐅᔭᐃᑦ ᐊᑐᖅᑐᒥᓃᑦ ᐅᖃᖅᓯᒪᔪᒥᑦ ᐱᖃᓯᐅᑎᓗᒍ 
ᖃᖓᓕᒫᒧᑦ ᒪᓕᒐᓕᐅᖅᑎᐅᔪᖅ ᓂᕈᐊᖅᑕᐅᓯᒪᓂᖓᖑ, ᐊᒻᒪᓗᑦᑕᐅᖅ ᑭᖑᓂᖓᒍᑦ ᑎᑎᕋᖅᓯᒪᑦᑎᐊᖅᑐᑦ 
ᐅᖃᖅᓯᒪᔪᓂᑦ ᑲᒪᔪᓂᑦ ᑐᓂᔭᐅᓂᑰᔪᑦ ᒪᓕᒐᓕᐅᖅᑎᒧᑦ ᓂᕈᐊᖅᑕᐅᓯᒪᓂᖓᓂ, ᐋᖅᑮᒋᐊᕐᓂᐅᔪᓂᑦ 
ᐱᕕᖃᕐᓂᐅᔪᓂᑦ ᐊᑐᖅᑕᐅᔪᓐᓇᕐᑐᓂᑦ ᐊᒻᒪᓗ ᐊᑐᖅᑕᐅᔪᓐᓇᖏᑦᑐᓂᑦ. 
 
ᑕᒪᓐᓇ ᐃᓱᒪᔅᓴᖅᓯᐅᕈᑎᒋᒋᐊᖃᖅᖃᕋ, ᐅᖃᐅᓯᖃᕈᓐᓇᕈᒪ ᓕᐳᕈᒃᑯᑦ ᖃᐅᔨᓵᕆᔭᐅᓂᐅᔪᒥᑦ, 
ᐃᓱᒫᓘᑎᑕᖃᑐᐃᓐᓇᕆᐊᖃᖅᑯ ᑖᔅᓱᒪ ᑭᖑᓂᐊᒍᑦ ᐊᔾᔨᐅᖏᑦᑐᓂᑦ ᖃᓄᐃᓕᐅᕈᑎᐅᔪᓂᑦ ᒐᕙᒪᒃᑯᓐᓂ ᑲᓇᑕᒥ 
ᐊᑐᖅᑕᖏᓐᓂ. ᐊᒻᒪᓗ, ᑖᒃᑯᐊ ᐊᑐᖅᑕᖏᑦ ᐊᔾᔨᒋᙱᒻᒪᕆᑉᐸᐃᑦ ᓄᓇᕗᑦ ᐊᑐᖅᑕᖏᓐᓂ, ᑭᓯᐊᓂᓕ 
ᐱᖁᓕᖁᔭᐅᔪᓂᑦ ᐱᑕᖃᓕᑐᐃᓐᓇᕆᐊᖃᖅᑯ ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᐅᔪᑦ ᐃᓱᒫᓘᑎᐅᔪᓂᑦ 
ᓂᕈᐊᖅᑕᐅᓯᒪᓂᖏᓐᓂ ᒪᓕᒐᓕᐅᖅᑏᑦ. ᑕᒪᓐᓇ ᐃᓱᒪᔅᓴᖅᓯᐅᕈᑎᒋᒍᒪᑐᐃᓐᓇᕆᐊᖃᖅᑲᕗᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᐊ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓯᐊᓂᑦᑕᐅᖅ ᐅᐊ ᐅᖃᐅᓯᕆᔭᖓᓂ ᐱᔾᔪᑎᖃᕐᑐᖅ ᓄᓇᕗᒻᒥ ᐱᖁᔭᐅᔪᖅ. 
ᐱᑕᖃᕆᐊᖃᖅᑳ ᐊᖏᕈᑎᐅᓯᒪᔪᐃᓐᓇᐅᓗᓂ ᐊᒻᒪᓗ ᐊᖏᕈᑎᑕᖃᕐᓗᓂ ᐅᕝᕙᓘᓐᓃᑦ ᐊᑐᖅᑕᐅᒐᔭᖅᑐᒥᑦ, 
ᖃᓄᕐᓘᓃᑦ ᐅᖃᐅᓯᕆᒍᒪᒍᕕᐅᒃ, ᐅᖃᐅᓯᕆᑐᐃᓐᓇᕐᓗᒍ, ᐊᑕᐅᓯᐅᔪᖅ ᓯᕗᓪᓕᕐᒥᑦ ᒪᓕᒐᓕᐅᕐᕕᐅᔪᑦ 
ᐃᓱᒪᓕᐅᕆᒋᐊᖃᕋᔭᖅᑯ ᓂᕈᐊᕐᓇᐅᓛᖅᑐᒥᑦ, ᖃᖓᒃᑰᒐᔭᕐᒪᖔᖅ, ᖃᐅᔨᒪᓕᓂ ᑭᓱᑐᐃᓐᓇᖅ ᓴᖅᑭᕈᓐᓇᕐᖓᑦ 
ᐅᓪᓘᔪᒥᑦ ᐋᖅᑭᑦᑕᐅᓯᒪᔪᒥᑦ ᐊᒻᒪᓗ ᐅᓪᓘᔪᒥᑦ ᐃᓱᒪᓕᐅᕈᑎᐅᔪᒥᑦ ᐊᒻᒪᓗ ᑖᓐᓇ ᐅᓪᓗ ᓴᖅᑭᑦᑕᓯᓐᓇᓕᖅᑲᑦ. 
 
ᑕᐃᒪᐃᓐᓂᖅᑲᖅᑦ ᒪᓕᒐᓕᐅᕐᕕᐅᔪᑦ ᐱᔪᒪᓐᓂᖅᑲᑦ, ᑕᐃᒪᐃᒍᒪᓐᓂᖅᑲᑦ ᑕᒪᓐᓇ ᐊᑐᕐᓗᒍ, ᑕᐃᒪᐃᑦᑐᒥᑦ 
ᐱᑕᖃᕆᐊᖃᕋᔭᖅᑳ ᐋᖅᑭᒋᐊᖅᑎᑦᑎᓂᕐᒥᑦ ᓄᓇᕗᑦ ᐱᖁᔭᒧᑦ, ᐅᕝᕙᓘᓐᓃᑦ, ᑕᒪᓐᓇ ᖃᐅᔨᒋᐊᕐᕕᖃᕆᐊᖃᕋᔭᖅᑳ 
ᒪᓕᒐᓕᐅᕐᕕᒻᒥ ᐊᒻᒪᓗ ᓯᕗᓕᖅᑎᒃᑯᑦ ᑲᑎᒪᔨᖏᓐᓄᑦ ᑲᒥᓯᓇᒧᑦ, ᖃᐅᔨᒍᒪᑐᐃᓐᓇᖅᑯᖓ ᐱᕕᔅᓴᐅᒐᔭᕐᒪᖔᖅ, 
ᖃᐅᔨᒪᓪᓗᑕ ᐱᒡᒐᓇᒻᒪᕆᒻᒪᑦ ᐋᖅᑭᒋᐊᖅᑎᑦᑎᓂᕐᒥᑦ ᒪᓕᒐᓕᐅᔪᓂᑦ ᐊᕕᑦᑐᖅᓯᒪᔪᓂᑦ ᑲᓇᑕᒥ, ᖁᔭᓇᓕ ᑲᓇᑕ 
ᒐᕙᒪᒃᑯᖏᓐᓂ, ᐃᒻᒪᖃ, ᓂᕈᐊᕐᓇᐅᓂᐊᖅᑐᒥᑦ ᐅᖃᐅᓯᖃᑐᐃᓐᓇᕆᐊᖃᖅᑯᑦ ᐱᓇᓱᐊᕈᓯᐅᓛᖅᑐᒥ, ᑭᓯᐊᓂᓕ 
ᑕᐃᒪᐃᑦᑐᓂᑦ ᖃᓄᐃᓕᐅᕈᑎᐅᔪᓂᑦ ᓕᐳᕈᒃᑯᑦ ᖃᐅᔨᓵᖑᓂᖏᓐᓂ. ᐃᒻᒪᖃ ᐅᖃᐅᓯᑐᐃᓐᓇᕐᓂᑦ ᑐᓴᖅᑎᑎᑉᐸᑦ 
ᑕᒪᔅᓱᒪ ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐅᐊ. 
 
ᐅᐊ: ᐃᓱᒪᒋᔭᒃᑯᓪᓕ, ᑕᒪᓐᓇ ᑲᒪᒋᓗᒍ ᐊᖏᕈᑎᐅᔪᒥᑦ ᑲᒪᓂᕐᒥᑦ ᐱᔪᓐᓇᖃᕐᑎᑦᑎᓂᖅᐹᖑᕗᑦ, ᐊᒻᒪᓗ 
ᐱᑕᖃᕆᐊᖃᕋᔭᙱᑦᑐᖅ ᐋᖅᑭᒋᐊᖅᑎᑦᑎᓂᕐᒥᑦ ᓄᓇᕗᑦ ᐱᖁᔭᒥ. ᑎᑎᕋᖅᓯᒪᔪᖃᖅᑯᑦ ᑕᕝᕙᓂ ᓄᓇᕗᑦ ᐱᖁᔭᒥ 
ᐱᑕᖃᕆᐊᖃᙱᓂᖓᓂ ᐊᕕᑦᑐᖅᓯᒪᔪᓂᑦ ᒪᓕᒐᐅᔪᓂᑦ ᑲᓇᑕᒥ ᒐᕙᒪᒃᑯᓐᓂ ᐊᑐᖅᑕᐅᒐᔪᙱᑦᑐᓂᑦ, 
ᒪᓕᒐᖅᑎᒍᓪᓕ ᐅᖃᐅᓯᖃᕐᓗᑕ ᐊᖏᖅᑕᐅᓯᒪᔪᒥᑦ ᐊᔾᔨᒌᙱᓂᐅᔪᑦ ᑎᑎᕋᖅᓯᒪᔪᓂᑦ ᒪᓕᒐᐅᔪᓂᑦ ᑎᑎᖅᓯᒪᔪᓂᑦ, 
ᐊᒻᒪᓗ ᐃᓱᒪᕗᖓ ᑕᒪᓐᓇ ᐱᐅᓂᖅᐹᖑᓱᒋᓪᓗᒍ ᐱᒋᐊᕐᓂᒃᑯᑦ. 
 
ᑕᐃᒪᓕ, ᐊᖏᖃᑎᒌᓐᓂᐅᔪᖅ ᐊᖏᖅᑕᐅᓯᒪᔪᖅ ᒪᓕᒐᓕᐅᕐᕕᒻᒧᑦ, ᖃᐅᔨᒋᐊᕐᕕᐅᓗᑎᑦ ᑲᒥᓴᓇᒧᑦ, ᑕᒪᓐᓇ 
ᐊᑐᖅᑕᐅᓲᖑᕗᖅ, ᐱᑕᖃᕆᐊᖃᕋᔭᙱᑦᑐᖅ ᐋᖅᑭᒋᐊᕐᓂᕐᒥᑦ, ᐱᑕᖃᕐᑎᑦᑎᓂᖅᓴᐅᒐᔭᖅᑯ ᐱᕕᖃᕐᑎᑦᑎᓂᕐᒥᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐅᐊ. ᐱᐅᕗᖅ ᐱᑕᖃᕐᖓᑦ ᐅᖃᐅᓯᑐᖃᕐᒥᑦ ᐊᑕᐅᓯᐅᙱᑦᑐᒥᑦ 
ᕿᓯᕐᓯᓇᕐᖓᑦ ᐳᓯ ᑳᑦ-ᒥᑦ ᐃᒻᒪᖃ, ᕿᓂᕐᓗᓂ ᐱᒡᒐᓇᙱᓛᕐᒥᑦ ᑭᓱᑐᐃᓐᓇᕐᒥᑦ. 

ᐊᐱᖅᑯᑎᒋᔭᕋ ᓂᕈᐊᖅᑐᓕᕆᔨᕐᔪᐊᕐᒧᑦ, ᑯᓱᒐᖅ. ᐃᓚᒋᐊᕈᑎᖏᓐᓂ, ᐅᖃᐅᓯᖃᖅᑯᑦ ᐱᖁᓕᖁᔭᐅᔪᓂᑦ 
ᐋᖅᑭᑦᑕᐅᓚᐅᖅᑐᓂᑦ ᓯᕗᓪᓕᖅᐹᒥ ᒪᓕᒐᓕᐅᕐᕕᒻᒧᑦ ᑲᑎᒪᔨᐅᓚᐅᖅᑐᓂᑦ, ᑖᒃᑯᐊ ᓂᕈᐊᖅᑐᓕᕆᔨᒃᑯᑦ ᓄᓇᕗᒻᒥ 
ᐃᖅᑲᓇᐃᔭᖃᑎᖃᕐᓗᑎᑦ ᐱᓕᕆᕕᐅᔪᒥᑦ ᐃᓕᓐᓂᐊᕐᓂᓕᕆᔨᒃᑯᓐᓂ ᐱᑕᖃᖁᓪᓗᒋᑦ ᓂᕈᐊᕐᓂᐅᔪᑦ 
ᐱᖃᓯᐅᑎᑎᑕᐅᓗᑎᑦ ᐃᓕᓐᓂᐊᕈᑎᐅᔪᓂᑦ ᒥᑭᓂᖅᓴᓄᑦ ᐊᒻᒪᓗ ᖁᑦᑎᓂᖅᓴᒥᒃ ᐃᓕᓐᓂᐊᖅᑎᓄᑦ. 
 
ᖃᐅᔨᒪᔪᖓ ᑲᑎᓚᐅᖅᓯᒪᔪᒍᑦ ᐊᕐᕌᒍᑦ ᑕᓪᓕᒪᐅᓕᖅᑐᓂ ᑖᓐᓇᓗ ᒥᔅᑕ. ᑭᓐᓯᓕ ᐊᒻᒪᓗ ᐊᓯᖏᑦᑕᐅᖅ ᑕᐃᑲᙵᑦ 
ᓂᕈᐊᕐᓂᖅ ᑲᓇᑕᒥ, ᐅᖃᓕᒫᒐᖁᑎᖃᓚᐅᖅᑐᑦ ᑐᓂᐅᖅᑲᑦᑕᐅᔪᓂᒃ, ᐃᓄᒃᑎᑑᖓᓪᓗᑎᒃ ᐱᔭᐅᒍᓐᓇᖅᑐᑎᒃ ᐊᒻᒪᓗ 
ᐊᑐᖅᑕᐅᓪᓗᑎ ᐃᓕᓴᐃᔨᓄᑦ ᐃᓕᓐᓂᐊᕐᕕᓐᓂ. 
 
ᐃᓱᒪᑐᐃᓐᓇᖅᑐᖓ ᑕᑯᓇᒻᒪᖔᑕ ᑲᔪᓯᑎᑦᑎᓂᐊᕐᒪᖔᑕ ᐅᕝᕙᓘᓐᓃᑦ ᐊᑐᓕᕐᓗᑎᒃ ᐊᑦᔨᓴᐃᓐᓇᖓᓂᒃ 
ᐅᕝᕙᓘᓐᓃᑦ ᓄᑖᒥᒃ ᐱᒋᐊᖅᑎᑦᑎᓗᑎᒃ. ᖃᐅᔨᒪᔪᖓ ᐊᖓᔪᖅᑳᖓ ᐃᓕᓐᓂᐊᖅᑐᓕᕆᔨᒃᑯᑦ 
ᐃᓯᖅᐸᓪᓕᐊᖏᓐᓇᕋᑦᑕ ᐱᒻᒪᕆᐅᔪᑎᒍᑦ ᐊᓯᔾᔨᑕᕐᓂᐅᔪᓄᑦ ᐃᓕᓐᓂᐊᖅᑐᓕᕆᓂᒃᑯᑦ ᓄᓇᕗᒻᒥ. 
ᐱᓕᕆᐊᕆᓇᓱᐊᖅᑕᕗᑦ ᐅᓄᖅᓯᑎᑦᑎᓇᓱᐊᕐᓂᐅᑉᐸᑦ ᐃᓚᐅᖃᑦᑕᖅᑐᓂᒃ ᓂᕈᐊᕐᓂᐅᓂᐊᖅᑐᓄᑦ, ᑕᒪᓐᓇᓗ 
ᐱᓪᓗᐊᑕᕆᔭᐅᓲᖑᓪᓗᓂ ᓂᕈᐊᕐᓂᕐᒧᑦ ᐊᒻᒪᓗ ᐃᒻᒥᒃᑰᓂᒃᑯᑦ ᐱᓕᕆᓂᐅᔪᖅ ᐃᓕᓐᓂᐊᕐᑎᑦᑎᓗᓂ ᐃᓄᓐᓂᒃ 
ᐃᓅᓱᒃᑐᓂᒃ ᐱᒻᒪᕆᐅᓂᖓᓄᑦ ᐊᒻᒪᓗ ᖃᓄᖅ ᐊᐅᓚᓂᖃᕐᒪᖔᖅ ᐊᒻᒪᓗ ᐊᑦᔨᒌᖏᑦᑐᑦ ᑐᑭᓯᐅᒪᔾᔪᑎᑦ 
ᑕᒪᑐᒧᖓᓕᒫᖅ ᐱᓕᕆᓂᐅᔪᒧᑦ. 
 
ᑕᒪᓐᓇ ᐃᑲᔪᕐᓂᐊᖅᑐᖅ ᐅᕙᑦᑎᓐᓂᒃ ᑕᐅᓇᓂ ᓯᕗᓂᒃᑎᓐᓂ. ᑕᑯᔾᔮᖏᒃᑲᓗᐊᖅᑐᒍᑦ ᐱᓕᕆᐊᖑᔪᓂᒃ 
ᑕᕝᕙᑦᑕᐅᑎᒋᑦ ᑭᓯᐊᓂᓕ ᓴᖅᑭᕈᒫᖅᑐᑦ ᓯᕗᓂᒃᑎᓐᓂ. ᑕᐃᒪᓕ ᐃᓱᒪᑐᐃᓐᓇᖅᑯᖓ ᐅᖃᐅᓯᖃᕈᓐᓇᕐᒪᖔᕐᐱᑦ 
ᐸᕐᓇᒍᑎᐅᔪᓄᑦ ᐅᕝᕙᓘᓐᓃᑦ ᐃᓱᒪᒋᔭᐅᔪ ᐱᓕᕆᐊᕐᕆᓇᓱᐊᖅᑕᓯ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᔅ. ᑯᓱᒐᖅ. 
 
ᑯᓱᒐᖅ: ᐊᒥᓱᑎᒍᑦ ᖃᐅᔨᒪᔪᓯ ᓄᓇᖃᕆᐊᓕᓚᐅᖅᓯᒪᔪᖓ ᐃᓕᓴᐃᔨᐅᓪᓗᖓ ᓄᓇᕗᒻᒥ, ᑕᒪᓐᓇᓕ ᐅᕙᓐᓄᑦ 
ᐱᒻᒪᕆᐅᔪᖅᑕᐅᖅ. ᐅᖃᖃᑎᖃᖃᑦᑕᖅᓯᒪᔪᖓ ᐃᓄᓐᓂᒃ ᐃᓕᓐᓂᐊᖅᑐᓕᕆᔨᒃᑯᓐᓂ ᐋᖅᑭᒃᓯᒋᐊᖃᑦᑐᒍᑦ 
ᐱᕕᒃᓴᕆᔭᐅᔪᒥᒃ ᐅᖃᖃᑎᒌᓐᓂᕐᒧᑦ ᑕᒪᑐᒥᖓ ᐊᒻᒪᓗ ᐸᕐᓈᕆᓗᒍ. ᐊᒻᒪᓗ ᒪᕐᕉᖅᑲᐃ ᐱᖓᓱᓪᓘᓐᓃᑦ 
ᐅᖃᐅᓯᐅᔪᑦ ᑎᑭᐅᑎᓯᒪᔭᕗᑦ. ᐱᓕᕆᐊᒃᓴᓃᑦᑐᖅ, ᐊᒻᒪᓗ ᑕᐃᒃᑯᐊᖃᐃ. ᐊᒥᓱᓂᒃ ᐅᖃᐅᓯᒃᓴᖃᐃᓐᓇᐅᔭᖅᑐᑦ 
ᐱᓕᕆᐊᕐᕆᔭᒥᓂᒃ. 
 
ᐋᖅᑭᒃᓯᓂᐊᖅᐳᒍᑦ ᐱᕕᒃᓴᕆᔭᐅᓂᐊᖅᑐᒥᒃ ᐸᕐᓇᒍᑎᓕᐅᕐᓗᑕ ᐊᒻᒪᓗ ᐱᕕᒃᓴᖃᕝᕕᐅᓂᐊᖅᑐᒥᒃ ᕿᒥᕐᕈᓗᑕ 
ᓱᓇᒥᒃ ᐊᑐᐃᓐᓇᖃᕐᓂᐊᕐᒪᖔᑕ ᒫᓐᓇᐅᔪᖅ ᑕᒪᑐᒧᖓ ᓄᓇᓕᓐᓄᑦ. ᖃᓄᐃᓕᐅᕈᓐᓇᖅᑭᑕ ᐃᑲᔪᕐᓂᐊᕐᓗᒋᑦ 
ᐱᓕᕆᔾᔪᑎᒃᓴᓕᐅᕐᓗᑕ. ᖃᓄᐃᓕᐅᕈᓐᓇᖅᐸᑦ. ᓇᒦᒻᒪᖔᑕ ᓱᓇᕈᓘᔭᐃᑦ, ᐊᓯᖏᓪᓗ. 
 
ᐃᓚᖏᑦ ᓄᓇᓕᕐᔪᐊᑦ ᐊᕕᑦᑐᖅᓯᒪᔪᑦ ᐱᓕᕆᔪᒻᒪᕆᐊᓘᖃᑦᑕᖅᑐᑦ ᐃᓕᓐᓂᐊᖅᑎᓂᒃ ᐱᖃᑎᖃᑦᑐᑎᒃ 
ᓴᖅᑮᓇᓱᐊᖅᑐᑎᒃ ᐃᓕᓐᓂᐊᖅᑏᑦ ᑲᑎᒪᔨᖏᓐᓂᒃ ᓂᕈᐊᕐᓂᕐᒧᑦ. ᐱᕋᑖᓚᐅᕐᒥᔪᖓ ᐅᖃᓕᒫᒐᕐᓂᒃ ᑯᐹᐃᒥᒃ 
ᖃᖓᐅᓚᐅᖅᑐᖅ. ᑯᐸᐃᑕᐅᖅ ᓄᖅᑲᔪᐃᑦᑑᒻᒪᑕ ᑕᒪᑐᒥᖓ. 
 
ᖃᐅᔨᓴᕈᓐᓇᖅᑐᒍᑦ ᑎᑎᖅᑲᖁᑎᖏᓐᓂᒃ ᓴᓇᔭᐅᓯᒪᔪᓂᒃ ᓄᓇᓕᓐᓂ ᐊᒻᒪᓗ ᑕᑯᓇᓪᓗᑕ ᐃᓕᓐᓂᐊᖅᑐᓕᕆᓂᖅ 
ᐅᓪᓗᒥᒧᑦ ᖃᓄᐃᑦᑑᒻᒪᖔᖅ, ᐊᒻᒪᓗ ᐹᕐᓇᒍᑎᓕᐅᕋᓱᐊᕐᓗᑕ. ᑕᒪᓐᓇᓕ ᑕᒪᔾᔭ ᐅᖃᖃᑎᒌᒍᑎᒋᓪᓗᐊᖅᓯᒪᔭᕗᑦ 
ᐅᓪᓗᒥᒧᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ, ᐱᕕᒃᓴᐃᒍᑎᒐᕕᑦ ᒫᓐᓇᐅᔪᖅ. ᐊᐱᖅᑯᑎᒃᓴᖃᒃᑲᓐᓂᕈᕕᑦ, ᐃᒃᓯᕙᐅᑕᖅ 
ᐃᓱᒪᔅᓲᑎᒋᓗᓂᐅᒃ, ᐃᓕᓂᐊᖅᐸᕋ ᐊᑏᑦ ᐊᐱᕆᒃᑲᓐᓂᕈᓐᓇᕐᓂᐊᕐᕋᕕᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᙵᓱᒋᑦ ᒥᔅ. ᑯᓱᒐᖅ ᐊᒻᒪᓗ ᒥᔅᑕ. ᐅᐊᕐ ᐊᐱᖅᓱᖅᑕᐅᕕᒻᒧᑦ. ᐊᓕᐊᓇᐃᑉᐳᖅ 
ᑕᑯᓪᓗᓯ ᑕᒫᓃᑦᑐᓯ ᑭᐅᒍᓐᓇᓂᐊᕐᓗᑎ ᐊᐱᖅᑯᑎᓂᒃ ᐃᓱᒫᓘᑎᓂᓪᓘᓐᓃᑦ. ᐊᒥᓱᑦ ᓄᓇᕗᒻᒥᐅᑕᐃᑦ 
ᑐᓴᕈᒪᕙᓪᓚᐃᔪᑦ ᐅᕙᑦᑎᓐᓂᒃ ᐊᐱᖅᑯᑎᖃᕐᓗᑕ ᐸᕐᓇᒍᑎᓂᒃ ᑭᖑᓕᕐᒧᑦ ᓂᕈᐊᕐᓂᐅᓂᐊᖅᑐᒧᑦ. 
 
ᐃᖅᑲᐅᒪᓪᓗᖓ ᑕᑯᓇᒃᑎᓪᓗᖓ ᓂᕈᐊᕐᓂᕐᒧᑦ ᐱᖁᔭᓂᒃ, ᕿᒥᕐᕈᓪᓗᒍ ᐊᒻᒪᓗ ᒪᓕᒐᓕᕆᔨᐅᖏᑦᑐᖓ, ᐅᕙᒍᖅᑲᐃ 
ᑕᒪᑦᑕᐸᓗᒃ ᓄᓇᕗᒻᒥ ᑕᐃᒪᐃᑦᑑᖏᑦᑐᒍᑦ. ᕿᒥᕐᕈᓇᓱᒃᑐᒍᑦ ᐱᔭᕆᐊᑐᔪᒻᒪᕆᐊᓘᓚᐅᖅᑐᖅ. ᐊᒻᒪᓗ 
ᖃᐅᔨᓴᖃᑦᑕᕆᐊᖃᑦᑐᑎᒃ ᑐᑭᖏᓐᓂᒃ ᐊᑦᔨᒌᖏᑦᑐᓂᒃ ᑎᑎᕋᖅᓯᒪᓂᖏᓐᓂ. ᐃᓱᒪᒋᑐᐃᓐᓇᖅᑐᒍ ᑭᖑᒧᑦ 
ᐱᔭᕆᐊᑐᓪᓚᕆᓚᐅᖅᑐᖅ ᐊᒻᒪ ᖃᐅᔨᒪᓗᓂ ᑭᓱᒥᒃ ᕿᓂᕐᒪᖓᑕ. 
 
ᐊᑕᐅᓯᐅᖏᑦᑐᒥᒃ ᐊᐱᖅᑯᑎᖃᓚᐅᖅᑐᖓ ᑕᐃᒃᓱᒪᓂ. ᑭᐅᔭᐅᑦᑎᐊᐸᓪᓚᐃᓚᐅᕐᓇᖓᓗ ᑕᐃᒃᓱᒪᓂ. 
ᐃᓱᒪᑐᐃᓐᓇᖅᑐᖓ ᑭᐅᒍᓐᓇᕐᒪᖔᖅᐱᒋᑦ ᒫᓐᓇᐅᔪᖅ. ᑕᐃᒃᓱᒪᓂ ᓂᕈᐊᖅᑐᖃᑦᑎᓪᓗᒍ ᐅᖃᖅᓯᒪᓚᐅᕐᒪᑦ 
ᓂᕈᐊᕋᔅᓴᓕᐅᕐᓂᖅ ᒪᑐᔪᖅ 2-ᒥ ᐅᓐᓄᓴᒃᑯᑦ. ᖃᓄᕐᓕ ᖃᐅᔨᒪᒋᐊᖃᑦᑕᖅᐱᑦ 2-ᒥᐅᒋᐊᖓᓂᒃ ᐃᓱᒪᒋᔭᐅᓂᖃᕐᒪᑦ 
ᕿᑎᐊᓃᑦᑐᓂ ᐃᓂᖓ ᐅᓇᑎᑐᑦ Greenich Mean Time ᓄᓇᓖᑦ ᓯᕿᙳᔭᕆᖔᖏᑦᑐᓂᐅᒃ. ᐃᓄᐃᑦ ᓯᕿᙳᔭᖏᑦ 
ᑭᖑᕙᓯᒍᓐᓇᖅᐳᑦ 5-ᒥᓂᔅᓂᑦ. ᐃᖃᓗᒃᑑᑎᐊᕐᒥᓕ ᖁᖁᐊᕈᑎᕗᑦ ᓯᕙᓂᕆᐊᖃᕋᓗᐊᕐᒪᑦ 12-ᒥ, ᑭᓯᐊᓂᓕ 
ᓯᕙᓂᖃᑦᑕᖅᑐᖅ 10 ᒥᓇᑦᓯᓂᑦ 11ᒥᓇᑦᓯᓄᑦ ᓯᕗᕙᓯᓪᓗᓂ. ᐋᖅᑭᒋᐊᖃᑦᑕᕆᐊᖃᓲᕆᔭᕗᑦ ᑕᖅᑭ ᐊᒥᓲᖏᑦᑐᑦ 
ᓈᒐᐃᒻᒪᑕ. ᐃᓛᑎᒍᑦ ᐋᖅᑭᑉᐸᑉᐸᕗᑦ ᓯᕿᓐᖑᔭᕗᑦ ᓰᕖᓰᒃᑯᑦ ᒪᓕᑦᑐᒋᑦ, ᓈᒻᒪᑎᐊᖅᑐᖅᑐᓂ. ᑕᑯᔪᓐᓇᖅᑐᑎᑦ 
ᐊᓯᖏᑕ ᓄᓇᓖᑦ ᓯᕿᙳᔭᖏᓐᓂᒃ ᐊᕙᓗᒦᑦᑐᓂᒃ ᑭᖑᕙᓯᒃᑯᑦ 5-ᒥᓂᔅ ᐅᕝᕙᓘᓐᓃᑦ 10-ᒥᓂᔅᒥᒃ. 
 
ᖃᓄᕐᓕ ᖃᐅᔨᒪᓇᓱᐊᖃᑦᑕᕋᑦᓯ 2-ᒨᖅᑐᖅ, 2-ᒥ ᒪᑐᔭᕆᐊᖃᑦᑐᓂ, ᒪᑯᐊ ᓯᖁᓐᖑᔭᖁᑎᒥᓂᑦ ᐊᓯᖏᓐᓂᓘᓐᓃᑦ 
ᒪᓕᓐᖏᖔᕐᓗᑎᑦ? ᖃᓄᖅ ᖃᐅᔨᒪᖃᑦᑕᕋᑦᓯ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒥᔅ. ᑯᓱᒐᖅ. 
 
ᑯᓱᒐᖅ: ᓯᕿᖑᔭᖓ ᒪᓕᒃᑐᖅ ᓄᓇᓖᑦ ᓯᕿᙳᔭᖓᓂᒃ. ᑕᐃᒃᑯᓄᖓᓕ ᓂᕈᐊᖅᑎᒋᔭᐅᔪᓄ ᐊᑦᔨᒌᖏᑎᓪᓗᒍ 
ᓯᕿᙳᔭᖏᑦ, ᓂᕈᐊᖅᑐᓕᕆᔨᐅᔪᖅ ᐋᖅᑭᒃᓯᖃᑦᑕᖅᑐᑦ ᓇᓕᐊᒃᑯᑦ ᓯᕿᙳᔭᕐᒥᒃ ᐊᑐᕐᓂᐊᕐᒪᖔᕐᒥᒃ ᐊᒻᒪᓗ 
ᖃᐅᔨᒪᑎᑦᑎᖃᑦᑕᖅᑐᑎᒃ. ᐋᖅᑭᒃᓯᖃᑦᑕᖅᑐᒍᑦ ᓯᕿᖑᔭᖓᓂᒃ ᐊᒻᒪᓗ ᒪᓕᒃᑐᑎᒍ. ᐋᖅᑭᒃᓯᒪᔾᔪᑎᒋᓇᓱᐊᖃᑦᑕᖅ 
ᕿᐱᓗᒍᒪᖏᑦᑐᑕ ᐃᓄᐃᑦ ᐋᖅᑭᒃᓯᓯᒪᒍᓐᓇᕐᓂᖏᓐᓂᒃ ᑕᐃᒃᑯᐊ ᖃᐃᑦᑎᔪᑦ ᓂᕈᐊᕋᔅᓴᓕᐅᕈᑎᒥᓂᒃ ᒪᑐᒃᑯᑦ 
ᐃᓯᕈᑎᒃ 2-ᒨᖅᑎᓪᓗᒍ, ᐊᖏᕐᓂᐊᖅᑕᕗᑦ. 
 
ᐊᑲᐅᖏᓕᐅᕈᑎᑕᖃᓲᖑᔪᖅ ᓯᕿᙳᔭᐃᑦ ᐊᑦᔨᒌᖏᓐᓂᖏᓐᓄᑦ ᐃᓘᓇᖏᓐᓂ ᓄᓇᓕᓐᓂ ᖃᐅᔨᒪᒐᑦᑕ 
ᐆᒪᖅᑯᑎᒃᑰᖅᑐᑦ ᐊᑦᔨᒌᒍᓐᓇᖏᒻᒪᑕ ᓯᕿᙳᔭᖃᕈᓐᓇᖅᑐᑎᑦ ᐋᖅᑭᒃᓯᒪᑦᑎᐊᖅᑐᒥᒃ ᐅᓪᓗ ᐊᑕᐅᓯᕐᒥ ᐊᒻᒪᓗ 
ᐊᐃᑉᐸᖓᓂ ᐊᑦᔨᒋᒍᓐᓃᕐᒥᓗᓂᐅᒃ. 
 
ᐅᖃᕈᒪᓪᓗᖓ ᐱᑦᔪᑎᒋᔭᕋᓕ ᐃᓄᓐᓂᒃ ᐱᕚᓕᑎᑦᑎᒍᒪᑦᑎᐊᕐᕋᒪ ᑐᓂᓯᖃᑦᑕᕐᓗᑎᒃ ᓂᕈᐊᕋᔅᓴᓕᐅᕈᑎᒥᓂᒃ 
ᓯᕗᓂᐊᒍᑦ ᐊᑲᐅᖏᓕᐅᕈᑎᖃᕐᓂᐊᖏᓐᓇᑦᑕ. ᐃᓄᓐᓂᓪᓗ ᑲᑕᑦᑎᑦᑎᔪᒪᓇᖓ ᓂᕈᐊᕋᔅᓴᓕᐅᖅᑕᐅᓂᕐᒥᒃ ᑭᓯᐊᓂᓕ 
ᐅᑕᖅᑭᓂᐊᖅᐸᑕ ᒪᑐᓪᓚᕆᓕᖅᑎᓪᓗᒍ 1 ᒪᕐᕉᓂᓪᓘᓐᓃᑦ ᒥᓂᔅᒥᑦ ᐱᕕᖃᓕᕐᓗᑎᒃ, ᐅᕝᕙᓘᓐᓃᑦ 
ᐅᖃᓕᒫᑲᒻᒪᑦᑐᒥᓂᐅᒍᑎᒃ ᐃᓚᖓᓪᓘᓐᓃᑦ ᓂᕈᐊᕋᔅᓴᓕᐅᖅᑐᖅ ᓂᕈᐊᕈᓐᓇᖏᑦᑐᒥᓂᐅᑎᓪᓗᒍ ᐊᒻᒪᓗ 
ᓂᕈᐊᕋᔅᓴᓕᐅᓗᓂ. ᑕᒪᒃᑯᐊᖑᒻᒪᑕ ᐊᑲᐅᖏᓕᐅᕈᑎᐅᓲᑦ ᐋᖅᑭᒃᑕᐅᖁᔭᕗᑦ. 

ᑕᑯᔪᒪᓪᓗᖓ ᐃᓄᓐᓂᒃ ᐱᓕᕆᑦᑎᐊᖅᑐᓂᒃ ᓂᕈᐊᕋᔅᓴᓕᐅᕈᑎᖏᑦ ᑐᓂᔭᐅᓗᑎᒃ ᐱᒋᐊᓕᖅᑎᓪᓗᒍ 
ᓂᕈᐊᕋᔅᓴᓕᐅᕐᓂᖅ. ᑭᖑᓪᓕᕐᒥ ᓂᕈᐊᕐᓂᕐᒧᑦ ᐸᐃᑉᐹᓂᒃ ᐊᑐᐃᓐᓇᐅᔪᖃᓛᖅᑐᖅ ᖃᕋᓴᐅᔭᒃᑯᑦ ᐅᕝᕙᓘᓐᓃᑦ 
ᑎᑎᕋᖅᓯᒪᔪᒃᑯᑦ ᓴᖅᑭᑕᐅᓴᕋᐃᓪᓗᑎᒃ. ᐃᓄᐃᑦ ᐊᐃᓯᖃᑦᑕᕈᓐᓇᖅᑐᑦ ᐸᐃᑉᐹᓂᒃ ᒪᑐᐃᑐᐊᖅᑲᑦ 
ᓂᕈᐊᕋᔅᓴᓕᐅᕐᓂᖅ. ᑐᓂᓯᒍᓐᓇᖏᑐᐃᓐᓇᖅᑐᑦ ᐊᒻᒪᓗ ᑐᓂᓗᒋᑦ ᐃᓕᓐᓄᑦ ᒪᑐᓪᓚᕆᓕᖅᑲᑦ ᑭᓯᐊᓂ. 
 
ᖃᓄᐃᓕᒃᑲᓐᓂᕆᐊᔅᓴᖅ ᖃᐅᔨᒪᖏᑦᑐᖓ ᑕᒪᑐᒧᖓ. ᐃᓚᖏᓐᓄᑦ ᐃᓄᓐᓄᑦ ᓂᕈᐊᕋᔅᓴᓕᐊᖑᓂᖅ 
ᐊᒃᑐᐊᓂᖃᕐᒥᒻᒪᑦ ᐃᖅᑲᓇᐃᔮᖏᓐᓄᑦ. ᓄᖅᑲᖓᒋᐊᖃᑉᐸᑕ ᐃᖅᑲᓇᐃᔮᒥᓂᒃ ᓂᕈᐊᕋᔅᓴᓕᐅᖑᓯᒪᑎᓪᓗᒋᑦ, ᐊᒻᒪᓗ 
ᑕᒪᓐᓇ ᑐᑭᖃᑦᑐᓂᒃ ᑮᓇᐅᔭᓕᐊᒥᓂᒃ ᔭᒐᐃᓂᐊᖅᑐᑦ ᓂᕈᐊᕋᔅᓴᓕᐊᖑᑐᐊᕐᕈᓂ, ᑕᒪᓐᓇᓗ 
ᐱᔪᒥᓇᖏᒍᑎᒋᓪᓗᓂᐅᒃ ᐋᖅᑭᒃᓯᒪᓂᖓᑕ ᐃᑉᐱᒋᔭᒃᑯᓪᓕ. 
 
ᖃᐅᔨᒪᖏᑦᑐᖓ ᑭᐅᓪᓚᕆᒻᒪᖔᒻᒪ ᐊᐱᖅᑯᑎᓐᓂᒃ, ᐲᑕᓴᓐ. ᑐᑭᓯᔪᖓ ᐊᑲᐅᖏᓕᐅᕈᑎᒋᔭᑦᓯᓐᓂᒃ. 
ᑎᓕᓯᒍᓐᓇᕋᓗᐊᖅᑐᒍᑦ ᓂᕈᐊᖅᑐᓕᕆᔨᐅᔪᓂᒃ ᒪᓕᖁᓗᒋᑦ ᓰᕖᓰᑯᑦ ᓯᕿᙳᔭᖓᓂᒃ, ᐅᖃᐅᑎᓚᐅᖅᓯᒪᔭᕗᑦ 
ᑕᐃᒪᐃᖁᓪᓗᒋᑦ ᑭᖑᓪᓕᖅᐹᒥ ᓂᕈᐊᕐᓇᐅᑎᓪᓗᒍ. ᐊᐱᕆᖃᑦᑕᖅᑕᕗᑦ ᐋᖅᑭᒃᓯᖁᓪᓗᒋᑦ ᓱᒃᑲᔪᒃᑰᕈᑎᖏᓐᓂᒃ 
ᖃᐅᔨᒪᓚᐅᖅᑐᒍᑦ ᓱᒃᑲᔪᒃᑰᕈᑎᑦ ᓱᓕᒋᐊᖏᓐᓂᒃ ᖃᐅᔨᒪᔭᑦᑎᒍᓪᓕ. ᖃᓄᖅᑑᕋᓱᑦᑎᐊᖃᑦᑕᖅᑐᒎᒐᓗᐊᖅ 
ᐊᔪᙱᑕᑦᑎᒍᑦᑕᐅᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᒥᔅ. ᑯᓱᒐᖅ. ᖃᐅᔨᒪᓪᓗ ᑭᓱᑐᐃᓐᓇᖅ ᑳᑦᑐᓛᑦᑕᐅᓂᐊᖅᑎᓪᓗᒍ 
ᑖᒃᑯᐊ ᓴᓇᔪᓕᕆᔨᒃᑯᑦ ᐅᓪᓗᖁᑎᖃᒻᒪᑕ ᐊᒻᒪᓗ ᓯᕿᙳᔭᖃᑦᑐᑎᒃ. ᖃᐅᑕᒫᑦ ᐋᖅᑭᒃᑕᐅᖃᑦᑕᖅᑐᖅ. 
ᓇᓗᓇᕈᓐᓃᑎᑦᑎᑐᐃᓐᓇᐸᑦᑐᖅ, ᐱᕕᖃᕈᓐᓃᑎᑦᑎᓪᓗᓂ ᑭᓇᑐᐃᓐᓇᕐᒧᑦ ᐸᓯᔅᓯᓂᕐᒥᑦ ᐱᓕᕆᕕᐅᔪᒥ 
ᑳᓐᑐᕋᖑᔪᓂᑦ ᐊᖏᖅᓯᑐᐃᓐᓇᓂᕐᒥᒃ, ᐊᑭᑦᑐᕋᐅᑎᐅᔪᓂᑦ ᑭᖑᕙᖅᑐᓂᑦ. ᐃᒪᓐᓇᐃᑦᑑᔮᖅᑯ ᑖᒃᑯᐊ 2-ᒨᖅᑎᓪᓗᒍ 
ᐅᓐᓄᓴᒃᑯᑦ, ᓂᕈᐊᕐᓂᕐᒧᑦ, ᐋᒡᒐᐅᑉᐸᑦ ᐋᖅᑭᔅᓯᒪᓗᒍ ᓯᕿᙳᔭᐃᑦ ᑕᕝᕙᓂ ᐅᓪᓗᒥ ᓂᕈᐊᕐᓂᐅᔪᖅ, ᐃᕝᕕᑦ 
ᑕᓕᐊᖓᒎᙱᑦᑐᖅ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ ᐃᓱᒪᒋᔭᐅᔪᒧᑦ, ᑖᓐᓇᓕ ᐅᓐᓄᓴᒃᑯᑦ 2-ᒨᖅᑎᓪᓗᒍ 
ᐋᖅᑭᑦᑕᐅᓯᒪᔪᖅ ᓂᕈᐊᖅᑐᓕᕆᔨᒃᑯᓐᓄᑦ, ᓈᒻᒪᓈᖅᑕᐅᓯᒪᔪᖅ ᑕᕝᕗᖓᓪᓗᐊᖅ ᐊᑐᖅᑕᐅᔪᒧᑦ, ᑖᓐᓇᓕ 
ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔭᕆᐊᖃᖅᑯᑦ. ᖁᓚᕐᓇᖏᑦᑐᖅ ᐱᑕᖃᕈᓐᓃᑎᑦᑎᓂᐊᖅᑐᖅ ᓇᓗᓇᖅᑐᓂᑦ ᐊᒥᓱᓂᑦ ᐊᒻᒪ 
ᑐᑭᓕᐊᙱᓗᐊᖅᑐᓂᑦ, ᐅᕝᕙᓘᓐᓃᑦ ᓈᒻᒪᓴᓐᖏᓐᓇᕋᕈᑕᐅᑐᐃᓐᓇᕆᐊᓕᓐᓂᑦ ᓂᕈᐊᖅᑕᐅᓇᓱᐊᖅᑐᓄᑦ 
ᓂᕈᐊᖅᑐᓕᕆᔨᒃᑯᑦ ᐃᒻᒪᖄ ᐃᓚᐃᓐᓈᖅᑐᒥᓂᐅᓐᓂᖅᐸᑕ ᓂᕈᐊᕋᔅᓴᐅᔪᓂᑦ ᑭᖑᕙᖅᑐᓂᑦ. ᖃᐅᔨᒪᙱᓚᖓ 
ᖃᓄᖅ ᑕᒪᓐᓇ ᑲᒪᒋᔭᐅᓂᐊᕐᒪᖔᑎ, ᑭᓯᐊᓂᓕ ᕚᑕᓖᒃᑯᑦ ᐊᐅᓚᔪᓂᑦ ᓯᕿᙳᔭᓂᑦ ᐊᕙᓗᒦᑦᑐᓂᑦ 
ᐊᑲᐅᙱᓕᐅᕈᑎᐅᔪᓐᓇᕐᒪᕆᑉᐳᑦ. 
 
ᐅᖃᐅᓯᕆᖅᑲᐅᔭᓐᓄᑦ ᑖᒃᑯᓄᖓ ᓂᕈᐊᖅᑕᐅᖁᔭᐅᔪᓄᑦ ᐸᐃᑉᐹᓄᑦ ᐊᒻᒪᓗ ᑖᓐᓇ ᐊᐱᖅᑯᑎᒃᑲᓐᓂᐅᔪᒥᑦ 
ᐅᕙᓐᓄᑦ ᓴᖅᑮᔪᖃᕐᑐᓂ. ᖃᓄᕐᓕ ᓂᕈᐊᖅᑐᓕᕆᔨᐅᔪᖅ ᖃᐅᔨᓂᐊᖅᑳ ᐅᕝᕙᓘᓐᓃᑦ ᖃᐅᔨᒪᒋᐊᕐᓂᖅ 
ᓂᕈᐊᕋᔅᓴᓕᐅᖅᑐᖅ ᑕᕝᕙᓂ ᓂᕈᐊᕋᔅᓴᓕᐅᕈᑎᐅᔪᓂᑦ ᐸᐃᑉᐹᓂᑦ ᓂᕈᐊᕈᓐᓇᕋᓗᐊᕐᒪᖔᖅ ᓄᓇᕗᒥ 
ᐱᔭᐅᔭᕋᐃᑉᐸᑕ. ᑭᓱᓂᑦ ᑐᑭᓯᒋᐊᕈᑎᐅᔪᓂᑦ ᓂᕈᐊᖅᑐᓕᕆᔨᐅᔪᖅ ᐊᑐᕈᓐᓇᖅᑳ ᑕᒪᓐᓇ ᖃᐅᔨᒐᓱᐊᕐᓗᓂᐅᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᑯᓱᒐᖅ. 
 
ᑯᓱᒐᖅ: ᑖᓐᓇᐅᕗᖅ ᐃᓄᒃ ᓂᕈᐊᕈᓐᓇᕆᐊᖃᖅᑯ, ᓂᕈᐊᕋᔅᓴᐅᔪᓐᓇᖅᑯ, ᓂᕈᐊᕋᔅᓴᐅᔪᓐᓇᖅᑯᑦ ᓱᕋᐃᓚᐅᙱᑉᐸᑕ 
ᓂᕈᐊᖅᑐᓕᕆᓂᕐᒧᑦ ᐱᖁᔭᐅᔪᒥᑦ, ᑕᒪᓐᓇ ᑭᒃᑯᑐᐃᓐᓇᕐᓄᑦ ᑐᕌᖓᕗᖅ ᐋᒡᒑ ᑖᒃᑯᓄᖓ ᐃᓄᓐᓄᑦ 
ᖃᐅᔨᒪᔭᑦᑎᓐᓂ, ᒪᓕᒐᓕᐅᕐᑎᐅᔪᒥᑦ ᑲᓇᑕᒥ ᒐᕙᒪᒃᑯᖏᓐᓂ ᐊᒻᒪᓗ ᐃᖅᑲᕐᑐᐃᔨᐅᔪᑦ ᐊᒻᒪᓗ ᐊᓯᖏᑦ, 
ᖃᑦᑏᓐᓇᐅᕗᑦ ᐃᓄᐃᑦ ᓂᕈᐊᕋᔅᓴᐅᔪᓐᓇᖏᑦᑐᑦ. 
 



ᐊᐃᐱᖅ, ᐄᐳᕈ 26, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

2301

ᓂᕈᐊᕈᓐᓇᓂᕐᒧᑦ ᐊᑎᓕᐅᕐᓂᖅ ᐊᑐᖅᑕᐅᒐᔭᓛᖑᒐᔭᖅᑯᑦ ᖃᐅᔨᓇᓱᐊᕐᓂᕐᒥᑦ ᑭᓇᑐᐃᓐᓇᕐᒧᑦ 
ᓂᕈᐊᕋᔅᓴᐅᔪᓐᓇᕐᓂᖓᓂ. ᓂᕈᐊᕋᔅᓴᐅᔪᓐᓇᖅᑯᑎᑦ ᓇᓕᐊᓐᓂᑐᐃᓐᓇᖅ ᑭᒡᒐᕐᑐᐃᓗᑎᑦ ᓄᓇᕗᒻᒥ ᓇᒥᑐᐃᓐᓇᖅ 
ᐊᖏᕐᕋᖃᕐᓗᑎᑦ. ᑕᒪᓐᓇ ᐊᑐᐊᒐᐅᕗᖅ. 
 
ᐃᒃᓯᕙᐅᑕᖅ: ᒥᔅ ᑯᓱᒐᖅ ᐅᖃᖃᑦᑕᕈᕕᖅᑲᐃ ᐱᔭᕇᕋᐃᒍᕕᑦ ᖁᔭᓐᓇᒦᒃ ᐅᕝᕙᓘᓐᓃᑦ ᐃᒃᓯᕙᐅᑖᖅ, 
ᖃᐅᔨᒪᓂᐊᕋᑦᑕ ᓅᑉᐸᓕᐊᓗᑕ ᐊᐱᖅᑯᑎᐅᔪᓄᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᑯᓱᒐᖅ, ᖃᐅᔨᒪᕗᖓ ᓂᕈᐊᕋᔅᓴᐅᓂᕐᒥᑦ ᐸᐃᑉᐹᖑᔪᑦ, 
ᓂᕈᐊᖅᑐᓕᕆᔨᐅᔪᖅ ᖃᐅᔨᓴᓚᐅᖅᑯᑦ ᐸᐃᑉᐹᓂᑦ ᓯᕗᓪᓕᖅᐹᖑᔪᓂᑦ ᐊᒻᒪᓗ ᑕᒻᒪᖅᓯᒪᓂᕋᐃᓪᓗᓂ ᒪᕐᕉᔪᓐᓂ 
ᓂᕈᐊᕋᔅᓴᐅᑎᑦᑎᔫᓐᓂᒃ ᐅᕙᓐᓂ ᓄᓇᖃᓚᐅᖅᑑᓐᓂ ᖁᕐᓗᖅᑑᒥ ᑭᓯᐊᓂᓕ ᐃᖃᓗᖅᑑᑦᑎᐊᕐᒥ ᓄᓇᖃᓕᖅᑑᓐᓂ 
ᓂᕈᐊᕋᔅᓴᐅᑎᑦᑎᓕᕐᑎᓪᓗᒋ ᐅᕙᓐᓂ. ᖃᐅᔨᒪᕗᖓ ᓄᓇᖃᓚᐅᖅᑯᑦ ᐃᖃᓗᒃᑑᑦᑎᐊᕐᒥᑦ ᑕᖅᑭᐅᔪᓂᑦ 12-ᖑᔪᓂᑦ 
ᒪᑐᒐᓱᐊᕐᓂᖓᓄᑦ ᓂᕈᐊᕋᔅᓴᐅᑎᑦᑎᓂᕐᒧᑦ. 
 
ᑕᒪᓐᓇ ᐊᑲᐅᙱᑦᑐᓕᐅᕈᑎᒋᓚᐅᙱᓚᕋ, ᑭᓯᐊᓂᓕ ᐅᕙᓐᓂ ᑕᒻᒪᖅᓯᒪᓂᕋᐃᓚᐅᖅᑯ ᐅᕙᓐᓂ, 60-ᖑᔪᑦ 
ᐅᕝᕙᓘᓐᓃᑦ 70-ᖑᔪᑦ ᐃᓄᐃᑦ ᓂᕈᐊᕋᔅᓴᓕᐅᓚᐅᖅᑯᑦ, ᓈᒻᒪᓗᐊᖅᑐᓂᑦ ᓂᕈᐊᕋᔅᓴᓕᐅᖅᑐᖃᓚᐅᖅᑯ. ᑕᐃᒃᑯᐊ 
ᐃᓄᐃᑦ ᓅᑉᐸᑦᑐᑦ ᐃᓗᐊᓄᑦ ᐊᒻᒪᓗ ᓯᓚᑖᓄᑦ ᓄᓇᕗᒻᒥ ᐃᖅᑲᓇᐃᔭᕆᐊᖅᑐᑎᑦ ᐊᒻᒪᓗ ᐃᓕᓐᓂᐊᕆᐊᖅᑐᑎᑦ, 
ᑕᒪᓐᓇ ᐱᒡᒐᓇᖅᑑᕗᖅ ᐅᖃᕆᐊᔅᓴᖅ ᑕᒪᓐᓇ ᖃᖓᒃᑯᑦ ᐱᒋᐊᕈᑎᖃᕐᒪᖔᑕ ᑕᖅᑭᓂᑦ 12-ᓂᑦ ᐱᒋᐊᕐᓂᖃᕐᒪᖔᑕ 
ᓄᓇᖃᕐᓂᕐᒧᑦ ᐱᑕᖃᕆᐊᖃᕐᓂᐅᔪᒥᑦ, ᐱᓗᐊᖅᑐᒥᑦ, ᐃᖅᑲᓇᐃᔭᕆᐊᖅᑎᓪᓗᒋᑦ. ᓄᓇᕗᒥ ᓱᓕ ᓄᓇᖃᖅᑯᑦ, 
ᑭᓯᐅᓂᓕ ᐃᖅᑲᓇᐃᔭᓐᖏᒃᑯᕕᑦ ᐊᒻᒪᓗ ᖃᑕᙳᑎᑎᑦ ᐃᐊᑦᒪᓐᑕᓐ-ᒦᑉᐸᑕ ᐅᕝᕙᓘᓐᓃᑦ ᔭᓗᓇᐃᕝ-ᒥᑦ ᐅᕝᕙᓘᓐᓃᑦ 
ᓇᒥᑐᐃᓐᓇᖅ, ᐊᒻᒪᓗ ᐅᑎᕈᕕᑦ ᐊᒻᒪᓗ ᑕᒫᓃᓚᐅᙱᒃᑲᓗᐊᕈᕕᑦ ᑕᖅᑭᓂᑦ 12-ᓂᑦ ᐊᑎᓕᐅᕈᕕᑦ 
ᓂᕈᐊᕋᔅᓴᑎᑦᑎᓗᑎᑦ. ᖃᓄᖅ ᓂᕈᐊᖅᑐᓕᕆᔨ ᖃᐅᔨᔪᓐᓇᖅᑳ ᐱᔪᓐᓇᑦᑎᐊᕋᓗᐊᕐᒪᖔᑕ, ᑕᒪᓐᓇ 
ᖃᐅᔨᒍᒪᑐᐃᓐᓇᖅᑲᕋ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᑯᓱᒐᖅ. 
 
ᑯᓱᒐᖅ: ᐃᒻᒪᖃᖃᐃ ᒥᔅᑕ ᐅᐊ ᑭᐅᔪᓐᓇᖅᑯ. 
 
ᐃᒃᓯᕙᐅᑕᖅ: ᒥᔅᑕ ᐅᐊ. 
 
ᐅᐊ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐱᖁᔭᖅ ᐋᖅᑭᑦᑕᐅᓯᒪᓂᖓ ᑎᑎᕋᖅᓯᒪᕗᖅ ᑕᕝᕙᓂ ᑎᑎᖅᓯᒪᔪᒥ 75 
ᐱᖁᔭᕐᒥ. ᓂᕈᐊᖅᑐᓕᕆᔨ ᐱᔪᓐᓇᖅᑯ ᐋᒡᒑᕈᓐᓇᕐᓗᓂ ᓂᕈᐊᖅᑕᐅᔪᒪᔪᒥᑦ, ᑖᓐᓇ ᓂᕈᐊᖅᑐᓕᕆᔨᐅᔪᑦ ᐅᔾᔨᕈᓱᑉᐸᑦ 
ᐃᓄᒻᒥᒃ ᓂᕈᐊᒃᒐᒃᓴᐅᙱᒍᓐᓇᕐᓂᖓᓂᒃ, ᑕᐃᒃᑯᐊᓘᓐᓃᑦ ᓂᕈᐊᒐᒃᓴᓕᐅᕈᑎᒃᓴᐅᔪᑦ ᐸᐃᒃᐹᖑᔪᑦ 
ᐊᑐᐃᓐᓇᐅᖏᑉᐸᑕ. 
 
ᓂᕈᐊᖅᑐᓕᕆᔨᐅᔪᖅ ᒪᓕᒐᑎᒍᑦ ᑕᐃᒪᐃᓕᐅᕆᐊᖃᖅᑕᒥᓂᒃ ᐱᔪᖅ ᐊᐱᕐᓱᕐᓗᓂ ᖃᓄᑎᒋ ᓄᓇᖃᕐᓯᒪᓂᖏᓐᓂᒃ 
ᓂᕈᐊᒃᒐᒃᓴᓕᐅᖅᑐᓄᑦ. ᑕᐃᓐᓇᓗ ᓂᕈᐊᖅᑐᓕᕆᔨᐅᔪᖅ ᕿᐱᓗᒍᓐᓇᖅᑐᖅ ᓂᕈᐊᖅᑐᓕᕆᔨᐅᔪᖅ ᖃᐅᔨᒪᒍᓂ 
ᑕᐃᓐᓇ ᐃᓄᒃ ᓄᓇᖃᙱᓐᓂᖓᓂᒃ. ᑕᐃᒪᓕ ᖃᐅᔨᕙᕋ ᑕᒪᓐᓇ ᐊᐱᖅᓱᕐᓂᖅ ᐃᓚᒋᒻᒪᔾᔪᒃ. 
ᕿᐱᓗᓐᓂᖃᕈᓐᓇᖅᑐᑦ ᑕᐃᓐᓇ ᓂᕈᐊᖅᑐᓕᕆᔨᐅᔪᖅ ᖃᐅᔨᒪᓪᓚᕆᒃᑯᓂ ᐃ) ᓂᕈᐊᒐᒃᓴᐅᔪᖅ 
ᓂᕈᐊᒐᒃᓴᐅᔭᕆᐊᖃᙱᑦᑐᖅ, ᑕᐃᒃᑯᐊᓗᓐᓂ ᓂᕈᐊᒐᒃᓴᓕᐅᕈᑕᐅᔪᑦ ᑎᑎᕋᑦᑎᐊᕐᓯᒪᙱᑉᐸᑕ. 
 
ᑕᒪᓐᓇ ᓄᓇᖃᕐᓯᒪᔭᕆᐊᖃᕐᓂᖓ ᐱᔭᕆᐊᑐᓂᕐᓴᒻᒪᕆᐅᕙᓪᓚᐃᔪᖅ. ᓂᕈᐊᖅᑐᓕᕆᔨᐅᔪᖅ 
ᐊᐱᖅᓱᖃᑦᑕᕆᐊᖃᖅᑐᖅ ᓱᓕ, ᖃᐅᔨᒍᑎᒃ ᐊᑲᐅᙱᓕᐅᕈᑕᐅᔪᒥᒃ ᕿᐱᓗᒍᓐᓇᖅᑐᑦ ᓂᕈᐊᒐᒃᓴᓕᐅᕐᓂᕐᒥᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐅᐊ. ᐊᑲᐅᙱᓕᐅᕈᑕᐅᓕᖃᑦᑕᖅᑰᖅᑐᖅ ᓂᕈᐊᒐᒃᓴᒧᑦ ᐸᐃᒃᐹᒥᓂᒃ 
ᑐᓂᓯᓯᒪᓕᕇᖅᑎᓪᓗᒍ, ᑕᐃᒃᑯᐊ ᓂᕈᐊᒐᒃᓴᐅᑉ ᖃᐅᔨᓴᖅᑐᖁᑎᖏᑦᑦ ᕿᒥᕐᕈᓕᕐᓗᑎᑦ ᖃᐅᔨᑉᐸᑕ 
ᓂᕈᐊᒐᒃᓴᐅᖅᑐᒥᓃᑦ ᐊᔪᖅᑐᒥᓂᐅᓂᖏᓐᓂᑦ ᐊᒻᒪ ᑕᑯᑎᑦᑎᔪᓐᓇᕈᑎᑦ ᐊᔪᕐᓂᖏᓐᓂᑦ ᐊᒻᒪ 15-ᐅᑉᐸᑕ 
ᓂᕈᐊᒐᒃᓴᓕᐅᖅᑐᑦ ᐊᑕᐅᓯᕐᓄ ᐊᔪᖅᐸᑦ, ᑕᐃᒪᓕ ᓂᕈᐊᒐᒃᓴᐅᔪᖅ ᓂᕈᐊᒐᒃᓴᐅᖏᓪᓕᕐᓂᖅᐸᑦ. 
ᐊᑲᐅᓂᕐᓴᐅᒐᔭᖅᐳᖅ ᓂᕈᐊᒐᒃᓴᐅᔪᒧᑦ 15ᓄᑦ ᓂᕈᐊᒐᒃᓴᓕᐅᖅᑎᖁᑎᖃᕐᓗᓂ, ᐊᒻᒪᓗ 15-ᑲᓐᓂᕐᓂᑦ, ᓱᓕᒃᑲᓐᓂᖅ 
30ᓘᓐᓃᑦ, ᐅᕝᕙᓗ 100-ᑲᓐᓂᕐᓂᑦ ᐊᔪᖅᑎᑕᐅᔪᓐᓇᓐᖏᓂᖅᓴᐅᓕᕐᓗᑎᑦ. 
 
ᐊᐱᖅᑯᑎᖃᕈᒪᔪᖓ ᓂᕈᐊᕐᓇᐅᓚᐅᖅᑐᒥ, ᓂᕈᐊᕐᓇᐅᔪᖅ ᐃᖃᓗᑦᑑᑦᑎᐊᕐᒥ, ᓯᕗᓪᓕᖅᐸᑦᑎᐊᖑᓪᓗᓂ 
ᓴᖅᑭᓚᐅᖅᑐᖅ ᐃᓐᓇᑐᖃᐅᔪᖅ, ᔫ ᑕᒡᔪᒃ. ᑕᐃᓐᓇ ᐱᓱᕋᔭᒍᒻᒪᐅᒻᒪᑦ ᖃᐅᑕᒫᑦ. ᐃᑲᕋᐅᑉ ᓇᑉᐸᖓᓂ ᑕᐃᑯᖓ 
ᓂᕈᐊᕆᐊᖅᑐᑐᒃᓴᐅᓚᐅᖅᑐᑦ. ᐅᖃᔾᔭᐅᓪᓗᓂ ᐊᖏᕐᕋᕆᐊᖃᕐᓂᕋᖅᑕᐅᓗᓂ ᐸᐃᒃᐸᖏᓐᓂ ᐊᐃᒃᓯᖁᔭᐅᓪᓗᓂ 
ᓇᓗᓇᐃᕐᓯᒪᓂᐊᕐᒪᑦ ᑭᓇᐅᓂᖓᓂᒃ ᐃᓪᓗᒥᓗ ᐃᓪᓗᖃᕐᓂᖓᓂᒃ. ᓄᓇᓕᓕᒫᑦᑎᐊᑦ ᖃᐅᔨᒪᔪᑦ ᔫ ᑕᒡᔪᒃ ᓇᒥ 
ᐃᓪᓗᖃᕐᒪᖔᖅ. 
 
ᐊᒥᓱᑲᓪᓚᐅᔪᑦ ᐃᓐᓇᑐᖃᐅᔪᑦ ᑕᐃᒪᐃᑕᐅᓚᐅᖅᑐᑦᒃ. ᐊᖏᕐᕋᐅᔾᔭᐅᔭᕆᐊᖃᓚᐅᖅᑐᑦ ᑎᑎᕋᓚᐅᕐᒪᑕ 
ᑎᑎᕋᕆᐊᓕᓐᓂ ᓂᕈᐊᕐᕕᐅᔪᒥ. ᖃᐅᔨᒪᔭᐃᓐᓇᕗᑦ ᑭᓇᒃᑯᓂᖏᓐᓂᑦ, ᓇᒥ ᐃᓪᓗᖃᕐᒪᖔᑕ. ᐃᖅᑲᐅᒪᓗᑕ 
ᓄᓇᓕᐅᔪᑦ ᒥᑭᔪᑯᓘᒻᒪᑕ, ᖃᐅᔨᒪᓪᓗᒋᓪᓗ ᐃᓄᖏᑦ. ᑕᐃᒪᓕ ᖃᓄᐃᒃᑲᔭᖅᐸ, ᐱᓗᐊᖅᑐᒥᒃ ᐃᓐᓇᑐᖃᐅᔪᒧᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐃᓚᖏᑦ ᑐᑭᖃᙱᑦᑎᐊᓲᖑᒻᒪᑕ ᓱᓕ ᐊᓂᕐᓴᖅᑐᕈᓗᔭᕐᒥᔪᑦ. ᑯᓱᒐᖅ. 
 
ᑯᓱᒐᖅ: ᑕᒪᒃᓱᒧᖓ ᐅᖃᕈᓐᓇᖅᑐᖓ ᐃᓕᓐᓂᐊᑲᓐᓂᕆᐊᖃᖅᑐᑦ ᑕᒪᓐᓇ ᑲᔪᓯᓐᓇᖅᑐᓂ ᑕᐃᒃᑯᐊ ᑐᖏᓕᕆᔭᖏᑦ 
ᓂᕈᐊᖅᑐᓕᕆᔨᐅᔪᑦ ᐊᒃᓱᕈᑦᑎᐊᖅᑐᑦ ᐱᓕᕆᑦᑎᐊᕋᓱᐊᖅᑐᑎᒃ. ᑕᐃᒃᑯᐊ ᐃᖅᑲᓇᐃᔭᖅᐸᒻᒪᑕ ᐊᑕᐅᓯᐊᖅᑐᑎᒃ 
ᐅᓪᓗᕐᒥ ᐊᕐᕌᒍ ᐊᒥᓱᑦ ᐊᓂᒍᖅᑎᓪᓗᒋᑦ. ᐃᓕᓐᓂᐊᖅᑎᑕᐅᓕᖅᑭᑦᑖᔪᑦ ᐅᖄᓚᐅᑎᒃᑯᑦ ᑕᐃᒃᑯᐊ ᓄᓇᖁᑎᒋᔭᐅᔪᑦ 
ᐊᑕᐅᓯᐅᙱᑉᐸᑕ. ᐱᔭᕆᐊᑭᑦᑐᑯᓘᙱᒻᒪᑦ ᐃᓕᓐᓂᐊᖅᑎᑕᐅᓗᓂ ᐱᓕᕆᐊᕆᓂᐊᓗᒍ ᐊᑕᐅᓯᕐᒧᑦ ᐅᓪᓗᕐᒧᑦ. 
ᐃᖅᑲᖅᑐᖅᑕᐅᒍᒪᒐᔭᖅᐸᓚᐃᙱᑦᑐᒍ ᐊᒥᓱᓂᕐᓴᐅᓗᑕ ᖃᓄᐃᓕᐅᕐᓂᑦᑎᓐᓄᑦ ᐃᖅᑲᓇᐃᔭᕆᐊᓕᕋᑖᖅᑎᓪᓗᑕ 
ᐅᓪᓗᖓᓂ ᓯᕗᓪᓕᖅᐹᒥ. ᑭᓯᐊᓂᓕ ᑕᒪᓐᓇ ᓂᕈᐊᕐᓂᐅᔪᖅ ᑕᐃᒪᐃᒻᒪᑦ. ᐃᓄᐃᑦ ᑲᒪᔭᕆᐊᖃᕐᒪᑕ ᐃᓗᓕᖏᓐᓂᒃ 
ᐊᐅᓚᑦᑎᑦᑎᐊᕐᓗᑎᓪᓗ ᓂᕈᐊᕐᓂᐅᔪᒥᒃ. 
 
ᑕᐃᒃᑯᐊᖃᐃ ᑲᔪᖏᕐᓂᖃᓗᐊᓚᐅᕐᒪᑕ ᐃᓱᒪᒋᔭᕋ. ᑕᐃᒃᑯᐊ ᓂᕈᐊᕈᓐᓇᖅᑐᑦ ᐊᑎᓕᐅᖅᑕᐅᓯᒪᙱᑦᑐᑦ, 
ᓂᕈᐊᕈᓐᓇᖅᑐᑦ ᐊᑎᖏᓐᓂᐅᖏᑦᑐᖅ. ᓂᕈᐊᕆᐊᖅᑐᕐᒪᑕ, ᑐᖏᓕᕆᔭᖏᑦ ᓂᕈᐊᖅᑐᓕᕆᔨᐅᔪᑦ, ᑕᐃᒃᑯᐊ, 
ᐊᑐᓕᐅᕐᓯᒪᓕᖅᑎᓪᓗᒋᑦ ᐊᑎᓕᐅᕐᕕᐅᔪᒥᒃ, ᐊᑎᓕᐅᕐᓚᐅᕐᓗᑎᓪᓗ ᓂᕈᐊᕐᓂᐊᕐᓗᑎᒃ, ᖃᐅᔨᒪᔭᐅᙱᑉᐸᑕ 
ᓂᕈᐊᖅᑐᓕᕆᔨᒧᑦ ᓇᓗᓇᐃᒃᑯᑕᖏᓐᓂᒃ ᐊᐱᕆᔭᐅᑐᐃᓐᓇᕆᐊᖃᕐᒪᑕ ᓇᒥ ᐃᓪᓗᖃᕐᓂᖏᓐᓂᒃ. ᑭᓇᐅᒻᒪᑕ 
ᑭᓇᐅᓂᕋᕐᓂᖏᑦ ᒪᓕᓪᓗᒋᑦ. 
 
ᑕᒪᓐᓇ ᐱᔭᖁᑕᐅᙱᑦᑎᐊᖅᑐᒥᒃ ᑕᐃᒪᐃᑦᑐᖅ ᑕᒪᒃᑯᐊ ᓂᖏᐅᕆᔭᐅᔪᑦ ᓇᓗᓇᐃᕐᓯᖁᔭᐅᓗᑎᒃ ᑭᓇᐅᓂᖏᓐᓂᒃ 
ᓄᓇᕗᒻᒥᐅᓄᑦ. ᐃᓚᖏᑦ ᐃᓄᐃᑦ ᑐᑭᓯᓂᕐᓗᓱᖑᒻᒪᑕ ᖃᓄᐃᓕᐅᖁᔭᐅᓂᕐᒥᓂᒃ. ᒪᒥᐊᓇᐅᒐᓗᐊᖅ 
ᑕᐃᒪᐃᓐᓂᖅᑲᑦ, ᑭᓯᐊᓂᓕ ᐅᑉᐱᕈᓱᑉᐳᖓ ᑖᓐᓇ ᐱᖃᑕᐅᒻᒪᑦ ᐃᖅᑲᓇᐃᔮᕆᒋᐊᖃᕐᑕᑎᓐᓂ 
ᐃᖅᑲᓇᐃᔭᖃᑎᖃᕐᓂᕐᒥᑦ ᐊᓯᖏᓐᓂ ᑲᑐᔾᔨᔨᐅᔪᓂᑦ ᓂᕈᐊᖅᑐᓕᕆᔨᐅᔪᓂᑦ. 
 
ᐃᓄᐃᑦ ᐊᒥᓱᐊᖅᑎ ᐃᖅᑲᓇᐃᔮᖃᖃᑦᑕᖅᑲᑕ ᓂᕈᐊᖅᑐᓕᕆᓂᕐᒥᑦ, ᐃᖅᑲᓇᐃᔭᖃᑦᑕᓂᖅᓴᐅᕗᑦ, ᑖᒃᑯᐊ 
ᒪᓕᑦᑕᐅᔭᕆᐊᓖᑦ ᐃᓕᑕᐅᓯᒪᓂᖅᓴᐅᕗᑦ, ᐊᓯᖏᓪᓗ. ᐊᒻᒪᓗᑦᑕᐅᖅ ᐋᖅᑭᒋᐊᖅᑕᐅᔭᕆᐊᓕᓐᓂ ᒪᓕᑦᑕᐅᔪᔅᓴᓂᑦ 
ᓈᒻᒪᒃᑲᔭᖅᑐᓄᑦ ᓂᕈᐊᖅᑕᐅᓂᓕᒫᓄᑦ. 

ᑐᑭᓯᕗᖓᓕ ᑕᒪᓐᓇ ᐃᓱᒫᓘᑎᐅᒻᒪᑦ, ᐊᓯᖏᑦ ᐃᓄᐃᑦ ᐊᐅᓚᑦᑎᕙᑦᑐᑦ ᓂᕈᐊᕐᓂᕐᒥᑦ ᑲᓇᑕᒥ, ᐃᓄᓐᓂᑦ 
ᐃᓪᓗᕈᓯᕐᒨᑎᑦᑎᓪᓗᑎᑦ, ᐊᒻᒪᓗ ᐃᓕᓐᓂᐊᑎᑦᑎᓪᓗᑎᑦ, ᐊᒻᒪᓗ ᐊᒪᐃᑦᑑᒐᔪᒃᐳᑦ ᐃᖅᑲᓇᐃᔭᕈᓐᓃᕐᓂᑰᔪᓂᑦ 
ᐃᓄᓐᓄᑦ, ᒐᕙᒪᓕᕆᔨᐅᓚᐅᖅᑐᓂᑦ ᐅᕝᕙᓘᓐᓃᑦ ᐊᖏᔪᖅᑳᒥᓂᐅᔪᓂᑦ ᐊᒻᒪᓗ ᐊᓯᖏᑦ, ᐊᒻᒪᓗ 
ᐃᖅᑲᓇᐃᔭᖅᐸᑉᐳᑦ ᓂᕈᐊᖅᑐᖃᕐᓂᑕᒫᑦ. 
 
ᐅᕙᑦᑎᓄᓪᓕ ᑕᐃᒪᐃᙱᓚᖅ; ᐊᒥᓲᔪᓂᑦ ᐃᓄᓐᓂᑦ ᐃᖅᑲᓇᐃᔭᖅᑎᖃᕐᐸᑉᐳᖑᑦ ᓂᕈᐊᖅᑐᓕᕆᕕᒻᒥ 
ᐊᑕᐅᓯᐊᖅᑐᑎᑦ ᐊᒻᒪᓗ ᐅᑎᒃᑲᓂᕐᓇᑎᑦ ᐊᓯᖏᓐᓄᑦ. 
 
ᐃᓚᖏᑦ ᐃᓄᐃᑦ ᐊᓕᐊᓇᐃᒍᓱᒃᐳᑦ ᐃᖅᑲᓇᐃᔮᒥᓂᑦ, ᐊᒻᒪᓗ ᓂᕈᐊᖅᑐᖃᕐᓂᖅᑕᒫᑦ ᐃᖅᑲᓇᐃᔭᖅᐸᑉᐳᑦ, ᑕᒪᓐᓇ 
ᐊᔾᔨᒌᑉᐸᖏᒻᒪᕆᒻᒪᑦ. 
 
ᐅᖃᕈᒪᑐᐃᓐᓇᖅᑯᖓ ᒪᒥᐊᓪᓗᖓ ᑕᒪᓐᓇ ᑕᐃᒪᐃᓚᐅᕐᓂᖓᓄᑦ, ᐊᒻᒪᓗ ᖁᕕᐊᓱᑉᐳᖓ ᖃᐅᔨᒪᓂᐊᕋᒪ ᐊᒻᒪᓗ 
ᐃᖅᑲᓇᐃᔮᖃᕐᓂᐊᖅᑯᑦ ᐊᔅᓱᕈᕐᓗᑕ ᑕᐃᒪᐃᒃᑲᓐᓂᖁᔨᙱᓪᓗᑕ ᑭᓯᐊᓂᓕ ᐊᕐᕌᒍᓂᑦ ᐱᖓᓱᓂ ᐅᕝᕙᓘᓐᓃᑦ 
ᑎᓴᒪᓂᑦ, ᓂᕆᐅᓐᓇᖅᑯ ᑲᒪᓂᐊᕐᓂᑎᓐᓂ ᐊᒥᓲᔪᓂᑦ ᓄᑖᖑᔪᓂᑦ ᓂᕈᐊᖅᑐᓕᕆᕕᓐᓂ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑯᓱᒐᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᒥᔅ ᑯᓱᒐᖅ. ᐱᒃᑯᒋᔪᒪᕙᒃᑲ ᐊᐅᓚᑦᑎᔨᐅᔪᓂᑦ ᐃᖃᓗᒃᑑᑎᐊᕐᒥ. 
ᐱᐅᔪᒻᒪᕆᒻᒥᑦ ᐃᖅᑲᓇᐃᔮᖃᓚᐅᕐᓂᖏᓐᓄᑦ ᐅᖃᓕᒫᖅᑐᒋᑦ ᓄᕈᐊᕈᑕᐅᔪᓂᑦ, ᓈᒻᒪᖏᑦᑐᓂᑦ 
ᓂᕈᐊᖅᑐᖃᓚᐅᙱᓚᖅ. ᐃᒪᓐᓇᐃᒐᔪᑦᑎᓪᓗᒍ ᐊᑕᐅᓯᐅᙱᑦᑐᓂᑦ ᓈᒻᒪᖏᑦᑐᓂᑦ 
ᓂᕈᐊᖅᑐᒥᓂᐅᔪᖅᑕᖃᓲᖑᓪᓗᓂ. ᐃᓄᐃᑦ ᐊᒻᒪᓗ ᐃᓄᑐᖃᐃᑦ ᐃᖃᓗᒃᑑᑎᐊᕐᒥ ᕿᓄᐃᓵᒃᑲᒻᒪᕆᐅᕗᑦ. 
ᑐᑭᓯᐊᔪᓐᓇᑦᑎᐊᖅᑐᑎᓪᓗ. ᐊᖏᕐᕋᓚᐅᖅᐳᑦ ᑐᑭᓯᒋᐊᕈᑎᐅᔪᓂᑦ ᐱᓪᓗᑎᑦ ᐊᒻᒪᓗ ᐅᑎᖅᑐᑎᑦ, ᐱᖃᑕᐅᓚᐅᖅᑯᑦ, 
ᖁᕕᐊᓱᒻᒪᕆᓚᐅᖅᑯᑦ ᑕᒪᔅᓱᒥᖓ. ᖁᓚᙱᓚᖓ ᖁᕕᐊᓚᐅᖅᑯᑦ ᐱᔭᐅᖁᔭᖏᓐᓂ ᓴᖅᑭᕐᑐᖃᓚᐅᕐᖓᑦ 
ᓂᕈᐊᖅᑕᒥᓂᖏᓐᓂ. 
 
ᐊᓯᐊᓗ ᖃᓄᐃᓕᐅᕈᑎᐅᓚᐅᖅᑐ ᓂᕈᐊᖅᑐᖃᕐᑎᓪᓗᒍᑦ ᑭᒡᒐᑐᕐᕕᓐᓂ ᐱᔾᔪᑎᖃᓚᐅᖅᐳᖅ ᕿᖓᐅᒻᒥ ᐊᒻᒪᓗ 
ᐅᒥᒻᒪᖅᑑᒥ. ᐅᓐᓄᖓᓂ ᓂᕈᐊᕐᓇᒥ, ᕿᖓᐅᒻᒥᐅᑦ ᐱᔪᓐᓇᓚᐅᖅᑯᑦ ᓂᕈᐊᕐᓂᖏᑦ ᐱᑕᖃᐅᔪᓐᓇᓚᐅᖅᑯᑦ 
ᑭᓯᐊᓂᓕ ᐅᒥᕐᒪᖅᑐᒥᐅᑕᐅᔪᑦ ᐱᔪᓐᓇᑎᓐᓇᒋᑦ. 
 
ᖃᒧᑕᐅᔭᐃᓪᓕᓚᐅᖅᐳᑦ ᑕᐅᕗᙵᕋᓱᑦᑐᑎᑦ ᐅᕝᕙᓘᓐᓃᑦ ᖃᓄᐃᓕᐅᔪᒥᓂᑭᐊᖅ. ᖃᓄᕐᓕ ᑕᒪᓐᓇ ᑲᒪᒋᒋᐊᖃᖅᑳ, 
ᐃᓄᐃᑦ ᓂᕈᐊᖅᓯᒪᒐᓗᐊᖅᑎᓪᓗᒋᑦ, ᑭᓯᐊᓂᓕ ᐱᖃᑕᐅᓚᐅᙱᓚᑦ ᓂᕈᐊᕐᕕᐅᔪᒧᑦ ᐃᖃᓗᒃᑑᑎᐊᕐᒧᑦ ᓂᕈᐊᕐᓇᖅ 
ᒪᑐᓚᐅᖅᑎᓐᓇᒍ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᑯᓱᒐᖅ. 
 
ᑯᓱᒐᖅ: ᕿᖓᐅᑦ ᐊᒻᒪᓗ ᐅᒥᕐᒪᖅᑑᑦ ᐃᓄᖏᑦ ᓂᕈᐊᕈᓐᓇᓚᐅᖅᑯᑦ ᑐᐊᕕᕐᓇᑐᒃᑯᑦ, ᓂᕈᐊᖅᑐᓕᕆᔨᐅᔪᖅ 
ᐃᖃᓗᒃᑑᑦᑎᐊᕐᒥ ᓄᓇᖃᓚᐅᕐᖓᑦ ᐊᑯᓂᐅᔪᖅ, ᑐᓴᖅᑎᑦᑎᔪᓐᓇᓚᐅᖅᑯ ᑐᑭᓯᒋᐊᕈᑎᐅᔪᓂᑦ. ᐃᓛᓐᓂᒃᑯᑦ 
ᐊᑲᐅᓈᒻᒪᕆᑉᐸᑉᐳᖅ ᒥᑭᔪᓂᑦ ᓄᓇᓕᓐᓂᒥᐅᑕᐅᓗᓂ, ᐃᖅᑲᓇᐃᔭᑲᐃᓐᓇᐸᒻᒪᑦ ᑎᑎᖅᑲᓂᐊᕐᕕᒻᒥ ᐊᒻᒪᓗ 
ᖃᐅᔨᒪᓚᐅᖅᑯ ᖃᖓᒃᑯᑦ ᑎᑎᖅᑲᐃᑦ ᑎᑭᒃᑲᔭᕐᒪᖔᑕ ᕿᖓᐅᕐᒧᑦ ᐊᒻᒪᓗ ᐅᒥᒻᒪᕐᑑᒧᑦ ᐊᒻᒪᓗ ᐊᒥᓱᓂᑦ  
ᑐᑭᓯᒋᐊᕈᑎᓂᑦ ᑐᓂᓯᔪᓐᓇᓚᐅᖅᑯ. ᐊᒻᒪᓗᑦᑕᐅᖅ ᐅᖄᓚᔾᔪᑎᐅᔪᓂᑦ ᖃᖓᑦᑕᕐᑎᑕᐅᓯᒪᔪᒃᑯᑦ ᐅᖄᓚᐅᑎᒧᑦ, 
ᐊᒻᒪᓗᑦᑕᐅᖅ ᐊᒥᓲᔪᑦ ᐃᓄᐃᑦ ᑕᕝᕙᓂ ᓄᓇᓕᐅᔪᑦ, ᑐᑭᓯᓯᒪᔭᒃᑯᓪᓕ, ᓂᕈᐊᓚᐅᖅᑯᑦ ᐃᖃᓗᒃᑑᑎᐊᕐᒦᑎᓪᓗᒋᑦ. 

ᐅᓪᓗᒐᓚᐅᔪᓂᑦ ᓂᕈᐊᖅᑎᑦᑎᓚᐅᖅᑯᒍᑦ ᐊᓪᓚᕕᐅᔪᒥᑦ ᓂᕈᐊᖅᑐᓕᕆᔨᒧᑦ, ᐅᕝᕙᓘᓐᓃᑦ ᓯᕗᓂᐊᒍᑦ ᓂᕈᐊᕐᓂᒃᑯᑦ, 
ᐊᒻᒪᓗ ᐃᓚᖏᑦ ᑕᒪᔅᓱᒥᖓ ᐊᑐᓚᐅᖅᑯᑦ ᑐᐊᕕᕐᓇᑐᒃᑯᑦ ᓂᕈᐊᖅᑐᑎᑦ, ᖃᖓᑦᑕᖅᑎᑕᐅᓯᒪᔪᒃᑯᑦ ᐅᖄᓚᐅᑎᒃᑯᑦ. 
ᖃᐅᔨᓚᐅᙱᓚᖓᓕ ᐃᓚᖏᑦ ᐃᓄᐃᑦ ᓂᕈᐊᕆᐊᖅᑐᕈᓐᓇᓚᐅᙱᑦᑐᑦ, ᐱᑕᖃᓚᐅᙱᓚᑦ ᓂᕈᐊᕈᑎᐅᔪᓂᑦ, 
ᐱᑕᖃᓚᐅᙱᑦᑐᖅ ᕿᖓᐅᒻᒥ ᐅᕝᕙᓘᓐᓃᑦ ᐅᒥᒻᒪᕐᑐᒥ, ᐃᓄᐃᑦ ᓂᕈᐊᓚᐅᖅᑯᑦ ᐃᖃᓗᒃᑑᑎᐊᕐᒦᑎᓪᓗᒋᑦ 
ᐅᕝᕙᓘᓐᓃᑦ ᑐᐊᕕᕐᓇᑐᒃᑯᑦ ᓈᓚᐅᑎᒃᑯᑦ ᐊᒻᒪᓗ ᖃᖓᑦᑕᖅᑎᑕᐅᓯᒪᔪᒃᑯᑦ ᐅᖄᓚᐅᑎᒃᑯᑦ, ᑕᒪᓐᓇᓴᐃᓐᓇᐅᕗᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᑯᓱᒐᖅ, ᐃᒻᒪᖃ ᑐᑭᓯᓯᒪᑲᒻᒪᑦᑐᒥᓂᐅᔪᖓ; ᑐᓴᓚᐅᕋᒪᓕ ᑖᒃᑯᐊ 
ᐃᓚᖏᑦ ᐃᓄᐃᑦ ᐅᒥᒻᒪᒃᑑᒥ ᓂᕈᐊᕈᓐᓇᖅᓯᓚᐃᙱᓐᓂᖏᓐᓂᑦ. 
 
ᓂᕈᐊᕐᓇᐅᑎᓪᓗᒍ, ᐃᓱᒫᓗᓇᐸᓗᓚᐅᖅᐳᖅ ᐃᓚᖏᓐᓄᑦ ᐃᓄᓐᓄᑦ ᐃᖃᓗᒃᑑᑎᐊᕐᒥ ᖃᐅᔨᒪᓕᓚᐅᖅᑎᓪᓗᖓ 
ᓂᕈᐊᖅᑕᐅᔾᔪᑎᒥᓂᐅᔪᓂᑦ 8:20-ᕈᔪᒻᒥ, ᑭᒃᑯᑐᐃᓐᓇᐃᑦ ᖃᐅᔨᒪᓚᐅᙱᓚᑦ ᓂᕈᐊᖅᑕᐅᔾᔪᑎᒥᓂᕐᓂᑦ. ᓰᐲᓰ-ᑯᓐᓂ 
ᓈᓚᐅᑎᖃᕐᕕᖓᓂ ᐃᔅᓯᕚᓚᐅᖅᑐᖓ. ᐊᐱᖅᓱᕈᒪᓚᐅᖅᐳᑦ ᐅᕙᓐᓂᒃ ᖃᓄᐃᑦᑑᓂᖏᓐᓂ ᓂᕈᐊᕐᓂᐅᔪᓂᑦ, 
ᑭᓯᐊᓂᓕ ᐅᑕᖅᑭᓚᐅᖅᑯᒍᑦ ᐊᓪᓚᕝᕕᑦᑎᓐᓂᑦ ᓵᓚᖃᖅᑐᓂᑦ. ᐃᑲᕐᕋᐅᓗᐊᖅᑐᒥᑦ ᐅᑕᖅᑭᓪᓗᖓ ᐃᔅᓯᕙᐅᑕᕐᒥᑦ. 
ᐃᓄᐃᑦ ᖃᐅᔨᒪᓚᐅᓐᖏᑦᑐᑦ ᓇᒦᒪᖔᕐᒪ ᐊᒻᒪᓗ ᐅᖃᐅᔾᔨᒍᓐᓇᓚᐅᖏᑦᑐᖓ ᑭᓇᑐᐃᓐᓇᕐᓂᒃ. 
ᐅᖃᐅᔾᔨᒍᓐᓇᕈᒪᓚᐅᖅᑐᖓ ᐃᓄᓐᓂᒃ. 
 
ᖃᓄᕐᓕ ᑕᒪᓐᓇ ᑲᒪᒋᒐᔭᕋᕕᐅᒃ ᓯᕗᓂᒃᑎᓐᓂ ᐃᖃᓗᒃᑑᑦᑎᐊᕐᒥ ᐊᒻᒪᓗ ᖁᓪᓗᖅᑑᒥ, ᓂᕈᐊᕈᑎᒥᓃᑦ 
ᖃᐃᑕᐅᑎᓪᓗᒋᑦ, ᑐᓴᖅᑎᑕᐅᖁᓪᓗᒋᑦ ᐃᓄᐃᑦ ᓂᕈᐊᕐᓂᕐᒧᑦ ᑐᓴᒐᒃᓴᓂᑦ ᐱᑦᑕᐅᑎᒋᔪᓐᓇᖅᑐᒥᒃ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᑯᓱᒐᖅ. 
 
ᑯᓱᒐᖅ: ᖁᔭᓐᓇᒦᒃ, ᐊᒃᓱᒻᒪᕆᐊᓗᒃ ᐊᐱᖅᑯᑎᓐᓄᑦ. ᒪᕐᕉᔫᒃ ᐱᑦᔪᑎᐅᔫᒃ ᐊᐱᖅᑯᑎᓐᓂ. ᐊᑕᐅᓯᖅ 
ᓂᕈᐊᕈᑎᒥᓂᕐᓂᒃ ᑐᓴᖅᑕᐅᑎᑦᑎᓂᖅ ᐊᒻᒪᓗ ᐊᐃᑉᐸᖓ ᓴᖅᑮᑎᑦᑎᓂᖅ ᓂᕈᐊᕈᑎᒥᓂᕐᓂᒃ ᐊᒻᒪᓗ ᐊᐃᑉᐸᖓ 
ᐃᓄᓐᓂᒃ ᑐᓴᖅᑎᑦᑎᓂᖅ ᓂᕈᐊᕈᑎᒥᓂᕐᓂᒃ. 
 
ᑲᒪᒋᔭᖃᓗᐊᖑᐊᕋᑦᑕᓕ ᓂᕈᐊᕈᑎᒥᓂᕐᓂᒃ ᐱᑦᑕᐅᑎᒋᓗᑕ ᐊᒻᒪᓗ ᐱᓯᒪᔭᐅᓂᐊᖅᑐᑎᒃ ᐃᖅᑲᑦᑐᐃᔨᒧᑦ 
ᐅᕝᕙᓘᓐᓃᑦ ᓈᓴᓕᖅᑭᑦᑕᐅᔭᕆᐊᖃᑉᐸᑕ. ᐅᖃᕋᓱᐊᖅᓯᒪᔪᒍᓪᓕ ᖃᓄᐃᓕᐅᖁᔨᖏᑦᑐᑕ ᑭᓯᐊᓂᓕ ᓈᓴᐅᑎᖏᑦ 
ᐊᑦᔨᒌᓕᖅᐸᑕ. 
 
ᑕᐃᑲᖓᓂᒃ ᓈᓴᐅᑎᖏ ᐊᑦᔨᒌᓕᖅᑎᓪᓗᒋᑦ ᐃᖃᓗᒃᑑᑎᐊᕐᒥ, ᐅᕝᕙᓘᓐᓃᑦ ᐊᓯᐊᓂ ᓄᓇᓕᓐᓄ, ᐊᒻᒪᓗ 
ᐊᐅᓚᖅᑎᑕᐅᓪᓗᑎᒃ ᓱᒃᑲᔪᒃᑯᑦ ᐊᓪᓚᕕ�ᑎᓐᓄᑦ ᐊᒻᒪᓗ ᐊᐅᓚᖅᑎᑕᐅᓪᓗᑎᒃ ᓰᕖᓰᒃᑯᓐᓄᑦ ᐃᖃᓗᓐᓂ 
ᐅᕝᕙᓘᓐᓃᑦ ᐊᓯᐊᓄᑦ ᑕᑯᒃᓴᐅᑎᑦᑎᕕᐅᔪᒧᑦ ᐊᑯᓂᐅᑎᒋᔪᖅ ᒥᓂᑦ ᐊᒻᒪᓗ ᐊᕐᕙᖓᓂᒃ. ᖃᐅᔨᓴᓚᐅᖅᑐᒍᓪᓘᓐᓃᑦ 
ᖃᐅᔨᒪᒍᒪᑦᑎᐊᖅᑐᑕ ᑕᒪᓐᓇ ᓱᓕᑦᑎᐊᕐᕆᐊᖓᓂᒃ, ᐊᒻᒪᓗ ᐊᐅᓚᖅᑎᑕᐅᓪᓗᓂ ᓰᕖᓰᒃᑯᓐᓄᑦ.  
 
ᓱᓕᒍᒪ ᐃᓚᖓ ᐸᕐᓇᒍᑎᒋᔭᕗᑦ ᑭᖑᓪᓕᕐᒥ ᓂᕈᐊᕐᓂᕐᒧᑦ ᐊᐅᓚᑦᑎᓂᐊᓕᖅᑐᒍᑦ ᓂᕈᐊᕐᓂᕐᒧᑦ ᑐᑦᑕᕕᒻᒥᒃ, ᐃᒻᒪᖃ 
ᑭᖏᖅᖠᓂᕐᒥ ᕿᑎᐊᓃᓐᓂᖅᐹᖑᒻᒪᑦ. ᑐᓴᖅᓴᐅᑎᑕᐅᓂᖓᓄᓪᓕ ᐱᒋᐊᖅᓯᒪᔪᖅ ᑲᓇᓐᓇᐅᑉ ᓯᕿᖑᔭᖓᑎᒍᑦ 
ᐊᒻᒪᓗ ᓈᓚᐅᑎᒃᑰᖅᓯᒪᓪᓗᓂ ᐊᑯᓂᐅᔪᓂᑦ ᐃᑲᕐᕋᒐᓴᓄᑦ ᐱᓚᐅᖏᑎᓪᓗᖏᑦ ᓂᕈᐊᕈᑎᒥᓂᕐᓂᒃ ᐅᐊᓕᓂᕐᒥᐅᓂᒃ. 

ᐅᖃᖃᑎᖃᖅᓯᒪᒐᒪ ᐱᓕᕆᔨᐅᖃᑎᓐᓂᒃ ᓄᓇᑦᑎᐊᕐᒥ ᒫᓐᓇᐅᔪᖅ ᐊᑕᐅᓯᕐᒥ ᓯᕿᙳᔭᕐᒦᑦᑐᓂᒃ ᐊᒻᒪᓗ 
ᐅᖃᖅᓯᒪᓪᓗᑎᒃ ᐊᑦᔨᑐᐃᓐᓇᕆᓂᕋᐃᓪᓗᑎᒃ ᐃᑲᕐᕋᖏᓐᓂᒃ ᓂᕈᐊᕈᑎᒥᓂᕐᓂᒃ ᐱᓇᓱᒃᑎᓪᓗᒋᑦ, 
ᑲᑎᑕᐅᓯᒪᑐᐃᓐᓇᓚᐅᖅᑐᑦ ᐊᑕᐅᓯᕐᒧᑦ ᓯᕿᙳᔭᖅᑎᒍᑦ ᐅᓂᒃᑳᓂᒃᑯᑦ ᐱᖓᓲᖏᖔᖅᑐᒃᑯᑦ. 
 
ᑕᑯᓐᓇᑎᓪᓗᒍ ᓂᕈᐊᕈᑎᒥᓂᖏᓐᓂᒃ ᒐᕙᒪᑐᖃᒃᑯᑦ, ᐊᑦᔨᑐᐃᓐᓇᕆᓚᐅᖅᑕᖓ. ᕿᑎᐊᓃᓚᐅᖅᑐᖅ 1:30 ᐊᒻᒪᓗ 
2:00-ᒥ ᐅᓪᓛᒃᑯᑦ ᖃᐅᔨᓴᕈᓐᓃᕋᒪ ᓂᕈᐊᕈᑎᒥᓂᕐᓂᒃ ᐊᒻᒪᓗ ᓱᓕ ᓂᕈᐊᕈᑎᒥᓃᑦ ᑐᓴᖅᑕᐅᔭᕆᐊᖃᑦᑐᑎᒃ 
ᓄᓇᕗᒻᒥᑦ ᐊᒻᒪᓗ ᓄᓇᑦᑎᐊᒥᑦᑕᐅᖅ. 
 
ᑭᓇᑐᐃᓐᓇᕐᓕ ᑕᑯᔪᓐᓇᖅᐳᖅ, ᐊᑦᔨᑐᐃᓐᓇᕆᔭᖓ, ᓂᕈᐊᖅᑐᖃᑦᑎᓪᓗᒍ, ᐊᓯᔾᔨᕐᓂᖅᑕᖃᑦᑎᓪᓗᒍ 
ᓈᓴᐃᔪᖃᑦᑎᓪᓗᒍ ᓂᕈᐊᕈᑎᒥᓂᕐᓂᒃ. ᐃᓄᐃᑦ ᐊᓂᒍᓐᓇᖅᑐᑦ ᐊᒻᒪᓗ ᖃᐅᔨᒪᓗᑎᒃ ᑭᓇᑭᐊᖅ 
ᓂᕈᐊᖅᑕᐅᓂᖅᓴᐅᔪᖅ ᐃᒃᓱᒥᖓ. ᓵᓚᖃᑦᑎᐅᔪᑦ. ᐃᖅᑲᓇᐃᔮᕋᓕ ᓴᖅᑮᔨᐅᓗᖓ ᓈᓴᐅᑎᓂᒃ ᑲᑎᑕᐅᕙᓪᓕᐊᔪᓂᒃ 
ᐊᒻᒪᓗ ᖃᐅᔨᒪᓇᓱᒃᑎᐊᕐᓗᖓ ᐃᓘᓇᑎᒃ ᐊᑐᓂᒃ ᓂᕈᐊᕈᑎᒥᓃᑦ ᓈᓴᖅᑕᐅᓯᒪᑦᑎᐊᕐᕋᓗᐊᕐᒪᖔᑕ. ᑕᒪᓐᓇᓗ 
ᑐᒡᓕᐊᑕ ᓂᕈᐊᖅᑐᓕᕆᔨᐅᑉ ᐊᒻᒪᓗ ᓂᕈᐊᖅᑐᓕᕆᔨᐅᑉ ᐱᓕᕆᐊᕆᔭᕆᐊᖃᑦᑕᖓ. 
 
ᓴᖅᑮᔪᒪᑦᑎᐊᖅᑐᑕᓗ ᓂᕈᐊᕈᑎᒥᓂᕐᓂᒃ ᐊᔪᓐᓇᕈᓐᓃᑐᐊᖅᑲᑦ ᑭᓯᐊᓂᓕ ᐃᓱᒪᓪᓗᖓ ᐱᓕᕆᐊᕐᓗᐊᑕᕆᔭᕋ 
ᖃᐅᔨᒪᓇᓱᐊᕆᐊᖃᑦᑐᖓ ᐱᑦᑎᐊᕋᓗᐊᕐᒪᖔᑦᑕ. ᑲᙳᓱᒃᑲᔭᖅᑐᖓᓕ ᒪᓕᒐᖅᑎᒍᑦ ᓈᓴᓕᖅᑎᑦᑐᖃᑉᐸᑦ ᐊᒻᒪᓗ 
ᖃᐅᔨᓕᕐᓗᑕ ᐱᑕᖃᓚᐅᕐᓂᖓᓂᒃ ᐊᖏᔪᒥᒃ ᐊᑦᔨᒌᖏᓐᓂᐅᔪᒥᒃ ᓈᓴᐅᑎᖏᑎᒍᑦ ᓂᕈᐊᕈᑎᒥᓃᑦ ᐅᓂᒃᑳᖅᑕᐅᔪᑦ 
ᐃᒪᓐᓇᑎᒋᑦ ᐊᒥᓲᒋᐊᖃᓚᐅᖅᑎᓪᓗᒋᑦ ᓈᓴᐅᑎᖓᑎᒍᑦ ᓂᕈᐊᕈᑎᒥᓃᑦ. ᐃᓱᒪᒋᔭᒃᑯᓪᓕ ᓈᒻᒪᑎᐊᕐᓂᒃᑯᑦ 
ᐱᓕᕆᓂᖃᕆᐊᖃᑦᑐᖓ ᑕᒻᒪᖏᓪᓗᖓ. ᐅᑉᐱᕈᓱᒃᑐᖓ ᐱᑕᖃᕆᐊᖃᑦᑐᒍᑦ ᐃᓄᐃᑦ ᐃᖃᓗᒃᑑᑎᐊᕐᒥ 
ᖃᐅᔨᒪᔭᕆᐊᓖᑦ ᓂᕈᐊᕈᑎᒥᓂᕐᓂᒃ ᓂᕈᐊᖅᑐᖃᑦᑎᓪᓗᒍ.  
 
ᓂᕈᐊᕐᓂᖃᑉᐸᑲᑦᑕ ᐊᑕᐅᑦᑎᒃᑯᕈᔪᒃ, ᐱᒋᐊᖅᑐᑎᒃ 7-ᐸᒥ ᐊᑕᐅᓯᕐᒥ, 8-ᒥ ᐊᓯᒃᑲᓐᓂᐊᓂ, 9-ᒥ ᐊᓯᒃᑲᓐᓂᐊᓂ 
ᐊᒻᒪᓗ ᐃᓱᓕᑉᐸᑦᑐᑎᒃ ᐊᑦᔨᒌᖏᑦᑐᓂ ᓯᕿᖑᔭᒃᑯᑦ ᐃᓘᓇᑎᒃ ᓄᖅᑲᖃᑦᑕᖅᑐᐃᑦ ᓂᕈᐊᖅᑐᑎᒃ ᐊᑕᐅᑦᑎᒃᑯᑦ 
ᑕᐃᒪᓗ ᓂᕈᐊᕈᑎᐅᔪᑦ ᐱᔭᐅᒐᔭᖅᑐᑎᒃ ᐋᖅᑭᒃᓯᒪᓂᑦᑎᐊᑐᒃᑯᑦ ᑭᓯᐊᓂᓕ ᐃᓱᒪᓕᐅᕆᐊᖃᕋᔭᖅᑐᓯ ᓱᓇ 
ᐱᒻᒪᕆᐅᓂᖅᓴᐅᒻᒪᖔᖅ ᐊᑐᕐᓗᒍ ᐃᓕᒃᓯᓐᓄᑦ ᑕᒪᒃᑯᓄᖓᓕᒫᖅ. ᐊᑲᐅᓂᕆᔭᖓ ᓂᕈᐊᖅᑎᓄᑦ ᓂᕈᐊᖅᕕᐅᔪᓂᒃ 
ᐅᕝᕙᓘᓐᓃᑦ ᐅᓂᒃᑳᑕᕐᓂᐅᔪᖅ ᐅᓪᓗᖅ ᐃᓱᓕᒃᑎᓪᓗᒍ. 
 
ᑕᒪᓐᓇ ᐃᓱᒪᒋᖃᑦᑕᕐᓯᒪᔭᕋ, ᐃᓚᖓᒍ, ᖁᓚᕐᓇᖏᑦᑐᑦ ᐃᓚᖓ ᐃᓕᓐᓂᐊᕐᓂᕐᒧᑦ ᐊᒻᒪᓗ ᖃᐅᔨᒪᓂᖏᓐᓄᑦ 
ᐊᒻᒪᓗ ᐊᒥᓱᒻᒪᑦ ᐱᔾᔪᑎᒋᔭᖑᔪᑦ ᑕᒪᒃᓱᒧᖓ ᓴᖅᑭᓚᕿᓯᒪᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑯᓱᒐᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᔭᕋ ᑯᓱᒐᐅᑉ ᐊᑲᐅᙱᓕᐅᕈᑎᒋᔭᖓ ᐋᖅᑭᒃᓯᓇᓱᐊᕐᓂᕐᒧᑦ. 
ᐃᓱᒪᓗᒍᑎᒋᓚᐅᖅᑕᕗᓪᓕ ᐃᖃᓗᑦᑐᑦᑎᐊᕐᒥ. ᖃᐅᔨᒪᓕᓚᐅᕋᒪ ᓯᕿᙳᔭᖅ 8:20ᒥ ᐊᒻᒪᓗ 
10:00ᒧᐊᓕᕋᓗᐊᖅᑎᓪᓗᒍ ᓱᓕ ᖃᐅᔨᒪᓚᐅᙱᒍᑦ. ᐃᓄᐃᑦ ᐃᓱᒪᓚᐅᕐᒪᑕ ᓇᒥᒻᒪᖔᑕ. ᑕᐃᒪᓕ ᓯᐱᓯᒃᑯᓐᓄᑦ 
ᐃᒃᓯᕙᖅᑎᑕᐅᓪᓗᖓ. ᐃᓱᒪᓕᓚᐅᖅᐳᑦ ᑭᑦ ᓇᒧᙵᓚᐅᕐᒪᖔᖅ. ᓇᓗᔪᖓ ᖃᓄᑎᒋᒧᑦ ᓈᓴᖅᑕᐅᓇᓱᓲᖑᒻᒪᖔᑕ 
ᓂᕈᐊᕈᑕᐅᔪᒥᓃᑦ. ᖃᐅᔨᒪᓕᓚᐅᖅᑐᖓ 8:20ᒥ ᑕᐃᒪᓕ ᐃᓱᒪᓚᐅᕋᓗᐊᕋᒪ ᐃᓕᒃᓯ 
ᖃᐅᔨᒪᒐᔭᙳᐊᓕᓚᐅᕋᓗᐊᕋᓯ ᖃᐅᔨᒪᑎᑦᑎᓕᕐᓗᑎᒃ 9:00 ᐅᕝᕙᓗ 9:30. 

ᖃᐅᔨᒪᙱᑦᑐᖓ ᖃᓄᖅ ᑕᒪᒃᑯᐊ ᐱᔭᐅᓲᖑᒻᒪᖔᑕ, ᑭᓯᐊᓂᓕ ᐱᖃᑦᑕᓕᓚᐅᖅᐳᒍᑦ ᐊᓯᖏᓐᓂ ᓂᕈᐊᕐᕕᐅᔪᓂᒃ 
ᐊᒻᒪᓗ ᑕᐃᒃᑯᐊ ᐊᑯᓂᐅᓗᐊᓚᐅᕐᓇᑎᑦ. 
 
ᑕᒪᓐᓇ ᕿᒥᕐᕈᔭᐅᑦᑎᐊᑲᓐᓂᕆᐊᖃᖅᐸᓪᓚᐃᔪᖅ ᓯᕗᓂᑦᑎᓐᓂᒃ. ᐅᖄᓚᖃᖃᑦᑕᓚᐅᖅᐳᖅ ᐊᒻᒪ ᖃᕋᓴᐅᔭᒃᑯᑦ 
ᑎᑎᕋᖃᑦᑕᓚᐅᖅᐳᑦ ᑎᑎᖅᑲᑐᐃᓐᓇᓂᓪᓗ ᐃᖃᓗᑦᑑᑦᑎᐊᕐᒥᐅᓂᑦ. ᑕᒪᒃᑯᐊ ᑎᑭᒃᑐᒃᓴᐅᓚᐅᖅᑐᑦ ᐃᓕᒃᓯᓐᓄᑦ ᐊᒻᒪ 
ᓯᐱᓯᒃᑯᓐᓄᑦ ᕿᓚᒥᑯᓗᒃ, ᐅᕙᖓᓕ ᓂᕈᐊᒐᒃᓴᐅᓪᓗᖓ ᐅᓂᒃᑳᕆᐊᖃᓂᓇᐅᖅᐳᖓ ᖃᓄᐃᑦᑐᖃᕐᓂᕐᒪᖔᖅ. 
ᓂᕈᐊᒐᒃᓴᐅᓪᓗᖓ ᐅᖃᕈᓐᓇᓚᐅᕋᓗᐊᖅᑐᖓ ᑭᓯᐊᓂᓕ ᐅᖃᓚᐅᓐᖏᓚᖓ. ᓇᓗᓚᐅᖅᐳᖓ ᐅᖃᕈᓐᓇᕐᒪᖔᕐᒪ 
ᓵᓚᖃᕐᓂᕋᕐᓗᖓ ᖃᐅᔨᒪᓪᓗᒋᑦ ᓂᕈᐊᕈᑕᐅᓚᐅᖅᑐᑦ. ᖃᐅᔨᒪᙱᓐᓇᒪ ᖃᓄᖅ ᑕᒪᓐᓇ ᓯᖁᒥᑦᑎᓂᐅᒻᒪᖔ 
ᓂᕈᐊᕐᓂᕐᒧᑦ ᒪᓕᒐᕐᒥᒃ ᑕᒪᒃᑯᐊ ᓂᕈᐊᖅᑕᐅᓇᓱᐊᖅᑐᑦ ᐃᒻᒥᓂᒃ ᐅᖃᐅᓯᕆᔪᓐᓇᕐᓗᑎᒃ ᓴᓚᖃᕐᓂᕐᒥᓂᒃ 
ᖃᐅᔨᒪᔪᐃᓐᓇᐅᓂᐊᕐᒪᑕ. 
 
ᑕᒪᓐᓇ ᐅᖃᐅᓯᒃᓴᓗᐊᑐᐃᓐᓇᖅ. ᐃᒃᓯᕙᐅᑕᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐅᖃᐅᓯᕆᒐᕕᐅᒃ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᑐᙵᓱᒃᑎᑦᑐᒪᔭᕋ ᓵᓐᑎ ᐊᒻᒪ ᐹᑐᕆᒃ ᐅᐊ. ᐊᐱᖅᑯᑎᒋᔪᒪᖅᑲᐅᔭᕋ, ᖃᓄᖅ 
ᐃᓱᒪᖃᕐᒪᖓᑎᒃ ᑕᐃᒃᑯᐊ ᐃᓐᓇᑐᖃᕆᔭᐅᔪᑦ ᐱᓗᐊᖅᑐᒥ ᑎᒥᒥᒍᑦ ᐊᔪᕈᑎᖃᖅᑐᑦ ᓂᕈᐊᕈᓐᓇᖅᑎᑕᐅᓚᐅᕐᒪᑕ 
ᐱᓇᓱᐊᕈᓯᐅᔪᒥᒃ, ᑕᒪᓐᓇ ᐊᒃᓱᐊᓗᒃ ᐊᑲᐅᒋᔭᐅᓚᐅᕐᒪᑦ, ᖃᓄᕐᓕ ᑕᒪᓐᓇ ᐃᓱᒪᒋᔭᐅᕙ 
ᓂᕈᐊᖅᑐᓕᕆᔨᐅᓚᐅᖅᑦᑐᓄᑦ ᑕᒪᓐᓇ ᓄᑕᖑᖃᑕᐅᕙᓪᓚᐃᒻᒪᑦ ᒪᑐᐃᖓᔪᓐᓇᕐᓗᑎᒃ ᓂᕈᐊᕐᕕᐅᔪᓐᓇᕐᓗᑎᒃ. 
ᑕᒪᓐᓇ ᑐᓴᕈᒪᔭᕋ ᖃᓄᕐᓕ ᐃᓱᒪᒋᔭᐅᓚᐅᕐᒪᖔᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑯᓱᒐᖅ. 
 
ᑯᓱᒐᖅ: ᑕᐃᒪᓕ, ᑕᒪᓐᓇ ᓄᑖᖑᔪᖅ ᐱᕕᖃᖅᑎᑦᑎᓂᖅ ᐊᐅᓚᓂᖃᑦᑎᐊᓚᐅᖅᑐᖅ, ᓄᓇᓕᐅᔪᓂ ᑕᐃᒃᑯᐊ 
ᓂᕈᐊᖅᑐᓕᕆᔨᐅᔪᑦ ᑐᓴᐅᒪᑎᑦᑎᑎᐊᓚᐅᖅᐸᑕ, ᑕᐃᒃᑯᐊ ᑐᓴᖅᑎᑦᑎᖃᑦᑕᓚᐅᕐᒪᑕ ᓴᖅᑭᔮᖅᑎᑦᑎᓪᓗᑎᒃ 
ᑕᒪᒃᓱᒥᖓ.  
 
ᓂᕈᐊᖅᑐᓕᕆᔨᐅᑉ ᐊᓪᓚᕝᕕᖓᓂ ᓂᕈᐊᕈᓐᓇᕐᓂᐅᔪᖅ ᐊᒃᓱᐊᓗᒃ ᐱᐅᒋᔭᐅᓚᐅᖅᑦᑐᖅ, ᐃᖃᓗᐃᑦ, 
ᐃᖃᓗᑦᑐᑦᑎᐊᖅ, ᐊᓯᖏᓪᓗ ᓄᓇᓕᐅᔪᑦ, ᐊᒥᐊᓱᓗᓐᓂ ᐅᖃᐅᔾᔭᐅᓚᐅᖅᑐᒍ ᐊᑲᐅᒃᓴᖅᑐᓂᒃ 
ᓂᕈᐊᕆᐊᖅᑐᕈᓐᓇᓚᐅᖅᑐᓂᒃ ᐃᓱᒪᖅᓱᖅᑐᑎᒃ ᖃᖓᑐᐃᓐᓇᒃᑯᑦ. 
 
ᐃᓚᖏᓐᓂ ᓄᓇᓕᐅᔪᓂ, ᓂᕈᐊᖅᑐᓕᕆᔨᐅᔪᑦ ᐊᑐᓚᐅᖅᑐᒃᓴᐅᔪᑦ ᓂᕈᐊᕐᓂᐅᖃᑦᑕᓱᖑᔪᓂᒃ ᐊᒥᓱᓂᒃ ᐅᑭᐅᓂᒃ 
ᐃᓱᒪᓚᐅᖅᑐᒃᓴᐅᔪᑦ ᖃᓄᐃᒻᒪᑦ ᑕᐃᒪᐃᓐᓇᓱᐊᑦᑕᕐᒪᖔᑕ, ᐃᓚᖏᓪᓗ ᓴᖅᑭᔮᖅᑎᑦᑎᓗᐊᓚᐅᙱᑦᑐᑦ ᑕᒪᒃᑯᓂᖓ 
ᓄᑖᖑᔪᓂ ᐊᑐᖅᑕᐅᔪᓐᓇᖅᑐᓂᒃ, ᑕᐃᒪᓕ ᐊᑐᖅᑕᐅᓗᐊᓚᐅᙱᓪᓚᑦ. 
 
ᐊᖏᕐᕋᕆᔭᐅᔪᓄᑦ ᐅᐸᒍᑎᓪᓗᑎᒃ ᓂᕈᐊᕐᓂᐅᔪᖅ, ᐊᒃᓱᐊᓗᒃ ᐊᑲᐅᒋᔭᐅᓚᐅᖅᑐᖅ ᐊᒥᓱᓂᓗ ᓄᓇᓕᐅᔪᓂ 
ᐊᑐᖅᑕᐅᓚᐅᖅᑐᓂ, ᑕᐃᒃᑯᐊ ᓂᕈᐊᖅᑐᓕᕆᔨᐅᔪᑦ ᑐᓴᐅᒪᑎᑦᑎᑦᑎᐊᖅᑎᓪᓗᒋᑦ. 
 
ᖃᐅᔨᒪᔪᓯ ᑕᒪᐃᑦᑐᓂ ᐊᑲᐅᙱᓕᐅᕈᑕᐅᔪᓂᒃ ᓴᖅᑭᖅᑐᖃᓗᐊᙱᒻᒪᑦ ᐊᒥᓱᓂᒃ ᐅᐸᒃᑕᐅᖓᖃᑦᑕᓚᐅᖅᑐᓂᒃ 
ᓂᕈᐊᕐᓂᐊᕐᓗᑎᒃ. ᐆᒃᑐᑎᒋᓂᐊᖅᐸᕗᑦ ᑲᖏᖅᖠᓂᖅ, ᖃᐅᔨᒪᔪᖓ ᐊᔪᕐᓇᕋᔭᖅᑐᖅ ᑲᖏᖅᖠᓂᐅᑉ ᓂᒋᐊᓄᑦ 
ᐱᑕᖃᙱᑉᐸᑦ ᐅᐸᒃᑕᐅᔭᕆᐊᖃᖅᑐᓄᑦ, ᑕᐃᒃᑯᐊ ᑲᖏᖅᖠᓂᐅᑉ ᐅᐊᓐᓇᖓᓂ 50-ᐅᓗᑎᒃ. ᐊᑦᔨᒌᖏᓐᓂᕆᔭᖏᑦ 
ᖃᐅᔨᒍᒃᑭᑦ ᐃᓱᒪᒐᔭᖅᑐᖓᓕ ᐱᓕᕆᓂᐅᔪᖅ ᖃᐅᔨᒪᔭᐅᑎᑕᐅᑦᑎᐊᖏᓗᐊᕐᓂᖓᓂᒃ ᐃᓗᐊᓂ ᓂᕈᐊᖅᕕᐅᔫᑉ.  

ᐊᒻᒪᓗ ᐅᑦᔨᕈᓱᒃᓯᒪᓪᓗᖓ ᐃᓚᖏᓐᓂ ᐊᒻᒪᓗ ᑕᑯᓇᓪᓚᕆᓐᓂᐊᖅᑐᑕ ᑕᒪᑐᒥᖓ ᐃᓕᓐᓂᐊᑲᓐᓂᓂᕐᒨᖓᓗᓂ 
ᑭᖑᓪᓕᕐᒧᑦ. 
 
ᒫᓐᓇᑦᑕᐅᖅ ᐱᓕᕆᐊᖃᕐᒥᔪᒍᑦ ᑎᓕᓯᓕᖅᑭᓂᕐᒥᒃ ᐅᕝᕙᓘᓐᓃᑦ ᑎᓕᓯᓂᕐᒥᒃ ᓄᑖᒥᒃ ᓂᕈᐊᖅᑐᓕᕆᔨᒃᓴᓂᒃ, ᐊᒻᒪᓗ 
ᑐᙵᕕᖃᕐᓗᑕ ᑭᒃᑯᓕᒫᓄᑦ ᖃᐅᔨᔭᐅᔪᒧᑦ ᑕᑯᓇᒃᑎᓪᓗᑕ ᓂᕈᐊᕈᑎᒥᓂᕐᓂᒃ ᒫᓐᓇᐅᔪᖅ ᐊᒻᒪᓗ 
ᑲᒪᒋᔭᐅᓂᖏᓐᓄᑦ ᓂᕈᐊᖅᑐᖃᑦᑎᓪᓗᒍ, ᐃᓚᖏᑦ ᓄᑖᑦ ᐃᓄᐃᑦ ᑎᓕᔭᐅᓂᐊᖅᑐᑦ ᐊᒻᒪᓗ ᐃᓚᖏᑎᒍᑦ, 
ᑕᐃᒃᑯᐊᖑᓚᐅᖅᑐᑦ ᐃᓄᑦ ᑎᓕᔭᐅᓕᖅᑭᓪᓗᑎᒃ. 
 
ᐊᐱᖅᑯᑎᒋᔭᐃᑦ ᑭᐅᔭᒃᓴᕆᕙᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᑐᐃᓐᓇᖅᑐᖓ ᐊᓯᖏᓐᓂᒃ ᐱᑦᔪᑎᑕᖃᒻᒪᖔᖅ ᐅᕙᓂ, ᐅᖃᐅᓯᕆᔭᕋ 
ᐱᓇᓱᐊᕈᓯᖅ ᐊᑯᓂᐅᓂᖃᒻᒪᖔᖅ.. ᖃᐅᔨᒪᓪᓚᕆᖏᑦᑐᖓ ᖃᓄᖅ ᑕᐃᒻᒪᖔᑦᓯᐅᒃ, ᑕᐃᒍᑦᓯᐅᒃ ᐊᖏᕐᕋᕆᔭᐅᔪᓄᑦ 
ᐅᐸᒍᑎᖃᑦᑕᖅᑐᑎᒃ ᓂᕈᐊᖅᑎᑦᑎᓂᖅ ᑕᐃᒪᓐᓇᐅᑉᐸᑦ, ᑭᓯᐊᓂᓕ ᐃᓱᒪᓚᐅᖏᑦᑐᖓ ᐊᑐᐃᓐᓇᐅᒋᐊᖓᓂᒃ 
ᐅᕝᕙᓘᓐᓃᑦ ᐱᕚᓪᓕᖅᑎᑕᐅᓂᖓᓂᒃ ᐊᓯᖏᓐᓂᒃ ᓄᓇᓕᓐᓂ. 
 
ᖃᐅᔨᒪᔪᖓᓕ ᑭᓯᐊᓂᓕ ᑕᒪᒃᑯᐊ ᐱᕙᓪᓕᐊᔪᓕᕆᔩᑦ ᑎᑎᕋᐅᓯᖃᑦᑎᐊᕐᓚᐅᕐᒪᑕ ᐃᓗᐊᓂ ᓂᕈᐊᖅᑐᓕᕆᓂᐅᑉ, 
ᐊᐱᕆᑐᐃᓐᓇᖅᑲᐅᔪᖓ ᑕᒪᓐᓇ ᐊᑐᖅᑕᐅᑎᐊᕐᒪᖔᖅ ᐊᑐᖅᑕᐅᑎᐊᖏᒻᒪᖔᕐᓘᓐᓃᑦ. ᐊᖏᔫᑕᐅᓂᖅᓴᐃᑦ ᓄᓇᓖᑦ 
ᐃᖃᓗᒃᑎᑐᑦ ᐱᔪᒪᖏᒃᑯᑎᒃ, ᖃᓄᐃᖏᑦᑐᖅ, ᑭᓯᐊᓂᓕ ᑕᒪᒃᑯᓇᓂ ᓄᓇᓕᓐᓂ ᑲᖏᖅᖠᓂᖅᑎᑐᑦ ᖃᐅᔨᒪᓪᓗᖓ 
ᐊᑐᖅᑕᐅᑎᐊᖅᑐᒻᒪᕆᐅᓚᐅᖅᑐᖅ. ᖁᔭᓐᓇᒦᒃ. 
 
ᐊᓯᐊ ᐊᐱᖅᑯᑎᒪ ᑕᒪᑐᒧᖔᖓᔪᖅ ᒪᓕᒃᑎᐊᕋᓗᐊᕐᒪᖔᑕ ᐊᖏᖃᑎᒌᒍᑎ, ᖃᐅᔨᒪᒍᒪᓪᓗᖓ, ᐃᓛᑰᑎᔅᓯᒪᔪᑎᒍᑦ 
ᖃᓄᓪᓚᑦᑖᖅ ᓇᓗᓇᐃᖅᑕᐅᓯᒪᓂᖃᑉᐸᒻᒪᖔᖅ. ᖃᐅᔨᒪᓪᓗ ᑖᓐᓇ ᐃᓗᐃᒃᑑᑎᐊᕐᕆᐊᖃᕐᓂᖏᓐᓄᑦ ᑲᒥᓴᓇ 
ᑲᒪᒋᔭᖃᒻᒪᑦ ᐃᓱᒪᓕᐅᕈᑎᖃᕐᓂᕐᒧᑦ ᖃᓄᖅ ᑖᓐᓇ ᒪᓕᒃᑎᐊᕋᓗᐊᕐᒪᖔᑕ ᐊᖏᖃᑎᒌᒍᑦ 
ᐊᑐᖅᑕᐅᔭᕆᐊᖃᕐᒪᖔᖅ. ᐊᐱᖅᑯᑎᒐᓕ ᐃᒫᒃ, ᖃᓄᕐᓕ ᓂᕈᐊᖃᑦᑕᕐᒪᑦ ᓇᓪᓕᐅᒃ ᐃᓄᐃᑦ ᒪᓕᒃᑎᐊᕋᓗᐊᕐᒪᖔᑕ 
ᐊᖏᖃᑎᒌᒍᑎᒥᒃ ᐊᖏᖃᑎᖃᕐᓂᐊᕐᕆᐊᒥᓂᒃ. ᑖᓐᓇ ᓯᕗᓪᓕᖅ ᐊᐱᖅᑯᑎᒐ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᑯᓱᒐᖅ.  
 
ᑯᓱᒐᖅ: ᐃᓗᐃᒃᑑᑎᐊᕆᐊᖃᕐᓂᖏᓐᓄᑦ ᑲᒥᓴᓇ ᑐᙵᕕᖃᖃᑦᑕᖅᑐᖅ ᐃᓱᒪᓕᐅᕈᑎᖏᑦ ᐱᒻᒪᕆᐅᓂᖓᓄᑦ 
ᐱᕋᔭᓐᓂᐅᑉ ᐊᒻᒪᓗ... ᐊᑐᓕᖅᑭᒍᓐᓇᕈᑦᑎᒍᑦ, ᖃᓄᐃᑦᑖᓂᖓ ᐊᒻᒪᓗ ᐱᒻᒪᕆᐅᓂᖓ ᐱᖁᔭᐅᑉ ᐅᕝᕙᓘᓐᓃᑦ 
ᐃᓯᕈᑎᐅᔪᖅ, ᓱᒋᐊᕈᑎᐅᔪᑦ ᐃᓗᐊᓃᑦᑐᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᑦ, ᑭᒃᑯᑐᐃᓐᓇᐃᑦ ᖃᐅᔨᒪᓂᖏᑦ 
ᐃᖅᑲᑦᑐᐃᕕᓕᕆᓂᕐᒧᑦ, ᐊᒻᒪᓗ ᐅᖃᖅᓯᒪᒻᒪᑦ ᐊᓯᖏᓐᓂᒃ ᐱᑦᔪᑎᐅᔪᑦ ᑖᒃᓱᒪ ᐃᓗᐃᒃᑑᑎᐊᕆᐊᖃᕐᓂᖏᓐᓄᑦ 
ᑲᒥᓴᓇ ᐃᓱᒪᒋᔪᓐᓇᖅᑕᖏᑦ ᓈᒻᒪᒋᐊᖏᓐᓂᒃ. 
 
ᓂᕈᐊᕐᓂᕐᒥᓪᓕ, ᓱᓕᒍᒪ ᒪᓕᒃᑎᐊᕋᓗᐊᕐᒪᖔᑕ ᐊᖏᖃᑎᒋᒍᑎᑦ ᐊᑐᐃᓐᓇᐅᑎᑕᐅᓚᐅᖅᑐᑦ ᐃᓘᓇᖏᓐᓄᑦ 
ᐃᓄᓐᓄᑦ ᑖᒃᑯᐊ ᐸᓖᓯᒃᑯᑦ ᐸᓯᔭᒃᓴᕈᖅᑎᓯᒪᔭᖏᓐᓄᑦ ᑖᒃᑯᑎᒎᓇ ᓂᕈᐊᕐᓂᒃᑯᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑦᔨᕈᓱᓪᓗᑕᖃᐃ ᐱᖃᓯᐅᔾᔨᒋᐊᖓᓂᒃ ᐃᓘᓇᖏᓐᓂᒃ ᐅᓂᒃᑳᕆᐊᖃᕐᓂᕐᒧᑦ 
ᐊᑐᖅᑕᐅᔭᕆᐊᓕᓐᓂᒃ ᒪᓕᖏᑕᑦᑎᓐᓂᒃ; ᑮᓇᐅᔭᓕᕆᓂᕐᒧᑦ ᐅᑎᖅᑐᒃᓴᐃᑦ ᐊᒻᒪᑕᐅᖅ ᐊᓯᖏᑦ ᐊᑐᖅᑕᐅᔭᕆᐊᓖᑦ 
ᑭᖑᓂᐊᒍᑦ ᓂᕈᐊᖅᑐᓕᕆᓂᕐᒧᑦ. 
 
ᐅᖃᐅᓯᕆᓇᓱᐊᖅᑕᕋᓕ, ᑖᓐᓇ ᒪᓕᒃᑎᐊᕋᓗᐊᕐᒪᖔᑕ ᐊᖏᖃᑎᒌᒍᑦ ᐊᑐᐃᓐᓇᐅᑎᑕᐅᓂᖅᐸᑦ ᐃᓘᓇᖏᓐᓄᑦ 
ᐃᓄᓐᓄᑦ, ᓱᓇᐅᓚᐅᖅᐸᑦ ᐱᑦᔪᑎᒋᔭᐅᔪᑦ, ᖃᐅᔨᒪᔭᓯ, ᑖᒃᑯᐊ ᐊᓯᖏᑦ ᓂᕈᐊᕋᔅᓴᐅᔪᑦ ᖃᐅᔨᒪᓚᐅᖏᑕᖏᑦ,  

ᑮᓇᐅᔭᓕᕆᓂᒃᑯᑦ ᐊᖏᖃᑎᖃᕈᒪᓚᐅᖏᑦᑐᑦ ᐱᑦᔪᑎᖃᑦᑐᑎᒃ ᐱᖓᓱᐃᓐᓇᐃᑦ ᐊᖏᖃᑎᒌᒍᑎᖃᓚᐅᕐᒪᑕ 
ᒪᓕᒃᑎᐊᕋᓗᐊᕐᒪᖔᑕ ᑕᒪᓐᓇᓕ ᐅᓂᒃᑳᖃᑦᑕᕐᓂᖅ ᐃᓱᒪᒋᓪᓗᒍ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᐊᕐ, ᑭᐅᔪᒪᕕᐅᒃ?  
 
ᐅᐊᕐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓂᒃᑳᖓ ᓂᕈᐊᖅᑐᓕᕆᔨᒻᒪᕆᐅᑉ ᓈᒻᒪᑦᑎᐊᓚᐅᖅᑐᖅ ᐅᓂᒃᑳᒧᑦ ᑕᐃᒃᓱᒪᓂ 
ᐅᓂᒃᑳᓕᐊᖑᒻᒪᑦ. ᓇᓗᓇᐃᖅᓯᒐᓱᐊᖅᓯᒪᔪᖓ ᖃᑦᑎᐅᒻᒪᖔᑕ ᐸᓯᔭᒃᓴᖑᖅᑎᑕᐅᓯᒪᔪᑦ, ᖃᑦᑎᐅᓚᐅᕐᒪᖔᑕ 
ᒪᓕᒃᑎᐊᕋᓗᐊᕐᒪᖔᑕ ᐊᖏᖃᑎᒌᒍᑎᑦ. 
 
ᑐᑭᓯᒍᑎᓂᒃ ᐱᓚᐅᖏᑦᑐᖓ ᐱᓕᕆᕕᐊᓂᒃ ᐃᖅᑲᑦᑐᐃᕕᓕᕆᔨᒃᑯᑦ ᑲᓇᑕᒥ. ᖃᐅᔨᒪᓪᓚᕆᖏᑦᑐᖓ ᑖᓐᓇ 
ᐃᓗᐃᒃᑑᑎᐊᕐᕆᐊᖃᕐᓂᖏᓐᓄᑦ ᑲᒥᓴᓇᐅᑉ ᐅᓂᒃᑳᖓ, ᓴᖅᑭᑕᐅᓚᐅᖅᑐᖅ ᓱᓕᒍᒪ ᐅᓪᓗᒥ, ᐱᑕᖃᑐᐃᓐᓇᕆᐊᓕᒃ 
ᑐᑭᓯᒋᐊᕈᑎᒥᒃ, ᑕᑯᓚᐅᖏᑕᕗᑦ ᑕᐃᓐᓇ ᐅᓂᒃᑳᖅ. 
 
ᑭᓯᐊᓂᓕ ᓱᓕᒍᒪ ᑐᑭᓯᐅᒪᔭᐅᔪᖅ ᐱᖁᔭᖅ ᐃᒪᓐᓇ ᑭᓇᑐᐃᓐᓇᖅ ᐸᓯᔭᒃᓴᖑᖅᑎᑕᐅᔭᕆᐊᖃᑦᑐᖅ ᓯᕗᓂᐊᒍᑦ 
ᒪᓕᒃᑎᐊᕋᓗᐊᕐᒪᖔᑕ ᐊᖏᖃᑎᒌᒍᑎᒥᒃ ᑐᓂᔭᐅᓚᐅᙱᓐᓂᖓᓂ. ᑕᐃᒪᓕ ᑖᓐᓇ ᐸᔅᓯᔭᔅᓴᕈᓚᐅᖅᑎᓐᓇᒍ, ᑖᓐᓇ 
ᐊᖏᕈᑎᐅᔪᖅ ᐊᑐᐃᓐᓇᐅᑎᑕᐅᔾᔮᙱᓚᖅ. ᐅᑉᐱᕈᓱᑉᐳᖓ ᑖᓐᓇ ᑎᑎᖅᑲ ᑐᓂᔭᐅᓚᐅᖅᑯᑦ ᐃᓄᓐᓄᑦ 
ᐊᑐᐃᓐᓇᐅᑎᑕᐅᓪᓗᑎᑦ ᖃᐃᖁᔭᐅᓪᓗᑎᑦ ᐋᔩᖃᑎᖃᕈᒪᓗᑎᑦ ᑖᓐᓇ ᒪᓕᑦᑕᐅᔪᔅᓴᓂᑦ ᐋᖅᑭᔅᓯᒪᔪᓂᑦ 
ᐊᖏᕈᑎᐅᔪᒥᑦ ᐃᓗᐃᑦᑑᑦᑎᐊᕆᐊᖃᕐᓂᖏᓐᓄᑦ ᑲᒥᓯᓇᒧᑦ. 
 
ᑖᓐᓇ ᑎᑎᖅᑲ ᑐᓂᔭᐅᑐᐊᖅᑲᑦ ᐊᐅᓚᓂᕆᔭᖓ ᑐᔅᓯᕋᐅᑎᖃᕐᑐᖅ ᒪᓕᑦᑕᐅᔪᔅᓴᓂᑦ ᐋᖅᑭᔅᓯᒪᔪᓂᑦ, 
ᒪᓕᑦᑕᐅᔭᕆᐊᖃᕐᑐᓂᑦ, ᐊᒻᒪᓗ ᐊᖏᖅᑕᐅᔪᒥᑦ ᐋᔩᖃᑎᐅᔪᒥᑦ ᑕᕝᕙᓂ ᐱᕕᖃᕐᑎᑕᐅᓂᖓᓂ. ᑕᒪᓐᓇ 
ᐊᑐᕐᓂᐅᔪᖅ ᑲᒪᒋᔭᐅᕗᖅ ᐃᓗᐃᑦᑑᑦᑎᐊᕆᐊᖃᕐᓂᕐᒧᑦ ᑲᒥᓯᓇᒧᑦ. 
 
ᑖᒃᑯᐊᓕᒫᐸᓗᐃᑦ ᐱᔭᐅᓚᐅᖅᑯᑦ ᑲᑎᒪᓚᐅᖅᑎᓪᓗᖏᑦ ᑲᒥᓯᓇᒥᑦ ᐊᒻᒪᓗ ᐊᓯᖏᓐᓄᑦ ᐊᑐᖅᑕᐅᓂᖏᓐᓄᑦ 
ᑲᒪᔨᐅᔪᓄᑦ. ᐱᖃᑕᐅᓪᓚᕆᙱᓚᒍᓪᓕ ᑖᒃᑯᓄᖓ ᐋᔩᖃᑎᐅᔪᓂᑦ. ᒪᒥᐊᓇᐅᒐᓗᐊᖅ ᖃᓄᐃᑦᑐᓪᓚᕆᐅᓂᖏᓐᓄᑦ 
ᑐᓂᓯᔪᓐᓇᙱᓚᒍᑦ ᑭᓯᐊᓂᓕ ᖃᐅᔨᒪᕗᒍᑦ ᖃᐅᔨᒪᕗᒍᑦ ᑖᓐᓇ ᐊᑐᐃᓐᓇᐅᑎᑕᐅᓚᐅᕐᖓᑦ 
ᐸᓯᔭᔅᓴᕈᖅᑎᑕᐅᓯᒪᔪᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 
 
ᑰᓕ: ᖁᔭᓐᓇᒦᒃ. ᖁᕕᐊᒋᒻᒪᕆᑉᐸᕋ ᑭᐅᔾᔪᑎᒋᔭᖓ. ᐱᔾᔪᑎᒋᓪᓗᒍ ᐊᐱᖅᑯᑎᒋᔭᕋ ᑭᒡᒐᑐᕐᕕᓄᓪᓚᕆᐅᙱᑦᑐᖅ, 
ᑭᓯᐊᓂᓕ ᖃᐅᔨᒪᕗᒍᑦ ᐊᒥᓱᒻᒪᕆᐅᔪᑦ ᐅᓂᒃᑳᓕᐊᖑᓚᐅᖅᑐᑦ ᑐᓴᖅᑎᑦᑎᔾᔪᑎᓕᕆᔨᒃᑯᓐᓄᑦ ᖃᑦᑎᐅᓂᖏᓄᑦ 
ᖃᓄᐃᓕᐅᕈᑕᐅᔪᓐᓇᕐᑐᓄᑦ ᐊᒻᒪᓗ ᐸᓯᔭᔅᓴᕈᖅᑎᑕᐅᔪᓐᓇᕐᓂᖏᓐᓄᑦ ᒪᓕᙱᓐᓂᑯᖏᓐᓄᑦ ᓂᕈᐊᕐᓂᕐᒧᑦ 
ᐱᖁᔭᐅᔪᓄᑦ. 
 
ᐱᔾᔪᑎᒋᕙᕋᓕ ᑕᒪᓐᓇ ᐱᒻᒪᕆᐅᓂᖓᓂ ᐱᖃᑕᐅᔪᓐᓇᕐᓂᐅᔪᑦ ᐃᓄᐃᑦ ᓂᕈᐊᕐᓂᕐᒧᑦ ᐃᓱᒪᔅᓴᖅᓯᐅᕈᓐᓇᕐᓂᐅᔪᖅ 
ᐊᑐᖅᑕᐅᔪᖅ. ᐱᑕᖃᖅᑯᒍᑦ ᓴᙱᔪᓂᑦ ᐊᑐᖅᑕᐅᔪᓐᓇᕐᑐᓂᑦ ᑕᕝᕗᙵᕈᓐᓇᕐᑐᓂ ᑎᒍᔭᐅᓂᕐᒥᑦ. ᖃᐅᔨᓇᓱᐊᕐᓂᕐᒥᑦ 
ᐱᖃᑕᐅᑎᙱᓪᓗᒋᑦ ᐸᓖᓯᒃᑯᑦ, ᐃᓗᐃᑦᑑᑎᑦᑎᐊᕆᐊᖃᕐᓂᖏᓐᓄᑦ ᑲᒥᓯᓇᐅᔪᖅ ᑭᓇᑐᐃᓐᓇᕐᒥᑦ 
ᑲᒪᒍᓐᓇᕐᓂᖓᓄᑦ. ᐃᑲᔪᖅᑎᐅᔪᓂᑦ ᐱᖃᕈᓐᓇᕋᑕ ᑲᒪᒐᔭᖅᑐᓂᑦ ᐊᑐᖅᑕᐅᔭᕆᐊᖃᕐᑐᓂᑦ. ᓱᒃᑲᔪᓂᑦ ᐱᑕᖃᕐᓇᑕ. 
ᐱᑕᖃᙱᓚᑦ ᐊᑐᖅᐸᑦᑕᑎᓐᓂ ᖃᕋᓴᐅᔭᒃᑯᑦ ᑎᑎᕋᕐᓂᕐᒥᑦ. 
 
ᖃᐅᔨᒪᓪᓚᑦᑖᙱᓚᖓ ᐊᑕᐅᓯᖅ ᑎᑎᖅᑲᐅᔪᖅ ᐊᐅᓪᓚᖅᑎᑕᐅᓚᐅᕐᒪᖔᖅ ᓈᒻᒪᓈᖅᑐᒥᑦ 
ᐸᓯᔭᔅᓴᕈᓚᐅᙱᓐᓂᖏᓐᓄ. ᖃᓄᐃᓕᐅᕈᓐᓇᓂᑦᑎᓐᓂ ᐊᑐᑦᑎᐊᕋᓗᐊᖅᑭᑖ ᑖᒃᑯᐊ ᒪᓕᑦᑕᐅᑦᑎᐊᖁᓪᓗᒋᑦ? 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᑯᓱᒐᖅ. 
 
ᑯᓱᒐᖅ: ᖁᔭᓐᓇᒦᒃ. ᖃᐅᔨᓇᓱᐊᖅᓯᒪᕗᒍᑦ, ᑕᐃᒪᙵᑦ ᓂᕈᐊᕐᓂᐅᓚᐅᕐᖓᑦ, ᖃᓄᖅ ᐱᐅᓂᖅᓴᒥ 
ᐱᔪᓐᓇᓂᐊᕐᓂᑎᓐᓂ. ᐃᑉᐱᒍᓱᓚᐅᖅᑯᒍᓪᓕ ᐊᔅᓱᕈᖅᑐᒻᒪᕆᐅᓪᓗᑕ ᐃᖅᑲᓇᐃᔮᖃᓚᐅᕐᓂᑎᓐᓂ ᓂᕈᐊᕋᔅᓴᐅᔪᓂᑦ 
ᐃᑲᔪᕐᓗᒋᑦ ᑖᒃᑯᐊ ᑮᓇᐅᔭᐃᑦ ᑐᑭᓯᒋᐊᕈᑎᐅᔪᑦ ᐱᔾᔪᑎᒋᓪᓗᒋᑦ. ᐊᓪᓚᕕᕗᑦ 1-800 ᐅᖄᓚᐅᑎᖃᖅᑯ 
ᐊᑭᖃᙱᑦᑐᒥ. ᐊᑐᐃᓐᓇᐅᑎᑦᑎᔪᓐᓇᑎᐊᖅᑯᒍᑦ ᐃᓄᑦᑎᑑᓱᖑᔪᒥᑦ ᐃᖅᑲᓇᐃᔭᖅᑎᒥᑦ. 
 
ᑕᐃᒪᙵᓂ ᓂᕈᐊᓇᐅᓚᐅᖅᓯᒪᒻᒪᓂᑦ ᐅᖃᖃᑎᖃᖅᑯᒍᑦ ᑮᓇᐅᔭᓕᕆᔨᐅᓚᐅᖅᑐᓂᑦ ᐊᒻᒪᓗ 
ᓂᕈᐊᕋᔅᓴᐅᓚᐅᖅᑐᓂᑦ. ᑭᖑᓂᑦᑎᐊᖓᒍᑦ ᐅᖃᖃᑎᒋᒃᑲᓐᓂᓚᐅᖅᑲᕗᑦ ᖃᓄᐃᓕᐅᕆᐊᖃᕐᓂᖏᓐᓂ. ᑕᒪᓐᓇ 
ᖃᓪᓕᐸᓪᓕᐊᑎᓪᓗᒍ ᓄᖑᓐᓂᐅᔪᖅ 60-ᓂᑦ ᐅᓪᓗᓂᑦ, ᓂᕈᐊᕐᓇᖅ ᐊᓂᒍᓚᐅᖅᑎᓪᓗᒍ ᐅᖃᐅᑎᓚᐅᖅᑲᕗᑦ 
ᐃᖅᑲᐃᑎᓐᓂᐊᕐᓂᕋᖅᑐᒋᑦ ᑭᖑᕙᕐᓂᐊᖅᑑᔮᖅᑲᑕ ᐅᑎᖅᑎᑦᑎᓂᕐᒥᑦ ᑮᓇᐅᔭᓂᑦ ᐊᑐᖅᑕᐅᔪᒥᓂᕐᓂᑦ ᐅᕙᓐᓂ 
ᐅᖃᐅᔾᔨᒋᐊᖃᕐᓂᐊᕐᓂᕋᖅᑐᒋᑦ ᐅᖓᕙᕆᐊᕈᓐᓇᖁᓪᓗᒍ. ᐊᑕᐅᓯᑐᐊᖅ ᐃᓄᐃᒃ ᑕᐃᒪᐃᓚᐅᖅᑯ ᐊᒻᒪᓗ 
ᐅᖓᕙᕆᐊᖅᑎᑕᐅᔪᓐᓇᓚᐅᖅᑯ ᑐᓂᓯᓪᓗᓂ ᑮᓇᐅᔭᐃᑦ ᐊᑐᖅᑐᒥᓂᐅᔪᑦ ᑐᑭᓯᒋᐊᕈᑎᐅᔪᓂᑦ. ᑭᖑᓂᖓᒍᑦ 
ᐅᖃᖃᑎᖃᓚᐅᖅᑯᒍᑦ ᐃᓄᓐᓄᑦ ᐊᒻᒪᓗ ᐃᖅᑲᐃᑎᑦᑐᒋᑦ ᑕᒪᔅᓱᒪ ᒥᔅᓵᓄᑦ. 
 
ᖃᐅᔨᓚᐅᖅᑯᒍᑦ ᑕᒫᓃᓕᕋᑦᑕ ᒪᐃ ᓄᙳᐊᓂ ᐊᒻᒪᓗ ᐱᖃᓚᐅᙱᓚᒍᑦ ᑐᑭᓯᒋᐊᕈᑎᐅᔪᓂᑦ 29-ᖑᔪᓂᑦ 
ᓂᕈᐊᕋᔅᓴᐅᓚᐅᖅᑐᓂᑦ ᐊᒻᒪᓗ ᐃᑲᔪᖅᑎᖏᓐᓂ. ᐃᑉᐱᒍᓱᓚᐅᖅᑯᒍᓪᓕ ᑭᖑᓂᖓᒍᑦ ᑎᑎᖅᑲᐅᔪᑦ 
ᐊᐅᓪᓚᖅᑎᑕᐅᓚᐅᖅᑎᓪᓗᒋᑦ, ᐊᓯᖏᓪᓗᑦ, ᖃᓄᐃᓕᐅᕈᑎᖃᕈᓐᓃᖅᑐᒋᓪᓗᑕ ᑭᓯᐊᓂ ᒪᓕᓕᕐᓗᖑ ᐱᖁᔭᐅᔪᖅ 
ᐅᓂᒃᑲᐅᑎᒋᓗᒋᑦ ᑖᒃᑯᐊ ᑐᔅᓯᕋᕐᕕᒋᓯᒪᔭᕗᑦ. 
 
ᐅᖃᕈᒪᕗᖓᓕ ᐊᔾᔨᖃᕐᑐᖃᓚᐅᙱᓚᖅ ᐃᓱᒪᓕᐅᕈᑎᐅᔪᓂᑦ ᓂᕈᐊᕋᔅᓴᐅᔪᓂᑦ ᐊᒻᒪᓗ ᐃᑲᔪᖅᑎᖏᓐᓂ 
ᐊᑐᐃᓐᓇᐅᑎᑦᑎᓚᐅᖅᑐᓂᑦ ᑮᓇᐅᔭᐃᑦ ᐊᑐᖅᑕᒥᓂᕐᓄᑦ ᑐᑭᓯᒋᐊᕈᑎᐅᔪᓂᑦ ᑕᐃᔅᓱᒪᓂ. ᐊᑦᔨᒌᓚᐅᖅᑐᑦ 
ᓈᓴᐅᑎᖏᑦ ᐃᓅᓱᒃᑐᐃᑦ ᐊᒻᒪᓗ ᐃᓐᓇᑐᖃᐅᓂᖅᓴᐃᑦ ᐊᒻᒪᓗ ᐃᓄᐃᑦ ᐊᖏᔫᑎᐅᓂᖅᓴᓂᒃ ᓄᓇᓕᓐᓂ ᐊᒻᒪᓗ 
ᐃᓄᐃᑦ ᒥᑭᔫᑕᐅᓂᖅᓴᓂᒃ ᓄᓇᓕᓐᓂ ᐊᒻᒪᓗ ᐃᓄᐃᑦ ᖃᐅᔨᓇᖅᑐᑦ ᑮᓇᐅᔭᑎᒍᑦ ᐃᑲᔪᖅᑐᑕᕐᒪᕆᐊᓗᐃᑦ ᐊᒻᒪᓗ 
ᐊᒥᓱᑦ ᐃᓄᐃᑦ ᑕᐃᒪᓐᓇᓪᓗᐊᖅ ᑐᓴᖅᑎᑦᑎᒍᓐᓇᓚᐅᖏᑦᑐᑦ ᐅᕙᑦᑎᓐᓂᒃ ᐊᒻᒪᓗ ᐊᔪᓚᐅᖅᑐᑎᒃ. 
 
ᒥᑭᓪᓕᒋᐊᖅᑎᓚᐅᖅᑕᓄᑦ ᐊᑐᖁᔭᐅᔪᑦ, ᐱᒻᒪᕆᐊᓘᓚᐅᖅᓯᒪᔪᑦ ᓯᕗᓪᓕᒃᑯᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᓂ. 
ᐊᒥᓱᐊᓗᓐᓄᑦ ᐃᓄᓐᓄᑦ ᐊᑕᐅᓯᐅᓕᖅᑎᑕᐅᓯᒪᔪᖅ ᒪᑉᐱᖅᑐᒐᖅ ᐱᑕᖃᑐᐃᓐᓇᖅᑐᓂᒃ ᐃᑲᔪᖅᑐᐃᔾᔪᓂᒃ 
ᓇᓕᖅᑲᐃᑦ, ᐊᓯᖏᓪᓗ. 
 
ᑐᑭᓯᓇᑦᓯᑎᒋᐊᓚᐅᖅᑕᕋᓗᐊᕐᕗᑦ ᐃᓄᐃᑦ ᐊᑐᐃᓐᓇᖃᕈᓐᓇᓚᐅᖏᒻᒪᑕ ᑭᓇᑐᐃᓐᓇᕐᒥᒃ 
ᑮᓇᐅᔭᓕᕆᖃᑦᑕᖅᓯᒪᔪᓂᒃ ᐱᓕᕆᔪᓐᓇᖅᑐᓂᒃ. ᐋᖅᑭᒃᓱᐃᒐᑦᑕ ᐊᑐᖅᑕᐅᒍᓐᓇᖅᑐᒥᒃ ᐅᖃᓚᐅᖅᑐᖓ 
ᐃᖅᑲᐅᒪᓗᒋᑦ ᒥᑭᔫᑕᐅᓂᖅᓴᐃ ᓄᓇᓕᓐᓂ, ᐃᓱᒪᙳᐊᕐᓗᑎᒃ 8-ᖑᓚᐅᖅᑐᑦ ᓂᕈᐊᕋᔅᓴᐃᑦ ᐊᐅᓱᐃᑦᑐᒥ ᐊᒻᒪᓗ 
ᑮᓇᐅᔭᑎᒍᑦ ᐱᔨᑦᑎᕋᖅᑎᖃᕆᐊᖃᑦᑐᑎᒃ. ᐃᓱᒪᓗᑕ ᖃᓄᖅ ᐃᑲᔪᕈᓐᓇᕐᒪᖔᑦᑎᒍ. 
 
ᐃᒪᐃᒐᓱᖃᑦᑕᓚᐅᖅᑐᒍᑦ ᐱᑕᖃᕐᓂᖅᐸᑦ ᐱᓕᕆᖃᑦᑕᖅᓯᒪᔪᓂᒃ ᕼᐊᒻᒪᒃᑯᑦ ᐊᓪᓚᒡᕕᖓᓂ ᐅᕝᕙᓘᓐᓃᑦ 
ᐊᓪᓚᒡᕕᐊᓂ ᓂᐅᕕᖅᑎᒃᑯᑦ ᑯᐊᐸᒃᑯᓘᓐᓃᑦ ᑲᒪᒍᓐᓇᖅᑐᓂᒃ ᑮᓇᐅᔭᓕᕆᓂᕐᒥᒃ. ᑕᐃᒪᓕ ᐃᓱᒪᕗᒍᑦ  
ᐃᑲᔪᕋᓱᓚᐅᖅᑐᒍᑦ ᐊᑐᖅᑕᐅᒍᓐᓇᖅᑐᒃᑯᑦ, ᕿᒥᕐᕈᓯᒪᓪᓗᑕᓗ. ᐱᑕᖃᑦᑎᑦᑎᓚᐅᖅᑐᒍᑦ ᐅᖃᐅᓯᒃᑯᑦ 
ᑐᑭᓯᒋᐊᕈᑎᓂᒃ ᓂᕈᐊᕋᔅᓴᐅᔪᓄᑦ ᐊᒻᒪᓗ ᐱᔨᖏᓐᓄᑦ, ᐃᓛᖃᐃ ᑭᖑᓪᓕᕐᒥ ᖃᐅᔨᒪᒋᐊᑦᑎᐊᕐᓂᐊᕐᓕᖅᐳᒍᑦ ᑖᒃᑯᐊ 
ᐱᔨᒋᔭᐅᔪᑦ ᓇᒻᒥᓂᖅ ᑐᑭᓯᐅᒪᔾᔪᑎᖃᕐᓗᑎᒃ. 
 



ᐊᐃᐱᖅ, ᐄᐳᕈ 26, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

2310

ᐅᖄᓚᐅᑎᒃᑯᓪᓗ ᐅᖃᖃᑎᖃᖃᑦᑕᕋᓱᓐᓂᐊᖅᐳᒍᑦ ᐃᓕᑉᐹᓕᓐᓂᖅᓴᐅᒍᓐᓇᕐᒪᑕ ᖃᓄᐃᓕᐅᕆᐊᖃᕐᓂᕐᒥᓂᒃ. 
ᐱᐅᓂᖅᓴᒥᒃ ᐊᑐᕆᐊᖃᑦᑐᒍᑦ ᓯᕗᓪᓕᐅᓚᐅᖅᑐᒥᓂᒃ, ᐊᒪᑦᑕᐅᖅ ᐃᖅᑲᓇᐃᔮᕆᓪᓗᒍ ᐅᕙᖓ ᐊᐅᓚᑦᑎᔨᐅᓂᕐᒧᑦ, 
ᓲᕐᓗ ᓴᐳᔾᔨᔨᐅᔪᖅ ᐱᖁᔭᓂᒃ, ᖃᐅᔨᒪᒋᐊᑦᑎᐊᕐᓗᖓ ᐃᓄᐃᑦ ᓄᓇᕗᒻᒥ, ᑐᓂᓯᒍᑎᒃ ᑮᓇᐅᔭᓂᒃ 
ᓂᕈᐊᕋᔅᓴᐅᓂᕐᒧᑦ, ᖃᐅᔨᒪᑦᑎᐊᕐᓗᑎᒃ ᑮᓇᐅᔭᖅ ᐊᑐᖅᑕᐅᓚᐅᕐᓂᖓᓂᒃ ᓂᕈᐊᕋᔅᓴᐅᔫᑉ ᓂᕈᐊᖅᑕᐅᔪᒪᔾᔪᑎᖓᓄᑦ 
ᐊᒻᒪᓗ ᐊᓯᖏᓐᓃᐅᖏᑦᑐᖅ ᐱᑦᔪᑎᒥᓂᐅᓗᓂ ᐅᕝᕙᓘᓐᓃᑦ ᓇᒻᒥᓂᕆᔭᒥᓄᑦ. 
 
ᓄᓇᕗᒻᒥᐅᑕᐃᑦ ᐅᖃᐅᔾᔭᐅᑦᑎᐊᕐᕆᐊᓖᑦ ᑕᐃᓐᓇ ᑮᓇᐅᔭᖅ ᐊᑐᖅᑕᐅᑦᑎᐊᖅᑐᒥᓂᐅᓂᖓᓄᑦ ᐊᒻᒪᓗ 
ᐅᕙᖓᑑᕗᖓ ᐅᖃᐅᔾᔨᒍᓐᓇᖅᑐᖓ ᑕᐃᒪᓐᓇ. 
 
ᐃᓱᓕᒃᕕᖓ ᑐᓂᓯᓂᕐᒧᑦ ᑮᓇᐅᔭᐃᑦ ᑐᑭᓯᐅᒪᔾᔪᑎᖓᓂᒃ ᐅᓪᓗᐃᑦ 60-ᖑᔪᑦ ᓂᕈᐊᖅᑐᖃᓚᐅᖅᑎᓪᓗᒍ, ᐊᒻᒪᓗ 
ᑭᖑᓂᐊᒍᑦ ᐱᓕᕆᐊᕆᔭᕗᑦ, ᑐᓂᓯᒋᐊᖃᑦᑐᑕ ᑐᑭᓯᒋᐊᕈᑎᓂᒃ ᐸᓖᓯᒃᑯᓐᓄᑦ ᐊᒻᒪᓗ ᖃᓄᖅ 
ᐱᓕᕆᐊᖃᕐᓂᐊᕐᒪᖔᑕ ᐃᓱᒪᔅᓲᑕᐅᔪᖅ ᐊᑐᐊᒐᖏᑎᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇ;ᒦᒃ, ᒥᔅ. ᑯᓱᒐᖅ. ᑰᓕ.  
 
ᑰᓕ: ᖁᔭᓐᓇᒦᒃ. ᖁᔭᓐᓇᒦᒃ ᑐᑭᓯᑎᑦᑎᒐᕕᑦ ᓵᓐᑎ. 60-ᖑᔪᑦ ᐅᓪᓗᐃᑦ ᐅᖃᐅᓯᕆᓂᐊᕐᕋᑖᖅᑕᒃᑲ, 
ᐃᓱᒪᒋᔭᖃᕆᐊᖃᑉᐱᑕ ᐃᓚᒋᐊᕐᓗᒍ ᐱᕕᒃᓴᕆᔭᐅᔪᖅ, ᓇᒻᒪᑉᐸ ᐱᐊᓂᒃᑕᐅᓂᐊᕐᓗᓂ ᐅᓂᒃᑳᑦ ᐊᒻᒪᓗ ᐊᓯᖏᑦ, 
ᐃᓚᒋᐊᕈᓐᓇᕈᑦᑎᒍ ᐊᓯᖏᑦ ᐱᕕᒃᓴᖃᕝᕕᐅᔪᑦ, ᐅᓂᒃᑳᕆᐊᖃᕐᓂᕐᒧᑦ, ᐃᓱᒪᒋᔭᖃᕆᐊᖃᑉᐱᑖ ᐃᓚᒋᐊᖅᓯᓂᕐᒥᒃ 
ᐱᕕᒃᓴᖃᕝᕕᐅᔪᒥᒃ ᐅᕝᕙᓘᓐᓃᑦ ᐋᑭᐹᓪᓕᕐᓗᒍ ᐊᑐᖅᑕᐅᔭᕆᐊᖃᑦᑐᖅ, ᐃᒻᒪᖃ ᓄᓇᓕᓐᓂ ᓂᕈᐊᖅᑐᓕᕆᔨᐅᔪᖅ 
ᐱᖃᑕᐅᑎᓪᓗᒍ ᑐᓴᐅᒪᖃᑦᑕᐅᑎᓂᒃᑯᑦ ᑖᒃᑯᓂᖓ ᐃᓄᓐᓂᒃ. ᖃᓄᐃᓕᐅᒃᑲᓐᓂᕈᓐᓇᖅᑭᑕ ᐊᒻᒪᓗ... ᖃᐅᔨᒪᔪᖓ 
ᐃᓚᖏᓐᓂᒃ ᐅᖃᐅᓯᖃᖏᑦᑐᑎᒃ ᑭᓯᐊᓂᓕ ᐱᔭᕆᐊᑭᓐᓂᖅᐹᖑᔪᖅ ᐊᑐᖅᑕᐅᒍᓐᓇᖅᑐᖅ ᐊᑯᓂᐅᓂᖅᓴᐅᑎᓕᕐᓗᒍ 
ᐱᕕᒃᓴᖃᕝᕕᐅᔪᖅ ᐱᐊᓂᒃᓯᒋᐊᖃᕐᓂᕐᒧᑦ ᐅᓂᒃᑳᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ. ᑯᓱᒐᖅ. 
 
ᑯᓱᒐᖅ: ᐄ, ᐃᓱᒪᒋᓯᒪᒻᒥᔭᕋ ᑕᒪᓐᓇ. ᐅᖃᖅᑲᐅᒐᒪᐃᓛᒃ, ᐃᓄᐃᑦ ᐊᐱᕆᔪᓐᓇᕐᒪᑕ ᐅᖓᕙᕆᐊᖅᓯᒍᒪᒍᑎᒃ, 
ᐊᒻᒪᓗ ᐃᓚᖏᑎᒍᑦ, ᑭᓇᑐᐃᓐᓇᖅ ᐅᖄᓚᒍᓂ ᐅᖃᕐᓗᓂ ᐱᓯᒪᖏᓐᓇᒥᒋᑦ ᐊᑭᓕᕆᐊᓖᑦ ᐅᖄᓚᐅᑎᒥᓄᑦ ᐊᒻᒪᓗ 
ᖃᐅᔨᒪᓪᓗᑕ ᐱᖃᓯᐅᑎᒍᓐᓇᕋᑦᑎᒍᑦ ᑖᒃᑯᐊ ᑭᖑᓂᐊᒍᑦ. 
 
ᐅᕙᑦᑎᓄᑦᑕᐅᖅ ᐊᒃᓱᕈᓐᓇᕐᒥᔪᖅ ᒥᑭᔫᓪᓗᓂ ᐊᓪᓚᒡᕕᕗᑦ ᐊᒻᒪᓗ ᐊᑐᕈᓐᓇᖅᑕᕗᑦ ᐃᓄᐃᑦ 
ᐃᖅᑲᓇᐃᔭᖅᑎᓂᐊᕐᓗᒋᑦ ᐊᑯᓂᐅᓂᖅᓴᖅ ᐃᖅᑲᐃᑎᑦᑎᓂᐊᕐᓗᓂ ᐃᓄᓐᓂᒃ ᐊᑯᓚᐃᒃᑐᒃᑯᑦ 
ᒪᓕᒃᑕᕆᐊᖃᕐᓂᖏᓐᓄᑦ. 
 
ᖃᐅᔨᒪᓪᓚᕆᖏᑦᑐᖓ ᐅᓄᖅᓯᒋᐊᖅᓯᓂᕐᒥᒃ ᐅᓪᓗᓄᑦ 90-ᓄᑦ ᐃᑲᔪᕐᓂᖃᕋᔭᕐᒪᖔᖅ ᐱᓕᕆᓂᐅᔪᒧᑦ. 
ᑮᓇᐅᔭᓕᕆᔨᒋᔭᖏᑦ ᐅᖃᖃᑎᒋᖃᑦᑕᓚᐅᖅᑕᕗᑦ ᓂᕈᐊᕐᓇᐅᓚᐅᖅᑎᓪᓗᒍ, ᑕᒪᓐᓇ ᐊᐱᖅᑯᑎᒋᓚᐅᕐᒥᒐᑦᑎᒍᑦ 
ᐊᑯᓂᐅᓂᖓ, ᐊᒻᒪᓗ ᐅᖃᓚᐅᕐᒪᑕ ᑕᒪᓐᓇ ᐊᑯᓂᐅᓂᖓ ᓇᒻᒪᒃᑐᒋᔭᐅᓚᐅᖅᑐᖅ, ᖃᓄᖅ 
ᐊᑲᐅᙱᓕᐅᕈᑎᖃᓚᐅᙱᑦᑐᑦ. ᐊᓯᐊᒍᓪᓕ, ᐅᒃᐱᕈᓱᒃᑐᖓ ᐅᖃᖃᑦᑕᓚᐅᖅᑐᒐᓗᐊᑦ ᐅᖃᓚᔾᔪᑎᒥᐅᔪᓂᒃ 
ᐱᑕᖃᕐᓂᕋᐃᓪᓗᑎᒃ ᑭᓯᐊᓂ ᑕᒪᒃᑯᐊ ᐋᖅᑭᒃᓯᒪᔭᕗᑦ ᑲᒪᒋᔭᕆᐊᑭᓚᐅᖅᑐᑦ ᐃᑲᔪᖅᑕᐅᓚᐅᖅᑐᑎᓪᓗ 
ᐊᓪᓚᕝᕕᑦᑎᓐᓂᒃ, ᐊᐱᖅᑯᑎᒃᓴᖃᕋᐃᒻᒪᑕ ᑭᐅᔭᐅᖃᑦᑕᓚᐅᖅᑐᖅᑦ ᐃᕐᖏᓐᓇᕈᔪᒃ ᐃᑲᔪᖅᑐᑎᓪᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ 
 
ᑰᓕ: ᖁᔭᓐᓇᒦᒃ, ᐊᐱᖅᑯᑎᒪ ᐊᐃᒃᐸᖓ ᐱᔾᔪᑎᖃᖅᑐᖅ ᐅᓂᒃᑳᓕᐅᖃᑦᑕᕆᐊᖃᕐᓂᖓᓄᑦ ᓂᕈᐊᖅᑐᓕᕆᓂᕐᒧᑦ 
ᐊᖓᔪᖅᑳᖓᑕ ᒪᓕᒐᓕᐅᕐᕕᒻᒧᑦ. 
 



ᐊᐃᐱᖅ, ᐄᐳᕈ 26, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᒪᓕᒐᖅ ᐅᖃᕐᓯᒪᒻᒪᑦ ᐅᓪᓗᐃᑦ 180, ᑕᖅᑭᑦ 6 ᓴᖅᑭᒋᐊᖃᕐᓗᓂ ᐅᓂᒃᑳᒥᒃ. ᐊᕐᕌᒍᓕᒪᖅᑐᒐᓗᐊᖅ, ᐊᕐᕋᒍᓪᓗᐊᖅ 
ᐱᔭᕆᕐᓂᐊᕐᓗᓂ ᐅᓂᒃᑳᕐᒥᒃ, ᑐᓂᓯᓂᐊᕐᓗᓂ ᒪᓕᒐᓕᐅᕐᕕᒻᒧᑦ. 
 
ᑕᐃᒪᓕ ᐅᖃᓪᓚᕆᖅᑲᐅᖏᒃᑲᓗᐊᖅᑐᑎᒃ ᖃᓄᐃᒻᓐᒪᑦ, ᑭᖑᕙᓚᐅᕐᓂᕐᓄᑦ, ᐅᖃᐅᓯᕆᔪᒪᔭᕋ 
ᐅᖓᕙᕆᐊᖃᖅᑕᐅᑉᐸᑦ ᑕᖅᑭᓄᑦ 9-ᓄᑦ, ᐃᓱᒪᒋᒋᐊᕐᓯᒪᕕᐅᒃ ᑭᖑᕙᖅᑎᕆᑐᐃᓐᓇᕐᒪᑦ 
ᐊᖏᖅᑕᐅᔭᕆᐊᖃᕐᓂᖏᓐᓄᑦ ᐊᓯᔾᔨᕈᑕᐅᓂᐊᖅᑐᓄᑦ ᐱᓯᒪᔭᐅᔭᕆᐊᖃᖅᑐᑦ ᒪᓕᒐᓕᐅᖅᑎᒃᑯᓐᓂᑦ. 
 
ᑕᖅᑭᓂ 12-ᓂᒃ ᑲᑎᒪᕙᙱᓐᓇᑦᑕ, ᑕᐃᒪᓕ, ᒪᓕᓐᓂᐊᖅᐸᑕ ᑎᑎᕋᕐᓯᒪᓂᖏᓐᓄᑦ ᒪᓕᒐᐅᔪᑦ, ᑕᖅᑭ 9, 
ᑐᑭᖃᕋᔭᖅᐳᖅ ᐊᕐᕌᒍ ᒪᕐᕈᑲᓴᒃ ᒪᓕᒐᓕᐅᖅᑎᒃᑯᓐᓂᑦ ᑕᑯᔭᐅᓚᙱᓐᓂᖓᓂ. ᐋᖅᑭᒃᓱᐃᓐᓇᓱᐊᕐᓂᖅ 
ᒪᓕᒐᓕᐅᖅᑎᒃᑯᑦ ᒪᓕᒐᖁᑎᖏᓐᓂᑦ ᐊᓯᖏᓐᓂᓪᓗ ᐊᑕᐅᑦᑎᒃᑯᕋᔪᒻᒪᑕ ᒪᓕᒐᓕᐅᕐᕕᒻᒥ. ᑕᐃᒪᓕᖃᐃ ᓇᒻᒪᒃᐳᖅ 
ᐊᐱᕆᒐᕕᑦ ᐅᓪᓗᐃᑦ 90, ᓴᖅᑭ ᐱᖓᓱᒃᑲᓐᓂᑦ, ᐅᕙᓗ ᐃᓱᒪᔭᕆᐊᖃᖅᐱᑦ ᐊᑲᐅᓯᒋᐊᖅᑎᑦᑎᓂᕐᒧᑦ 
ᒪᓕᒃᑕᐅᔭᕆᐊᖃᖅᑐᑦ ᒪᓕᒃᑕᐅᓗᑎᒃ ᐊᑐᕐᓗᑎᑦ ᑕᐃᒪᐃᑦᑐᓴᐃᓐᓇᕐᓂᒃ ᓂᕈᐊᒐᒃᓴᐅᔪᓄᑦ, ᑐᓂᓯᙱᓪᓗᑎᒃ 
ᑭᖑᓪᓕᖅᐹᒥᒃ ᐅᓂᒃᑳᖏᓐᓂᒃ ᐃᓕᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ, ᑯᓱᒐᖅ. 
 
ᑯᓱᒐᖅ: ᐅᖃᕈᓐᓇᖅᑐᖓ ᕿᒥᕐᕈᔪᖓ ᐅᓂᒃᑳᓕᐅᕐᓂᕐᒧᑦ ᐊᓯᖏᓐᓄᑦ ᓂᕈᐊᖅᑐᓕᕆᓂᐅᔪᓄᑦ ᑲᓇᑕᒥ, ᑕᒪᓐᓇ 
ᕿᑎᖓᓂᕈᔪᒃᑲᓗᐊᖅᐸᑦ. ᐃᓱᒪᒐᒪ ᑐᑭᓯᐅᒪᙱᓗᐊᖅᐸᓪᓚᐃᒐᑦᑕ ᖃᓄᑎᒋ ᐊᑯᓂᐅᒐᔭᕐᒪᖔᖅ 
ᐊᑐᓕᖅᑎᑦᑎᓂᕐᒧᑦ ᐊᒻᒪ ᖃᓄᑎᒋᐅᓂᖓᓄᑦ ᑲᒪᒋᓇᓱᐊᕐᓗᒋᑦ ᓂᕈᐊᒐᒃᓴᐅᔪᑦ ᑐᓂᐅᔭᓂᖏᓐᓄᑦ 
ᐅᓂᒃᑳᓕᐅᕐᓂᖏᓐᓄᑦ. 
 
ᒪᓕᒐᓕᐅᖅᑎᐅᔪᖅ ᐅᖃᕐᒪᑦ ᑭᑭᑦᑎᔪᓐᓇᕋᑦᑕ ᑐᑭᓯᒋᐊᕈᑎᒃᓴᐅᔪᓂᒃ ᐊᑐᓕᖅᑎᑕᐅᓂᖏᓐᓄᑦ ᐅᓂᒃᑳᒥᒃ, ᑕᒪᓐᓇ 
ᑕᒪᐅᓇᖓ ᑲᒪᒋᔭᐅᔪᓐᓇᖅᑐᒃᓴᐅᕗᖅ ᖃᖓᑐᐃᓐᓇᒃᑯᑦ. 
 
ᖁᓚᓚᐅᙱᒃᑲᓗᐊᕋᒪ ᑕᒪᒃᑯᐊ ᐊᑐᓕᖅᑎᑕᐅᓂᖏᓐᓄᑦ ᐊᐱᖅᑯᑕᐅᕙᒃᑐᑦ ᕿᓚᒻᒥᐅᓂᐊᕆᐊᖏᓐᓂᒃ, ᑭᓯᐊᓂ 
ᑕᐃᒪᐃᓚᐅᙱᒻᒪᑦ. ᐊᓪᓚ ᑲᒪᒻᒪᕆᓕᓚᐅᕋᒪ ᐊᑯᓂᐅᓂᕆᔭᖏᓐᓂᒃ ᓴᖅᑭᓂᑦᑎᓐᓂᒃ ᑮᓇᐅᔭᓕᕆᓂᕐᒧᑦ 
ᑎᑎᕋᕐᓯᒪᔪᓂᒃ ᑐᓴᒐᒃᓴᐅᔪᓂ ᓇᒻᒪᒃᓯᓚᐅᙱᓐᓂᖏᓐᓂ ᑕᐃᒃᑯᐊ ᐊᑐᑦᑎᐊᕋᓱᐊᕐᓂᐊᕐᓗᒋᑦ $85,000 
ᐊᑭᒋᔭᕆᐊᖃᖅᑕᖏᑦ ᐃᓕᓂᐊᕐᓗᓂ ᑐᓴᒐᒃᓴᐅᔪᓄᑦ.  
 
ᑕᒪᓐᓇ ᐃᓚᖓ ᐃᓕᑉᐸᓕᐊᔾᔪᑕᐅᒻᒪᑦ ᐃᓱᒪᒋᔭᑦᑎᒍᑦ. ᑕᒪᓐᓇ ᑕᐃᒪᐃᒃᑲᓂᔾᔭᕙᓪᓚᐃᖏᑦᑐᖅ ᓯᕗᓂᑦᑎᓐᓂᒃ 
ᓂᕈᐊᕐᓂᐅᕙᓐᓂᐊᖅᑦᑐᓂᒃ ᐱᓯᒪᔪᓐᓇᕐᓂᐊᖅᑕᕗᑦ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᑕᒻᒪᕐᓯᒪᙱᓪᓗᑎᒃ ᐅᓂᒃᑳᒥ 
ᓄᐊᑕᐅᓯᒪᓪᓗᑎᒃ ᐊᑐᕐᓗᑎᒃ ᐊᑐᖅᑕᐅᖃᑦᑕᖅᑐᑐᖃᐃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑉᐱᕈᓱᑉᐳᖓᓗ ᓴᓂᐊᒍ ᒪᓕᑦᑕᐅᔭᕆᐊᓕᒃᑯᑦ, ᐃᓱᒪᕗᖓ ᑖᒃᑯᐊ 
ᐊᑕᖏᙱᑦᑐᓂᑦ ᐅᓂᒃᑳᓕᐊᕐᓂᐅᔪᑦ ᐊᑐᖅᑕᐅᔭᕆᐊᖃᕐᑐᑦ ᐊᓪᓚᕕᔅᓯ ᖃᓄᐃᓕᐅᕆᐊᖃᕐᓂᖏᓐᓂ ᓱᕋᑦᑕᐅᔪᓂᑦ  
ᒪᓕᒐᐅᔪᓂᑦ ᐊᒻᒪᓗ ᐊᓯᖏᓐᓂ, ᐃᓚᐃᓐᓇᖏᑦ ᐊᑐᖅᑕᐅᔭᕆᐊᖃᕐᑐᑦ. ᐅᑉᐱᕈᓱᙱᓚᖓᓕ ᑭᖑᓪᓕᐹᓪᓚᕆᒻᒥ 
ᐱᙱᓚᒍᑦ ᐸᔅᓯᔭᔅᓴᐅᔪᓂᑦ ᑭᖑᓂᐊᒍᑦ. ᑕᐃᒪᐃᒃᑯᑦᑕ ᐅᑕᖅᑭᒋᐊᖃᕋᔭᖅᑯᒍᑦ ᐊᔪᐃᓐᓇᑲᓐᓂᓂᕐᒧᑦ 
ᐊᑐᖅᑕᐅᕙᑦᑐᓂᑦ ᐃᓱᒪᔅᓴᖅᓯᐅᕈᑎᒋᓗᒍ ᐊᔪᐃᓐᓇᑲᓐᓂᕐᓂᐅᔪᓂᑦ ᐃᖅᑲᕐᑐᐃᕕᒃᑯᑦ. 

ᑕᒪᐃᑦᑐᒥᓪᓕ ᐅᖃᐅᓯᖃᙱᓚᒍᑦ. ᐅᖃᐅᓯᖃᖅᑯᒍᓪᓕ ᑖᒃᑯᐊ ᐸᔅᓯᔭᔅᓴᐅᓂᕐᒧᑦ ᑎᑎᖅᑕᐅᓚᐅᖅᑎᓪᓗᒋᑦ 
ᖃᐅᔨᒪᙱᓚᖓ ᐱᖃᑕᐅᒻᒪᖔᑕ ᒪᓕᒐᓕᐅᖅᑎᐅᔪᑦ. ᐅᖃᐅᓯᕆᔭᕋ ᖃᓄᖅ ᑖᒃᑯᐊ ᐱᑕᖃᕐᒪᖔᑕ 
ᐱᐅᓯᕚᓪᓕᑎᑦᑎᓂᕐᒥᑦ ᐅᓂᒃᑳᓕᐊᖑᔪᓂᑦ ᑐᑭᓯᒋᐊᕈᑎᐅᔪᓂᑦ ᑖᒃᑯᐊ ᐅᓂᒃᑳᓕᐊᖑᔪᑦ ᑐᓂᔭᐅᓂᐊᕐᖓᑕ 
ᒪᓕᒐᓕᐅᕐᕕᒻᒧᑦ ᐊᓯᔾᔨᖅᑕᐅᔭᕆᐊᖃᖅᑲᑕ ᓂᕈᐊᕐᓇᐅᑲᓐᓂᓛᖅᑐᒧᑦ. 
 
ᐃᒪᐃᒻᒪᑦ ᑲᒪᓚᑦᑖᙱᓚᒍᑦ ᐋᖅᑭᒋᐊᖅᑎᑦᑎᓂᕐᒥᑦ ᐱᔪᒪᔾᔪᑎᐅᔪᓂᑦ. ᖃᐅᔨᒪᙱᓚᖓ, ᐃᒻᒪᖃ ᐅᑭᐊᔅᓵᖅ, 
ᖃᐅᔨᒪᙱᓚᖓ ᐱᔭᕇᕐᓂᐊᕐᒪᖔᑎᒃᑯ ᐱᔾᔪᑎᒋᓪᓗᒍ ᐱᑕᖃᕋᒪ ᐱᔪᒪᔾᔪᑎᐅᔪᓂᑦ ᐅᕝᕙᓘᓐᓃᑦ ᐊᓯᔾᔩᓂᐅᔪᓂᑦ 
ᓈᓴᐃᒃᑲᓂᕐᓂᐅᔪᒧᑦ, ᑖᒃᑯᐊ ᓈᓴᐃᒃᑲᓂᕐᓂᐅᔪᑦ, ᐊᒻᒪᓗᑦᑕᐅᖅ ᐅᖃᐅᓯᖃᕐᓂᕐᒥᑦ ᓵᓚᔅᓴᖅᑐᒥᑦ. ᑖᒃᑯᐊ 
ᑲᒪᒋᔭᐅᔭᕆᐊᖃᕐᑐᒋᓪᓗᒋᑦ ᓄᓇᓕᓐᓂ ᓂᕈᐊᖅᑐᓕᕆᔨᐅᔪᒧᑦ. ᓱᒻᒪᓪᓕ ᐅᖃᕈᓐᓇᙱᓛᑦ 
ᓇᓗᓇᐃᖅᑕᐅᓪᓚᕆᔅᓯᒪᖏᑦᑐᒥᑦ ᓄᓇᓕᓐᓂ ᓂᕈᐊᕐᓂᐅᔪᓂᑦ ᖃᐅᔨᓵᖑᔭᐅᔭᕆᐊᖃᕐᑎᓪᓗᒍ ᐊᓪᓚᕕᔅᓯᓐᓄᑦ. 
 
ᐃᒪᐃᒋᐊᖃᖅᑭᓰ ᓇᓗᓇᐃᕐᓂᕋᕐᓗᒍ ᓂᕈᐊᕐᓇᐅᑎᓪᓗᒍ ᐅᓐᓄᖓᓂ ᐅᕝᕙᓘᓐᓃᑦ ᐅᐊᑦᑎᐊᕈ ᑖᒃᑯᐊ 
ᐅᖃᐅᓯᖃᕐᓂᐅᔪᑦ ᓵᓚᔅᓴᖅᑐᒥᑦ ᐱᔪᓐᓇᕐᓂᖃᕐᓗᑎᑦ ᓄᓇᖏᓐᓂ ᓂᕈᐊᕐᑕᐅᕕᒋᒐᓱᑦᑕᖏᓐᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑯᓱᒐᖅ. 
 
ᑯᓱᒐᖅ: ᖁᔭᓐᓇᒦᒃ. ᐄ, ᑕᐃᒪᓐᓇ ᐱᔪᓐᓇᖅᑯ ᐅᖃᐅᓯᕆᓗᒍ ᓄᓇᓕᓐᓂ. ᓂᕈᐊᖅᑐᓕᕆᔨᐅᔪᑦ ᑲᒪᔨᐅᒻᒪᑦ ᐊᒻᒪᓗ 
ᐅᖃᐅᓯᖃᓲᖑᕗᖅ ᓇᓕᐊ ᓂᕈᐊᖅᑕᐅᓇᓱᐊᖅᑐᖅ ᓵᓚᖃᕐᒪᖔᖅ. ᑕᐃᒪᓕ ᑖᒃᑯᐊ ᐃᓱᒪᓕᐅᕆᕗᑦ ᑭᖑᓂᖓᒍᑦ. 
ᑐᓴᕈᑎᒧᑦ ᐱᔾᔪᑎᖃᕐᑐᑎᑦ ᐅᖓᓯᑦᑐᒻᒪᕆᐅᒐᑦᑕ, ᐊᒻᒪᓗ ᐅᖃᐅᑎᒋᐊᒃᑲᓂᕐᓂᕐᒥᑦ, ᐊᓯᖏᓐᓂᓪᓗ, ᐊᒻᒪᓗᑦᑕᐅᖅ 
ᐱᒡᒐᓇᖅᑐᒻᒪᕆᐅᒻᒪᑦ ᓂᕈᐊᖅᑐᓕᕆᔨᓄᑦ, ᓇᒻᒥᓂᖅ, ᑐᑭᓯᒋᐊᕈᑎᓂᑦ ᓇᒦᓐᓂᖏᓐᓄᑦ ᑖᒃᑯᓄᖓ 
ᑐᓴᕈᑎᖃᕐᕕᓐᓄᑦ ᐊᐅᓚᑦᑎᕙᑉᐳᒍᑦ ᑕᐃᒪᐃᑦᑐᓂᑦ ᐅᕙᑦᑎᑎᒍᑦ, ᓇᓗᓇᐃᑦᑎᐊᕐᑐᒋᑦ ᓂᕈᐊᕐᓂᐅᔪᑦ. 
 
ᐃᖃᓗᒃᑑᑎᐊᕐᒥ, ᑐᑭᓯᓯᒪᔭᒃᑯᑦ ᓂᕈᐊᖅᑐᓕᕆᔨᒃᑯᓐᓂ, ᐊᑕᐅᓯᐅᓚᐅᙱᑦᑐᑦ ᐊᔾᔨᒌᙱᓐᓂᐅᔪᑦ ᓂᕈᐊᕈᑎᐅᔪᓂᑦ 
ᐱᔭᐅᓚᐅᖅᑐᓂᑦ ᐊᒻᒪᓗ ᑐᓂᔭᐅᓚᐅᖅᑐᓂᑦ ᓂᕈᐊᕈᑎᐅᔪᓂᑦ, ᑭᓯᐊᓂᓕ ᓄᙳᐊᓂᓪᓚᕆᒃ ᐅᓐᓄᖓᓂ 
ᓂᕈᐊᕐᓇᐅᑎᓪᓗᒍ. ᑕᒪᓐᓇ ᐱᔾᔪᑎᒋᔭᐅᕗᖅ. ᐊᒻᒪᓗᑦᑕᐅᖅ ᐊᔾᔨᓴᐃᓐᓇᐸᓗᐊᓂᑦ ᐱᑕᖃᓚᐅᖅᑯ ᐱᔾᔪᑎᐅᔪᓂᑦ 
ᐊᓯᖏᓐᓂ ᑭᒡᒐᑐᕐᕕᐅᔪᓂᑦ. 
 
ᐃᓚᖏᑦ ᐃᓄᐃᑦ ᓈᓴᐃᓂᖏᓐᓂᑦ ᖃᐅᔨᓵᖃᕆᐊᖃᖅᑯᑦ, ᓈᓴᐃᒋᐊᖃᖅᑯᑦ ᓂᕈᐊᕈᑎᓕᒫᖑᔪᓂᑦ. ᐃᓛᓐᓂᒃᑯᑦ, 
ᐃᖅᑲᓇᐃᔭᕐᕕᖃᕐᓯᒪᕗᖓ ᐊᑯᓂᐅᓕᖅᑐᖅ ᓂᕈᐊᖅᑐᓕᕆᓂᕐᒧᑦ, ᖃᐅᔨᒪᓕᖅᑯᖓ ᑭᓱᑐᐃᓐᓇᕐᒧᑦ ᐱᔾᔪᑎᖃᕐᑐᓂᑦ 
ᐃᓄᐃᑦ ᓂᕈᐊᕈᑎᓂᕐ ᐱᓚᐅᖅᑐᑎᑦ ᐊᓂᑐᐃᓐᓇᓲᖑᕗᑦ ᐊᒻᒪᓗ ᑕᒪᓐᓇ ᐱᔾᔪᑎᖓᓂᑦ ᖃᐅᔨᒪᓇᙱᓚᖅ. 
ᐱᖃᑕᐅᓯᒪᒋᕗᖓ ᓂᕈᐊᓂᐅᔪᒥᑦ ᐊᔾᔨᒌᙱᓂᐅᔪᓂᑦ ᐊᒥᓲᓂᖏᓐᓂ ᓂᕈᐊᕈᑎᐅᔪᓂᑦ ᑐᓂᔭᐅᓚᐅᖅᑐᓂᑦ ᐊᒻᒪᓗ 
ᖃᑦᑎᓂᐅᓂᖏᓐᓂᑦ ᓈᓴᖅᑕᐅᑎᓪᓗᒋᑦ ᓂᕈᐊᕇᖅᑎᓪᓗᖏᑦ ᐅᓐᓄᖓᓂᑦ. ᖃᑦᑏᓐᓇᐅᓯᒪᕗᑦ ᐊᒻᒪᓗ ᑕᒪᓐᓇ 
ᐱᔾᔪᑎᔅᓴᑐᐊᖑᕗᖅ. ᖃᐅᔨᒪᕗᖓ ᑕᐃᒪᐃᓲᖑᒻᒪᑕ. 
 
ᑖᒃᑯᐊ ᐃᖅᑲᓇᐃᔭᖅᑎᕈᓗᐃᑦ ᓂᕈᐊᕐᕕᓐᓂ ᐃᓱᒫᓗᓲᖑᒻᒪᕆᒻᒪᑕ ᑕᒪᔅᓱᒪ ᒥᔅᓵᓄᑦ. ᐃᓱᒫᓘᒻᒪᑕ ᐊᒻᒪᓗ ᐃᓄᐃᑦ 
ᐃᖅᑲᓇᐃᔭᖅᑐᑦ ᐊᔅᓱᕈᑦᑎᐊᖅᑐᑎᑦ ᐃᖅᑲᓇᐃᔭᑦᑎᐊᕋᓱᒻᒪᕆᑦᑐᑎᑦ ᑕᕝᕙᓂ ᐅᓪᓗᒥ ᐊᑕᐅᓯᕐᒥᑦ ᐅᕝᕙᓘᓐᓃᑦ 
ᒪᕐᕉᓐᓂᒃ ᐃᖅᑲᓇᐃᔭᖅᑎᓪᓗᒋᑦ. 
 
ᑕᐃᒪᐃᖏᓐᓇᖏᒻᒪᑦ ᐃᖅᑲᓇᐃᔭᖅᑐᓄᑦ. ᐃᔅᓯᕚᕈᕕᑦ ᑲᖏᖅᖠᓂᕐᒥᑦ ᐊᒻᒪᓗ ᐊᓯᖏᑦ ᐃᔅᓯᕚᖅᑐᑎᑦ 
ᖃᐅᓱᐃᑦᑐᒥᑦ, ᐃᑲᔪᕈᓐᓇᕋᔅᓯᐅᒃ ᑭᓯᐊᓂᓕ ᐱᕕᖃᕐᕕᒃᑯᑦ. ᐃᑲᔪᕈᓐᓇᖅᑯᑎᑦ ᖃᓄᐃᓕᐅᕈᑎᖏᓐᓄᑦ ᐊᒻᒪᓗ  

ᐃᑲᔪᕈᓐᓇᖏᑦᑕᓯᐅᒃ ᐊᑲᐅᙱᓕᐅᕈᑎᐅᑦᑕᐅᑎᒋᔪᒥᑦ. ᐃᒻᒪᖃ ᑭᓱᒥᑦ ᐋᖅᑮᔾᔪᑎᑕᖃᔾᔮᖏᑦᑐᖅ 
ᐊᑲᐅᙱᓕᐅᕈᑎᒋᑦᑕᐅᑎᒋᔭᖓᓂᑦ. ᑭᓇᑐᐃᓐᓇᖅ ᐊᓂᑐᐃᓐᓇᖅᑐᒥᓂᐅᔪᖃᑐᐃᓐᓇᕆᐊᖃᖅᑯ ᓂᕈᐊᕈᑎᐅᔪᒥᑦ. 
 
ᐱᒡᒐᓇᒻᒪᕆᑉᐳᖅ ᐊᒻᒪᓗ ᑕᒪᓐᓇ ᐃᖅᑲᓇᐃᔮᕆᒋᐊᖃᕐᓂᐊᖅᑲᕗᑦ ᐱᐅᓯᕚᓪᓕᑎᑦᑎᓂᕐᒥᑦ ᑕᐃᒪᙵᓕᒫᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑯᓱᒐᖅ. ᑰᓕ. 
 
ᑰᓕ: ᖁᔭᓐᓇᒦᒃ. ᑭᖑᓪᓕᖅᐹᕆᓕᕐᓗᒍ ᑕᐃᒃᑯᐊ ᐅᖃᐅᓯᕆᔭᕆᐊᖃᖅᑕᕗᑦ ᓂᕈᐊᖅᑎᐅᔪᑦ. ᓂᕈᐊᖅᑎᐅᔪᑦ 
ᓄᓇᖃᖅᑐᑐᐃᓐᓇᐅᖏᒻᒪᑕ ᐃᓄᐃᑦ, ᐊᒥᓱᑦ ᖃᐅᔨᔪᒪᓱᖑᒻᒪᑕ ᑭᓇ ᓴᓚᖃᓪᓚᕆᒻᒪᖔᖅ, ᓴᓚᖃᓪᓚᑖᖅᑐᖅ, 
ᓄᓇᖃᖅᑐᖅ. ᐊᐃᒃᐸᖏᑦ ᑐᓴᒐᒃᓴᓕᕆᔨᒃᑯᑦ, ᑭᓇᒃᑯᓐᓂᑦ ᑭᒡᒐᑐᖅᐱᑕ, ᑐᓴᒐᒃᓴᓕᕆᔨᒃᑯᑦ ᓄᓇᓕᓐᓂᓗᓐᓂ 
ᓂᕈᐊᖅᑎᐅᔪᑦ. ᑕᒪᓐᓇ ᐅᖃᐅᓯᕆᓇᓱᐊᖅᑕᕋ, ᑐᓴᖅᑎᑕᐅᔭᕆᐊᖃᕐᒪᑕ ᓄᓇᓕᐅᔪᑦ ᑭᓇ ᓴᓚᖃᕐᒪᖔᖅ 
ᐅᖃᖅᑭᑎᑦᑎᖏᓪᓗᑎᒃ ᐃᖃᓗᑦᑐᑦᑎᐊᕐᒥ ᐃᒃᓯᕙᑐᐃᓐᓇᖅᑐᒥᒃ ᐃᑲᕐᕋᐅᓗᐊᖅᑐᒥᒃ. 
 
ᑕᐃᒪᐃᓕᐅᒃᑲᓂᕐᓂᐊᕈᑦᑕ ᖃᐅᔨᒪᑦᑎᐊᕆᐊᖃᖅᑐᒍ ᓯᐱᓯᒃᑯᑦ ᐃᒃᓯᕙᐅᑕᖃᑎᑦᑎᒋᖃᖅᑐᑦ ᐱᐅᓂᕐᓴᐅᔪᓂᒃ 
ᐊᑐᐃᓐᓇᖃᖅᑎᑕᐅᑐᐃᓐᓇᖏᓪᓗᑎᒃ. ᒪᕐᕈᓐᓂᕐ ᑲᒪᔪᓐᓇᖅᐸᓪᓚᐃᔪᒍᑦ, ᐊᑕᐅᓯᖅ ᑕᐃᒃᑯᓄᖓ ᓂᕈᐊᖅᑎᓄᑦ, 
ᐊᐃᒃᐸᖏᑦ ᑐᓴᒐᒃᓴᓕᕆᔨᐅᔪᑦ ᐃᓕᒃᓯ ᐊᓪᓚᕝᕕᒋᔭᒃᓯ ᐃᓱᒪᓗᒋᓂᕐᓴᕆᔪᔭᖅᑕᓯ ᓄᓇᓕᓐᓂ ᓂᕈᐊᖅᑎᐅᔪᓂᒃ, 
ᑕᒪᒃᑭᕈᓐᓇᖅᐸᓪᓚᐃᔪᒍ; ᐱᓕᕆᑦᑎᐊᕐᓗᑕ ᓄᓇᓕᐅᔪᓂ, ᐅᖃᐅᓯᕆᓗᒋᑦ ᓂᕈᐊᖅᑕᐅᖑᔪᑦ ᓄᓇᓕᐅᔪᓂ, ᑭᓇ 
ᓴᓚᖃᕐᒪᖔᖅ, ᐃᓄᐃᑦ ᐃᓚᒋᔭᐅᓗᑎᒃ ᖁᕕᐊᓱᖃᑕᐅᓗᑎᒃ ᐅᑕᖅᑭᑐᐃᓐᓇᖏᓪᓗᑎᒃ ᐃᖃᓗᓐᓂᑦ 
ᐅᖃᐅᓯᐅᓂᐊᖅᑐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑭᐅᔪᒪᕕᐅᒃ ᑕᒪᓐᓇ? ᑯᓱᒐᖅ. 
 
ᑯᓱᒐᖅ: ᐱᙱᔾᔪᑎᖃᙱᑦᑐᖅ ᑕᒪᓐᓇ ᓄᓇᓕᐅᔪᓂ ᑕᐃᒃᑯᐊ ᓄᓇᓕᓐᓂ ᓇᓚᐅᑎᐅᔪᑦ ᐃᑯᒪᒃᐸᑕ 
ᐊᑐᖅᑕᐅᔪᒪᒃᐸᑕ ᖃᐅᔨᒪᔭᐅᓕᖅᐸᑕ ᓴᓚᖃᖅᑐᑦ ᐋᖅᑭᒃᑕᐅᔪᓐᓇᖅᐸᓪᓗ. ᖃᐅᔨᒪᔪᒍ, ᓯᕗᓂᐊᒍ ᖃᐅᔨᒪᙱᒻᒪᑦ, 
ᐃᓚᐃᓐᓇᖏᑦ ᐊᑐᐃᓐᓇᓕᓱᖑᒻᒪᑕ ᐃᑲᕐᕋᑐᐃᓐᓇᖅ ᐊᓂᒍᖅᑎᓪᓗᒍ ᐃᓚᖏᑦ ᐃᑲᕐᕋᐃᑦ ᐱᖓᓱᑦ ᐊᓂᒍᖅᑎᓪᓗᒋᑦ. 
ᑕᒪᓐᓇ ᐊᐅᓚᑦᑐᓇᙱᓇᒃᑯ. 
 
ᐱᙱᔾᔪᑎᒃᓴᖃᙱᑦᑐᑦ ᖃᓄᐃᒻᒪ ᑕᒪᒃᑯᐊ ᓄᓇᓕᓐᓂ ᓇᓚᐅᑎᐅᔪᑦ ᖃᓄᐃᒻᒪᑦ ᑐᓴᖅᑎᑦᑎᔪᓐᓇᖏᒻᒪᖔᑕ 
ᓄᓇᓕᐅᔪᓂ ᓂᕈᐊᖅᑐᓕᕆᔨᐅᔪᖅ ᐅᖃᓚᐅᖅᑎᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ ᐱᓇᓱᐊᕈᓯᐅᔪᒃ ᒪᕐᕈᒃ ᐊᓂᒍᓕᖅᑐᑦ ᐅᖃᓕᒫᓚᐅᕐᒥᒐᒪ ᑐᓴᒐᒃᓴᐅᔪᒥᒃ 
ᐅᓂᒃᑳᓕᐊᖑᓯᒪᔪᖅ ᔫᑲᓐᒥᑦ ᐊᒻᒪ ᖃᐅᔨᒪᖁᔨᓪᓗᖓ ᒪᓕᒐᓕᐅᖅᑎᑕᖃᕐᒪᑦ ᐊᐅᓚᑦᑎᔪᓂᒃ ᐃᓚᒋᔭᐅᔪᒥᒃ. ᑕᐃᓐᓇ 
ᐊᑭᓕᒃᓴᖃᖅᐳᖅ $100,000 ᐅᖓᑖᓃᑦᑐᓂᒃ ᒐᕙᒪᒃᑯᓐᓄᑦ ᐊᑐᖅᑐᐊᓚᐅᕐᓯᒪᓂᖓᓄᑦ ᐱᓕᕆᕕᖓᑎᒍᓪᓗᓐᓂᑦᒃ. 
 
ᕼᐋᒻᓚᒃᑯᓐᓂ ᓂᕈᐊᖅᑐᖃᖅᑎᓪᓗᒍ ᓄᓇᕗᒻᒥ, ᑭᓇᑐᐃᓐᓇᖅ ᓂᕈᐊᒐᒃᓴᐅᓇᓱᐊᖅᑐᑦ ᐊᑭᓕᒃᓴᖃᖅᐸᑕ $500 
ᕼᐋᒻᓚᒃᑯᓐᓄᑦ ᓂᕈᐊᒐᒃᓴᐅᔪᓐᓇᖏᑎᑕᐅᕙᑉᐳᑦ ᐊᑭᓖᖅᑳᓚᐅᓐᖏᓐᓂᖏᓐᓂᑦ. ᓄᓇᕗᒻᒥ ᓂᕈᐊᕐᓂᕐᒧᑦ ᑕᐃᒃᑯᐊ 
ᓂᕈᐊᒐᒃᓴᐅᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᑭᓕᒃᓴᖃᕋᓗᐊᖅᐸᑕ ᓂᕈᐊᒐᒃᓴᐅᔪᓐᓇᓐᖏᑦᑑᖅᑕᐅᕙᓐᖏᓚᑦ. 
ᓂᕈᐊᒐᒃᓴᐅᔪᓐᓇᖅᑎᑕᐅᕗᑦ. 

ᖃᐅᔨᔪᒪᔪᖓ ᖃᓄᐃᒻᒪᑦ ᑕᒪᓐᓇ ᐊᔾᔨᒋᙱᑦᑎᐊᕐᒪᖔᒍ ᓄᓇᕗᒻᒥ ᒐᕙᒪᒃᑯᓐᓄᑦ ᓂᕈᐊᒐᒃᓴᐅᔪᓐᓇᖅᑐᑦ 
ᐊᑭᓕᒃᓴᖃᕋᓗᐊᕈᑎᒃ ᒐᕙᒪᒃᑯᓐᓄᑦ ᐅᕝᕙᓘᓐᓃᑦ ᒐᕙᒪᒃᑯᑦ ᑎᒥᖁᑎᖓᓐᓄᑦ, ᓲᕐᓗ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ ᐊᓯᖏᓐᓄᓪᓘᓐᓃᑦ, ᑭᓯᐊᓂᓕ ᕼᐊᒻᓚᒃᑯᓂ, ᓂᕈᐊᒐᒃᓴᐅᔪᓐᓇᖏᑦᑐᑎᑦ ᒪᐃᔭᒧᑦ 
ᑲᑎᒪᔨᐅᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. ᑯᓱᒐᖅ. ᑕᒪᓐᓇ ᑭᐅᔪᓐᓇᕈᕕᐅᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᑯᓱᒐᖅ. ᐅᐊ. 
 
ᐅᐊ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᐱᖅᑯᑎᑦᑎᐊᕙᒻᒪᕆᐊᓗᒃ ᐊᒻᒪ ᓴᖅᑭᓪᓗᓂ ᐊᑲᐅᙱᓕᐅᕈᑕᐅᔪᓐᓇᖅᑐᓂᒃ 
ᐊᓯᖏᓐᓂᓪᓗ. ᖃᐅᔨᒪᔪᖓ ᓄᓇᓕᓐᓂ ᒪᓕᒐᒃᓴᐅᔪᓂ ᐱᓕᕆᖃᑦᑕᕐᓯᒪᒻᒥᒐᒪ, ᐱᓗᐊᖅᑐᒥᒃ ᓄᓇᑦᓯᐊᕐᒥ, ᑕᒪᓐᓇ 
ᑕᐅᕙᙵ ᐱᒋᐊᓚᐅᕐᓯᒪᔪᖅ, ᑕᒪᓐᓇ ᓇᒻᒪᒋᔭᐅᖃᑦᑕᖏᒻᒪᑦ ᐱᓗᐊᖅᑐᒥᒃ ᓄᓇᓕᓐᓂ ᓂᕈᐊᖅᑐᓕᕆᓂᕐᒧᑦ 
ᒪᓕᒐᐅᔪᒥ ᐊᒻᒪ ᑕᒪᓐᓇ ᐊᓯᔾᔨᖅᑕᐅᔪᒪᓪᓗᓂ. 
 
ᑕᐃᓐᓇ ᒫᓐᓇᐅᔪᖅ ᒪᓕᒐᐅᔪᖅ ᓴᓴᓇᔭᐅᒋᐊᓕᖅᑎᓪᓗᒍ ᑕᒪᒃᑯᐊ ᐅᖃᐅᓯᕆᔭᐅᖃᑦᑕᓚᐅᖅᑐᑦ ᑯᓱᒐᕐᒧᑦ 
ᐅᖃᐅᓯᕆᔭᐅᓪᓗᑎᓪᓗ ᑲᑎᒪᔨᓕᕆᔨᒃᑯᓐᓄᑦ ᑲᑎᒪᔨᓄᑦ ᑕᐃᒃᑯᐊ ᒪᓕᒐᕐᒥᒃ ᕿᒥᕐᕈᓚᐅᕐᒪᑕ ᐊᑖᖏᖅᑐᒍ. 
ᐊᐃᕙᔾᔪᑕᐅᓚᐅᕆᓪᓗᓂᓗ ᑲᑎᒪᑐᐃᓐᓇᖅᑎᓪᓗᒋᑦ ᐅᕙᓂ ᑕᐃᒪᓕ ᐃᓱᒪᓕᓚᐅᖅᑐᑦ 
ᓄᖅᑲᖓᐅᑎᖃᖅᑎᑦᑎᓗᐊᕈᒪᓇᑎᒃ ᓂᕈᐊᒐᒃᓴᐅᔪᓄᑦ. 
 
ᑕᒪᓐᓇ ᐃᓱᒪᒋᔭᐅᒋᐊᒃᑲᓐᓂᕈᓐᓇᕐᒥᔪᖅ ᖃᐅᔨᒪᓗᒋᑦ ᐊᓯᖏᑦ ᖃᐅᔨᔭᐅᖃᑦᑕᕐᓯᒪᔪᑦ, ᐃᓱᒪᒋᔭᐅᒻᒪᑦ ᑕᒪᒃᑯᐊ 
ᐱᙱᔾᔪᑎᒃᓴᖃᓗᐊᕆᐊᖃᙱᒻᒪᑕ ᓂᕈᐊᒐᒃᓴᐅᔪᑦ ᐊᒻᒪ ᐊᑭᓕᒃᓴᖃᖅᐸᑕ, ᑕᒪᓐᓇ ᐊᑐᐃᓂᖃᕆᐊᖃᙱᒃᑲᓗᐊᕐᒪᑦ 
ᒪᓕᒐᓕᐅᖅᑎᑦᑎᐊᕙᐅᔪᓐᓇᕐᓂᖓᓂᒃ ᑭᓯᐊᓂᓕ ᐊᑕᖐᑦᑎᐊᕈᓐᓇᕐᓂᕐᒧᑦ ᒪᓕᒐᖅ ᐊᒻᒪᓗ ᐱᓕᕆᐊᑦ 
ᐊᐅᓚᑕᐅᓂᖏᑕ ᑐᙵᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ.  
 
ᐲᑕᓴᓐ: ᖃᐅᔨᒪᓪᓚᕆᖏᑦᑐᖓ ᐊᐱᖅᑯᑎᓐᓂᒃ ᑭᐅᑎᐊᕐᒪᖔᖅ ᐱᑦᔪᑎᒋᓪᓗᒍ ᐊᑦᔨᑐᐃᓐᓇᖓᓂᒃ ᐅᖃᕈᓐᓇᕋᒪ 
ᕼᐋᒻᓚᒃᑯᑎᒍᑦ. ᑭᓇᑐᐃᓐᓇᖅ ᐊᑭᓕᒃᓴᖃᑦᑐᖅ $250, $500, ᓄᖅᑲᖓᑎᑦᑎᖏᑦᑐᖅ ᑲᑎᒪᔨᑦᑎᐊᕙᐅᓂᖏᓐᓂᑦ, 
ᒪᐅᔭᑦᑎᐊᕙᐅᓂᖏᓐᓂᑦ. ᑭᓯᐊᓂᓕ, ᐊᑭᓕᒃᓴᖃᕐᓂᖏᓐᓄᑦ  ᐊᒻᒪᓗ ᐱᒡᒐᓇᕈᑕᐅᓪᓗᓂ ᓄᐊᓴᐃᓇᓱᒋᐊᒃᓴᖅ 
ᐊᑭᓕᐅᑎᒃᓴᓂᑦ ᐃᓚᖏᓐᓄᑦ ᐃᓄᓐᓄᑦ, ᓄᖅᑲᖓᑎᑦᑎᒐᔭᖅᑐᖅ ᑖᒃᑯᓂᖓ ᑲᑎᒪᔨᐅᓂᕐᒥᒃ ᕼᐋᒻᓚᒃᑯᓐᓄᑦ. 
ᑭᓯᐊᓂᓗ ᐊᑭᓕᒃᓴᖃᕐᓗᓂ ᐊᑦᔨᖓᓂᒃ ᐋᒥᓲᓂᖏᑎᒍᑦ ᓄᓇᕗᑦ ᒐᕙᒪᒃᑯᓐᓄᑦ, ᐊᔪᙱᑦᑐᑎᑦ ᓂᕈᐊᕋᔅᓴᐅᒋᐊᒃᓴᖅ 
ᒪᓕᒐᓕᐅᖅᕕᒻᒧᑦ ᐊᒻᒪᓗ ᐊᖓᔪᖅᑳᒧᑦᑕᐅᖃᐃ. ᖃᐅᔨᒪᓪᓚᕆᖏᑦᑐᖓ ᖃᓄᐃᒻᒪᑦ 
ᐃᓱᒪᔅᓴᖅᓯᐅᕈᑎᑕᖃᕈᓐᓇᖏᒻᒪᖔᖅ ᓄᓇᕗᒻᒥ ᒪᓕᒐᖏᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᑯᓱᒐᖅ.  
 
ᑯᓱᒐᖅ: ᐃᓛᖃᐃ ᐅᐊᕐ ᑭᐅᒍᒪᔪᖅ ᑖᔅᓱᒥᖓ, ᑭᓯᐊᓂᓕ ᑕᑯᖏᑦᑐᖓ ᓱᒻᒪᑦ, ᑖᓐᓇᓕ ᒪᓕᒐᓕᐅᖅᑎᓄᑦ 
ᒪᓕᒐᐅᔪᖅ, ᑕᐃᒪᓐᓇᐃᒍᒪᑉᐸᑕ ᒪᓕᒐᓕᐅᖅᑏᑦ, ᐃᓚᒋᐊᕈᑕᐅᒍᓐᓇᖅᑐᑦ ᐃᓕᔭᐅᓗᓂ ᐊᐅᓚᑦᑎᓂᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐃᓚᒋᐊᕈᒪᕕᐅᒃ, ᐅᐊᕐ. 
 
ᐅᐊᕐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᓕᓐᓂ ᓂᕈᐊᖅᑐᓕᕆᓂᕐᒧᑦ ᐱᖁᔭᑦ ᐃᓚᒋᔭᐅᓚᐅᖅᑐᖅ ᒪᓕᒐᒃᓴᐃᑦ 
ᓴᖅᑭᒋᐊᖓᓚᐅᖅᑕᒃᑲ ᓄᓇᑦᑎᐊᑉ ᒐᕙᒪᒃᑯᖏᓐᓄᑦ ᖃᖓᑲᓪᓚᑭᐊᖅ ᐊᕐᕌᒍᓂ. 

ᑎᑎᕋᖅᓯᒪᔪᑦ ᑕᐃᑲᓂ ᐊᑭᓕᒃᓴᖃᕐᓂᕐᒧᑦ ᑮᓇᐅᔭᓂᒃ ᕼᐋᒻᓚᒃᑯᓐᓄᑦ ᐅᕝᕙᓘᓐᓃᑦ ᓄᓇᓕᓐᓄᑦ ᑯᐊᐳᕇᓴᒃᑯᓐᓄᑦ 
ᐃᓕᔭᐅᓚᐅᖅᓯᒪᔪᖅ ᑐᒃᓯᕋᖅᑕᐅᓂᖓᓄᑦ ᐱᓕᕆᕕᒃᑯᓐᓂᑦ ᑲᒪᒋᔭᖃᑦᑐᑦ, ᐅᑯᐊᖑᓚᐅᖅᓯᒪᔪᖅ ᓄᓇᓕᕋᓛᑦ 
ᒐᕙᒪᓕᕆᔨᖏᓪᓗ. 
 
ᐅᓇ ᒪᓕᒐᓕᐅᖅᕕᒃᑯᑦ ᑕᑯᓇᒍᓐᓇᖅᓯᓚᐅᖅᑐᑦ ᐱᓕᕆᐊᖃᑦᑎᓪᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖏᓐᓂᒃ ᐊᕐᕌᒍᐃᑦ ᐊᒥᓱᑦ ᐊᓂᒍᓕᖅᑎᓪᓗᒋᑦ, ᐊᒻᒪᓗ ᐃᓱᒪᓕᐅᕈᑎᖃᓚᐅᖅᑐᑦ ᒪᓕᒃᑕᐅᔪᒪᒐᓂ 
ᑎᑎᕋᖅᑕᐅᓯᒪᔪᑦ. ᖃᐅᔨᒪᔪᖓ ᐊᓯᔾᔨᖅᑕᐅᔪᒪᔪᖅ ᓄᓇᓕᓐᓂ ᓂᕈᐊᖅᑐᓕᕆᓂᕐᒧᑦ ᐱᖁᔭᓂ ᐅᕙᓂ ᓄᓇᕗᒻᒥ. 
 
ᐅᖃᖅᑲᐅᒻᒪᑦ ᒥᔅ. ᑯᓱᒐᖅ, ᑖᒃᑯᐊ ᒪᓕᒐᓕᐅᖅᑏᑦ ᐃᓱᒪᖃᑉᐸᑕ ᓄᐃᑦᑎᓂᐊᕐᓗᑎᒃ ᑎᑎᕋᖅᓯᒪᔪᒥᒃ ᑕᐃᒪᐃᑦᑐᒥᒃ, 
ᐊᑏ ᓄᐃᑦᑎᓚᐅᕐᓕᑦ. ᐊᑐᓕᖁᔭᐅᓯᒪᔪᑦ ᓂᕈᐊᖅᑐᓕᕆᔨᒻᒪᕆᒻᒧᑦ ᑕᕝᕙᓂ ᐅᓂᒃᑳᒥ. ᐃᓱᒪᓇᖅᐳᓪᓕ ᑖᒃᑯᐊ 
ᐃᓱᒪᒋᔭᐅᓯᒪᔪᑦ ᐊᒻᒪᓗ ᐊᓯᖏᑦ ᐊᓯᔾᔨᕈᑕᐅᓯᒪᔪᑦ ᐱᖁᔭᓄᑦ ᐃᓱᒪᒋᔭᐅᒍᓐᓇᕐᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒫᓐᓇᐅᔪᖅ ᓈᒻᒪᖏᓐᓇᑦᑕ ᑲᑎᒪᔩᑦ. 
 
ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐋᕆᐊᒃ ᐅᑎᖅᕕᒋᔪᓐᓇᕋᕕᐅᒃ ᑲᑎᒪᔨᕋᓛᑦ 
ᑲᑎᒪᑐᐃᓐᓇᕐᓂᖏᓐᓄᑦ.  
 
ᐊᐱᕆᔪᒪᑐᐃᓐᓇᖅᑐᖓ ᒥᔅ. ᑯᓱᒐᕐᒥᒃ ᐊᑐᓕᕈᔨᔾᔪᑎᖓᓂᒃ. ᒪᑉᐱᖅᑐᒐᕐᒥ H-1 23-ᖑᔪᓂ. ᐊᑐᓕᖁᔨᒐᕕᑦ ᑖᓐᓇ 
15-2, “ᓂᕈᐊᖅᑐᓕᕆᓂᕐᒨᖓᔪᖅ ᓈᓴᐅᓯᖅᓱᐃᒍᑎᒃ ᓄᓇᕗᒻᒥ ᐅᑯᐊᖑᕗᑦ ᖃᑦᓯᐅᓂᖏᓐᓂᑦ ᓂᕈᐊᖅᑎᐅᔪᑦ 
ᒫᓐᓇᐅᒧᖅ ᓂᕈᐊᖅᑏᑦ ᐊᑎᖏᓐᓂᒃ ᓄᓇᕗᒻᒥ ᐊᕕᑦᑐᖅᑕᐅᓯᒪᔪᑦ ᐊᒥᓲᓂᖏᑎᒍᑦ ᓂᕈᐊᖅᑎᒋᔭᐅᓯᒪᔪᓄᑦ.” 
ᐃᓱᒪᑐᐃᓐᓇᖅᑐᖓ, ᒥᔅ. ᑯᓱᒐᖅ, ᖃᓄᕐᓕ ᐱᓂᐊᕐᒪᖔᖅᐱᑦ ᐅᓪᓗᒥᐅᔪᖅ ᓈᒻᒪᑎᐊᓂᖅᐹᖑᔪᓂᒃ ᓂᕈᐊᖅᑎᐅᔪᑦ 
ᐊᑎᖏᓐᓂᒃ ᓄᓇᕗᒻᒧᑦ. ᖃᓄᑎᒋ ᓇᓚᐅᒃᑖᖅᐱᓯ ᑮᓇᐅᔭᖅᑐᕈᑎᖃᕐᓂᐊᕐᕆᐊᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒥᔅ. ᑯᓱᒐᖅ. 
 
ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᖅᑭᐅᒪᑎᑦᑎᖃᑦᑕᖅᑐᒍᑦ ᓂᕈᐊᖅᑏᑦ ᐊᑎᖏᓐᓂᒃ, ᐅᖃᑉᐸᓚᐃᖅᑲᐅᔪᖓ 
ᖃᕋᓴᐅᔭᒃᑯᑦ ᐊᑎᖁᑎᖃᕐᓂᕋᖅᑐᖓ ᓂᕈᐊᕈᓐᓇᖅᑐᓂᒃ ᐊᒻᒪᓗ ᓄᑖᖑᕆᐊᖅᑕᐅᓯᒪᔪᖅ ᑕᐃᑲᓂ ᓄᓇᓖᑦ 
ᓂᕈᐊᕐᓂᖃᑦᑎᓪᓗᒋᑦ ᐊᒻᒪᓗ ᓄᑖᖑᕆᐊᖅᑕᐅᓂᐊᕐᕆᓪᓗᓂ ᑲᔪᓰᓇᖃᑦᑕᓂᒃᑯᑦ ᓂᕈᐊᖅᑐᓕᕆᔩᑦ 
ᐊᑐᐃᓐᓇᖃᓕᖅᐸᑕ ᖃᕋᓴᐅᔭᒃᑯᑦ ᑐᑭᓯᒋᐊᖅᕕᖓᓂᒃ ᓱᒃᑲᔪᒃᑯᑦ. 
 
ᐃᓱᒪᔅᓲᑕᐅᓂᐊᖅᑐᖅ ᓂᕈᐊᖅᑐᐅᔪᒧᑦ ᐃᓱᒪᓗᑎᒃ ᑎᑎᕋᖅᑕᐅᓯᒪᒋᐊᒥᓂᒃ ᓂᕈᐊᖅᑏᑦ ᐊᑎᖏᓐᓂ, 
ᐃᒪᐃᒃᑲᓗᐊᖅᑎᓪᓗᒍ ᓂᕈᐊᖅᑐᓕᕆᔨᐅᔪᖅ ᐊᕐᕋᒍᒥ ᐊᑕᐅᓯᕐᒥ ᑐᒃᓯᕋᖃᑦᑕᕐᓂᐊᖅᑎᓪᓗᒍ, ᐅᖃᓚᖃᑦᑕᕐᓗᓂ 
ᓄᓇᓕᐅᔪᓄᑦ ᑕᐃᒃᑯᐊ ᐅᑭᐅᖏᑦ 18-ᕋᑕᕐᓯᒪᔪᑦ ᐊᑎᓕᐅᖅᑕᐅᔪᒪᓗᑎᒃ ᐃᖅᑲᐃᑎᑦᑎᒋᐊᕐᓗᑎᒃ ᓄᓇᓕᐅᔪᓂᒃ 
ᑕᐃᒃᑯᐊ ᑲᒪᔭᕆᐊᖃᕐᒪᑕ ᑎᑎᕋᖅᑕᐅᔭᕆᐊᖃᕐᓂᖏᓐᓄᑦ ᓄᓇᓕᐅᔪᓂ ᖃᓄᐃᓕᐅᕐᓂᐅᕙᓐᓂᐊᖅᑐᓂᒃ. 
 
ᓂᕆᐅᙱᑦᑐᒍᑦ ᑕᐃᒪᕋᓗᒃ ᓂᕈᐊᕈᓐᓇᖅᑐᓂᒃ ᐊᑎᓕᐅᕆᓂᐊᕆᐊᒃᓴᖅ ᓯᕗᓪᓕᖅᐹᒥ ᓂᕈᐊᖅᑐᖃᖅᑎᓪᓗᒍ 
ᑕᐃᒪᐃᓚᐅᕋᑦᑕ. ᑕᐃᒪᐃᖃᑦᑕᕐᓂᐊᕋᓗᐊᖅᑐᒍᑦ ᐱᓗᐊᖅᑐᒥᒃ ᑕᒪᒃᑯᓇᓂ ᐃᓄᒋᐊᒃᓯᕙᓪᓕᐊᔪᒻᒪᕆᐅᔪᓂ, 
ᐆᒃᑐᑎᒋᓗᒍ, ᐃᖃᓗᓐᓂ ᖃᐅᔨᒪᔪᒍ ᐃᓄᒋᐊᒃᓯᕙᓪᓕᐊᑐᐃᓐᓇᕐᒪᑕ ᑕᒪᒃᑯᐊ ᑲᒪᒋᔭᖃᑦᑕᕆᐊᖃᕐᓂᐊᖅᑐᑦ ᐊᒻᒪ  



ᐊᐃᐱᖅ, ᐄᐳᕈ 26, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑕᐃᒃᑯᐊ ᓂᕈᐊᖅᑐᓕᕆᔨᐅᔪᑦ ᐅᖃᐅᔾᔨᖃᑦᑕᕐᓗᑎᒃ ᐊᓯᑦᔨᖅᐸᓪᓕᐊᓂᖏᓐᓂᒃ ᐃᓄᒋᐊᓐᓂᖏᑕ, ᓄᓇᖁᑎᖏᓐᓂ 
ᖃᐅᔨᒪᓂᕆᔭᒥᓂᒃ ᐊᒃᓱᕈᐊᕆᓗᐊᕐᓂᐊᖏᓐᓇᑦᑎᒍᑦ ᑎᑎᕋᖅᑕᐅᖁᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ. ᑯᓱᒐᖅ. ᐅᖃᐅᑎᔪᓐᓇᖅᐱᑎᒍᑦ ᐃᕝᕕᑦ ᐃᓱᒪᒋᔭᖓᓂ ᖃᓄᑎᒋ 
ᓈᒻᒪᓈᖅᓯᒪᑎᒋᒻᒪᖔᖅ ᓄᓇᓕᐅᔪᑦ ᐊᑐᓂᑦ ᓄᓇᕗᒻᒥ ᓇᒻᒥᓂᖅ ᒪᓕᒐᓕᐅᖅᑎᖃᕆᐊᖃᕐᒪᖔᑕ? ᖁᔭᓐᓇᒦᒃ, 
ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᑯᓱᒐᖅ. 
 
ᑯᓱᒐᖅ: ᐅᖃᖅᑕᐃᓕᒪᙱᒃᑲᓗᐊᖅᑐᖓ ᑭᓪᓕᓕᕆᓂᕐᒧᑦ ᑲᑎᒪᔨᓄᑦ ᐱᔾᔪᑎᖃᖅᑐᓂᒃ, ᐅᖃᖅᑲᐅᒐᒪ ᐃᓕᒃᓯᓐᓄᑦ 
ᐅᐊᑦᑎᐊᕈ ᐃᓚᒋᔭᐅᖃᑦᑕᓚᐅᕐᓯᒪᒐᒪ ᑭᓪᓕᓕᕐᓂᕐᒧᑦ ᑲᑎᒪᔨᓄᑦ ᐊᒻᒪ ᐅᐸᖃᑦᑕᕐᓯᒪᓪᓗᒋᑦ ᓄᓇᓕᓕᒫᑦᑎᐊᖑᔪᑦ 
ᑐᓴᖅᐸᒃᑐᖓᓗ ᐊᔾᔨᒌᙱᑦᑐᓂᒃ ᐊᑐᓕᖁᔭᐅᔪᓂᒃ ᑕᒪᒃᑯᓇᙵᑦ ᑕᐃᒪᓕ ᑕᒪᓐᓇ ᐅᖃᐅᓯᕆᓗᐊᕋᓗᐊᕋᒃᑯᑦ 
ᑕᐃᒃᑯᓄᖓ ᐅᖃᐅᓯᖃᓕᑐᐃᓐᓇᕆᐊᖃᕋᒪ ᐃᓚᒋᔭᐅᓂᕆᖃᑦᑕᓚᐅᖅᑕᕐᓄᑦ. ᑕᐃᒪᓕ ᐊᑲᐅᒋᓂᕐᓴᕆᓂᐊᖅᑕᕋ 
ᑕᒪᓐᓇ ᐅᐊ ᑲᒪᒋᑉᐸᒍ, ᐅᖃᕈᓐᓇᕋᓗᐊᖅᑐᖓ ᑕᒪᓐᓇ ᐃᓕᖅᑯᓯᐅᔪᖅ ᓇᓗᓇᐃᕐᓯᒪᔭᕗᑦ ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᒪᓕᒐᕐᒥ, ᐋᖅᑭᒋᐊᕆᔪᓐᓇᕐᓂ ᐱᕕᖃᖅᑎᑦᑎᓚᐅᕐᒪᑦ ᑭᓪᓕᓕᐅᕐᓂᕐᒧᑦ ᑲᑎᒪᔨᓂᒃ 
ᕿᒥᕐᕈᔪᓐᓇᕐᓗᑎᒃ ᑐᒃᓯᕋᐅᑕᐅᔪᓂᒃ ᐊᒻᒪᓗ ᐅᖃᖃᑎᒋᓐᓂᕐᒧᑦ ᑕᒪᒃᑯᓂᖓ ᓄᓇᓕᐅᔪᓂᒃ. 
 
ᕿᒥᕐᕈᒍᑎᒃ ᒪᓕᒃᑕᐅᔭᕆᐊᖃᖅᑐᓂᕐᒃ, ᖃᓄᖅᑐᕈᓐᓇᕐᓂᕐᒧᓪᓗ, ᓄᓇᓕᐅᔪᑦ ᐱᔪᒪᔭᖏᑦ, ᓄᓇᖏᑕ ᓇᒦᓐᓂᖏᑦ, 
ᐃᖏᕐᕋᖃᑦᑕᐅᑎᖏᑦ ᐊᒻᒪᓗ ᐅᖃᖃᑎᒋᖃᑦᑕᕐᓂᖏᑦ ᑕᒪᒃᑯᓇᓂ ᓄᓇᓕᓐᓂ ᓇᓚᓪᓗᒋᓪᓗ ᐃᓄᐃᑦ ᐅᖃᖅᑐᑦ 
ᑲᑎᒪᓂᐅᔪᓂ ᓇᓕᒧᓕᖅᑎᓐᓇᓱᐊᕐᓗᒍ ᐊᑭᖏᓐᓄᑦ ᒪᓕᒐᓕᐅᖅᑎᖃᕐᓂᕐᒧᑦ ᐊᒻᒪᓗ ᐊᓯᖏᓐᓄᑦ ᐃᓄᐃᑦ 
ᐱᔪᒪᔭᖏᓐᓂᒃ ᒐᕙᒪᖃᕈᓐᓇᕐᓂᕐᒧᑦ, ᑕᒪᒃᑯᐊ ᑭᒡᒐᖅᑐᖅᑕᐅᔪᑦ ᐃᓄᒋᐊᓐᓂᖏᑦ ᒪᓕᑦᑐᒋᑦ ᑕᒪᓐᓇ 
ᓴᖅᑭᕐᓂᖃᕈᓐᓇᑦᑎᐊᖅᐸᓪᓚᐃᔪᖅ, ᑭᓯᐊᓂᓕ ᑕᒪᓐᓇ ᐅᖃᐅᓯᐅᖁᖓᕋᔭᖅᑕᕋ ᑭᓪᓕᓕᕐᓂᕐᒧᑦ ᑲᒥᓱᓇᐅᔪᒧᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᐊ. 
 
ᐅᐊ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᔾᔪᑎᒋᔭᖏᑦ ᑭᓪᓕᓕᕐᓂᕐᒧᑦ ᑲᑎᒪᔨᓄᑦ ᓇᓗᓇᐃᖅᑕᐅᓯᒪᔪᑦ ᒪᓕᒐᕐᒥᒃ ᐃᓚᖓᓂ 
21. ᑕᒪᓐᓇ ᓂᕈᐊᖅᑐᓕᕆᓂᐅᔪᖅ ᐊᐅᓚᑦᑎᔾᔪᑎᓪᓗᐊᑕᐅᒻᒪᑦ ᑕᒪᒃᑯᐊ ᐃᓄᒋᐊᓐᓂᖏᓐᓄᑦ ᓄᓇᓕᐅᔪᓄᑦ 
ᐊᔾᔨᑐᐃᓐᓇᕆᐸᓗᒃᑐᓂᐅᒃ ᑭᒥᑦᑐᒻᒪᕆᐅᔪᑦ ᓄᓇᓕᐅᔪᑦ ᓇᒻᒥᓂᖅ ᒪᓕᒐᓕᐅᖅᑎᖃᕐᓗᑎᒃ ᑭᒡᒐᖅᑐᐃᓗᑎᒃ ᑕᐃᒪᓕ 
ᐃᒪᐃᒃᑲᔭᖅᐳᖅ ᑕᒪᒃᑯᐊ ᐊᖏᓂᕐᓴᐅᔪᑦ ᓄᓇᓕᐅᔪᑦ ᓲᕐᓗ ᐃᖃᓗᐃᑦ ᐊᒥᓱᓂᓪᓕ ᑕᐃᒪᐃᓐᓇᓗᐊᖅ 
ᐱᑕᖃᕆᐊᖃᕋᔭᖅᐳᖅ ᒪᓕᒐᓕᐅᖅᑎᑦᑐᑦ ᑭᒡᒐᖅᑐᐃᔪᒥᒃ. ᐊᒥᓱᕈᕆᐊᖅᑐᒻᒪᕆᐅᒐᔭᖅᑐᑦ ᒪᓕᒐᓕᐅᖅᑎᐅᔪᑦ ᐃᒫᒃ 
ᓄᓇᓕᐅᔪᖅ ᐊᑕᐅᓯᖅ ᒥᑭᔪᑯᓗ ᐃᓄᖃᕈᓂ 500 ᒪᓕᒐᓕᐅᖅᑎᖃᕐᓗᓂ ᑕᐃᒪᓕ ᐃᖃᓗᐃᑦ ᒪᓕᒐᓕᐅᖅᑎᖏᑦ 
ᑕᐃᒪᐃᓐᓇᓪᓗᐊᓂᒃ ᐃᓄᒋᐊᓐᓂᖃᕆᐊᖃᕋᔭᕆᕗᑦ ᑕᒪᓐᓇᓗ ᐊᓯᔾᔨᑲᓐᓂᕋᔭᖅᐳᖅ ᖃᓄᐃᓕᖓᓂᖓᓂ 
ᒪᓕᒐᓕᐅᕐᕕᐅᑉ. 
 
ᐃᓱᒪᒋᔭᕋᓕ ᖃᓄᐃᓗᐊᙱᒻᒪᑦ ᐃᒃᐱᓐᓇᕐᓂᖃᒻᒪᕆᒃᑲᔭᕐᒪᑦ ᐊᑭᖏᓐᓄᑦ ᐊᒻᒪ ᖃᓄᐃᑦᑐᓂᖓᓄᑦ 
ᒪᓕᒐᓕᐅᕐᕕᐅᔪᑉ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᑯᓱᒐᖅ ᐊᒻᒪᓗ ᐅᐊᕐ ᑭᐅᔾᔪᑎᒃᓯᓐᓄᑦ. ᐊᑦᔨᑐᐃᓐᓇᐸᓗᐊ 
ᖃᓄᐃᒍᑎᐅᔫᑉ ᔫᑳᓐᒥ ᖁᓕᐅᕙᓪᓚᐃᔪᑦ ᒪᓕᒐᓕᐅᖅᑎᖏᑦ ᒪᓕᒐᓕᐅᖅᕕᖓᓂ, ᒐᕙᒪᓕᕆᓂᐅᒐᓗᐊᖅᑎᓪᓗᒍ. 
ᖁᓕᐅᔪᑦ ᒪᓕᒐᓕᐅᖅᑎᖏᑦ ᑕᕝᕙᖔᓐᓂᑰᔪᑦ Whitehorse-ᒥᒃ 15-ᒍᔪᓂᒃ 16-ᓗᑭᐊᖅ, ᑕᐃᒪᓕ ᐃᓚᖏᑦ 
ᒥᑭᓂᖅᓴᐅᔪᑦ ᓄᓇᓖᑦ ᓄᓇᖓᓂ ᔫᑳᓐ ᑭᒡᒐᑐᖅᑎᖃᖏᓂᖅᓴᐅᔪᑦ. 
 
ᒥᔅ. ᑯᓱᒐᖅ ᐅᖃᐅᓯᖃᖅᑲᐅᒻᒪᑦ ᐅᖃᐅᓯᖃᕈᒪᑦᑎᐊᖏᓐᓂᕋᑦᑐᓂ ᑕᒪᑐᒥᖓ ᑭᓪᓕᒋᔭᖏᓐᓄᑦ ᐱᓕᕆᔨᐅᔪᐃᑦ 
ᒥᒃᓵᓄᑦ. ᐱᑕᖃᖏᓇᑦᑕᓕ ᑭᓪᓕᒋᔭᖏᓐᓄᑦ ᐱᓕᕆᔨᐅᔪᓂᒃ ᒫᓐᓇᐅᔪᖅ. ᐃᓱᒪᓪᓗᖓᓕ ᐱᑕᖃᓕᕐᓂᕈᑦᑕ 
ᐱᓕᕆᔨᐅᔪᓂᒃ ᑭᓪᓕᖏᓐᓄᑦ ᑖᓐᓇ ᑯᓱᒐᖅ ᐃᓱᒪᖃᒻᒪᖔᖅ ᓂᕈᐊᖅᑐᓕᕆᔨᒻᒪᕆᐅᔪᖅ 
ᐱᓕᕆᖃᑎᖃᕆᐊᖃᕐᒪᖔᖅ ᑖᒃᑯᓂᖓ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᑯᓱᒐᖅ. 
 
ᑯᓱᒐᖅ: ᖁᔭᓐᓇᒦᒃ. ᓯᕗᓪᓕᖅᐹᒥ ᐅᖃᐅᓯᖃᕈᓐᓇᕈᒪ ᔫᑳᓐ ᒥᒃᓵᓄᑦ. ᑲᑎᒪᖃᑎᖃᖃᑦᑕᖅᓯᒪᒐᒪ 
ᐱᓕᕆᔨᐅᖃᑎᓐᓂᒃ ᓂᕆᐅᓚᐅᖏᒻᒥᒐᒪᑦᑕᐅᖅ ᖃᐅᔨᓕᕋᒪ 2/3 ᐃᓄᖏᑦ ᔫᑳᓐ Whitehorse%ᒦᑦᑐᑦ. 
ᐃᓱᒪᒋᔭᓐᓂᒃ ᓱᕋᐃᑎᐊᖅᑐᖅ ᖃᓄᖅ ᓄᓇᓖᑦ ᐱᓕᕆᖃᑦᑕᕐᒪᖔᑕ. ᐃᓱᒪᒋᓗ ᑕᐃᒪᓐᓇᐅᔪᑦ 2/3 ᐊᒥᓲᓂᓖᑦ 
ᐃᓄᐃᑦ ᓄᓇᕗᒻᒥ ᐃᖃᓗᓐᓃᑦᑐᑦ. ᐃᓱᒪᒋᔭᖃᕐᓂᕗᑦ ᐊᑦᔨᒋᒐᔭᖏᑎᐊᖅᑕᖓ ᖃᓄᖅ ᐊᐅᓚᓂᖃᒻᒪᖔᑦᑕ. 
 
ᐊᑲᐅᖏᓕᐅᕈᑎᖃᖏᑦᑐᖓ ᑭᓪᓕᒋᔭᐅᔪᓄᑦ ᐱᓕᕆᔨᐅᔪᓂᒃ ᐱᓕᕆᐊᕆᔭᕋᓕ ᓇᓗᓇᐃᖅᓯᒪᑦᑎᐊᕐᒪᑦ ᒪᓕᒐᕐᓂ. 
ᓄᓇᙳᐊᑎᒍᑦ ᐱᔨᑦᑎᕈᑎᖃᖃᑦᑕᕋᓗᐊᖅᑐᒍᑦ ᑭᓪᓕᒋᔭᖏᓐᓄᑦ ᐱᓕᕆᔨᐅᔪᓂᒃ. ᐊᓪᓚᒡᕕᖃᑦᑎᐸᑦᑐᒋᓪᓗ, ᐊᒻᒪᓗ 
ᑲᒪᒋᔭᖃᑦᑐᑕᓗ ᑎᑎᕋᖅᑕᐅᒋᐊᖓᖅᑐᓂᒃ ᒪᓕᒐᒃᓴᓂᒃ ᐱᓕᕆᐊᖑᔪᓂᑯᓂᒃ. ᐃᓱᒪᒋᓪᓗᒍ ᑕᒪᓐᓇ 
ᐱᐅᓪᓚᕆᒋᐊᖓᓂᒃ ᐱᓕᕆᐊᕆᔭᕗᑦ ᐊᓪᓚᕕᑦᑎᓐᓂᒃ ᓄᓇᙳᐊᓕᐅᕈᓐᓇᖃᑦᑕᕋᑦᑕ. ᖃᐅᔨᒪᓪᓗᑕᓗ ᐃᓚᖏᓐᓂᒃ 
ᓴᓇᔪᓕᕆᓂᕐᒧᑦ ᐱᑦᔪᑎᐅᔪᑦ ᐊᓯᔾᔨᕈᑎᐅᒋᐊᓖᑦ ᑖᒃᑯᓇᙵᑦ ᑭᓪᓕᒋᔭᖏᓐᓄᑦ ᐱᓕᕆᔨᒃᑯᓐᓂᑦ. 
 
ᓲᕐᓗ ᐃᖃᓗᓐᓂ ᐱᑕᖃᓕᕋᑦᑕ ᓂᕈᐊᖅᑎᒋᓯᒪᔭᑦᑎᓐᓂᒃ ᓇᒥᑐᐃᓐᓈᓗᒃ. ᑕᐃᒪᓐᓇ ᓴᓇᔪᓕᕆᓂᕐᒧᑦ 
ᐊᓯᔾᔨᖅᑕᐅᔭᕆᐊᖃᑦᑎᐊᖅᑐᑦ, ᐊᓯᖏᓐᓂᖑᓐᓃᑦ ᐊᓯᔾᔨᖅᑐᖃᕐᓂᐊᖏᒃᑲᓗᐊᖅᑎᓪᓗᒍ ᓯᕗᓂᒃᓴᑎᓐᓂ 
ᑭᓪᓕᒋᔭᖏᓐᓄᑦ ᐱᓕᕆᔨᐅᔪᓄᑦ. 
 
ᐊᐅᓚᑦᑎᓂᒃᑯᓪᓕ, ᐋᒡᒐ, ᐊᑲᐅᖏᓕᐅᕈᑎᖃᖏᑦᑐᖓ ᐱᓕᕆᖃᑎᖃᕐᓂᕐᓄᑦ ᑖᒃᑯᓂᖓ ᑭᓪᓕᒋᔭᖏᓐᓄᑦ 
ᐱᓕᕆᔨᐅᔪᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇᓕ ᐊᐱᖅᑯᑎᐅᔪᖅ ᐅᐊᕐᒧᑦ. ᓄᓇᕘᒥ, ᐱᖓᓲᕗᑦ ᐊᕕᑦᑐᖅᓯᒪᔪᑦ. 
ᕿᑎᕐᒥᐅᓂ ᐱᖓᓱᓂᒃ ᒪᓕᒐᓕᐅᖅᑎᖃᑦᑐᒍᑦ ᒪᓕᒐᓕᐅᖅᕕᒻᒧᑦ. ᒪᓕᒐᓕᐅᖅᑎᖃᑦᑐᑕᓗ ᑭᒡᒐᖅᑐᐅᔪᓂᒃ ᑎᓴᒪᓂᒃ 
ᓄᓇᓕᓐᓂᑦ, ᐃᓚᓕᐅᑎᓗᒍ ᒪᕐᕉᒃ ᒥᑭᓛᒃ ᓄᓇᓕᐅᔫᒃ. 
 
ᒪᓕᒐᓕᐅᖅᑎᖃᑦᑐᑕᓗ, ᒪᓕᒐᓕᐅᖅᑎᐅᖃᑎᒐ ᑕᓕᖅᐱᓐᓃᑦᑐᖅ, ᓯᑏᕝ ᒪᑉᓴᓚᒃ ᓇᐅᔮᒥᐅᑕᖅ ᑭᓯᐊᓂᓕ 
ᑭᒡᒐᖅᑐᐃᔪᖅ ᑰᒑᕈᒥᒃ. ᑕᐃᒪᓕ ᐃᓄᐃᑦ ᐊᐱᕆᔭᕋᐃᒻᒪᑕ ᐅᕙᑦᑎᓐᓂᒃ ᖃᑦᑎᐅᒻᒪᖔᑕ ᒪᓕᒐᓕᐅᖅᑎᖏ 
ᒪᓕᒐᓕᐅᖅᕕᐅᑉ ᕿᑎᕐᒥᐅᓄᑦ, ᐅᖃᖃᑦᑕᖅᑐᒍᑦ ᐱᖓᓱ ᐊᕐᕙᖓᓗ. ᑭᕙᓪᓕᕐᒥᓕ ᑕᓪᓕᒪᐅᔪᑦ ᐊᒻᒪᓗ ᐊᕐᕙᖓ. 
ᑕᐃᒪᓕ ᒥᔅ. ᒪᑉᓴᓚᒃ, ᒪᕐᕉᓐᓂᒃ ᐊᕕᑦᑐᖅᓯᒪᔫᓂ ᐱᓕᕆᔭᕆᐊᖃᖃᑦᑕᖅᑐᖅ. ᖃᐅᔨᒪᖏᑦᑐᖓ ᖃᓄᓪᓚᑦᑖᖅ 
ᐱᓕᕆᖃᑦᑕᕐᒪᖔᖅ. 

ᓯᕗᓂᒃᑎᓐᓂ ᓇᓗᖏᓚᖓ ᒪᑉᓴᓚᒃ ᑕᒪᑐᒧᖓ ᓂᓪᓕᐅᑎᖃᕈᓐᓇᓂᖅᓴᐅᓛᖅᑐᖅ. ᓯᕗᓂᒃᑎᓐᓂ 
ᑐᑭᖃᕐᓂᖅᓴᐅᒐᔭᙱᒻᒫᑦ ᓄᓇᓖᑦ ᑰᒑᖅᔪᒃ ᓇᒻᒥᓂᖅ ᒪᓕᒐᓕᐅᖅᑎᖃᓕᕐᓗᓂ ᐊᒻᒪᓗ ᑲᑎᓪᓗᒋᑦ ᒪᕐᕉᒃ ᓄᓇᓖᑦ 
ᑕᐃᑲᓂ. ᐱᑕᖃᖏᓂᖅᓴᐅᓕᕋᔭᖅᑐᖅ ᖄᖓᒎᖅᑕᕐᓂᐅᔫᖅ ᒪᕐᕉᓐᓄᑦ ᐊᕕᑦᑐᖅᓯᒪᓂᐅᔫᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐅᐊᕐ. 
 
ᐅᐊᕐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑐᑭᖃᑦᑎᐊᖅᑐᖅ. ᐃᓱᒪᓪᓗᖓᓗ ᐃᓚᒋᔭᐅᒋᐊᖓᓂᒃ ᐱᓕᕆᐊᖑᔪᖅ 
ᐱᖁᔭᓂ. ᑐᓴᐅᒪᖃᑦᑕᐅᑎᔾᔪᑎᐅᕙᑦᑐᑦ ᐊᑦᔨᒌᖏᑦᑐᓂ ᓄᓇᕗᑦ ᐃᓚᖏᓐᓂ, ᓲᖃᐃᒻᒪᓘᓐᓃᑦ ᐊᐅᓚᑦᑎᓂᒃᑯᑦ 
ᑭᓪᓕᒋᔭᐅᔪᑦ ᐊᕕᑦᑐᖅᓯᒪᓂᒃᑯᑦ, ᑕᒪᒃᑯᐊᓕᒫᑦ ᐊᑐᖅᑕᐅᖃᑦᑕᖅᑐᑦ ᑖᒃᑯᐊ ᑭᓪᓕᒋᔭᐅᔪᓄᑦ ᐱᓕᕆᔨᐅᔪᑦ 
ᑕᑯᓇᒍᓐᓇᖅᑕᖏᑦ. 
 
ᐅᕙᒍᓪᓕ ᓲᖃᐃᒻᒪ ᑭᖑᓪᓕᖅᐹᒥ ᓂᕈᐊᕐᓂᖃᑦᑎᓪᓗᑕ ᑐᓂᔭᐅᓚᐅᖅᑐᒍᑦ ᐊᑦᔨᑐᐃᓐᓇᖓᓂᒃ ᓂᕈᐊᖅᑎᒋᔭᑦᑎᓐᓂᒃ 
ᓯᕗᓂᐊᒍᑦ ᐋᖅᑭᒃᑕᐅᓯᒪᓚᐅᖅᑐᓂ ᑖᓐᓇ ᐱᖁᔭᖅ ᐃᒻᒥᒃᑯᑦ ᐊᒃᑐᐃᓂᖃᖏᑦᑐᓂ ᑭᓪᓕᖁᑎᒋᔭᐅᔪᓂᒃ. 
ᐃᓱᒪᓇᖅᑐᖅ ᑕᐃᓐᓇ ᓄᑖᖅ ᑭᓪᓕᒋᔭᐅᔪᓄᑦ ᐱᓕᕆᔨᐅᔪᑦ ᐊᓪᓚᒡᕕᖃᓕᖅᐸᑕ, ᑕᒪᓐᓇ ᐃᓚᒋᔭᐅᒐᔭᕆᐊᖓᓂᒃ 
ᑕᑯᓇᒃᑕᐅᓗᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᐊᕐ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕚᐅᑕᖅ. ᖁᔭᓐᓇᒦᒃ, ᒥᔅᑕ. ᐅᐊᕐ ᐅᖃᐅᓯᕆᔭᓐᓄᑦ. ᓅᒋᐊᕐᓗᑕ ᐅᕗᖓ ᒪᑉᐱᖅᑐᒐᖅ H-
2 ᖓᓂ, ᐊᓄᓪᓚᒃᓯᐊᑦ ᓂᕈᐊᕐᓂᖏᑦ. ᐊᑐᓕᖁᔨᔾᔪᑎᓕᐅᓚᐅᕋᕕᑦ. ᑐᓴᕈᒪᑐᐃᓐᓇᖅᑐᖓ ᐊᓄᓪᓚᑦᓯᐊᖑᓯᒪᔪᓂᑦ 
ᓂᕈᐊᖅᑐᖃᓚᐅᕐᒪᖔᖅ 2004-ᒥ ᓂᕈᐊᕐᓂᖃᑦᑎᓪᓗᒋᑦ. ᑕᐃᓐᓇ ᐱᓯᒪᕕᓯᐅᒃ ᑐᑭᓯᒋᐊᕈᑎᐅᔪᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᑯᓱᒐᖅ. 
 
ᑯᓱᒐᖅ: ᐃᒃᓯᕙᐅᑖᖅ, ᓇᓗᓇᐃᖅᓯᒪᑦᓯᐊᖅᑐᓂᒃ ᑐᓴᕋᑦᓴᐅᔪᓂᒃ ᐱᑕᖃᖏᑦᑐᖓ ᓈᓴᐅᑎᓂᒃ ᓂᕈᐊᖅᑐᕕᓂᕐᓂᒃ 
ᑎᒍᔭᐅᒪᔪᓂᒃ, ᐱᔾᔪᑎᒋᑦᓱᒍ ᓂᕈᐊᕈᑎᕕᓂᖏᑦ ᐊᔾᔨᐅᖏᒻᒪᑕ ᑲᒪᒋᔭᐅᕙᑦᓱᑎᓪᓗ ᐃᓕᓐᓂᐊᕐᑎᑎᑐᑦ ᐅᕙᓘᓐᓃᑦ 
ᐊᐅᓪᓚᖅᓯᒪᔪᕕᓂᖅᑎᑐᑦ ᕿᑲᕆᐊᖅᓯᒪᔪᑎᑐᑦ. 
 
ᖃᐅᔨᒪᖏᑦᑐᖓ ᓈᓴᐅᑎᖏᓐᓂᒃ ᓂᕈᐊᕈᑕᐅᒐᔭᖅᑐᕕᓂᕐᓂᒃ ᐊᐅᓪᓚᖅᑎᑕᕕᓂᕐᓂᒃ ᕿᑭᕐᑖᓗᒻᒥᒃ 
ᐃᑲᔪᖅᑕᐅᕕᒻᒧᑦ, ᖃᐅᔨᒪᖏᑦᑐᖓᓗ ᖃᓪᓗᓈᓄᑦ ᐊᐅᓪᓚᑎᑦᓯᔪᖃᖅᓂᕐᒪᖔᑦ, ᑕᐃᒪᐃᑦᑐᓂᒃ ᐱᓯᒪᖃᑦᑕᖏᓐᓇᑦᑕ 
ᓈᓴᐅᑎᓂᒃ ᐊᕕᑦᓯᒪᒍᑕᐅᒐᔭᖅᑐᓂᒃ, ᐅᑎᕐᕕᐅᒐᔭᕈᑦᑕ ᐃᓕᓐᓂᐊᕐᑎᓂᒃ ᐅᕙᓘᓐᓃᑦ. 
 
ᒥᑭᔫᒻᒪᑕ ᖃᑦᓯᐅᓂᖏᑦ ᓄᓇᕗᒻᒥᑦ, ᓇᓗᓇᐃᖅᓯᓯᒪᑦᓯᐊᕋᓱᐊᖃᑦᑕᕋᑦᑕ ᓂᕈᐊᕐᓂᐅᔪᖅ 
ᑐᓴᖅᑕᐅᒋᐊᖃᖏᒋᐊᖓᓂᒃ, ᖃᓄᕐᓗ ᐃᓄᒃ ᓂᕈᐊᖅᑐᕕᓂᐅᒻᒪᖔᑦ, ᓇᓗᓇᐃᖅᓯᓗᐊᕆᐊᖃᖏᓐᓇᑕᓗ. 
 
ᖃᐅᔨᒪᒐᑦᓯ ᒪᕐᕈᐃᓐᓇᐅᔪᕕᓂᐅᑉᐸᑎᒃ ᓂᕈᐊᖅᑐᕕᓃᒃ ᓂᕈᐊᖅᑕᐅᔫᑉ ᑭᒡᒐᖅᑐᐃᕕᖏᓐᓂᒃ ᖃᐅᔨᒪᓕᑐᐊᕈᑦᓯ 
ᐊᑕᐅᓯᖅ ᐃᓕᓐᓂᐊᕐᑎᐅᒋᐊᖓᓂᒃ ᐊᒻᒪᓗ ᐊᑕᐅᓯᖅ ᑎᒍᔭᐅᒪᑐᐊᖅᐸᑦ, ᖃᐅᔨᒪᓕᕋᔭᕋᖅᓯ 
ᑐᓴᕈᒪᓗᐊᖏᑦᑕᓯᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑯᓱᒐᖅ. ᐃᕐᓂᕋ ᓂᕈᐊᓚᐅᖅᓯᒪᒻᒪᑦ ᐃᓕᓐᓂᐊᕐᕕᐊᓗᒻᒥᒃ. 
ᖃᓄᐃᒋᓚᐅᖅᓯᒪᖏᑦᑕᖓᓕ, ᓂᕈᐊᕈᓇᓚᐅᖅᓯᒪᒻᒪᑦ. 
 
ᖃᐅᔨᒪᕖᑦ ᓇᒻᒪᑦᓴᖏᑦᑐᕕᓂᕐᓂᒃ ᑎᒍᔭᐅᒪᔪᓂᒃ ᐃᓚᒋᔭᐅᒍᒪᔪᕕᓂᕐᓂᒃ ᓂᕈᐊᕐᓂᐅᔪᒧᑦ. ᐅᓐᓂᕐᓗᖅᑐᖃᓚᐅᖅᐹ 
ᖃᓄᑐᐃᓐᓇᖅ ᓂᕈᐊᕐᓂᐅᑉ ᐊᐅᓚᓂᕆᔭᖓᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᑯᓱᒐᖅ. 
 
ᑯᓱᒐᖅ: ᓈᒻᒪᓴᖏᑦᑐᖅᑕᖃᔪᖏᑦᑐᖅ, ᑲᒪᔨᐅᔪᑦ ᐃᑲᔪᖅᑕᐅᕕᓐᓂᑦ ᑎᒍᔭᐅᒪᕕᐅᔪᓂᒃ ᐃᑉᐱᒍᓱᑦᓯᐊᔪᔪᑦ 
ᓂᕈᐊᕈᒪᓐᓂᑐᐊᖅᐸᑕ ᓂᕈᐊᕈᓐᓇᕆᐊᖏᓐᓂᒃ, ᖃᐅᔨᒪᑎᑕᐅᔪᔪᑦ. 
 
ᐊᒥᓱᒻᒪᕆᓐᓂᑦ ᑐᓴᒐᒃᓴᓕᐅᖅᓯᒪᕗᒍᑦ ᓂᕕᓐᖓᒐᕐᓂᓪᓗ ᓇᒃᓯᐅᔾᔭᐅᓚᐅᖅᑐᓂᑦ ᑕᐃᒃᑯᓄᖓ ᐊᒻᒪᓗ 
ᐃᑲᔪᕐᓂᖃᖅᑐᒥᓂᐅᓇᓱᒋᕙᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑯᓱᒐᖅ ᑐᓴᖅᕋᑦᓴᐅᔪᓄᑦ, ᕿᒥᕐᕈᑲᐃᓐᓇᕋᒪ ᓇᓗᓇᐃᖅᑕᐅᓯᒪᔪᓂᒃ 
ᕆ-ᒥ, ᓂᕈᐊᓂᐅᔪᓄᑦ ᒪᓕᒐᕐᓂᒃ, ᓈᒻᒪᓴᖏᑦᑐᕕᓂᕐᓄᑦ ᐸᓖᓯᒃᑯᓐᓄᑦ. ᓇᓗᓇᐃᔭᐃᑦᓯᐊᕐᒪᑕ ᑲᒪᔾᔪᓯᐅᔪᓂᒃ 
ᓂᕈᐊᖅᓂᐅᔪᓄᑦ, ᑮᓇᐅᔭᓕᕆᓂᕐᒨᖓᔪᓂᒃ ᐃᓚᒋᔭᐅᔪᓂᒃ ᓂᕈᐊᕋᑦᓴᐅᔪᓄᑦ ᐊᑐᕆᐊᓕᖏᓐᓄᑦ. 
 
ᑐᑭᓕᐊᒃᑲᓐᓂᕈᑎᒋᓗᒍ ᒪᓕᒐᓕᐅᖅᑎᐅᖃᑎᒻᒪ ᑲᖏᕐᖠᓂᕐᒥᒃ ᐅᖃᐅᓯᖃᖅᑎᓪᓗᒍ ᐸᐃᑉᐹᓕᕆᓂᕐᒧᑦ. 
ᓇᓗᓇᐃᖅᓯᒪᔪᑕᖃᖅᑳ ᐅᓂᒃᑳᓕᐊᕕᓂᕐᓂᒃ, ᑕᐃᔭᐅᔪᖅ ᐱᒍᓐᓇᖏᓐᓂᖏᓐᓄᑦ ᓂᕈᐊᕋᑦᓴᐅᔪᑦ, ᒪᓕᒐᕐᓂ 14-ᒥ, 
ᒪᑉᐱᖅᑐᒐᖅ ᕼ-12ᒥ 23-ᒧ. 
 
ᐃᓱᒪᒐᒪ, ᖃᑦᓯᓂᒃ ᐃᓄᓐᓂᒃ ᐱᒍᓐᓇᕐᓂᕋᐃᓯᒪᖏᓪᓚᑎᑦ ᓂᕈᐊᕋᑦᓴᐅᔪᒧᑦ, ᐊᒻᒪᓗ ᖃᐅᔨᒪᑎᑕᐅᓯᒪᕚᑦ 
ᑕᒪᑐᒪᖓᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐲᑐᓴᓐ, ᑯᓱᒐᖅ. 
 
ᑯᓱᒐᖅ: ᖁᔭᓐᓇᒦᒃ. ᓈᓴᐅᑎᖏᑦ 29. ᑎᑎᕋᖅᓯᒪᔪᓂᒃ ᓇᓗᓇᐃᔭᐃᖅᓯᓯᒪᔪᖃᖏᒻᒪᑦ, 
ᖃᐅᔨᒃᑲᐃᒋᐊᖃᕆᐊᑦᓴᓐᓂᒃ ᐃᓄᓐᓂᒃ ᐅᖃᐅᑎᓗᒋᓪᓗ ᓂᕈᐊᕋᑦᓴᐅᒍᓐᓇᖏᒋᐊᖏᓐᓂᒃ ᓂᕈᐊᕐᓂᐅᒐᔭᖅᑐᒧᑦ. 
 
ᑐᖓᓱᑦᑎᑦᓯᓂᕐᔫᔮᖏᒻᒪᑦ ᑐᓴᕐᑎᑦᓯᓂᖅ ᐅᕙᓘᓐᓃᑦ ᐅᖃᐅᔾᔨᓂᖅ. ᖃᐅᔨᒪᖏᑦᑐᖓ ᐊᓯᐊᒍᑦ, ᐊᐱᖅᑯᑎᓐᓅᕕᑦ 
ᑭᐅᔾᔪᑎᒐ. ᑎᑎᖅᑲᖅ ᓴᖅᑭᖅᑕᐅᔪᖅ ᓇᓗᓇᐃᖅᓯᓂᐅᒻᒪᑦ ᓂᕈᐊᕋᑦᓴᐅᒍᓐᓇᖏᒋᐊᖓᓂᒃ ᓂᕈᐊᕐᓇᐅᓕᒻᒥᑉᐸᑦ 
ᑕᐃᒪᐃᒋᐊᖃᖅᑐᖅᔫᔭᖏᒻᒪᑦ, ᐃᓄᐃᑦ ᓂᕈᐊᕋᑦᓴᐅᒍᒪᒐᔭᖅᑑᔮᖏᒻᒪᑕᓕ ᓂᕈᐊᕐᓇᐅᓕᒻᒥᑉᐸᑦ. ᑎᑎᖅᑲᕐᒥᒃ 
ᐱᓯᒪᒐᔭᖅᐸᑕ ᐊᕐᕌᒍᐃᑦ ᓯᑕᒪᑦ ᓈᓯᒪᓕᖅᑎᓪᓗᒋᑦ ᓂᕈᐊᕐᓂᐅᑲᓐᓂᕋᔭᖅᑎᓪᓗᒍ, ᖃᐅᔨᒪᖏᑦᑐᖓᓕ. 
ᐃᓱᒪᒋᖏᑦᓇᖅᑕᕋᓗᐊᕋ, ᖃᖓᒃᑯᑭᐊᖓᐃ ᓇᓗᓇᐃᖅᓯᒐᔭᕈᑦᑕ. ᐃᓄᓐᓂᒃ ᑲᙳᓱᑦᑎᑦᓯᒍᒪᖏᓐᓇᑦᑕ 
ᓂᕈᐊᕋᑦᓴᐅᒍᑎᒥᓐᓂᒃ ᑐᓂᓯᓯᒐᐃᒻᒪᑕ ᖃᐅᔨᑕᐃᓐᓇᖅᓱᑎᓪᓗ ᐱᒍᓐᓇᖏᒋᐊᖏᓐᓂᒃ. 

ᓂᕈᐊᕐᓇᐅᔫᑉ ᐅᓪᓗᖓᖃᐃ ᑕᖅᑮᒃ ᒪᕐᕉᒃ ᐅᕙᓘᓐᓃᑦ ᐱᖓᓱᑦ ᓯᕗᖓᒍᑦ ᑎᑎᕋᖅᕕᒋᒐᔭᖅᑕᒃᑲ 
ᐃᖅᑲᐃᑎᒋᐊᖅᓗᒋᑦ ᑕᐃᒪᐃᒍᓐᓇᖏᒋᐊᖏᓐᓂᒃ. 
 
ᑕᐃᒪᐃᑐᐊᖅᐸᑦ, ᐅᖃᖅᑲᐅᒻᒪᑦ ᐅᑉᓕᒃ ᐅᓂᒃᑳᓕᐊᒥᓃᑦᑐᕕᓂᐅᒋᐊᖏᓐᓂᒃ, ᑕᖅᑳᓃᑦᑐᐃᑦ ᐃᓄᐃᑦ 
ᐃᑦᓯᕚᑐᐃᓐᓇᑐᑦᓴᐅᕙᖏᒻᒪᑕ ᐅᓐᓄᒃᑯᑦ ᐅᖃᓕᒫᖅᓱᑎᒃ ᐅᓂᒃᑳᓕᐊᒥᓂᕐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑯᓱᒐᖅ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑯᓱᒐᖅ. ᖃᐅᔨᒪᔪᖓ ᒪᓕᒐᓕᐅᖅᑎᐅᑦᓱᑕ ᒪᓕᒐᓕᐅᕐᕕᒻᒥᑦ 
ᐸᐃᑉᐹᖁᑎᕗᑦ ᑲᒪᒋᑦᓴᐅᑎᒋᒋᐊᖃᔪᒐᑦᑎᒍ ᓂᕈᐊᖅᑕᐅᓚᐅᖅᓱᑕ ᐊᖏᖅᑎᑕᐅᒋᐊᖃᕐᓂᑦᑎᓐᓄᑦ 
ᐃᑦᓯᕚᓚᐅᖏᑎᑦᑎᓂᓪᓗ ᒪᓕᒐᓕᐅᖅᑎᐅᓗᑕ ᒪᓕᒐᓕᐅᕐᕕᒻᒥᑦ. ᐸᐃᑉᐹᓕᒫᕌᓗᓐᓂᑦ ᑮᓇᐅᔭᓕᕆᓂᕐᒨᖓᔪᓂᓪᓗ 
ᐊᑐᐃᓐᓇᕈᐃᔭᕆᐊᖃᓚᐅᖅᓯᒪᔭᕗᒍᑦ. ᓴᖅᑭᖅᑕᐅᑦᓴᐅᑎᒋᑦᑕᖅᑯᑦ ᐱᕙᓪᓕᐊᔪᒃᑯᑦ ᐅᖃᓕᒫᖅᑕᐅᓂᐊᖅᑎᓪᓗᒋᑦ 
ᑕᖅᑳᓂᑦ ᐃᓄᓐᓄᑦ. ᑐᓴᕋᑦᓴᖅᑕᖃᓚᐅᖅᓯᒪᕙᓪᓚᐃᔪᖅ. ᐃᖅᑲᐃᑦᓴᐅᑎᒋᒍᓐᓇᖏᑦᑕᕋ, ᑭᓯᐊᓂ 
ᑐᓴᕋᑦᓴᖅᑕᖃᓚᐅᖅᓯᒪᔪᖅ ᐱᕙᓪᓕᐊᔪᓂᒃ ᓴᖅᑭᖅᑕᐅᓚᐅᖅᓯᒪᔪᓂᒃ ᓇᓗᓇᐃᔭᐃᔪᓂᒃ 
ᐃᓗᐊᓐᖏᓕᐅᕈᑎᑕᖃᓚᐅᕐᓂᖓᓂᒃ ᓂᕈᐊᕐᓂᕐᒧᐊᖓᔪᓂᑦ ᐸᐃᑉᐹᕆᓂᕐᒥᒃ ᐊᑐᐃᓐᓇᐅᑎᑦᓯᓚᐅᖅᓯᒪᖏᒻᒪᑕ 
ᐃᓚᖏᑦ ᓂᕈᐊᖅᑕᐅᓂᖏᑦᑐᑦ ᒪᓕᒐᓂᕕᓕᐅᖅᑎᕈᓐᓂᕐᒧᑦ ᒪᓕᒐᓕᐅᕐᕕᒻᒥᑦ. ᐃᓚᖏᑦ ᐅᑕᖅᑭᔭᐅᒋᐊᖃᓚᐅᖅᑐᑦ. 
 
ᐃᓚᖏᑦ ᐃᓄᐃᑦ ᑕᖅᑳᓃᑦᑐᑦ ᐃᓱᒪᖃᖅᑐᑦᓴᐅᒻᒪᑕ ᓱᓕ ᓱᒻᒪᑦ ᓇᓗᓇᐃᔭᐃᒋᐊᖃᖅᓯᒪᒻᒪᖔᑕ. 
ᖃᐅᔨᒪᒐᓗᐊᖅᑐᖓ ᐅᓂᒃᑳᓕᐊᕆᓯᒪᔭᓐᓃᒻᒪᑕ, ᑭᓯᐊᓂ ᐅᖃᖅᑲᐅᒐᕕᑦ ᐅᖃᓕᒫᖅᑕᐅᒐᔭᖏᒋᐊᖏᓐᓂᒃ. 
 
ᐃᓱᒪᖃᖅᑐᖓᓕ ᐃᑉᐱᓐᓂᐊᓂᖃᖅᑮᑦ, ᖃᐅᔨᒪᔭᐅᑦᓯᐊᕈᒪᓂᕐᓄᑦ ᓇᓗᓇᐃᖅᓯᓯᒪᑦᓯᐊᕈᒪᓂᕐᓄᓪᓗ ᑐᓴᕋᑦᓴᐅᔪᑦ 
ᒪᑐᐃᖓᒋᐊᖃᕆᐊᖏᓐᓂᒃ ᐃᓄᓐᓄᑦ ᑕᖅᑳᓃᑦᑐᓄᑦ ᖃᐅᔨᒪᖃᑦᑕᕐᓂᐊᖅᒪᑕ ᑭᖑᓪᓕᖅᐹᖓᓂ 
ᖃᓄᐃᑕᐅᔪᖃᓚᐅᕐᒪᖔᖅ ᑮᓇᐅᔭᓕᕆᓂᐅᔪᓂᒃ ᓂᕈᐊᖅᑐᓕᕆᓂᕐᒧᑦ ᒪᓕᒐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᑯᓱᒐᖅ. 
 
ᑯᓱᒐᖅ: ᖁᔭᓐᓇᒦᒃ. ᑕᐃᒪᐃᒍᓐᓇᖅᑐᒎᑦ. ᓂᕆᐅᓚᐅᖅᓯᒪᖏᑦᑐᖓ ᐊᑭᑐᔫᒐᔭᕆᐊᖓᓐᓂᒃ ᑐᓴᕋᑦᓴᓕᐅᖑᒋᐊᓖᑦ 
ᑲᑎᑎᕆᐊᖃᕐᓂᖏᓐᓂᒃ ᒪᓕᓪᓗᒋᑦ ᒪᓕᒐᐃᑦ. ᐅᖃᖅᑲᐅᒐᒪ $85,000 ᐱᕙᓪᓕᐊᔪᓅᖅᑕᐅᒐᔭᖅᐸᑦ 
ᖃᓄᐃᓐᓂᐅᔪᖅ ᐋᖅᑭᒋᐊᖅᑕᐅᑎᓪᓗᒍ. ᖃᐅᔨᒃᑲᐃᒋᐊᑲᓐᓂᕐᓂᖅ ᐊᑭᑐᔫᒋᐊᑲᓐᓂᕋᔭᖅᒥᔪᖅ. 
 
ᐃᓱᒪᒋᓯᒪᔭᕗᑦ ᐋᖅᑭᒋᐊᖅᑕᐅᖁᑦᓱᒍ ᓂᕈᐊᕐᓇᐅᑲᓐᓂᓕᕐᒥᑉᐸᑦ ᖃᐅᔨᒃᑲᐃᔪᑎᒥᒃ ᐱᕙᓪᓕᐊᔪᑰᖅᑎᑦᓯᓂᕐᒥᒃ 
ᐅᖃᐅᔾᔨᒋᐊᕆᓂᕐᒥᒃ ᖃᓄᖅ ᑐᓴᕋᑦᓴᐅᔪᓂᒃ ᑐᑭᓯᒋᐊᕈᓐᓇᕋᔭᖅᒪᖔᑕ ᓴᖅᑭᖅᑕᐅᒪᒐᔭᕐᒥᔪᑦ ᖃᕆᑕᐅᔭᑎᒍᑦ 
ᑐᓴᕋᑦᓴᐅᔪᓂᒃ. ᖃᐅᔨᒐᓱᐊᕈᒪᔪᑦ ᖃᐅᔨᒋᐊᕋᔭᖅᒥᒻᒪᑕ ᑮᓇᐅᔭᓕᕆᓂᐅᔪᓂᒃ ᑕᐃᑲᓂ. 
 
ᐃᑉᐱᓐᓂᐊᒋᔭᕋᓕ ᐊᑭᑐᔪᒥᒃ ᑮᓇᐅᔭᓂᒃ ᐊᑐᖃᑦᑕᕆᐊᑦᓴᑕ ᐱᕙᓪᓕᐊᔪᓅᖅᑕᐅᓂᐊᖅᑎᓪᓗᒋᑦ ᖃᑦᓰᓇᖅᓄᑦ 
ᐃᓄᓐᓄᑦ ᑕᑯᔭᐅᒐᔭᖅᑎᓪᓗᒋᑦ. ᑲᓄᖅ ᑐᓴᕋᑦᓴᐅᔪᓂᑦ ᐃᓄᓐᓄᑦ ᑐᓴᕈᒪᔪᓄᑦ ᐱᒍᒪᔪᓄᓪᓗ 
ᐊᐱᖅᑯᑕᐅᖏᓐᓇᖅᑐᖅ ᓄᓇᕗᒻᒥ. ᐊᔾᔨᒌᖏᑦᑐᓂᒃ ᑎᒥᐅᔪᖃᕋᑦᑕ, ᐅᖃᐅᓯᑐᐃᓐᓇᐅᖏᑦᑐᒃᑯᑦ ᑭᓯᐊᓂ ᐃᓄᐃᑦ 
ᑐᓴᕈᒪᔭᒥᓐᓂᒃ ᓇᒻᒥᓂᑦ ᐊᑐᖃᑦᑕᖅᒪᑕ, ᐃᓘᓐᓇᖏᓐᓂᒃ ᑐᓴᖅᑎᑦᓯᒐᓱᐊᕐᓂᕐᒥᒃ ᐱᔭᕆᐊᑭᖏᒻᒪᑦ. 

ᐃᒪᐃᓕᖓᒍᑦᑕᖃᐃ ᖃᐅᔨᒃᑲᐃᔾᔪᑏᑦ ᐱᕙᓪᓕᐊᔪᑎᒎᖃᑦᑕᖅᐸᑕ ᑕᐃᒪᖓᓪᓗ ᐊᓯᔾᔨᕆᐊᑕᐅᓂᖅᑕᖃᖅᐸᑦ 
ᖃᐅᔨᒃᑲᐃᓗᑕ ᐃᓄᓐᓂᑦ ᑕᐃᒫᒃ. ᑐᖓᓱᑦᑎᑦᓯᒍᒪᔪᖓ ᐃᓱᒪᒋᔭᐅᔪᓂᑦ ᑐᓴᒃᑲᓐᓂᕈᒪᑦᓱᖓ ᖃᓄᖅ ᐱᓕᕆᔾᔪᓯᖅ 
ᐊᑭᑐᓗᐊᕋᔭᖅᑎᓐᓇᒍ ᐃᓄᓐᓄᑦ ᑐᓴᖅᑎᑦᓯᒍᑕᐅᑲᓐᓂᕋᔭᖅᑎᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑯᓱᒐᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑕᕋ ᑯᓱᒐᖅ ᐅᖃᐅᓯᕆᔭᖏᓐᓄᑦ. ᑐᑭᓯᐅᒪᒐᓗᐊᖅᑐᖓ ᐊᑭᖏᓐᓂᒃ 
ᐃᓚᒋᔭᐅᒻᒪᑦ ᐊᒻᒪ ᐃᒪᐃᑦᑑᓪᓗᓂ ᓂᕆᐅᒋᓚᐅᓐᖏᑕᓯ. ᑕᕝᕙᓂᑦᓴᐃᓐᓇᕐᓗ ᒪᓕᒐᓕᐅᖅᑎᐅᑎᓪᓗᑕ 
ᒪᓕᒐᓕᐅᕐᕕᒻᒥᑦ ᒐᕙᒪᐅᑎᓪᓗᑕᓗ ᐅᖃᐅᓯᖃᖃᑦᑕᖅᓯᒪᓕᕋᑦᑕ ᐊᕐᕌᒎᑉ ᐃᓗᐊᓂ ᓱᓕᒋᐊᖃᕐᓂᑎᓐᓂᒃ 
ᓇᓗᓇᐃᔭᐃᑦᓯᐊᕆᐊᖃᕐᓂᑎᓐᓂᒃ ᐃᓘᓐᓇᖏᓐᓂᓪᓗ ᐅᖃᐅᓯᐅᔪᓂᒃ ᐃᓄᓐᓄᑦ ᓂᕆᐅᒋᔭᐅᒐᑦᑕ 
ᐊᑐᐃᓐᓇᐅᑎᑦᓯᒋᐊᖃᕐᓂᑎᓐᓂᒃ ᑐᓴᕋᑦᓴᐅᔪᓂᒃ ᑕᖅᑳᓃᑦᑐᓄᑦ. 
 
ᐋᖅᑭᒍᑎᒃᓴᖃᖏᑦᑐᖓ ᐃᓕᓐᓄᑦ ᑭᓯᐊᓂᓕ ᐱᑕᖃᑦᑐᒃᓴᐅᔪᖅ ᐃᓄᓐᓂᒃ ᑕᖅᑳᓂ ᖁᔭᓕᒐᔭᖅᑐᓂᒃ 
ᖃᐅᔨᒪᑎᑕᐅᒍᑎᒃ ᖃᓄᐃᑦᑑᓂᕐᒪᖔᖅ ᑭᖑᓪᓕᖅᐹᒥ ᐊᑐᖅᑕᐅᔪᖅ ᐊᒻᒪᓗ ᐃᓘᓇᑎᒃ ᐊᒻᒪᓗ ᑭᒃᑯᑐᐃᓐᓇᕐᓄᑦ 
ᖃᐅᔨᒪᔭᐅᓂᐊᕐᒪᑦ. ᐅᕙᓂ ᐃᒃᓯᕚᕈᓐᓇᖏᓐᓇᖅ ᓱᓕᑦᑎᐊᕐᓗᖓ ᐊᒻᒪᓗ ᐅᖃᐅᑎᓗᑎᑦ ᖃᓄᐃᓕᐅᕆᐊᖃᕐᓂᕐᓂᒃ, 
ᖃᐅᔨᒪᔪᖓ ᐊᑭᑐᔪᐊᓘᒋᐊᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐅᖃᐅᓯᑐᐃᓐᓇᐅᕙ ᐅᕝᕙᓘᓐᓃᑦ ᐊᐱᖅᑯᑎᐅᕙ? ᐊᒡᓗᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓗᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ ᑐᙵᓱᒋᑦᓯ ᒪᓕᒐᓕᐅᖅᕕᒻᒧᑦ, ᓵᓐᑎ ᐊᒻᒪᓗ 
ᐃᖅᑲᓇᐃᔭᖅᑎᑎᑦ. ᐅᖃᒃᑲᓐᓂᕈᒪᖏᓐᓇᒪ ᐊᒥᓱᒃ ᐅᖃᐅᓯᕆᔭᐅᔭᕇᖅᑐᓂᒃ, ᐊᑦᔨᐸᓗᑐᐃᓐᓇᖏᓐᓂᒃ ᐊᒻᒪᓗ 
ᐃᓱᒫᓘᑎᓂᑦᑕᐅᖅ ᐃᓱᒫᓘᑎᖃᕆᓪᓗᖓ ᓴᖅᑭᑕᐅᓯᒪᔪᓂᒃ ᒪᓕᒐᓕᐅᖅᑎᐅᖃᑎᓐᓄᑦ ᑭᓯᐊᓂᓕ ᐅᑉᐱᕈᓱᒃᑲᒪ 
ᑖᒃᑯᑎᒎᓇ ᓄᑖᒃᑯᑦ ᒪᓕᒐᐃᑦ, ᓯᕗᓪᓕᖅᐹᖑᓚᐅᖅᑐᑦ ᐱᓕᕆᑦᑎᐊᓚᐅᖅᐸᓪᓚᐃᔪᒍᑦ ᐊᑐᓕᖅᑎᑦᑎᓇᓱᐊᖅᑐᑕ 
ᓄᑖᒥᒃ ᒪᓕᒐᕐᒥᒃ ᐃᖅᑲᓇᐃᔭᖅᑎᓂᒃ ᐃᓕᓴᐃᓪᓗᑕ ᓯᕗᓪᓕᕐᒥ ᓂᕈᐊᖅᑐᓕᕆᓂᖃᑦᑎᓪᓗᑕ ᓄᓇᕗᒻᒥ. 
 
ᐃᓛᖃᐃ ᑕᐃᒪᓐᓇ ᑲᔪᓯᑦᑎᐊᑐᒻᒪᕆᐊᓘᓚᐅᖅᑐᖅ. ᐱᓕᕆᓂᒃᑎᒍᑦ ᑲᑐᔾᔨᖃᑎᖃᖅᓯᒪᔪᖓ ᐃᓕᒃᓯᓐᓂᒃ 
ᖁᕕᐊᒋᖏᑕᓐᓂᒃ ᐊᒻᒪᓗ ᐃᓱᒫᓘᑎᓐᓂᒃ ᓂᕈᐊᖅᑐᖃᑦᑎᓪᓗᒍ ᑭᓯᐊᓂᓕ ᐃᒪᓐᓇ ᐅᖃᖃᑎᒌᓐᓂᖃᑦᑎᓪᓗᑕ 
ᑲᑎᒪᔨᕕᒻᒥ ᐅᓪᓗᒥ ᑐᑭᓯᓇᑦᑎᐊᖅᑐᖅ ᓂᕈᐊᕋᔅᓴᐅᒍᓐᓇᖅᑐᓂᒃ ᓄᓇᕗᒻᒥ ᓯᕗᓂᒃᑎᓐᓂ. 
 
ᒪᐅᓇᑎᒍᖅᑲᐃ ᑭᓯᐊᓂ ᑲᒪᒍᓐᓇᖅᑐᒍᑦ ᐊᒥᓱᓂᒃ ᑖᒃᑯᓂᐊ ᐱᑦᔪᑎᐅᔪᓂᒃ ᐋᖅᑭᒃᓯᒪᓂᖅᓴᐅᓗᓂ 
ᐃᓕᓐᓂᐊᑲᓐᓂᕐᓂᖅ, ᑎᑭᒻᒪᑦ ᓂᓪᓕᖅᕕᒋᔭᕆᐊᓕᖓ ᐊᒻᒪᓗ ᐊᐱᖅᓱᖅᑕᐅᓗᖓ ᐃᖅᑲᓇᐃᔭᖅᑎᓄᑦ, 
ᓇᒧᙵᓐᓂᐊᕐᕋᕕᑦ; ᑭᓯᐊᓂᓕ ᑭᓇᑐᐃᓐᓇᖅ ᓂᕈᐊᕋᔅᓴᐅᒍᒪᔪᑦ ᓄᓇᕗᒻᒥ ᐱᔭᕆᐊᖃᑦᑐᖅ ᑲᑎᑎᖅᑕᐅᓯᒪᔪᓂᒃ 
ᐊᐱᖅᓱᖅᑕᐅᓂᖃᖏᓪᓗᑦᒃ ᐃᖅᑲᓇᐃᔭᖅᑎᓄᑦ. 
 
ᑕᒪᓐᓇ ᓯᕗᓪᓕᖅᐹᖑᓚᐅᖅᑐᖅ ᐊᒥᓱᑎᒍᑦ ᐅᖃᐅᓯᕆᔪᒪᕋᑖᖅᑕᕋ ᑎᑎᕋᖅᑕᐅᓯᒪᓂᐊᕐᒪᑦ ᐊᒻᒪᑕᐅᖅ 
ᐃᖅᑲᓇᐃᔭᖅᑏᑦ ᐱᓕᕆᖃᑦᑕᖅᑐᐃᑦ ᑕᒪᒃᑯᓂᖓ ᑲᒪᓇᓱᐊᖅᑐᑎᒃ. 
 
ᐊᓯᐊᓕ ᐃᓱᒫᓘᑎᒋᓚᐅᖅᑕᕋ ᐊᒻᒪᓗ ᐅᖃᐅᓯᐅᖃᐅᔪᖅ ᐊᒃᑐᐊᓂᖃᑦᑐᖅ ᑕᒪᐃᓐᓄᑦ ᓄᓇᖃᑦᑎᐅᓂᕐᒧᑦ ᓄᓇᕗᒻᒥ, 
ᐊᐱᖅᑯᑎᐅᔪᖅ ᐃᓪᓗᖁᑎᖃᕈᕕᑦ ᓄᓇᕗᒻᒥ ᐊᒻᒪᓗ ᓄᓇᖃᕈᕕᑦ ᓯᓚᑖᓂ ᓄᓇᕗᑦ, ᓯᓚᑖᓂ ᐊᓯᖏᑕ ᓄᓇᓖᑦ, 
ᑕᒪᑐᒧᖓᓕ ᑐᑭᓯᓯᒪᑦᑎᐊᖏᑦᑐᖓ ᖃᐅᔨᓴᕐᓂᖃᑦᑎᐊᕐᕋᓗᐊᕐᒪᖔᑕ ᓇᓗᓇᐃᖅᑎᕆᑦᑎᐊᕐᕈᓐᓇᕐᓗᑎᒃ ᐃᓄᐃᑦ 
ᐃᓕᓴᕐᓇᐅᑎᖏᑦ ᓄᓇᖃᑦᑎᐅᒐᓗᐊᕐᒪᖔᑕ ᓄᓇᕗᒻᒥ, ᑕᒪᓐᓇᓗ ᑐᕌᖓᓪᓗᓂ ᓄᓇᓕᓐᓂ ᓂᕈᐊᕐᓂᐅᔪᓄᑦ  

ᐊᒻᒪᓗ ᑕᒪᓐᓇ ᐃᓱᒫᓘᑎᐅᓪᓗᓂ ᐅᖃᐅᓯᐅᖃᑦᑕᖅᓯᒪᔪᖅ ᐊᒥᓱᐊᖅᑎ ᓂᕈᐊᖅᑕᐅᕕᒋᓯᒪᔭᓐᓂᒃ ᐊᒻᒪᓗ 
ᖃᐅᔨᒪᓪᓚᕆᖏᑦᑐᖓ ᖃᓄᖅ ᓇᓗᓇᐃᖅᑎᕆᔪᓐᓇᕐᒪᖔᑦᑕ ᓱᓕᔪᓐᓇᐅᑎᒃᑯᑦ ᓄᓇᖃᑦᑎᐅᓂᖓᓂᒃ 
ᑕᒪᒃᑯᑎᒎᖓᓂᐊᖅᐸᑕ ᖃᖓᑕᐅᑎᑎᒍᑦ ᐅᕝᕙᓘᓐᓃᑦ ᑎᑎᕋᖅᑕᐅᓯᒪᔪᑎᒍᑦ ᓇᓗᓇᐃᖅᓯᔾᔪᑎᖏᑎᒍᑦ 
ᑭᓇᑐᐃᓐᓇᐃᑦ. 
 
ᓱᓕᒍᒪ ᐱᔭᕆᐊᑐᓂᖅᓴᐅᔪᖅ ᓇᓗᓇᐃᖅᑎᕆᓂᖅ ᓄᓇᖃᑦᑎᐅᔪᒥᒃ, ᐃᓪᓗᖃᕈᕕᓪᓕᑕᒃᑰ ᑐᑭᖃᖏᑦᑐᑦ 
ᓄᓇᖃᑦᑎᐅᔪᒥᑦ ᓄᓇᕗᒻᒥ ᐊᒻᒪᓗ ᓇᓗᓇᐃᖅᓯᒪᑦᑎᐊᖅᑐᓂ ᒪᓕᒐᕐᓂ ᑕᐃᒪᓕ ᐅᖃᐅᓯᕆᕙᕋ ᑕᒪᓐᓇ ᑲᑎᒪᕕᒻᒥ 
ᐱᓕᕆᐊᖑᓂᐊᕐᒪᑦ. 
 
ᐊᓯᐊᓗ ᐅᖃᐅᓯᐅᓚᐅᖅᑐᖅ ᓇᓗᓇᐃᕈᒪᔭᕋ ᐱᑦᔪᑎᖃᑦᑐᖅ ᓯᕗᓂᐊᒍᑦ ᓂᕈᐊᕐᓂᕐᒧᑦ ᐅᕝᕙᓘᓐᓃᑦ 
ᐊᖏᕐᕋᕆᔭᐅᔪᒧᑦ ᐅᐸᒍᑎᖃᑦᑕᖅᑐᑎᒃ ᓂᕈᐊᖅᑎᑦᑎᓂᕐᒧᑦ, ᐊᒻᒪᓗ ᖃᐅᔨᒪᒐᑦᓯ ᐃᖅᑲᓇᐃᔭᖅᑏᑦ ᐊᓯᔾᔨᕐᓂᖃᒻᒪᑕ 
ᓇᑦᑎᓕᒃᒥᐅᓂ ᓂᕈᐊᕈᓐᓇᖅᑐᐃᑦ ᑎᑎᕋᖅᑕᐅᓇᓱᐊᖅᑎᓪᓗᒋᑦ ᐊᒻᒪᓗ ᐱᓚᐅᖏᓇᒃᑭᑦᑕᐅᖅ ᑕᓗᕐᔪᐊᕐᒥ ᐊᑎᖏᑦ 
ᓂᕈᐊᕈᓐᓇᖅᑐᐃᑦ ᑭᓯᐊᓂᓕ ᒪᕐᕉᕐ ᐱᖓᓱᓪᓘᓐᓃᑦ ᐅᓪᓗᐃᑦ ᓯᕗᓂᐊᒍᑦ ᓂᕈᐊᕐᓇᐅᑉ ᐅᓪᓗᖓᓂ 
ᐊᓯᔾᔨᕐᓂᖏᓐᓄᑦ ᐃᖅᑲᓇᐃᔭᖅᑏᑦ. 
 
ᑕᓗᕐᔪᐊᕐᒥ, ᐃᓄᐃᑦ ᐊᔪᓚᐅᖅᑐᑦ ᐊᑦᔨᓴᐃᓐᓇᖓᓄᑦ ᐊᑐᖅᑕᐅᒍᓐᓇᖅᑐᓄᑦ ᓂᕈᐊᕐᓗᑎᒃ ᓯᕗᓂᐊᒍᑦ ᐊᓯᐊᑎᒍᑦ 
ᓯᕗᓂᐊᒍᑦ ᓂᕈᐊᕐᓂᕐᒥᒃ ᐱᑦᔪᑎᒋᓪᓗᒍ ᓂᕈᐊᖅᑐᓕᕆᔨᖃᓚᐅᖏᒻᒪᑕ, ᒪᓕᒐᕐᓂ ᐅᖃᖅᓯᒪᔪᖅ ᓂᕈᐊᖅᑐᓕᕆᔩᑦ 
ᐊᒻᒪᓗ ᑕᒪᒃᑯᐊᖑᖏᑦᑐᑦ ᑐᒡᓕᖏᑦ ᓂᕈᐊᖅᑐᓕᕆᔩᑦ, ᓇᓗᓇᐅᑎᑕᖃᑉᐳᖅ ᑕᒪᑐᒪᓂ ᐊᒻᒪᓗ ᖃᐅᔨᓕᖅᑐᒋᑦ 
ᑕᒪᒃᑯᐊ ᐊᑦᔨᒌᖏᓐᓂᐅᔪᑦ ᐊᓕᐊᓇᐃᖏᓪᓚᕆᑦᑐᑦ ᐊᒻᒪᓗ ᓇᓗᓕᐅᖅᑲᓇᖅᑐᑎᒃ. ᖃᐅᔨᒪᔪᖓ ᑲᒪᒋᔭᐅᕙᓪᓕᐊᔪᑦ 
ᒫᓐᓇᐅᔪᖅ ᑭᓯᐊᓂᓕ ᖃᐅᔨᒪᔭᐅᓂᐊᕐᒪᑦ ᐅᖃᕈᒪᖅᑲᐅᕗᖓ ᓂᕈᐊᖅᑎᒋᓯᒪᔭᒃᑲ ᓇᓗᓇᐃᖅᓯᓯᒪᒻᒪᑕ 
ᖁᕕᐊᒋᖏᑕᒥᓂᒃ ᖃᓄᐃᒻᒪᑦ ᐅᖅᓱᖅᑑᕐᒥᐅᑦ ᐊᔪᙱᓚᑦ ᑖᔅᓱᒥᖓ ᐊᑐᖅᑕᐅᒍᓐᓇᖅᑐᒥᒃ ᐊᒻᒪᓗ ᖃᓄᐃᒻᒪᑦ 
ᐅᕙᒍᑦ ᑕᓗᕐᔪᐊᕐᒥ ᐊᔪᖅᑎᑕᐅᓪᓗᑕ ᑖᔅᓱᒥᖓ ᐊᑐᖅᑕᐅᒍᓐᓇᖅᑐᒥᒃ, ᑕᒪᒃᑯᐊᕈᓘᔭᐃᑦ ᐊᑲᐅᖏᓕᐅᕈᑏᑦ. 
ᖃᐅᔨᒪᔭᐅᓂᐊᕐᒪᑦ ᑎᑎᕋᖅᑕᐅᓯᒪᓗᓂ ᐅᖃᐅᓯᕆᕙᒃᑲ. 
 
ᑎᑎᖅᑲᐅᔪᖅ ᓴᖅᑭᕈᒪᔭᕋ ᑕᐃᓐᓇ ᐅᖃᐅᓯᕆᖅᑲᐅᔭᖓ ᒪᓕᒐᓕᐅᖅᑎᐅᖃᑎᒪ, ᐲᑕᓴᓐ ᐅᖃᐅᓯᕆᖅᑲᐅᔭᖓ 
ᓂᕈᐊᒐᒃᓴᐅᔪᓐᓇᕐᓂᕐᒧᑦ ᓄᓇᓕᓐᓂ ᓂᕈᐊᖅᑐᖃᖅᑎᓪᓗᒍ. ᑕᒪᓐᓇ ᐅᕙᓐᓄ ᐅᖃᐅᓯᐅᒐᔪᖃᑦᑕᓚᐅᕐᒥᒻᒪᑦ. 
 
ᑏᓯᒻᐱᕆᐅᑎᓪᓗᒍ ᐃᓚᖏᑦ ᐃᓄᐃᑦ ᐅᖃᐅᔾᔭᐅᖃᑦᑕᓚᐅᖅᑐᑦ ᓂᕈᐊᒐᒃᓴᐅᔪᓐᓇᖏᒻᒪᑕ ᓄᓇᓕᓐᓂ 
ᓂᕈᐊᖅᑐᖃᖅᑎᓪᓗᒍ ᐱᔾᔪᑎᒋᓪᓗᒍ ᐃᓪᓗᓕᕆᔨᒃᑯᓐᓄᑦ ᐊᑭᓕᒃᓴᖃᕐᓂᕐᒧᑦ. ᒪᓕᒐᓕᔪᖅ ᓄᓇᓕᓐᓂ 
ᓂᕈᐊᖅᑐᓕᕆᓂᕐᒧᑦ ᒪᓕᒐᖅ, ᓴᖅᑭᑕᐅᒻᒪᑦ ᑕᐃᒃᓱᒪᓂᐅᑎᓪᓗᒍ ᐊᒥᓱᑲᓪᓚᐅᓯᒪᓕᕐᒪᑕ ᑕᒪᒃᑯᐊ ᐱᓕᕆᐊᖑᔪᑦ 
ᓄᒃᑎᖅᑕᐅᓯᒪᓕᖅᑐᑦ ᒐᕙᒃᑯᓐᓂᑦ ᓄᓇᓕᐅᔪᓄᑦ ᓄᓇᓕᓐᓂ ᓴᙱᓂᖅᑖᑎᑦᑎᕙᓪᓕᐊᓂᕐᒧᑦ. 
 
ᑕᒪᓐᓇ ᐊᐱᖅᑯᑕᐅᖃᑦᑕᕐᓯᒪᒻᒥᒻᒪᑦ ᐊᑭᓕᒃᓴᐅᔪᑦ ᐊᑐᖅᑐᐊᕐᓂᕐᒧᑦ, ᐃᒥᕐᒧ ᑭᓇᓗᒻᒧᑦ? ᐃᓪᓗᓕᕆᔨᒃᑯᓐᓄᑦ 
ᐊᑭᓕᒃᓴᕆᔭᑎᑦ? ᐊᑭᓕᒃᓴᕆᔭᑎᑦ ᐱᕙᓪᓕᐊᔪᓕᕆᓂᕐᒧᑦ ᐱᒋᐊᖅᑎᑦᑎᕙᓪᓕᐊᕐᓂᕐᒧᑦ, ᐅᐱᓐᓇᕋᓂ ᑕᒪᒃᑯᐊ ᐊᒥᓱᑦ 
ᐱᓕᕆᐊᖑᔪᑦ ᓄᓇᓕᓐᓂ ᑲᒪᒋᔭᐅᕙᓪᓕᕐᒪᑕ? 
 
ᐊᑕᐅᓯᖅ ᐅᓪᓗᒥ ᓇᓗᓇᐃᕐᓂᐊᖅᐸᕋ ᐃᓄᒃ ᐊᓈᓇᒃᑯᒥᓐᓂ ᐃᓪᓗᖃᖅᑐᖅ ᓂᕈᐊᒐᒃᓴᐅᔪᓐᓇᓚᐅᙱᒻᒪᑦ 
ᐱᔾᔪᑎᒋᓪᓗᒍ ᐊᓈᓇᖓ ᐊᑭᓕᒃᓴᖃᓗᐊᕐᓂᖓᓄᑦ, ᑕᒪᓐᓇ ᑐᑭᓯᓂᕐᓗᑕᐅᓯᒪᓱᒋᒐᒃᑯ. ᑕᒪᓐᓇ 
ᓇᓗᓇᐃᖅᑕᐅᑲᓐᓂᓚᐅᖅᑐᒐᓗᐊᖅ ᑭᓯᐊᓂᓕ ᑐᑭᓯᔭᐅᑦᑎᐊᕈᓐᓇᓚᐅᙱᒻᒪᑦ ᑕᖅᑲᒃᑯᓇᙵᑦ ᖃᓄᐃᑦᑐᓂᒃ 
ᐊᑭᓕᒃᓴᖃᖅᐸᑕ ᓂᕈᐊᒐᒃᓴᐅᔪᓐᓇᖏᒻᒪᖔᑕ ᓄᓇᓕᐅᔪᓂ. 

ᐊᒥᐊᓱᓪᓗᒻᒪᑦ ᐊᔪᙱᑦᑎᐊᖅᑐᑦ, ᐱᔪᒪᓂᖃᑦᑎᐊᖅᑐᑦ, ᐊᔪᙱᑦᑐᑦ ᐃᓄᐃᑦ ᓂᕈᐊᒐᒃᓴᐅᔪᓐᓇᖅᐸᙱᑦᑐᑦ 
ᓄᓇᓕᓐᓂ ᑕᒪᓐᓇ ᐱᔾᔪᑎᒋᓪᓗᒍ ᑕᒪᓐᓇ ᕿᒥᕐᕈᔭᐅᒃᑲᓐᓂᕆᐊᖃᓕᖅᑐᖅ ᐊᔾᔨᐅᑎᑕᐅᓗᓂ ᖃᓄᐃᒻᒪᑦ ᐅᕙᑎᓐᓄ 
ᑐᕌᖓᙱᒻᒪᖔᖅ. ᑕᐃᒃᑯᐊ ᒪᓕᒐᕋᓚᓕᐅᕈᓐᓇᕐᒪ ᓄᓇᒥᓐᓂ ᓴᖅᑭᓗᑎᒃ, ᐅᕙᒍᓪᓕ ᑲᒪᔪᓐᓇᖅᑐᒍ 
ᒪᓕᒐᓪᓚᕆᐊᓗᓐᓂᒃ. 
 
ᖃᓄᐃᒻᒪᑦ ᐊᔾᔨᒌᙱᓐᓂᖃᖅᐸᑦ ᑕᒪᒃᑯᐊ ᑭᒃᑯᑦ ᓂᕈᐊᒐᒃᓴᐅᔪᓐᓇᕐᒪᖔᑕ ᓇᓕᐊᓐᓂ ᓂᕈᐊᕐᓂᐅᔪᒥᒃ. ᑕᒪᓐᓇ 
ᕿᒥᕐᕈᔭᐅᒃᑲᓐᓂᕆᐊᖃᖅᑐᖅ. ᓇᓗᓇᐃᕐᓯᒪᓂᐊᕐᒪᑦ ᐅᖃᕈᒪᕗᖓ ᑕᒪᓐᓇ ᖃᐅᔨᒋᐊᑲᓐᓂᕐᓗᒍ. 
ᑭᐅᔭᐅᔪᒪᓗᖓᐅᙱᑦᑐᖅ ᑭᓯᐊᓂᓕ ᑕᒪᒃᑯᐊ ᐊᔾᔨᐸᓗᒋᒻᒪᒋᑦ ᐊᓯᖏᓐᓄᑦ ᒪᓕᒐᓕᐅᖅᑎᓄᑦ ᐃᓱᒪᓗᒍᑕᐅᔪᑦ. 
 
ᑭᖑᓪᓕᖅᐹᒥᒃ ᐅᖃᒃᑲᓐᓂᕈᒪᔪᖓ ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᔭᖏᓐᓂᒃ ᑭᖑᓪᓕᖅᐸᒥ ᓂᕈᐊᕈᑕᐅᔪᓂᒃ 
ᖃᐅᔨᒪᓂᕐᒧᑦ ᑭᒃᑯᑦ ᓂᕈᐊᖅᑕᐅᒻᒪᖔᑕ ᓂᕈᐊᖅᑕᐅᖏᒻᒪᖔᑕ ᑐᓴᓚᐅᕋᒪᓕ 8-ᒧᓚᐅᖅᑎᓐᓇᒍ ᐅᖅᓱᖅᑐᒥ 
ᑕᓚᕕᓴᒃᑯᑦ ᑭᓯᐊᓂᓕ ᓴᖅᑭᓚᐅᖅᑐᒥ 11-ᒥ, ᕿᑎᕐᒥᐅᑦ ᓯᕿᙳᔭᖓ ᐊᑐᖅᑐᒍ, ᐅᖅᓱᖅᑐ ᓯᕿᙳᔭᖓ. 
 
ᐅᖃᖃᑦᑕᕋᑦᑕ ᐱᔨᑦᑎᕈᒪᕕᑎᒍᑦ ᑐᓴᒐᒃᓴᓕᕆᔨᐅᔪᑦ ᑭᓯᐊᓂᓕ ᑕᒪᒃᑯᐊ ᐃᓄᐃᑦ ᑕᓕᕕᓴᒃᑯᑦ ᑕᑯᔪᓐᓇᕐᒪᑕ 
ᐊᑯᓂᓗ ᐅᑕᖅᑭᓚᐅᖅᑐᑎᒃ. ᖃᐅᔨᒪᙱᑦᑐᖓ ᖃᓄᐃᓕᓚᐅᕐᒪᖔᑕ 8-ᒧᓕᖅᑎᓪᓗᒍ ᐊᑯᓂᖓᓂ 12-ᓗ ᐅᓐᓄᒃᑯᑦ 
ᑲᖏᖅᖠᓂᕐᒥ ᐊᒻᒪ 1-ᒥ ᐃᖃᓗᓐᓂ ᐊᑯᓂᐊᓗᒃ ᑐᓴᖅᑕᐅᔪᓐᓇᓚᐅᙱᓚᑦ. ᑕᒪᓐᓇ ᐋᖅᑭᒋᐊᕈᓐᓇᖅᐸᓪᓚᐃᔪᖅ 
ᐊᒻᒪ ᕿᒥᕐᕈᔭᐅᒃᑲᓐᓂᕆᐊᖃᖅᑐᓂ ᑕᑯᒃᓴᐅᑎᑦᑎᖃᑦᑕᕐᓂᕐᒧᑦ ᓄᓇᕗᒻᒥ ᓂᕈᐊᕐᓂᐅᔪᓂᒃ ᑭᖑᓪᓕᕐᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒡᓗᒃᑲᖅ. ᑯᓱᒐᖅ. 
 
ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᔪᙱᓐᓂᒃ ᓂᕈᐊᒐᒃᓴᐅᔪᓐᓇᕐᓗᓂ ᓄᓇᓕᓐᓂ ᓂᕈᐊᖅᑐᖃᖅᑎᓪᓗᒍ 
ᐊᑭᓕᒃᓴᖃᕐᓂᕐᒧᑦ ᓂᕈᐊᒐᒃᓴᐅᔪᓐᓇᕐᓂᕐᓗᓐᓂ ᓄᓇᕗᒻᒥ ᒪᓕᒐᓕᐅᖅᑎᒧᑦ ᐊᑭᓕᒃᓴᖃᕐᓂᕐᒧᑦ ᐅᒃᑐᑕᐅᔪᖅ ᖃᓄᖅ 
ᒪᕐᕈᒃ ᒪᓕᒐᐅᔪᑦ, ᓄᓇᓕᓐᓂ ᓂᕈᐊᕐᓂᕐᒧᑦ ᒪᓕᒐᖅ ᐊᒻᒪᓗ ᐅᕙᒍᑦ ᒪᓕᒐᕗᑦ ᑐᑭᓯᐅᒪᓇᕆᐊᖃᕐᒪᑎᒃ. ᑕᐃᒃᑯᐊ 
ᒪᓕᒐᓕᐅᖅᑎᐅᔪᑦ ᐅᖃᐅᓯᕆᔭᖏᑦ ᐊᔾᔨᒌᙱᓗᐊᕐᒪᑎᒃ ᑐᑭᖃᓗᐊᙱᒻᒪᑦ ᐊᑐᖅᑎᓪᓗᒍ ᐃᓚᖓ ᐊᑕᐅᕐᓯᕐᒥ 
ᐊᑐᖅᑎᖏᓪᓗᒍ ᐊᓯᐊᓄᑦ. 
 
ᑕᐃᒪᓕ ᒪᓕᒐᓕᐅᖅᑎᐅᔪᑦ ᐅᖃᐅᓯᖃᕈᓐᓇᖅᐳᑦ ᐊᓯᑦᔨᕐᓂᕐᒧᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᕐᔪᑦ 
ᐅᖃᐅᑎᓯᒪᓗᒋᑦ ᓂᕈᐊᒐᒃᓴᐅᔪᑦ ᐊᑭᓕᒃᓴᖃᖁᙱᓪᓗᒋᑦ ᓄᓇᕗᑦ ᒐᕙᒪᒃᑯᖏᓐᓄᑦ ᓂᕈᐊᒐᒃᓴᐅᓂᐊᖅᐸᑕ. 
ᐅᕙᓘᓐᓂᑦ ᓄᓇᓕᓐᓂᑦ ᓂᕈᐊᕐᓂᐅᔪᑦ ᒪᓕᒐᖏᑦ ᕿᒥᕐᕈᔭᐅᕕᖃᓕᖅᐸᑕ, ᓂᕈᐊᕈᓐᓇᕋᔭᖅᑐᑦ ᐲᖅᑕᐅᖁᔨᒍᑎᒃ. 
ᐃᓚᒋᒐᔭᖅᑕᖓ ᐊᓯᔾᔨᖅᑕᐅᓂᐅᔪᖅ ᐲᖅᑕᐅᒐᔭᕐᓂᖅᐸᑦ ᐊᑐᐊᒐᒋᔭᐅᒐᔭᖅᑎᓪᓗᒍ ᕼᐋᒻᒪᓚᐅᔪᓄᑦ 
ᐊᑭᓕᑦᓴᖃᕆᐊᖃᖏᒋᐊᑦᓴᖅ. 
 
ᐊᐃᑉᐸᖓ ᐅᕙᓘᓐᓃᑦ ᑕᒪᒃᑮᒃ ᒪᓕᒐᐅᔪᑦ ᐊᔾᔨᒌᓂᖅᓴᐅᔫᒥᓕᕋᔭᖅᑐᑦ ᑐᑭᓯᓐᓇᓂᖅᓴᐅᓕᕋᔭᖅᓱᓂᓗ 
ᓂᕈᐊᖅᑎᐅᕙᑦᑐᓄᑦ ᑕᑯᓐᓇᖅᑕᐅᓂᖏᑦ. 
 
ᐅᖃᖃᑎᒌᓐᓂᖅ ᓂᕈᐊᖅᓂᕕᓂᐅᔪᑦ ᖃᓄᐃᓕᖓᓂᒥᓂᖏᓐᓂᒃ ᐱᓕᕆᐊᕆᒋᐊᑲᓐᓂᕈᓐᓇᕋᑦᑎᒍ. ᐅᖃᖅᑲᐅᒐᒪ 
ᑐᓴᕋᑦᓴᐅᔪᑦ ᐊᓪᓚᕕᑎᓐᓅᖅᐸᑐᑦ ᐊᓪᓚᕕᑦᑎᓐᓂᓗ ᐊᓂᓂᐊᕐᑎᓪᓗᒋᑦ 1-ᒥᓂᑦᒥ ᐅᕙᓘᓐᓃᑦ 2-ᒥᓂᑦᒥᖑᕙᒻᒪᑦ. 
 
ᖃᐅᔨᒪᒐᒪᓕ ᓄᓇᓖᑦ ᐃᓚᖏᓐᓂᑦ ᓂᕈᐊᕐᕕᐅᕙᑦᑐᑦ ᐱᖑᐊᕐᕕᓐᓃᖃᑦᑕᖅᒪᑕ, ᐊᑐᐃᓐᓇᐅᔪᓂᑦ 
ᐱᔭᕆᐊᑐᔫᖃᑦᑕᖅᒪᑦ ᓱᑲᑦᑐᒃᑰᖅᑎᑦᓯᒍᑎᓂᑦ, ᐅᖄᓚᐅᑎᓂᓪᓘᓐᓂᑦ. ᐊᑐᖅᑐᐊᕐᓂᕆᖃᑦᑕᕋᑦᑎᒍ ᐊᐅᓚᑦᓯᓂᐅᔪᓂᑦ  

ᓂᕈᐊᕐᕕᑦᓴᐅᔪᓂᑦ ᐊᑐᐃᓐᓇᐅᑎᑦᓯᓂᕐᒥᒃ ᑭᓯᐊᓂ ᑎᑎᕋᕋᕕᐅᒃ ᐸᐃᑉᐹᒥ ᐊᑎᓕᐅᖅᑕᐅᑦᓱᓂᓗ, 
ᑕᐃᒪᐃᑦᑐᕕᓂᐅᖏᓐᓇᕈᓐᓇᖏᒻᒪᑦ. 
 
ᐱᓕᕆᐊᕆᖏᓐᓇᓚᖓᔭᕗᑦ. ᑐᑭᓯᓯᒪᔭᒃᑯᑦ ᐱᓇᐃᓗᑕᐃᕙᒻᒪᑦ ᐊᑐᐃᓐᓇᐅᔪᓂᑦ ᑐᓴᖅᑎᑦᓯᓂᐅᔪᑦ 
ᐱᐅᔫᖏᓐᓇᕈᓐᓇᖏᒻᒪᑕ, ᐱᓕᕆᐊᕆᖏᓐᓇᓚᖓᔭᕗᑦ ᑕᒪᓐᓇ. ᑕᐃᒪᐃᒍᒪᒍᕕᑦ, ᐃᑦᓯᕙᐅᑖᖅ, ᐅᐊ 
ᐅᖃᐅᓯᖃᕈᓐᓇᖅᑐᖅ ᓄᓇᖃᕆᐊᖃᕐᓂᕐᒥᒃ, ᑕᐃᒪᐃᒍᒪᓐᓂᖅᐸᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑯᓱᒐᖅ. ᐅᖃᐅᓯᑦᓴᖃᖅᑐᖃᑲᓐᓂᖅᑳ, ᐊᖓᔪᖅᑳ ᓕᐅᓇ ᐊᒡᓘᒃᑲᖅ? 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᖃᕆᐊᖃᕐᓂᕐᒥᒃ ᖃᓄᑎᒋ, ᖃᐅᔨᒪᓗᐊᖏᑦᑐᖓ 
ᖃᓄᖅ ᓇᓗᓇᐃᖅᓯᓲᖑᒻᒪᖔᑕ ᐃᓄᒃ ᓂᕈᐊᕋᑦᓴᐅᒐᔭᖅᒪᖔᑦ ᓂᕈᐊᕐᓂᐅᔪᓂᑦ ᐅᕙᓘᓐᓃᑦ 
ᓂᕈᐊᕋᑦᓴᐅᒐᔭᖏᒻᒪᖔᑦ ᐅᖃᐅᔾᔭᐅᖃᑦᑕᖅᓯᒪᓕᕋᒪ ᐃᓱᒫᓘᑕᐅᔪᓕᓪᓗ ᓂᕈᐊᖅᑕᐅᓯᒪᕕᒻᒪ ᑭᒡᒐᖅᑐᖅᑕᒃᑲᓄᑦ 
ᒪᓕᒐᓕᐅᖅᑎᓄᑦ ᓂᕈᐊᖅᓂᑐᐃᓐᓇᐅᖏᑦᑐᓄᑦ ᑭᓯᐊᓂᑕᐅᖅ ᓄᓇᓕᐅᔪᓂᑦ ᓂᕈᐊᕐᓂᐅᕙᑦᑐᓄᑦ.  
 
ᐅᖃᐅᓯᕆᒋᐊᑲᓐᓂᓚᖓᔭᕋ ᕿᒥᕐᕈᔭᐅᒐᔭᖅᑎᓪᓗᒍ ᓱᖅᑯᐃᖅᓯᓯᒪᖏᓐᓇᒪ ᐊᔾᔨᒌᒻᒪᖔᑎᒃ 
ᐊᔾᔨᒌᖏᒻᒪᖔᑎᓪᓗᑭᐊᖅ. ᐊᑕᐅᓯᐅᓗᐊᖅᑐᖅ ᓇᓗᓇᐃᖅᑕᐅᓯᐊᕈᑎᒋᒍᒪᔭᕋ, ᖃᐅᔨᒪᖏᒃᑲᓗᐊᖅᑐᖓ 
ᑐᓴᕋᑦᓴᐅᔪᖅ ᐊᑐᐃᓐᓇᐅᒻᒪᖔᑦ. 
 
ᐅᕙᓐᓄᓪᓕ ᓇᓗᓇᖏᒌᖅᑐᖅ ᓄᓇᕗᒻᒥᐅᖑᑦᓱᖓ. ᐅᕙᓐᓄᓪᓕ ᓇᓗᓇᐃᖅᓯᓯᒪᑦᓯᐊᖏᑦᑐᖅ ᖃᓄᑎᒋ ᐅᖃᕋᐃᒐᑦᓯ 
ᐊᕐᕌᒍᓕᒫᒥᒃ ᓄᓇᖃᕐᓂᕐᒥᒃ ᑭᓯᐊᓂ ᑕᐃᒪᐃᒐᔪᖃᑦᑕᐸᓪᓚᐃᖏᒻᒪᑦ. ᓱᖅᑯᐃᖅᓯᓯᒪᑦᓯᐊᖏᓐᓇᒪᓪᓕ 
ᑕᐃᒪᐃᖏᓐᓇᖃᑦᑕᖅᒪᖔᑕᓕ. 
 
ᐊᐱᖅᑯᑎᒐᓕᖃᐃ ᓇᓗᓇᐃᖅᓯᒋᐊᖃᕆᐊᑦᓴᑦᓯ ᖃᓄᑎᒋ ᐃᓄᒃ ᓄᓇᕗᒻᒥᐅᖑᓕᖅᒪᖔᑦ ᓇᓗᓇᐃᖅᓯᒐᔭᖅᓗᓂ 
ᓂᕈᐊᕋᑦᓴᐅᒍᒪᓐᓂᕈᓂ. ᓄᓇᓕᓐᓃᖏᓐᓇᖃᑦᑕᖏᓪᓗᓂ ᖃᓄᑎᒋᓕ, ᖃᓄᕐᓕ ᐱᒍᓐᓇᕐᓂᖃᕋᔭᖅᑭᑦ ᑕᖅᑭᓂᒃ 12-
ᖑᔪᓂᒃ. ᑕᖅᑭᐅᒋᐊᓖᑦ 12? ᐅᕙᓘᓐᓃᑦ ᑕᖅᑭᓄᑦ ᐱᖓᓱᓄᑦ ᕿᑲᕆᐊᖅᓂᕈᕕᑦ ᐅᑎᕐᓗᑎᓪᓗ 
ᐃᖅᑲᓇᐃᔭᕆᐊᑲᐃᓐᓇᖅᓗᑎ ᐊᐅᓪᓚᑲᓐᓂᑕᓕᕆᕗᑎᑦ. 
 
ᑖᓐᓇᑕᒡᒐ ᐊᐱᖅᑯᑎᒐ ᓄᓇᓕᓐᓂᒥᐅᖑᓂᕐᒧᑦ ᓄᓇᕗᒻᒥᑦ ᐊᕐᕌᒍᓕᒫᒧᑦ ᐃᓚᒋᔭᐅᒍᓐᓇᕋᔭᖅᓗᓂ ᓂᕈᐊᕐᓂᐅᔪᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳ ᓕᐅᓇ ᐊᒡᓘᒃᑲᖅ. ᐅᐊ, ᑭᐅᓚᖓᕕᐅᒃ ᐊᐱᖅᑯᑎᖓ? 
 
ᐅᐊ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᒋᔭᕋ ᐊᐱᖅᑯᑏᑦ ᓄᓇᖃᕆᐊᖃᕐᓂᕐᒧᑦ, ᐱᔾᔪᑎᒋᑦᓱᒍ ᑕᒪᓐᓇ 
ᑲᒪᒋᔭᐅᖃᑦᑕᖅᓯᒪᒻᒪᑦ ᒪᓕᒐᐅᔪᖅ ᐃᓱᒪᒋᔭᐅᒋᐊᖓᑎᓪᓗᒍ ᒪᓕᒐᓕᐅᕐᕕᒻᒥᑦ. 
 
ᓄᓇᖃᕈᓐᓇᓂᖅ ᒪᕐᕉᓕᖅᑲᖓᒻᒪᑦ ᓯᕗᓪᓕᖅᐹᒥᒃ ᒪᓕᒐᓕᐅᕕᒻᒨᕆᐅᕐᒪᑦ ᑲᒪᒋᔭᐅᓚᐅᖅᓯᒪᒻᒪᑦ ᒪᓕᒐᐃᑦ 
ᓄᓇᖃᕐᓂᕐᒨᖓᔪᑦ ᖃᓄᐃᓕᖓᓂᖏᑦ ᐱᔭᕆᐊᑐᒐᔭᖏᒋᐊᖏᓐᓂᒃ ᐱᕕᖃᖅᑎᑦᓯᒍᒪᒧᑦ ᐃᓄᓐᓂᒃ 
ᑕᒫᓃᑲᐃᓐᓇᑐᐃᓐᓇᖅᑐᓂᒃ, ᐃᓄᓐᓂᒃ ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᓂᒃ ᐃᓚᒋᔭᐅᑦᓱᑎᒃ ᑎᒍᔭᐅᒪᔪᐃᑦ ᓯᓚᑖᓂᒃ 
ᓄᓇᕗᑦ ᓂᕈᐊᕈᓐᓇᕆᐊᖏᓐᓂᒃ. 
 
ᒪᑐᐃᑐᐊᕈᕕᐅᒃ ᒪᓕᒐᐅᔪᑦ ᐱᔭᕆᐊᑐᒐᔭᖏᒋᐊᖏᓐᓂᒃ ᐃᓄᓐᓄᑦ ᓂᕈᐊᖅᓂᐊᖅᑐᓄᑦ ᓯᓚᑖᓂᒃ 
ᓂᕈᐊᕋᑦᓴᐅᒍᒪᒐᔭᖅᑐᓄᑦᑕᐅᖅ ᐱᔭᕆᐊᑐᖁᓇᒍ. ᒪᓕᒐᐅᔪᓂᒃ ᐊᒥᓱᒐᓚᐅᔪᑦ ᐊᓯᖏᑦ ᒪᓕᒐᓕᐊᑦ 4ᖓᓂ ᒪᓕᒐᕐᒥ  

ᑕᒪᑐᒧᖔᖓᔪᑦ  ᐊᐅᓚᓂᕐᒧᑦ ᐱᑦᔪᑎᖃᑲᐃᓐᓇᖅᑐᓄᑦ, ᐊᐅᔭᒃᑯᑦ ᓄᓇᖃᑦᑎᐅᑲᐃᓐᓇᖅᑐᓄᑦ ᐊᒻᒪᓗ 
ᑕᒪᒃᑯᓄᖓᒐᓚᒃ. ᓇᓗᓇᐃᖅᓯᒋᐊᖃᑦᑐᖓ ᒪᕐᕉᒻᒪᑎᒃ ᐱᑦᔪᑎᐅᔫᒃ, ᐊᑕᐅᓯᖅ, ᓄᓇᕗᒻᒥᐅᑕᐅᕕᑦ ᐊᒻᒪᓗ ᖃᓄᑎᒋ 
ᓄᓇᕗᒻᒥᐅᑕᓕᖅᑭᑦ? ᐅᓪᓗᖓ ᓅᑦᑐᒥᓂᐅᓂᖅᐱᑦ ᑕᒪᐅᖓ ᓄᓇᖃᑦᑎᐅᓕᖅᑯᑎᑦ. 
 
ᑕᐃᒪᓕ ᐊᐱᖅᑯᑎᑕᖃᕆᓪᓗᓂ 12-ᖑᒻᒪᑕ ᑕᖅᑮᑦ ᐊᑐᖅᑐᑦ. ᑕᒪᐅᖓ ᓅᓐᓂᕈᕕᑦ ᑕᖅᑭᕐᒧᑦ ᐊᑕᐅᓯᕐᒧᑦ ᐊᒻᒪᓗ 
ᐃᓕᓐᓂᐊᕐᕆᐊᕐᓗᑎᒃ ᐊᑕᐅᓯᕐᒧᑦ ᑕᖅᑭᒧᑦ. ᑕᐃᒪᓕ ᐊᔪᙱᑎᓪᓗᒍ 12-ᔭᑦ ᑕᖅᑭᐅᔪᑦ ᑲᔪᓯᑎᑕᐅᓗᑎᒃ ᐊᒻᒪᓗ 
ᑕᐃᒪ ᓯᕿᙳᔭᖅ ᓄᖅᑲᑦᑎᑕᐅᓗᓂ ᐊᒻᒪᓗ ᐱᒋᐊᓕᖅᑭᑦᑎᑕᐅᒥᓗᓂ. 
 
ᑎᓕᐅᕆᑦᑎᐊᖅᐳᖓᓕ ᑲᑎᒪᕕᒻᒥᒃ ᑕᑯᓇᖁᓪᓗᒋᑦ ᑕᒪᑐᒥᖓ ᐃᓱᒪᔅᓴᖅᓯᐅᕈᑎᖃᒃᑲᓐᓂᕈᒪᒍᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ. ᐅᐊᕐ. ᐊᑕᐅᓯᕐᒥᒃ ᐊᑎᖁᑎᖃᕋᒪ ᓱᓕ ᓂᓪᓕᕈᒪᔪᒥᒃ.  ᐅᖃᖃᑎᖃᕈᒪᕕᑦ ᒥᔅ. 
ᑯᓱᒐᕐᒥᒃ, ᐅᕝᕙᓘᓐᓃᑦ ᐱᐊᓂᒍᒪᓕᖅᑭᓯ? ᖃᓄᐃᓕᖓᒪᕕᓯ? ᑐᓴᕋᒪ ᐱᐊᓂᒍᒪᓕᖅᑐᓂᒃ. 
 
ᒪᓕᓪᓗᒍ ᒪᓕᒐᖅ 6(1) ᓇᖏᖅᓯᓂᐊᕐᓕᖅᐳᖓ ᐱᐊᓂᓕᕐᓗᑕ. ᐱᖁᔨᕗᖔᕈᑎᑕᖃᒻᒪᑦ ᐊᒻᒪᓗ ᐱᖁᔨᕗᖔᕈᑎ 
ᐊᐅᕙᒍᑎᒃᓴᐅᖏᑦᑐᓂ. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ.  
 
ᐃᒃᓯᕙᐅᑕᖅ: ᓈᒻᒪᓴᖏᑦᑐᑦ. ᑲᔪᓯᕗᖅ. ᓇᖏᖅᓯᓂᐊᕐᓕᕋᒪ ᐱᐊᓂᓕᕐᓗᑕ. (ᑐᓵᔨᒃᑯᑦ) ᒫᓐᓇᐅᔪᖅ 
ᖁᔭᓐᓇᒦᕈᒪᓪᓗᒍ ᒥᔅ. ᑯᓱᒐᖅ ᐊᒻᒪᓗ ᐅᐊᕐ. 
 
ᐅᖃᖅᑎ (ᑐᓵᔨᒃᑯᑦ): ᐅᓪᓗᒥ ᑲᑎᒪᔾᔪᑎᒃᓴᓅᕐᓗᑕ. ᑲᑎᒪᔾᔪᑎᒃᓴᖅ 20. ᐅᓂᒃᑳᖓ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ. 
ᓇᑦᑎᖅ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔨᓯ ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᑕ ᓴᖅᑭᑕᐅᓯᒪᔪᒥᒃ ᑎᑎᖅᑲᒥᒃ 52-2(2) 
ᐊᒻᒪᓗ ᐱᐊᓄᒍᒪᓪᓗᑎᒃ. ᐅᖃᖅᑎᑦᑎᐄᓚᒋᐊᕈᑎᑦ ᐱᒋᐊᖅᑎᑦᑎᕗᖓ ᐅᓂᒃᑳᖓ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ 
ᐊᖏᕈᑕᐅᓗᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᒻᒪᑦ. ᐊᐃᑉᐱᖅᑕᐅᕙ? ᑕᐹᕐᔪᒃ. ᐱᖁᔨᕗᖔᕈᑎᒧᑦ. 
ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ.  
 
ᐅᖃᖅᑎ (ᑐᓵᔨᒃᑯᑦ): ᓈᒻᒪᓴᖏᑦᑐᑦ. ᓂᕈᐊᖏᑦᑐᑦ. ᑲᔪᓯᕗᖅ. ᐅᓪᓗᒥ ᑲᑎᒪᔾᔪᑎᒃᓴᓅᕐᓗᑕ. ᑲᑎᒪᔾᔪᑎᒃᓴᖅ 21. 
ᐱᖓᔪᐊᓂ ᐅᖃᓕᒫᖅᑕᐅᓂᖓ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 22. ᐅᓪᓗᒥ ᑲᑎᒪᔾᔪᑎᒃᓴᐃᑦ. ᑎᑎᕋᖅᑎᑦ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᖅᑲᐃᑎᑦᑎᓗᖓ ᒪᓕᒐᓕᐅᖅᑎᑐᐃᓐᓇᐃᑦ ᖃᐅᑉᐸᑦ 9:30-ᒥ ᑕᐃᑲᓂ 
ᑐᒃᑐ ᑲᑎᒪᕕᐅᓂ ᑲᑎᒪᓛᖅᑐᑦ. ᑲᑎᒪᔾᔪᑎᒃᓴᐃᑦ ᐱᖓᑦᑎᕐᒥ: 
 
1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᓴᖅᑭᑕᐅᓯᒪᔪᖅ ᑎᑎᖅᑲᒃ 58-2(2) 

• ᓴᖅᑭᑕᐅᓯᒪᔪᖅ ᑎᑎᖅᑲᒃ 100-2(2) 

• ᓴᖅᑭᑕᐅᓯᒪᔪᖅ ᑎᑎᖅᑲᒃ 101-2(2) 

• ᓴᖅᑭᑕᐅᓯᒪᔪᖅ ᑎᑎᖅᑲᒃ 102-2(2) 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐱᖏᐊᒃᑲᓂᕐᓛᖅᑐᒍᑦ ᐱᖓᑦᑎᕐᒥ, ᐃᐳᕈ 27, 2005, 1:30-ᒥ. 

ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 18:15ᒧᐊᖅᑎᓪᓗᒍ



 

 

 


